ҚАЗАҚСТАН РЕСПУБЛИКАСЫ БІЛІМ ЖӘНЕ ҒЫЛЫМ МИНИСТРЛІГІ
3 кредит (135 сағат)

АЛМАТЫ, 2012

ТҮСІНІК ХАТ

Қазақстан Республикасының даму келешегі адам өмірінің жоғары сапасына қол жеткізумен және әлемдік қоғамдастықта оның мәртебесін арттыруымен байланысты. Жоғары технологиялар дәуірінде дәл білім беру жүйесі болашақтың көкжиегін анықтап, тұрақты дамуды және мемлекеттің зияткерлік қуатын қамтамасыз етуде.

Қазақстанды бәсекеге қабілетті адам капиталы бар елге айналдыру үшін, алдыңғы қатарлы озық білім, білім берудің заманауи модельдері және экономикалық өмірдің прогрессивті нысандары бүкіл қоғамның игілігіне айналуы тиіс.

Экономиканың  тұрақты өсуі мен педагог мамандығының абыройы мен беделін арттыру үшін сапалы білімді қол жетімді ету арқылы адамзат құндылығын дамыту, білім беру сапасының бәсекеге қабілеттілігі туралы Қазақстан Республикасында білім беруді дамытудың 2011 - 2020 жылдарға арналған Мемлекеттік Бағдарламасының мақсатына орай педагогикалық қызметкерлердің жетілуі мен өсуіне жағдай жасау қажеттілігі туындауда.

Қазақстанның адами қоры бәсекеге қабілетті мемлекет болып қалыптасуы  үшін, білім берудің жетекші мағлұматтары, қазіргі заманғы үлгілері және экономикалық өмірдің алдыңғы қатарлы түрлері тұтастай қоғамның игілігіне айналуы тиіс.

Білім берудің ұлттық жүйесінің еліміздің адам ресурстарын дамытуға үлесінің тиімділігін арттыру үшін, жоғары білім беру бағдарламасының «Білім беру» мамандықтары тобы бойынша базалық пәндер циклына «Өзін-өзі тану» пәні енгізіліп отыр. Бұл пән болашақ педагогтің рухани мүмкіншіліктерін,  оның  тұлға ретіндегі, мәдениет, әлеуметтік және кәсіби шығармашылық  субъектісі ретіндегі мәнін  дамытуды және байытуды көздейді. 

Жаңа пән әрбір адамның өзінің сәйкестілігін және өзінің бағыттылығын сезініп, түсінуіне, жалпы адамзаттық идеалдармен, жалпыұлттық қазақстандық идеямен және өзінің қайталанбас даралығымен сәйкес келетін құндылықтардың өзіндік жүйесін қалыптастыруға жағдай жасап, мүмкіндіктер тудырады. 

Әрбір педагогтің қазіргі заманғы әлемдегі  басты қызметі, міндеті – оқушының қоғамға қызмет ету мақсатында өзінің өлшенбес әлеуетінің көзін ашып, жүзеге асыруына мүмкіндік алуы үшін өзін-өзі тануы мен өзін-өзі дамытуының ұйтқысы болу.

Мұғалімнің оқушыға ықпалы оның тұлғалық қасиеттері мен өмірлік ұстанымдарын, педагогикалық іс-әрекеттің мәні мен әлеуметтік рөлін, өзінің кәсіби міндеттері мен тұлға ретінде өзіне қоятын талаптарын сезінуімен және қабылдауының дәрежесімен анықталады. Мұғалімнің дүниетанымы, көзқарастары жоғары мектеп студенттерінің өз өмірінің мәні мен мақсаттарын,  өзінің мүмкіншіліктерін түсінуге, әлемге және адамдарға қатысты адамгершілік, ізгілік ұстанымдарын айқындауға септігін тигізеді.

Осыған байланысты қазақстандықтардың рухани өмірінің органикалық құраушысы болып табылатын өскелең ұрпақтың бойында этникалық толеранттылық, ұлтаралық қарым-қатынас мәдениетін тәрбиелеу процесі білім берудің барлық кезеңдерінде шешімін табуы тиіс басым міндеттердің бірі болып табылады. Мысалы, Қазақстан Республикасының президенті Н.Ә.Назарбаев ұсынған, кейін қазақстандық үкіметтің 2011 жылы ЕҚЫҰ-ы ұранына айналған төрт «Т» ұғымы жоғары мектепте «Өзін-өзі тану» пәнін оқыту бағдарламасының басымдылығы болып табылады: 

1. «Траст» - қазіргі заманғы қоғамдағы кез келген адам мұқтаж болған сенім.

2. «Традишн» - адамзаттың қағидалары мен құндылықтарына негізделген дәстүрлер.

3. «Транспаренси» - халықаралық қарым-қатынаста жоғары дәрежедегі ашықтық пен конструктивтікті сипаттайтын транcпаренттілік.

4. «Толеранс» - толеранттылық мәдениет аралық және өркениетті диалогтың маңызды құраушысы ретінде.

Жоғары оқу орнындағы оқытушы даярлығының тұлғаға бағытталған сипаты, оның білім алушылардың өзін-өзі тану және өзін-өзі дамыту мәселелеріне жоғары қызығушылығын дамытуына, сонымен қатар олардың әлемнің тұтастығы мен әртүрлілігін сіңіріп, қабылдауға қабілетті, ой-өрісі мен жүрегі үйлесімді, толыққанды тұлғаны қалыптастыру жолдары мен тәсілдерін игеруіне  мүмкіндік береді.

Студенттің рухани-адамгершілік дамуындағы біртұтас жүйесінде тәжірибелік-бағыттылық тұрғы тұлғаның психологиялық қорлары мен даралығының әлеуетін анықтайды. Аталмыш педагогикалық тұрғы педагог пен студенттің белсенді өзара әрекеттестігінде жүзеге асырылып, өнімді шығармашылық іс-әрекетті құрастырады. 

«Өзін-өзі тану» сабақтарында студенттің тұлғалық дамуының даралық бағыттылығы, мотивтері, субъективті және объективті нәтижелері және басқа да көп қырлы күрделі, көпжоспарлы үдеріс болып табылатындығын естен шығармаған абзал. Типтік бағдарламада СӨЖ және СОӨЖ ретінде студент тұлғасының өзін-өзі кемелдендіру және жетілдіру сәттерін сипаттайтын шығармашылық жобалар мен міндеттер ұсынылуда. 

«Өзін-өзі тану» пәнінің құрылымы төрт  модульден құралады (3 кредит).

Пәннің мақсаты болашақ педагогтардың ізгілікті дүниетанымын дамыту, олардың бойында өзін-өзі тұлғалық және кәсіби дамытудың, өзін-өзі тану мен өзін-өзі дамытуда педагогикалық қолдау көрсетудің шығармашылық білімдер мен практикалық іскерліктердің жүйесін қалыптастыру болып табылады.
1  «Өзін-өзі тану негіздері» модулінің міндеттері:
· тұлғаның өзін-өзі тану, өзін-өзі дамыту және өзін-өзі жетілдіру үдерістері туралы біртұтас ұғым беру;

· қазіргі заманғы әлемдегі адамның құндылықтары туралы түсінік қалыптастыру;

· аталмыш жас ерекшелігіндегі тұлғалық және даралық маңыздылықты жетілдіру;

· студент тұлғасының жағымды және шығармашылық ойлауын жүзеге асыру дағдыларын белсендіру;

· студенттердің рухани ақиқаттың «мәңгілігі» және олардың адам өміріндегі маңызы туралы түсініктерін кеңейту.

1  «Өзін-өзі тану негіздері» модулі аяқталған соң студент төмендегідей біліктерді меңгеруі тиіс:

· өз Отанын – Қазақстан Республикасын сүйетін азамат болуға;

· ел тарихына, отандық және әлемдік мәдени мұра құндылықтарына қамқорлықпен қарауға;

· әлемді және өз-өзін тануда жасампаздықты танытуға;

· өмірлік және кәсіби жағдаяттарда адамгершілік өлшемдерді басшылыққа алуға;

· адамдармен жағымды қарым-қатынаста болуға және көзқарастары мен сенімдері өзгеше адамдармен толерантты болуға;

· саналы түрде салауатты өмір салтын ұстанып, өзінің дене және эмоциялы-рухани жай-күйін қалыпта сақтауға.

2 «Өзара түсіністік философиясы» модулінің міндеттері: 

· өзін және өзгелерді тану арқылы қарым-қатынас мәдениеті мен әдебін жетілдіру;

· конструктивті қарым-қатынас дағдыларын арттыру және коммуникативті кедергілерді жою;

· студент тұлғасын өзін-өзі дамытуда адами-психологиялық, интеллектілік, ерікті қасиеттерінің маңызын қалыптастыру;

· үйлесімді адамды дамуының басты факторы ретінде қазіргі заманғы отбасының маңызы мен құндылығын нығайту;

2 «Өзара түсіністік философиясы» модулі аяқталған соң студент төмендегідей біліктерді меңгеруі тиіс:

· өзіне және өзгелерге адал қатынаста болуға;

· даулы жағдайларды конструктивті шеше білуге;

· өзінің дербес рухани негізін ұғынуда сенімді болуға;

· жақындары мен айналасындағылардың сезімін, сүйіспеншілігін қабылдап, бере алуға.
3 «Адамзат тәжірибесі» модулінің міндеттері:

· студенттердің адамзатқа ортақ құндылықтар мен мәдениетке құнды қатынастарын дамытуға ықпал ету;

· студенттерде азаматтық ұстанымды, тұлғаның рухани таңдауындағы дініне құрметпен қарап, транспаренттілікті қалыптастыру;

· әлемдік мәдени мұраларға мирасқорлық және жауапкершілік сезімін дамыту;

· тұлғаның жоғары ішкі және сыртқы мәдениетті меңгеру ұмтылыстарын қалыптастыру.

3 «Адамзат тәжірибесі» модулі аяқталған соң студент төмендегідей біліктерді меңгеруі тиіс:

· адамзаттың мәдени мұрасы мен тәжірибесінің құндылықтарын;

· адам мен қоғам өміріндегі өнердің рөлі;

· әртүрлі діндердің ізгілендіруші негіздері;

· азаматтылық пен отаншылдықты қалыптастыруға ықпал етуші факторлар;

· мәдени мұраға, адамзаттың мәдениет саласындағы жетістіктеріне сәйкесінше лайықты қатынаста болу;

· психологиядағы ғылыми және жалған ғылыми тұрғыларды айыра білу;

· әртүрлі дінді ұстанатын ұлттар, мәртебелер және т.с.с. ортасында адамдармен жағымды әрі теріс түсініксіз араласу;

· өнер арқылы өзін-өзі тану;

· әртүрлі дін өкілдерімен рухани келісімде болу;

· конструктивті ынтымақтастық (транспаренттілік).

4  «Педагог» мамандығы бұл – мақтаныш» модулінің міндеттері:

· студенттердің «педагог» мамандығына деген дербес таңдауына лайықты қатынасын қалыптастыру;

· Қазақстан Республикасында Білім беруді дамытудың 2011 - 2020 жылдарға арналған Мемлекеттік Бағдарламасының мақсатына сәйкес педагог мамандығының беделін арттыруға ықпал ету;
· болашақ мамандардың өзін-өзі кәсіби дамытуға даярлықтарын дамыту;
· студенттердің өзін-өзі кәсіби тану және дамыту әдістемесі мен теориясы туралы біртұтас түсінігін қалыптастыруға ықпал ету;

· педагогикалық міндеттер мен жағдайларды шешудің тиімді жолын табу тәжірибесін қалыптастыру.

«Педагогтың өзін-өзі кәсіби тануы және дамытуы» модулі аяқталған соң студент төмендегідей біліктерді меңгеруі тиіс:

· мамандықтын негізін құраушы қағидаларды, құндылықтарды, артықшылықтарды;

· педагогикалық іс-әрекеттің құнды-мағыналы бастаулары;

· өзін-өзі кәсіби дамытудың негізгі заңдылықтары;

· педагогтың өзін-өзі кәсіби танудың және жоғары деңгейде дамытудың өзекті механизмдері мен жағдайлары;

· студенттердің өзін-өзі тану  үдерісінде педагогикалық қолдаудың негізгі қағидалары;

· педагогикалық міндеттерді шығармашылықпен шешу;

· кәсіби біліктілікті жүйелі арттыру;

· кәсіби портфолионы жасау;

· кәсіби қарым-қатынас мәдениетін.

Шектес пәндердің тізімі және олардың аталмыш пәнмен байланысы. «Өзін-өзі тану» пәні «Қазақстан тарихы», «Философия», «Мәдениеттану», «Психология», «Әдеп», «Эстетика», «Дінтану», «Экология», «Педагогика» сынды ізгілендіруші циклдегі пәндермен тығыз байланысты. 
МАЗМҰНЫ
Кіріспе

Аталмыш курс «Бөбек» ҰҒПББСО адамгершілік-рухани даму жобасының шеңберінде «Білім беру» тобының мамандықтары үшін құрыстырылып, сана сезімнің, өзін-өзі тану және өзін-өзі реттеу қабілеттерінің дамуын болжайтын жеке-дара даму жүйесін анықтайды.


Курс жоғарғы рухани ақиқатпен тікелей байланысты бастапқы құндылық ретінде «Адам жаны» феноменінің шартсыз мойындалуына негізделеді.

«Өзін-өзі тану» курсын оқытудың қағидалары:

· тұлғалық белсенділікке ынталандыру қағидасы. Адамның жан дүниесінің дамуына жүгіну курстың басты қағидасы болып табылады. Адамның жаны - үйлесімді құрылған және мейірімнің, қайырымдылықтың, биязылықтың, жанашырлықтың, сүйіспеншіліктің нұрын төккен бастапқы құндылық.

· «Зиян келтірме!» талабы ретінде анықталуы мүмкін гуманизм және педагогикалық оптимизм қағидасы. Тұлға өзіне тілектестікті, назарды, қамқорлықты талап етеді, сондықтан оқытушы оның жағымды негізіне, нәтижеге бағдарланып, рухани-адамгершілік жағынан қалыптасуына ықпал етуі тиіс.

· Психиканың, сананың және іс-әрекеттің даму қағидасы. Тұлғаның барлық психикалық ерекшеліктері қалыптасу процесінде болғандықтан, дұрыс ұйымдастырылған іс-әрекет дамудың негізгі шарты болып табылады деп тұжырымдайтын Л.С.Выготскийдің  және оның мектебінің бағытымен негізделген. Сана бұл – жүйе, таным  негізі. Ойлау тұлға санасының орталығында орналасқан, қалған барлық психикалық процестер санадағы басым қызметтің ықпалында дамиды;
·  Кешенділік, жүйелілік қағидасы тұлғаның бірізді және біртұтас зерттелуіне бағарланады. «Өзін-өзі тану» бағдарламасының шеңберіндегі оқыту тұлғаның жеке-дара өлшемдерінің дамуына ғана емес, сонымен қатар дамудың жалпы құрылымындағы тұтастай дамудың барысын болжауға да бағытталады.

· Детерминизм қағидасы тұлға психикасының барлық көріністерінің тұлғаның оңтайлы әлеуетін жүзеге асыру үшін жағымды жағдай жасай отырып, мінез-құлқын, іс-әрекетін түсіндіру үшін анықталуы және түсіндірілуі тиіс бірқатар себептермен өзара байланысқан және өзара міндеттелген;
· Л.С. Выготский негіздеген және Д.Б. Элькониннің, В.В. Давыдовтың және т.б. зерттеулерінде жалғасын тапқан дамытпалы оқыту және тәрбиелеу қағидасы. Жағдайдың  мәні оқыту мен дамытудың арақатынасында анықталады. Оқыту дамудың алдында жүріп, жақын даму аймағына, яғни әрбір жас ерекшелік кезеңнің психологиялық жаңа құрылымдарын ескере келе, тұлғаның ертеңгі күніне бағдарлануы тиіс;
· жеке-дара және тұлғалық тұрғы қағидасы әр тұлғаның өзіне тән даму жолы болып, олардың әрқайсысы еркін де қайталанбайтын дамудың бір жолымен өтетіндігін тұжырымдауға мүмкіндік беретін психикалық дамудың жалпы онтогенетикалық заңының бар екендігін білдіреді. Ол Л.С Выготский және оның мектебінің, К. Бюллер мектебінің. В. Штерннің, Ж. Пиаженің және т.б. зерттеулерімен дәлелденді;

· тілектестік, өзара көмектесу және ынтымақтастық ахуалын құруға негізделген оңтайлылық қағидасы;

· жоғарғы құндылықтар: мейірім, жан тазалығы, денсаулық, тұлғаның ішкі жан дүниесінің байлығы, өмір мәнінің арасындағы байланысты орнататын руханилық қағидасы;
· адамның қиын-қыстау жағдайлардың өзінде өзінің өмірлік ұстанымдарына және құнды бағдарларына берік болып, өмірлік стратегиясын сақтап қалу қабілетін сипаттайтын тұлғаның біртұтастылығы қағидасы;

· шығармашылық мүмкіндіктердің, өзін-өзі тану және өзін-өзі жетілдіру қабілеттерінің іске қосылуын алдын ала жоспарлайтын тұлғаның дамуы мен өзіндік дамуы қағидасы;
· объективтілік және ғылымилық қағидасы тұлғаның дербес заңдылықтарында кемелденген даму мүмкіндіктерін ашуды, даму психологиясы тұрғысында тұлға психикасының даму заңдылықтарын түсінуді болжайды;
· отбасылық-орталықтанған тұрғы бізді тұлғаның дамуын бағалауда жоғары оқу орындарындағы педагогтар мен отбасының өзара әрекеттестігіне, «Өзін-өзі тану» бағдарламасын жүзеге асыруда тікелей отбасының қатыстырылуына бағыттайды;

Пән мазмұнының қисынды құрылымы келесі жағдайларға негізделе отырып, анықталады:
· адамзатқа ортақ құндылықтардың жүйесі;

· тұлғаның оңтайлы қасиеттерін;

· қалыптасқан мәдениет пен  қарым-қатынастың құндылығы;

· педагогтың гуманистік бағыты.
«Өзін-өзі тану» пәні мазмұнының әдіснамалық негізі: рухани-адамгершілік тәрбие процесі туралы философиялық көзқарастар, тұлға қалыптасуының психологиялық негіздері, дәстүрлі этнопедагогика және қазіргі заманғы педагогика. Руханилықтың артықшылығы оқыту мазмұнының, әдіс-тәсілдерінің таңдауын анықтайды.
Адам субъективтілігінің, даралығының қалыптасуы, яғни жоғарғы деңгейдегі ақиқаттың таным жолына бет алып, соған сәйкес өзінің өмірлік жолын анықтайтын тұлға «Өзін-өзі тану» курсының өзекті мәселесі болып табылады. Аталмыш ұстанымдар мәдени-тарихи дамудың тұжырымдамалы теорияларында, тұлғалық-іс-әрекеттік тұрғыда, психиканың жүйелі түсінігінде, сана сезімнің және тұтастай тұлғаның біртұтас дамуында сипатталады.
«Өзін-өзі тану» курсы оқытушысының рөлі мен қызметі

Жоғары оқу орындарында жүргізілетін «Өзін-өзі тану» пәні оқытушысының бойынан адекватты көзқарас пен ізгіліктілігі, дүниетаным кеңдігі, кәсіби шеберлік, тұлғааралық қатынастардың жоғары мәдениеті өзара бірлікте көрінуі  тиіс. Бұл оқу курсының мазмұнын ізгілендіру бағытын күшейту үстінде белгілі бір нақты бетбұрыстар мен бағытты жүзеге асыруға  септігін тигізеді. Мұнда оқытушының эмоциялық қолдау көрсетуі, зерттеуі, фассилитаторлық қызметтерді орындауы нәтижесінде пәнді оқытуға қажетті алғышарттар қалыптасады. 
Оқытушының эмоциялық қолдай жасай білуі оның тек қана білімі мен тәжірибесінің молдығын дәлелдемейді, сонымен бірге оның әрбір студенттің өміріне, көзқарасына бей-жай қарай алмайтын ішкі жан дүниесінің байлығын да  қажет етеді.  Әрине, мұнда оқытушы дара  болмысының көркіне ешқандай нұқсан келтірмейді. Ол жастардың өз қажеттіліктеріне деген құндылық бағдарларын тануға да мүдделік танытады. Студенттің жеке тұлғалық мәніне бағдарланған оқыту процесінде оқытушының өзін  өте сыпайы ұстап, олардың кез келген сөзі мен әрекетіне түсіністікпен қарауға дайын болуды талап етеді. Әсіресе, студентпен қарым-қатынаста ең алдымен «эмоциялық көңіл - күймен алмасуына» баса назар аударғаны тиімді. Студенттің жеке тұлғалық қабілеттерін дамыту парадигмасына сай болу үшін «Өзін-өзі тану» пәнін оқытатын педагогтың бойында мынандай сапалық  қасиеттер болуы шарт:

· эмпатия (өзгелердің сезімін түсіне білу);

· құрметтеу (өзгелерді конструктивті тұлға ретінде бағалай алу);

· шынайылылық (өз сезімдерін ашық білдіре алуы);

· қарым-қатынас әдебі.

Студентке көрсетететін құрметінің педагогтің адамды бірегей тұлға,   құндылық ретінде бағалау деңгейі айқын аңғарыла мойындалуы болып табылады. Мұндай жағдайда студент те өзін еркін ұстайды, өзінің дербес дара тұлға ретіндегі мәнін сезінеді. Студенттерді сыйламау (немесе теріс қатынаста болуына), студенттердің эмоцияларына, сезімдері мен ішкі толқынысына немқұрайды қарау «Өзін-өзі тану» пәнінің оқытушысына мүлде жат қасиеттер. Студенттердің әрекетіне, сөзіне, қылығына жағымды немесе жағымсыз қарым-қатынасын білдіруде педагог  барынша адал да табиғи болуы қажет. Жағымсыз қатынасын білдіруде оқытушы әдептіліктің шегінен шықпай, өз пікірін мүмкіндігінше студенттің жанын жаралап алмайтындай сөздермен жеткізгені абзал. 
«Өзін-өзі тану» пәні оқытушысының зерттеу қызметінің үш аспектісі бар.

Бірінші аспектіде сабақ үстіндегі топтық жұмыстарда қолданылатын оқыту тәсілдері мен түрлерінің  жасау түрлерінің немесе оқыту тәсілдерінің тиімділігі зерттелінеді;  Топтың өзара қарым-қатынасының дамуына, әр  студенттің жеке  тұлғалық сапаларының өсуіне, оқу процесіндегі аудиторияның мотивациялық дайындық деңгейіне талдау жасауы да осы кезеңге енеді. 

Екінші аспект «Өзін-өзі тануды» оқытуда психодиагностикалық әдістерді қолдануы мен әрекеттерді орындауы жатады. Оларды пайдалана отырып оқытушы студенттердің даму процесін зерттеуші қызметін атқарады. Сол себепті де  ол зерттеу міндеттерін жоғары кәсіби деңгейде анықтай алуға, зерттеу үрдісін сауатты жүргізуге, этикалық талаптарды орындауға   қабілетті болуы тиіс. 

Зерттеу қызметінің үшінші аспектісі оқытушының өзін-өзі тану процесінде жеке тұлғаны дамыту  технологиясын жүзеге асыруы  кезінде анықталады. Өзін-өзі тану бағытында жүргізілетін жеке тұлғаның ресурстарын анықтау мен  дамыту, рефлексияны анықтау жұмыстары кезінде байқалатын студенттің ішкі сезімдерінде болып жатқан елеусіз өзгерістер оқытушыдан нәзік сезімталдықты талап тетеді. Пән оқытушысы студенпен тығыз қарым-қатынас жасай отырып, оның дамуын  түзу  жолға бағыттап отыруға міндетті. Ол осы әрекеті арқылы шын мәнінде студенттің дамуын үнемі қадағалап отыратын зерттеуші қызметін де мүлтіксіз атқарады.     Фассилитаторлық қызмет оқытушының эмпатиясы мен шынайылылығына негізделген, студенттер тарапынан жағымды қабылданған «оқытушы – студент» қатынасының сапасынан айқын көрінеді. «Фассилитация» және «фассилитатор» ұғымдары (ағылшын тілінен аударғанда жеңілдету, көмектесу, қолдау деген мағынаны білдіреді) педагогикаға гуманистік психологиядан келген. К.Роджерстің айтуынша   «оқушыны қабылдай алу – бұл оған белсенді түрде сенім білдіру мен  оның адами мүмкіндіктеріне үміт арту». Эмпатиялық  түсінік оқытушының  студент әрекетіндегі реакцияны байқау, түсіну,   сезіну қабілеті мен оқудың әрбір білім алушы үшін маңызын бағалауынан тұрады.
 Жоғары білім беретін мектепте жүзеге асырыла бастаған оқытудың педагогикалық  парадигмасы негізінде осындай педагогикалық ұғым пайда болды. Бұл процесте педагогтің  басты міндеті – студентке жалаң білім  берумен шектелмей, ең алдымен, студенттің білімді өздігінен меңгеруіне, оның жеке тұлғалық қабілеттерінің дамуына қажетті алғышартты қалыптастыру. 

Педагогтың сараптау (кеңес беру) қызметі студенттің білімді де білікті, кәсіби шеберлігі шыңдалған шынайы ұстазға деген  қажеттігінен туындайды. Шынын айтқанда, жоғарыда аталған талаптарға  кез - келген оқытушының сай келе бермейтіні анық.   Ондай оқытушы дәрежесіне көтерілу үшін педагогке базалық  гуманитарлық білімге қоса, өзін-өзі жетілдіруге деген құлшыныс, шығармашылық   ізденістер, рефлексияға бейімділік, суырып салмалық пен тапқырлық қажет.   Мұның барлығы   «Өзін-өзі тану» пәні оқытушысының жинақталған портретін   құрайтын қасиеттерден тұрады (1-кесте).
Жалпы жақсы педагогтардың барлығына ортақ қасиет - олардың оқыту процесінде студентті субъект деп бағалай отырып, олардың шығармашылық қабілетін шыңдауды өзінің кәсіби парызы санайтындығы.
                                                                                                          1-кесте
	«Өзін-өзі тану» пәні оқытушысының тұлғалық портреті

	Жеке тұлғаның жалпы сипаттамасы
	Ізгіниетті, жеңіл әзілге бейім, әділ, шыншыл демократияшыл. Эмпатияға қабілетті, жеке-дара студенттермен және тұтастай топпен орнықты байланысты жеңіл орната алады.

	Топтағы әрекет
	Икемділік танытуға қабілетті. Өзінің біліктілігінің арқасында оқу материалдарын жеңіл де еркін меңгере алады. Сұрақ қоюға шебер. Студенттерінің өмірлік жағдаяттарда шешім қабылдауына әр кезде көмектесуге дайын екенін сезіндіре алады. Эксперимент жасауға,  жаңаны іздеуге  деген құлшынысы мен ниеті зор.   Студенттермен қарым-қатынас үстінде олардың  өзін өзі тануына мүдделілік  таныта алады.

	Өзін-өзі қабылдауы
	Өзін-өзі  оң бағалайды,оптимист, өзін-өзі  қабылдай алады.

	Өзге адамдарды қабылдай алуы
	Өзге адамдардың (студенттердің, әріптестерінің, басшылардың) әрекетіне толеранттылықпен қарау. Студенттермен қарым қатынасында  «оларды құрметтеуге, толық сенуге және жоғары бағалауға лайық жеке тұлға» деп қарайды


«Өзін-өзі тану» пәнін оқып-үйренуге арналған әдістемелік ұсыныстар

«Өзін-өзі тану» сабақтары болашақ мамандардың өздерінің және өзгелердің іс-әрекеттеріне адами баға беру, адамдарды  нақты қалпында қабылдау, оларға шыдамдылық пен мейірімділік таныту үдерісінде педагогтың студенттермен тұлғалық қарым-қатынасын жүзеге асыруға мүмкіндік беретін, арнайы жабдықталған, аудио және бейне техникаларымен, көрнекі және дидактикалық материалдармен қаруланған арнайы кабинеттерде жүргізілуді талап етеді. 

«Өзін-өзі тану» сабақтарында қолданылатын әдіс-тәсілдердің сипаттамасы

                                                                                                             2-кесте
	№
	Әдіс-тәсілдердің түрлері
	Мағынасы

	1
	2
	3

	1
	Іскерлік ойын 
	Кәсіби немесе өзге іс-әрекетті ұсынылған ережелер бойынша ойын түрінде модельдейтін жағдайды қалыптастыру әдісі.

	2
	Драмалау
	Сабақтардағы оқу материалының мазмұнын рөлдер бойынша көрсету, ойластыру. Тірі кейіпкерлермен қатар, жаны жоқ заттар мен білімдердің кез келген саласындағы феномендерді де рөл арқылы көрсетуге болады.

	3
	«Пікірталас»
	Топтың әрбір мүшесінің көзқарасы мен ұстанымын анықтауға мүмкіндік беретін қайсібір мәселені бірігіп талқылау.

	4
	«Ойын», «Жаттығу»
	Оқу материалының студенттердің дербес тәжірибесіне проекциялануы. Ойын мен жаттығулардың негізінде болашақ мамандар әлеуметтік маңызы бар біліктіліктер мен өмірлік дағдыларды меңгеру мүмкіндігіне ие болады.

	5
	Инверсия
	Сөздердің, заттардың, құбылыстардың ретін бұзып, одардың орнын ауыстыру; дәлелденген тезиске қарама-қарсы нұсқасын дәлелдеу. Аталмыш әдісті бақылау сұрақтарының әдісі деп те атайды (мысалы, керісінше қалай болады? Жағдайды өзгертсек қалай болады?-типіндегі сұрақтар).

	6
	«Шаттық шеңбері»
	Әдетте сабақтың бастапқы кезеңінде қолданылатын әдістемелік амал. Педагог студенттермен барлығының бір-бірімен еркін  қарым-қатынасын қамтамасыз ететін шеңбер құрады.  «Қуаныш шеңберінде» тікелей сабақтың тақырыбына байланысты әртүрлі сәлемдесу рәсімдерін қолдануға болады.  «Қуаныш шеңберінің» педагогикалық мәні әрбір студенттің әлемге деген ашықтығы мен сенімділігін сезінуімен анықталады. «Өзін-өзі тану» сабақтарының аталмыш компоненті студенттер тобында жағымды ахуал мен шығармашылық ортаны қалыптастыруға, әлеуметтік дағдыларды дамытуға қажет.

	7
	«Жүректен жүрекке» 
	Әр студенттің эмоциялы күйін,  соның негізінде олардың сабақтың тақырыбын түсінгендіктерінің дәрежесін анықтауға, бір-бірінің әсерімен бөлісіп, тілек білдіруді болжайтын сабақты қорытындылайтын әдістемелік амал. 

	8


	Дәріс-әңгіме

	Педагогтың нақты тақырып бойынша берген біршама түсінігінен кейін студенттердің сұрақтар қою арқылы тақырып мазмұнының мәнін ашып, сабаққа белсенді қатыса алатын дәріс берудің жаңашыл түрі болып табылады. Әр студент өз пікірін, өзінің тақырыпқа қатысты қатынасын білдіріп, толғандырған сұрақтарын қоя алады. Педагог студенттердің ойлану қабілеттерін дамытуға ықпал етіп, оларды қарастырылған мәселелер турасында өз пікірін білдіруге ынталандырады.

	9
	Нақты жағдайларды талдау әдісі
	Кейс-әдісінің (ағылшынша «сазе» жағдай) әрқилы атауларының бірі. Күнделікті өмірден, кәсіби тәжірибеден алынған жағдаяттарды талдауға негізделген оқытудың пікірталас түріндегі әдістердің бірінен саналады.   

	10
	Миға шабуыл
	Күрделі мәселенің шешіміне бірігіп қол жеткізу арқылы ой үдерісін белсендіру әдісі (американдық психолог А. Осборн ұсынған).

	11
	«Өзіңмен-өзің оңшада»
	Аталмыш әдіс студенттің өзінің ішкі жан дүниесіне үңіліп, құлақ салуына мүмкіндік береді. Ол жағымды ой бейнелерінің, эмоциялардың, сезімдердің, кері байланыс қабілетінің дамуына ынталандырады. Эмоциялы ықпалды сәйкес аудио тізбегін (классикалық әуенді тыңдау және т.б.) қолдану арқылы күшейтуге болады.

	12
	«Педагогтың жалпылауы»
	Педагог зерттелінген материалдың едәуір маңызды екпіндерін белгілейтін сабақты қорытындылау тәсілдерінің бірі болып табылады.

	13
	«Бейне материалдарды көру»
	Оқытуда студенттердің кино өнерінің эмоциялы айқындылығының негізінде адам өмірінің және кәсіби іс-әрекеттің адами аспектілері туралы түсініктерін күшейтетін ашық көркем бейнелерді қолдануға мүмкіндік беретін әдістемелік амал.

	14
	Ұсынлған тақырып бойынша ой толғау
	Студенттерге адамзаттың көрнекті ойшылдарының даналық, нақыл сөздеріне түсінік беру ұсынылатын «Өзін-өзі тану» пәнінің элементі. Студенттер өздеріне маңызды болып табылатын ақиқаттардың ізденісіне еніп, мағыналы өмірлік мәселелер бойынша өз сезімдерімен, көзқарастарымен бөліседі. 

	15
	«Рефлексия»
	Студенттердің ақиқаттың болашақтағы ізденістеріне, тануға және өзін-өзі тануға ынталандыратын сабақтың барысы мен нәтижелілігін талқылауы.

	16
	Синектика
	Ұқсастықтардан құралған, әртекті элементтерді біріктіру әдісі, қатысушылардың теңеу арқылы ойлану, интуитивті-бейнелік ойлауын мақсатты қолдануға негізделген ұжымдық  шығармашылық іс-әрекеттің және оқу үдерісіндегі зерттеу әдісі.

	17
	Әлеуметтік-психологиялық тренинг (ӘПТ)
	Адамдардың топтық өзара әрекеттестігінде модельденетін өмірлік тәжірибеге ие болу арқылы белсенді оқыту ретінде анықтауға болады. 

	18
	«Шығармашылық іс-әрекет»
	Студенттердің шығармашылық әлеуетін ашуға ықпал етуші «Өзін-өзі тану» сабақтарының маңызды құраушысы. Дәптерде эссе, шығарма жазу, тестілеу және т.б. сияқты дербес және ұжымдық іс-әрекеттің әрқилы түрлерінің орындалуын болжайды.

	19
	Сахналау
	Ерекше көркем белгілерді қолдану арқылы қатысушылардың сабақтан тыс уақытта оқу материалы бойынша әрқилы жанрларды сахналауы.

	20
	«Даналылық сабағы»
	Танымал философтар мен ойшылдардың, белгілі ғалымдардың, жазушылар мен ақындардың нақыл сөздерінің кең ауқымын жинақталған хрестоматиядағы материалмен жұмыс.


Оқытудың дәстүрлі әдістерінің мүмкіндіктері

«Өзін-өзі тану» сабағындағы дәріс - әңгімелесу студенттердің  ойлау қабілетін оятуды көздей отырып жүргізіледі. Диалог – студенттердің дәріс кезіндегі танымдық әрекетін белсендіре түсетін, ойлауына кең мүмкіндік беретін, оқытушы мен студенттердің ақиқатты бірлесе іздеуіне жол ашатын әңгімелесу түрі. 

Диалогтік  дәрісте оқу материалына проблемалық сипат дарыту негізінде жүзеге асады. Оқытушы дәріс үстінде қомақты прблемалық сұрақ қойып, соның негізінде проблемалық жағдаят тудырады да, аудиторияны сол сұрақтың шешімін табуға жұмылдырады. Кейде, мұндай сұрақтар бойынша кейде дәріс жүріп жатқан сол сәтте-ақ студенттердің   өз пікірін  бірден айтуы талап етіледі, кейде бұл сұрақтың жауабын өзіндік жұмыстарды орындау барысында шешуге тапсырма ретінде беріп, оны кезекті семинар сабақтарында талқылауға қалдыруға болады. 
Студенттердің дәріске қызығушылық білдіруі ұсынылатын материалдың тиімді және берік меңгерілуі, негізінен, оның дәйекті және дәлелді жеткізілуіне тікелей тәуелді болады. Дәріс ақыл айтудан, құрғақ баяндауға және ғибратты сарынға жол беруге болмайды. Ал аса маңызды да өмірлік қажеттілігі айқын мәселелерді көтере отырып, оған жан-жақты, терең дәлелдеу жетіспей жатса, онда мұндай дәрістің де әсерлілігі кемиді, тіпті студенттердің пәнге деген жағымсыз қатынасын туғызуы мүмкін. 
Жеке тұлғаның ішкі дүниесіне жақындығымен ерекшеленетін «Өзін-өзі тану» пәнінде оқылатын дәрістердің айшықты болып, сезімталдыққа құрылуы үшін онда көркем әдебиеттің, өнердің хас туындыларынан үзінділер дұрыс іріктеліп алынуы талап етіледі. Әдеби материалдарының  дәріс мазмұнымен үйлесімді  қамтылуы нәтижесінде  студенттің ішкі жан дүниесін қозғауға, ойын тербеуге мүмкіндік молаяды. Әдеби  туындылар табиғи және әлеуметтік әлемнің маңызды сипаттарын ашады,  құбылыстар мен оқиғаларды өзіндік сипатқа шоғырландырады. Сәтті таңдалған әдеби кейіпкер суреттеліп отырған құбылысты жан-жақты, тереңірек ашуға ықпал етеді. Дәрісте мәні терең қанатты сөздерді, ұлағатты із қалдырған тарихи тұлғалардың ой-пікірлерін, сондай-ақ әзіл сөздерді, мақал-мәтелдерді де орынды қолданылып отырғаны абзал. Педагог ол материалдарды хрестоматиядан ала алады. 
Студенттердің атақты ойшылдардың, жазушылар мен ақындардың туындыларынан, шығармаларынан алынған мәтіндермен жүргізілетін дербес жұмыстарының орны ерекше. Мұндай  сабақтарды жүргізуде оқытушылар руханилық, біртұтастық, дамытушылық, жеке тұлғаның өзін-өзі дамытуына мүмкіндік туғызу, даралап оқыту  сияқты оқыту  қағидаларын жүзеге асыруына қажетті жағдай қалыптастыратыны  даусыз.

Студенттерге адамзаттық мәні зор мәселелерді эмоцияналдық-көркемдік бояуымен ұтымды етіп жеткізу үшін бейнелі салыстыруларды қолданып отырудың орны бөлек.  Өнер - ассоциациялардың қуатты тірегі. Өзін-өзі тану пәнінен дәріс беретін оқытушылардың көпшілігі дәрістерді көрнекілікпен қамтамасыз етудің қиындығын тілге тиек етіп жатады. Бүгінгі таңда дәрістерді жүргізу барысында оқытудың сәйкес техникалық құралдары: дербес жеке компьютерлердің, дыбыстық таспалардың, теледидардың, түрлі компьютерлік бағдарламалардың  кең қолданылып жатқанына куә болып жүрміз. Техникалық құралдарды пайдаланудың негізгі мақсаты – оқу процесінің әсерлілігін арттыру, пәнді оқыту сапасын көтеру. Оқытудың техникалық құралдарын қолдану үстінде студенттің есту мен көру қызметін белсендіру арқылы оқу материалының жақсы есте сақталуына ықпал етеді. 
Кез келген дәрістің қорытындылауда оның логикалық түйіні болуы тиіс. Лектор дәрісте тек өзі ғана ой жинақтаумен шектелмей, студенттердің сұрақтарына да уақыт қалдыруы керек. 

«Өзін-өзі тану» пәнінде семинар сабақтарын ұйымдастыру әдістемесі басқа да ізгілендіруші (гуманитарлық) пәндер бойынша жүргізілетін семинар сабақтарын дайындау мен өткізудің  әдістемесіне ұқсас келеді. Бұл оқу-тәрбие процесінің жалпы мақсатымен, заңдылықтарымен ұштасып жатады. Сонымен бірге  «Өзін-өзі тану» пәні бойынша семинар сабақтарын жүргізудің де өзіндік ерекшеліктері бар. Ол ең алдымен, бұл пәннің жалпыадамзаттық құндылықтарға негізделіп  құрылуымен анықталады. Сондықтан да семинарлардың басты мақсатында студентке тек қана жаңа білім қорын беру көзделмейді, ең бастысы, студентті өз ортасы арқылы өзін-өзі бағалай білуге баулуға, шығармашылық ойлауға төселдіруге, қарым-қатынас мәдениетін меңгеруге жоғары мән беріледі.
Семинар - ұжымдық жұмыстың өзгеше түрі, себебі оны дайындауда да, жүргізуде де оқытушы мен студент өзара жақын қарым- қатынаста болады. Білім алушының  басты міндеті талқылауға ұсынылған мәселенің мазмұнын меңгеру үшін өзгелермен пікір алмасуға  өз бетімен дайындық жүргізуі болып саналады.
Семинар сабағына дайындықтың нәтижелі болуы педагогтің тәжірибесі мен әдістемелік шеберлігіне тікелей байланысты. Әдетте, алдымен сабақтың мақсаты ойластырылады, көпшілік алдындағы  кіріспе сөздің тезисі, семинарда талқыланатын негізгі мәселелер анықталады, олардың қайнар көздері белгіленеді, басты сұрақтардың қысқаша мазмұны ашылады, сөз тақырыптары айқындалады, дайындық жүргізуге қажетті әдебиеттер ұсынылады, оқытушының қорытынды сөзінің тезисі дайындалады. 
«Өзін-өзі тану» пәні бойынша семинар сабақтарын жүргізудің тәжірибесі көрсеткендей, қарастырылатын теориялық қағидаларды қызықты деректермен, мысалдармен, өмірлік мәні бар  қызықты оқиғалармен, ғылым мен өнер саласындағы соңғы  жетістіктермен сабақтастыру қажет. Семинар сабағында шығармашылық пікірталастар, қызықты ой тартыстарын  тудыра білген тиімді.  
Пікірталас - оқу процесінің тиімділігін арттыратын, қойылған мәселенің шешімін бірлесе іздеудегі студенттердің белсенділігін күшейтетін әдіс. Ол студенттен даралықты, өзіндік ізденісті талап етеді, сонымен қатар, олардың әрқайсысының да өзіндік ой-пікірін айтуға деген мүдделілігін туғызады. Пікірталасқа қатысушылар белгіленген мәселе төңірегінде өз пікірлерін қорғауға ұмтылады, соның нәтижесінде студенттер бір – біріне логикалық тұжырымдары,  өзіндік көзқарастары арқылы әсер етеді, жаңа пікірлер қалыптасады, ой–өрістері кеңейеді. Пікірталас барысында студенттің өмір шындығын тереңдей тануына, оның өзіне беймәлім сырларын түсінуіне жол ашатын психологиялық ахуалды, эмоциялық көңіл–күйді басынан өткеруі нәтижесінде алған білімдерін өзінің жүрегінен, ақыл сүзгісінен өткізіп, өзіндік ой–пікірін өзгелермен ашық та еркін бөлісуіне қажетті алғышарттар жасалады.Мұнда студенттердің белсенділігі артады, олар танымдық әрекеттің субъектісіне айналады.

 Семинар кезінде  пікірталасқа қатысуға тілек білдірушілердің саны сабақтың мүмкіндігінен асып түсетін жәйттер де орын алуы мүмкін. Мұндайда кімге сөз беру керектігін оқытушының өзі анықтауына тура келеді. Оқытушы дұрыс шешім жасау үшін студенттердің білімі мен  дайындық деңгейін, белсенділігі мен  психологиялық ерекшеліктерін жақсы білуі қажет.
Семинарды тиімді жүргізу оның барынша ұтымды түрін таңдаумен де байланысты болмақ. Соңғы жылдардағы оқыту тәжірибелерінде семинар сабақтардың көптеген жаңа түрлері кеңінен қолданылуда. 

Кеңейтілген семинар - әңгімеде алдын - ала мұқият ойластырылған нақты сұрақтарды айқындау арқылы өмірлік маңызды мәселелерді талқылауды ұйымдастыруға көп студенттерді тарта отырып, олардың пікірін, идеяларын жинақтап, жүйелеуге, әр түрлі пікірлерді өзара салыстыру  нәтижесінде жастардың өзіндік көзқарастарын еркін білдіруіне мүмкіндік беріледі. Семинардың аталмыш түрі студенттердің  бойында коммуникативті дағдылардың қалыптасуына септігін тигізеді. Семинар барысында оқытушының тапсырмасымен арнайы дайындалған жаңа кітаптар мен ғылыми мақалалардың түсініктемелерін тыңдатуға да  болады. 

Дөңгелек үстел семинары – семинардың бұл  түрінде  маман-ғалымдар, өнер қайраткерлері, қоғамдық ұйым өкілдері, мемлекеттік ұйым мүшелері, және т.б. шақырылады. Ұжымдық жұмыс процесінде семинар жетекшісімен, оқытушымен бірге студенттер шақырылған мамандармен ақпарат алмасады, олармен пікір таластыруға, өз сөзін дәлелдеуге, айтылған ойларға талдау жасауға үйренеді. Мұндай семинарларға демократиялылық, мәселені белсенді талқылау сипаты, дербес шығармашылық ойлауға түрткі жасау, талқыланатын мәселелердің өмір тәжірибесімен байланыстыру тән.

«Шағын полемикалық топтардың» семинары бұл – семинар-диспут. Мұндай сабақтардың өн бойында  студенттердің алған білімдері мен қалыптасқан көзқарастарының негізінде ақиқатты іздеу, күрмеуі қиын мәселелердің шешімін  таба білу қабілеттері тексеріледі, күрделі тақырыптарда ой таластыру дағдыларына  төселеді. Ереже бойынша  талқылауға екі-үш сұрақ қойылады.Олардың бірі мәселенің мәнін ашып, өз ұсыныстарын білдіреді, ал екіншісі оларға қарсы дәйектер келтіріп, оппонент ретінде өз пікірлерін білдіреді, қалыптасқан жағдаяттан шығудың жолдарын ұсынады.  
Жоғарыда қарастырылған семинар сабақтардың түрлерінің тиімді жақтарымен қатар осал тұстарының да болуы заңды. Сондықтан олардың түрін таңдағанда, әрине, олардың сол сабақтың тақырыбына, алдына қойған мақсатына сәйкес келуі, неғұрлым жоғары нәтижеге жетуге қолайлы болуы ескерілгені жөн. Оқытушы тек семинар түрін ғана емес, оны жүргізу әдістемесін де өзі таңдауға құқылы. 

Дәстүрлі және интерактивті оқыту әдістері

«Өзін-өзі тану» курсында  дәстүрлі әдістердің  мүмкіндіктерін кең қолдану қажет болғанмен, бірінші кезекте белсенді және интерактивті әдістерді пайдалануға басымдылық берілуі керек. Өйткені бұл әдістерді әдебиеттің, өнердің, арт-терапияның элементтерімен  жан-жақты ұштастыруға болады. 

Мұнда студенттердің қалыптасуының сапалық деңгейін, әрекет мотивтерін, қажеттіліктерін,  қызығушылықтарын, құнды бағдарларын анықтауға  мүмкіндік беретін  диагностикалық әдістердің (түрлі сипаттағы тестілер, портфолио әдісі) маңызы үлкен. 

Белсенді оқыту әдістері ешкімді де  танымдық әрекеттен тыс қалдырмайтындай оқу процесін ұйымдастыруға жол ашады. Студенттерді оқыту процесіне тартуға  белсенді оқыту технологиясының мынандай келесі ерекшеліктері себеп  болады:

· студентті белсенді ойлау және  әрекетке тартуға оңтайлылығы;
· студенттердің эмоциялық күйін арттыруға және сабаққа  шығармашылық сипат дарытуға  ыңғайлылығы;
· студенттердің өзара бір-бірімен, сондай-ақ оқытушымен тікелей өзара бірлескен әрекетін жүзеге асыруға бағытталатындығы;
· ұжымдық күш-қуатты қалыптастыруға бейімділігі, оқыту үдерісінің интенсивтендірілуі.

Оқытудың белсенді әдістері қолданылатын сабақтарды ұйымдастырудың  шарттары:

1)  проблемалылық;

2) ынтымақтастық және  ұжымдық өзара әрекет;

3)студенттердің дара-психологиялық ерекшеліктерінің дамуын басшылыққа алу;

4) студенттерді ұдайы  белсендіріп отыру: оларды жауап беруге, талдау жасауға, бағалауға, топтастыруға және т.б.  әрекеттерге тартып отыру;

5) оқытушының моделін өзгерту: ұйымдастырушы, серіктес, кеңесші, бағыттаушы және т.б. рөлдерді атқаруы. 

Интерактивті әдістер бұл – адами өзарақатынастар мен өзара әрекеттестіктерді тану жолдары, тәсілдері. Ол әдістер жеке дара индивид емес, сұрақтарды талдау арқылы пікір алмасатын, бір-бірін белсендіретін өзара әрекеттесуші студенттердің тобы орталық орынға ие болатын белсенді диалогқа негізделеді. Интерактивті әдістер интеллектілі және рухани белсенділікті, сондай-ақ ақиқатты іздеуде ұжымдық шығармашылықты дамытады.  Аталмыш әдістерді қолдануда студенттер эмоциялылығымен және бастамашылдығымен ерекшеленген қайсібір тақырыпты талқылау үдерісіне белсенді қатысады. Сол себепті жоғары оқу орнындағы оқытушы икемді, белсенді болуы тиіс, және одан шығармашылық талап етіледі, өйткені ол тұтастай топтың, әрі оның әрбір мүшесінің интерактивті үдерісте орын алған даулар мен келіспеушіліктерді орынды әлеуетін қадағалауға көмектеседі.
Оқу үдерісіндегі әрбір ойынды іскер ойындарға жатқыза беруге болмас. Бұл әртекті ойын жағдайларының көмегімен оқу үдерісінің жандануы. Белсенді оқыту технологиясында студенттің белсенді қатысуымен, немесе бар ынтамен ойлануды, не болмаса мүлде үдерістен шығып қалуды болжайтын шарттармен және ережелермен міндеттеледі.  Іскер ойынның ережелері таңдалған іс-әрекетпен анықталады. 

Топтық пікірталас әдісі. Мұнда топ мүшелері көзқарастарының, ұстанымдары мен мақсаттарының мәнін ашуға (мүмкіндігінше өзгертуге) мүмкіндік беретін қайсібір даулы мәселе бірігіп талқыланады. 
Топтық пікірталастың психологиялық құндылығы оның кері байланысқа құрылуы мен жетекшінің шеберлігі арқасында оған қатысушы әрбір адамның   бір мәселенің өзін  бірнеше түрлі  жолмен шешуге болатынын түсінуіне мүмкіндік беруінен көрінеді. Өйткені, әр адамның өмірде кездесетін түрлі қақтығысты жағдайларды  қабылдауы мен оны шешуде сан түрлі көзқарастарды ұстанатыны анық, ал, оны білу, тану, студенттің барлық мәселеге ой көзімен қарап, түрлі нұсқалардың ішінен ең ұтымдысын таңдауы қажеттігін түйсінуіне әкеледі.

 Пікірталастар барысында төмендегідей жағдайлар жиі талқыланады:

· топ мүшелерінің басым бөлігі үшін маңызды деп танылған мәселелер (тақырыптық пікірталас). Мұндай пікірталастың міндеті - талқыланатын мәселеге сәйкес субъектілердің өз тәжірибесін бөлісуі мен оны шешу жолдарына қатысты түрлі көзқарастарын ортаға салу. Егер талқылауға нақты бір мәселе қойылса, онда пікірталастың міндеті  оны шешудің жолын таңдау болып табылады. 
· топ мүшелерінің жинақталған  тәжірибесі (өмірбаяндық пікірталас). Өткеннің тәжірибесі   тар мақсатта пайдаланылмайды. Егер сол тәжірибенің топ  үшін бүгінгі  мәселені оң шешуіне тигізетін ықпалы болса ғана қолданған дұрыс. 
Әдетте топтық пікірталастардың  бірнеше сатылары болатыны белгілі, оның жалпы реті төмендегідей болып келеді:

1.  Бағдарлау. Бұл кезеңде пікірталастың тақырыбы мен мақсаты анықталады. Пікірталас тақырыбының барлық қатысушыға теңдей түсінікті әрі өзекті болғаны тиімді. Керісінше болған жағдайда ондай әңгімені қозғаудың өзі мәнсіз; 
2. Ақпараттарды жинау. Бұл кезеңде қатысушылар қарастырылатын мәселеге қатысты  өз ойларын,  сезімдері мен пікірлерін білдіре алады. Егер пікірталас нақты  бір мәселенің  шешімін табуды көздесе, онда қатысушылардың қай-қайсысына да өздері ойлаған барлық шешімдерді ортаға салуға мүмкіндік берген жөн.  Мұндайда сыни көзқарастардың  (яғни «миға шабуыл» әдісін қолдану арқылы) өрістетуіне де шек қойылмауы тиіс, сонда ғана ол өз мақсатына жақындай түспек;
3. талқылау барысында алынған ақпараттарды  реттеу, негіздеу және бірлесе  бағалау кезеңі.  Бұл кезеңде талқылауға қойылған мәселені шешудің бұрын ұсынылған нұсқаларына сыни талдау жасалады. 
4. Пікірталастың аяқталуы: қорытындылар шығару, пікірталастың мақсаты мен алынған нәтижелерді өзара салыстыру . Егер нақты мәселе талқыланса, онда оны шешудің тәсілдері атап көрсетіледі.
Кейде топтық пікірталаспен қатар «кейс әдісі» де қоса жүреді. Өйткені кейсте де нақты бір мәселеге топтық талдау жасалады. Олай болса, студенттер үшін аса бір өзекті мәселе талқыланған тұста бұл әдіс тақырыптық топтық пікірталастың бір түрі деп саналады да, сол нақты мәселенің тақырыбы анықталады. 
Егер  топтық пікірталастың тақырыбын және оны ұйымдастырудың ретін жүргізуші өзі белгілейтін болса, онда пікірталас құрылымы бірізді жүреді; ал егер пікірталастың тақырыбы қатысушыларының өзінің таңдауы арқылы алынатын болса, онда пікірталастың жүргізілу реті де  еркін болады, жүргізуші  пікірталасқа қатысушы деңгейінде ғана араласып отырады. 
Топтық пікірталасты басқару тәсілдері. Сұрақтар топтық пікірталасты бағыттап отыруға, оны белсенді ұйымдастыруға, барлық қатысушыларды толық қамтуға, талқыланатын материалдың мәнді тұстарына басым назар аударып отыруға мүмкіндік береді. Кейде пікірталастың құрылымы  түгелдей дерлік  оқытушының сұрақтары төңірегінде өрбитін жайлар да кездеседі. Ашық немесе қосалқы (бекітуші сипаттағы) сұрақтардың өнімді қызмет атқаратыны белгілі. Жалпы жабық (иә/жоқ жауаптарды қажет ететін) және «Неге...?» деп басталатын сұрақтарды пайдаланбаған жөн. Өйткені жабық сұрақтың пікірталасқа ұласпайтын, қысқа да нұсқа, бір мағыналы жауапқа әкеледі, егер ондай сұрақтардың саны көп болса, қатысушылардырда сыртқы қысымға ұшырағандай әсер қалыптасуы мүмкін. «Неге...?» деп басталатын сұрақтың жауабы қысқа болумен қатар, оның ойлауды қажет етпейтіні әрі қатысушылардың көпшілігіне қысым жасалғандай қабылдануы мүмкін. «Неге...?» деген сұрақтардың жауабы бірден «Өйткені...?» деп басталады да, негізінен,  психологиялық құндылығы төмен сыртқы себептерді ғана  термелеумен шектеліп жатады. 
Ережелерді ендіру. Топтық пікірталас кезінде барлық ережелер қатысушыларға алдын ала ескертіліп, ол пікірталас барысында қатаң сақталуы тиіс. Әсіресе, студенттерді   «біреу  сөйлеп тұрғанда, басқалар тыңдауы тиіс» деген ережені ұстануға үйрету шарт. Егер бұл ереже сақталмаса, онда  қосымша шарттар қарастырылуы керек:

Мысалы: қатысушыларға әлдеқандай зат - мысалы, кішігірім жұмсақ ойыншық беріледі. Сол ойыншық кімнің қолында болса, сол ғана сөйлейді де, қалғандары тыңдап отырады. Кей кезде мұндай ойыншықтың екеуін қатар қолдануға болады, ондайда оның біреуі  тек жүргізушінің (яғни, жүргізуші екінші ойыншықтың қатысушылардың қайсысының қолында болғанына қарамастан, сөйлеу құқығын өзінде қалдыра алады) қолында болады да, ол қажет жерінде сөзге кірісіп отырады. Пікірталасқа қатысушы өзінің алдындағы сөйлеуші өзіндік ой қорытындысын жасағаннан кейін ғана пікірін білдіруіне болады. 
Тікелей нұсқау беру. Құрылымы айқын  пікірталастарда оны қалай жүргізу керектігі жөніндегі ережелер алдын ала нақтыланып, қатысушыларға дәлме-дәл түсіндіріледі. Мысалы, нақты қойылған мәселенің шешімін іздестіру кезінде бұл  «миға шабуыл»  ережесі  болуы мүмкін (мәселені қою – бір-бірінің пікіріне ешқандай сын айтпай оны шешудің бірнеше нұсқасын ұсыну–сыни тұрғыда баға беру - олардың ішінен ең тиімдісін таңдау).
Кей кездерде  талқылау құрылымын әдейі басқаша құруға да болады: 
а) қатысушының  біреуі қарастырылатын  мәселенің мәнін түсіндіріп, оған қатысты жауап алу мақсатында бірнеше сұрақтар қояды, ә) әр қатысушы мәселені нақтылау үшін өз сұрақтарын қояды; б) әрбір қатысушы мәселеге қатысты өз көзқарастарын білдіреді әрі топқа қойылған сұрақтарға жауап береді; в) басында мәселені түсіндірген қатысушы  айтылған пікірлерді қорытып,  тұжырымдайды.
Пікірталаста қатардағы қатысушы ретінде сөйлейтін жүргізушінің өзіндік пікірі. Жүргізуші де өз пікірін білдіргенде өзіне дейін сөйлегендердің пікірлеріндегі ерекше айтылған ойларға назар аудара отырып, сол пікірлерден ортақ тұжырымдарды жинақтауына болады. Бір жағынан, жүргізуші сөзінің мазмұны басқалардыың сөзіне қарағанда қатысушыларға әсерлірек болады да, олар жүргізушінің әр сөзін ыждағаттылықпен тыңдайды. Екінші жағынан, жүргізушінің сөзі өзгелерге сөйлеудің үлгісін көрсететіндей, өте сауатты, жүйелі, мазмұнды болуы талап етіледі. Ол қатысушылардың эталоны қызметін атқарады.  Пікірталасты тиімді ұйымдастыруда жүргізуші үшін келесі талаптар қойылады:
· пікірталасты тек өзі дұрыс деп санаған ретпен ұйымдастырудан, өзге қатысушыларды мәжбүрлеуден аулақ болу;

·  пікірталастың барысын қатысушылардың диалог үстінде айтқан   пікірлерінің даму бағытымен   сәйкестендіріп отыру;
· теориялық тұжырымдарды  тәжірибелік жаттығулармен бекітіп отыруы;
· қатысушылардың өзара  тілдесуіне  қолдау көрсетуі;

· пікірталас барысында қатысушылардың өзі айтқан сөздерінің, ұсыныстарының, идеяларының, сұрақтарының мәнін түсінуіне көмектесуі;

· айтылып жатқан сөздерді дұрыс тыңдай білуі, пікірталасқа қатысушылардың өзара тыңдау мәдениетін көтермелеп отыруы;

·  пікірталас үстінде  өзіндік ой-пікірін, дәлелдемелерін ұтымды жеткізе білетін қатысушыларды көтермелеп отыруы; 
· қатысушылардың әр сөзі өзгелерді ойландыратындай болуын қадағалау;

· өз пікірін айтуда, оны бекітуде абай болу, керісінше қатысушылардың ойлауына мол мүмкіндік беруге тырысуы; 
· Әңгімеге, диалогке, пікірталасқа өз билігін жүргізуге жол бермеуі;

· Өз пікірін өтімді ету мақсатында пікірталасты бұрмалаудан бойды аулақ салуы;
«Миға шабуыл» әдісі. Миға шабуыл әдісін 1941 жылы А.Ф.Осборн ұсынған болатын. Әуел баста    жарнамалық бизнесте  қолданылған бұл әдіс адамның шығармашылық ойлауына қозғау салу мақсатын көздеген еді.
Бұл әдістің негізгі міндеттері:

· Мүмкіндігінше көп идеяларды  жинақтау;

· ғылыми немесе оқуға қатысты мәселелерді шешу;

· студенттердің шығармашылық ойлауын дамыту;

· ынтымақтастықты дамыту.

Миға шабуыл - топ мүшелерінің белгілі бір  тақырып бойынша белсенді жұмыс істей отырып, соған қатысты айтылған идеяларын өз ішінде талқылап, ортақ келісімге келгендерін негіздеп жазып ұсыну әрекеті. Бұл әрекет жүргізуші тарапынан нақты белгіленген уақыт көлемінде орындалуы шарт.
«Миға шабуыл» әдісін қолдану ережелері
1. Миға шабуыл барысында идеяларды сынамаңыз, бағаламаңыз, талқыламаңыз және қорғамаңыз. Топ ішіндегі  жұмыс барысында Сіз тек: «Бұл керемет идея екен?», деп қана айта аласыз. ал жеке-дара жұмыс жасағанда  өз-өзіңізге тым сыни көзбен қарамаңыз: «Айналадағылардың күлкісін келтіретін ақымақ идея ғой!» деген сипаттағы өзіңізді - өзіңіз сынауыңыз креативтікпен жанаспайды әрі жолыңызда түрлі кедергілерге соқтырады.  
2. Топ мүшелері мейлі ол қандай болсын, әйтеуір ойларына келген кез келген идеялардың, шешімдердің, мысалдардың барлығын ортаға тастауы қажет. Әрбір идея толық айтылуы тиіс. Келесі кезеңде жаңа идеяларды  ойлап тапқанша, айтылғандарды електен өткізіп, ішінен ең ақылға сыйымдысын таңдау оңай болады. 
3. Бұл кезеңде идеялардың сапасынан гөрі санының көп болуына назар аударылады. Идеялар саны көп болған сайын, олардың ішінен кейбіреулерінің ең орынды болады дегендеріне сенімділік те арта түседі. Егер жеке-дара жұмыс жасаған болсаңыз, өз ой-пікірлеріңізді қағазға түртіп жазып отырыңыз. 
4. Айтылғандардың ішінен енді өзге жаңа идеяларды ажыратып алыңыз. Оларға түсінік беру мен түзетулер енгізу де шығармашылық шабыт қажет. Топ мүшелерінің қай қайсысы да  идеяларды жетілдіруге, басқа нұсқаларын  ұсынуға құқылы. Сондықтан қолыңызда бар идеяларды тағы бір екшеп қарау артық болмайды, мүмкін олар тағы да бір жаңа идеялардың тууына алғышарт қалыптастыруы ғажап емес. 
«Миға шабуыл» процесі. Биік нәтижеге жетудің кілті мен алтын ережесі қатысушылардың белсенділігінен  туындайтын достық қатынастың қалыптасуы. 
«Миға шабуыл» әдісінің кезеңдері:

· мақсатты анықтау  (сізді не  қызықтырады:көпшілік алдындағы  сөздің  идеялары ма, әлде белгілі бір мәселені шешу қамтыла ма, әлде тақырып па?...);

· қатысушыларды өз идеяларын айтуға үндеу (көпшілікпен жұмыс жағдайында  әр қатысушы кезекпен бір идеядан ұсынуы керек, ал топтық жұмыста әр топтан бірнеше идея қатар ұсынылады);
· әрбір идеяны  тақтаға жазып отыру;
· басқалардың идеяларын жетілдіру мақсатында қолдану;

· идеялардың бірін-бірі қайталамайтындай анық әрі дұрыс құрастырылуын, қайталанбауын қадағалау;

· идеяларды жіктеп, жинақтап топтастыру.

«Миға шабуыл» соңында  жеке адам немесе топтар айтылған ойлардан жалпы қорытынды жасау үшін  процестің нәтижесін қарастырады.
Синектика – қатысушылардың интуитивтік-бейнелі, метафоралық ойлау қабілетіне сүйене отырып жүргізілетін оқу –ізденістік және ұжымдық –шығармашылық тұрғыда әрекет ету әдісі, ұқсас ойлардағы әр қилы элементтерді біріктіру әдісі. Оның ерекшелігі студенттердің өзара өте тығыз байланыс жасауы нәтижесінде ізденіс жұмыстарын бірлесіп жүргізіуінен, эмоциялық-бейнелі, метафоралық ұқсастықтарды бірге талқылап  іріктеуінен көрінеді. Тікелей аналогиялар қолданылады, атап айтқанда: бір тектес, ұқсас тапсырмаларды шешудегі жеке және эмпатиялық ұқсастықтар (өзін таныстыру қажет болғанда тапсырма нысанының көзқарасы тұрғысынан талдау жасау, мысалы, ластанған ортадағы өсімдік болып сөйлеу); (тапсырманың мәнін символдар, формулалар, суреттер түрінде бейнелі айшықтау); фантастикалық ұқсастықтар (ұсынылған тапсырманы ертегінің не фантастикалық шығарма кейіпкерлерін қатыстыра отырып шешу) ұсынылады. 

   Эвристикалық сұрақтар әдісі проблемалық жағдаяттар кезінде қосымша ақпарат алу үшін  немесе шығармашылық тапсырмаларды орындау барысында алынған білімді реттеу үшін қолданылады. Бұл әдіс көне Римдегі шешендік өнер теориясының негізін қалаушылардың бірі Квинтилианнан басталады. Ол өз шәкірттерінің алдына жеті сұрақты қоюды ұсынған болатын: кім? (субъект), не? (объект), не үшін? (мақсат), қайда? (орын), немен? (құралы), қалай? (әдіс), қашан? (уақыты).   Егер осы  сұрақтарды өз ішінде ретімен біріктіретін болсақ (1-2, 1-3, және т.б. 1-7; 2-1, 2-2 ... 2-7- ге дейін деп жалғаса береді), онда  күтпеген тосын да жаңа сұрақтарға тап боламыз.
Белсенді оқыту технологиясының жоғарыда айтылған  әдістерінің өзіндік артықшылықтары бар: оларды дұрыс әрі мақсатты түрде қолдану арқылы   оқытудың дамытушылық  қызметін бірашама арттыруға болады, студенттердің ізденуіне мол мүмкіндік береді, студент пен  оқытушыны жағымды эмоциялық күйге бөлейді.
Дегенмен бұл әдістердің кемшіліктері де жоқ емес: олар көп дайындықты қажет етеді (әсіресе, іскерлік ойындар, миға шабуыл әдісі), оқу процесін ұйымдастырудың дәріс-семинар жүйесіне енгізуге сәйкес келе бермейді; темпераменті баяу студенттер жұмыстың қарқынды ырғағына әрдайым ілесе алмай қалады, меланхоликтер де қысымы көп түсетін  шапшаң жұмыстардан тез шаршайды. Сол себепті де белсенді оқыту технологияларын қолдану оқытушының шеберлігіне де  жоғары талаптар қояды. 
Әлеуметтік-психологиялық оқытуда оқу моделі ретінде мұндай жағдайда ғылыми редакцияланған баяндама қолданылады. 
Нақты жағдаяттарды  талдау әдістері негізінен кейс-әдістің («case» ағылшын тілінен аударғанда – жағдай дегенді білдіреді) түрлі атаулары болып табылады. Ол күнделікті өмірде, кәсіби тәжірибеде кездесетін түрлі жағдаяттарда шешім жасауға негізделген пікірталас сипатындағы оқыту әдісі. Мұнда оқиғаның ғылыми тұжырымдалған түрі әлеуметтік-психологиялық білім беру барысында оқу моделі ретінде қолданылады. Нақты жағдаяттарға талдау жасауға шығармашылықпен келу қажет. Әдетте нақты  жағдаяттар үш түрге  жіктеледі:

1. Таныс жағдаят. Оны  шешуде ұқсас үлгілерді басшылыққа алуға болады.  Сондықтан олардың  шешімі де, әдісі де  стандартты болып келеді. 

2. Ұқсас жағдаят. Дәлме-дәл  бірдей болмағанымен, көп ұқсас белгілері бар, түпкі негізі де ортақ болып келетін жағдаяттарды өзара салыстыра отырып, нақ осы жағдаятқа қажетті ең оңтайлы шешімді таба білу де студенттер үшін үлкен сын. 

3. Бейтаныс жағдаят. Бұрын-соңды өмір тәжірибесінде кездеспеген тың да тосын жағдаятты басқа бір құбылыспен салыстыруға болмайды. Дегенмен, шешілмейтін мәселе жоқ екендігін ескеріп, оның жолын табуға ұмтылу қажет. 

Оқу процесінде студенттерге жақсы таныс, шынайы өміріне жақын, бұрын кездескенімен, білімі мен білігінің кемдігінен шеше алмаған жағдаяттарды таңдаған жөн. Оқу тәжірибесі ойдан шығарылған, жасанды жағдаяттардың студенттер тарапынан дұрыс қабылданбайтынын көрсетіп отыр. 
Кейде жағдаяттарды қосалқы ақпараттармен толықтырып, күрделендіруге де тура келеді Осындай тапсырмалар арқылы көп ақпараттардың ішінен студенттердің өзіне ең қаажеттісін іріктер алуына, өз шешімін жасауына мүмкіндік туғызуға болады. Жаңа жағдаяттарды ұсынғанда студенттер оны шешудің бірнеше нұсқаларын табуы да мүмкін және олардың бәрінде де дұрыс ой пікірлер кездесуі мүмкін. Міне, мұндай жағдайда оқытушы мен студенттер бірлесе отырып, сол нұсқалардың ішіндегі ең ұтымдысы, тиімдісі қайсысы екенін анықтауы көп нәтижеге жеткізеді. Осы арқылы студенттер тиімді шешімді бірлесе іздеп табу кезінде шығармашылықпен әрекет ететін болады.

 Жеке тұлғалық қатынас тұрғысынан алғанда нақты жағдаяттарды талдау әдісі әлеуметтік сезімталдықты тәрбиелеудің де құралы болып табылады. Тұлғааралық жағдаяттарды  талдауда дидактикалық та, рөлдік те ойындардың элементтерін пайдалануға мүмкіндік бар. 

Тұлғааралық жағдаят – үйренушінің қатысымдық құзырлылықты меңгеруіне негіз қалайтын оқыту әдісі паттерні болып табылады. Паттерн бұл (ағылшынша - pattern) – модель, сырт пішін, бейне, шаблон дегенді білдіреді; бұл – кез келген құбылыстың уақыт аясындағы немесе кез келген заттың кеңістік ішіндегі басқа құбылыстар мен заттардан бөлектеуге болатын және солармен салыстыруға келетін тізбесі, жүйесі мен сәйкестігі. Мұнда, әсіресе, қатысушылардың даму деңгейін болжауға  мүмкіндік беретін нақты жағдаяттарды  талдау әдісі ерекше мәнге ие.  Жағдаятты талдау әдісінің барлық түрлеріне тән ортақ кемшіліктің бірі – оларда жеке тұлғаның тек интеллектуалдық сапасына, деңгейіне айрықша назар аударылатыны. Талданған жағдаяттың қажеттігін  сезінудің ең басты тиімділігі – білім алушының осыған ұқсас жағдаяттарға кездескенде курста меңгерілген білімін қолдана білетініне деген сенімділік ғана. Жалпы алғанда адам өзінің болмысына қарай кез келген жағдаятты жеке түсінігі (қатынас және өзіне өзінің қатынасы) тұрғысынан ғана қабылдай алатыны белгілі.  
Сабақтарда нақты жағдаяттарды талдау әдісін қолдана отырып жүргізудің төмендегідей  сатылары бар екенін ескеру керек

Бірінші -талдауға ұсынып отырған мәселеге студенттерді «енгізе» алу. Жетекші мұнда тақырыптың өзектілігін, маңызын,  оның зерттелу деңгейін, өмірмен, студенттердің кәсіби қызметімен байланысын негіздеп бере алуы қажет;

Екінші - нақты жағдаяттың міндетін зерттеп, дәл қоя білу, оны студенттердің өздерімен ақылдаса отырып бағалау, дайындық жасау, өз пікір туғызу, сонымен қатар бірлесіп шешіп, көпшілік  алдында қорғау;

Үшінші - жағдаят бойынша топтық және жеке жұмыстар жүргізу.  Педагогтың рөлі студенттердің әрекетіне бағыт беру, олардың сұрақтарына жауап беру. 
Төртінші – топтық пікірталас: нақты жағдаяттарды талдау нәтижелерін баяндау, түрлі көзқарастарды талқылау, талдау нәтижелерін бағалау, ең таңдаулы, тиімді шешімді анықтау.

Бесінші – қорытынды әңгіме; берілген нақты жағдаяттағы қабылданған шешімдерді  қорытындылау және практикалық кеңестер беру.
«Өзін-өзі тану» пәнін оқытуда әлеуметтік-психологиялық тренинг (ӘПТ) өте тиімді болып саналады.
«Өзін-өзі тану» пәнін оқытуда әлеуметтік-психологиялық тренингті қолданудың бірқатар ерекшеліктері бар:

1.  Тренингтегі топтық жұмыс қатысушылардың белсенділігін, өзара ынтымақтастық қарым-қатынастарын қалыптастырып, студенттерге өздерінің мінез-құлықтарына өзге адамдардың көзімен (кері байланыс арқылы) қарауына мүмкіндік береді.
2. Топтық жұмыстың белсенді оқыту және интерактивті әдістері (яғни, тұлғааралық қатынасты жандандыратын): ойындар, топтық пікірталастар және т.с.с.қолданылады. 

3. Қатысушылардың өзара тығыз байланыс жасауына ерекше назар аударылады.

4. Қатысушылардың белсенді қарым-қатынас жасауына мүмкіндік беру мақсатында ұйымдастырылатын тренингінің өту орны да стандартқа сай бола бермейді.

5. Тренингінің тиімділігін арттырудың бір шарты - қарым-қатынас барысында барынша еркін әрі ашық, қолайлы жағдай тудыру. Әлеуметтік – психологиялық тренинг жағдайындағы қарым-қатынас әдеттегі тұлғааралық байланыстан әлдеқайда белсендірек, эмоциялық тұрғыда жағымды, ашық және шынайы болады. 

Тұтас тренинг секілді жекелеген сабақтардың құрылымын анықтау кезінде де сол жұмыстың мақсатын дұрыс белгілеп, шешімді қажет ететін тапсырмалар жүйесін ойластырып, айқындау қажет. 

Тренингке қатысушылар одан не үйренетінін анық білуі үшін алдымен оларға  жұмыстың мақсаттын,   міндеттерімен таныстырып алған абзал.  Мақсаттына  қарай тренингілерді нақты дағдыларды үйрену тренингі (мәселен, мақсаты – мінез-құлық дағдыларын меңгеру), жеке тұлғалық өсу тренингі (олардың неізінде қатысушының өзін-өзі дамытуына,    рефлексивтік қабілеттерін жетілдіруге,  жаңа тәжірибені үйренуге ұмтылысын   арттыруға қажетті жағдайлар жасау жатады). Бірінші жағдайда жеке тұлғаның өзгеруіне ықпал ететін сыртқы әрекеттерге арқа сүйеледі. Екінші жағдайда басты назар    ішкі дамуға аудырылады байқалады – алдымен тұлғаішілік өзгерістер (өзін-өзі бағалау, мотивация, құнды бағдарлар және т.с.), кейін соның нәтижесінде мінез-құлық та өзгеріске ұшырауы мүмкін. Соған сәйкес тренингтер нәтижелілігінің өлшемдері де бір-бірінен ерекшелінеді – бірінші жағдайда олар көбісінде объективті (жаттықтырылған іскерліктер дамуының деңгейі) болса, екіншісінде – дәл қатысушылардың өздері  үшін тренингтің қандай әсер қалдырғандығы туралы олардан есеп алу арқылы тұжырымдалатын субъективті болады. 
Әлеуметтік-психологиялық тренинг келесі тікелей мақсаттарды жүзеге асыруы тиіс:

· топтың әрбір мүшесінің мінез-құлқын өзгелердің қалай қабылдайтындарына байланысты өзін-өзі тану қабілетін дамыту;
· ең алдымен өзгелердің туындайтын коммуникативті стимулдардың неғұрлым толыққанды қатарын  қабылдаумен байланысты өзгелердің мінез-құлқына, топтағы өзара қатынастардың сипатына деге  сезімталдықты арттыру;
· айналадағылармен өктемдік және иерархия тұрғысында емес, ынтымақтастық мәнерінде араласу қабілетін дамыту;

· тұлғааралық қатынастар аумағында диагностикалық іскерліктерді, топтың ішіндегі және топаралық жағдайларға сәтті араласу, дау-дамайларды және т.б. шешу іскерліктерді дамыту.

Мақсаттар міндеттерде нақтыланады. Міндеттер абстрактілі ой-пікірлердің немесе ұрандар сипатында болмай,  тренингтің барысында жүзеге асырылатын  нақты нәтижелерді бейнелеуі тиіс. Міндеттерде жүзеге асырылатын  нәтижелер мүмкіндігінше жағымды терминдерде болуы тиіс, яғни қол жеткізілуі тиіс дүниелерді бейнелеуі керек. Міндеттер шындыққа жанасуы тиіс, яғни сабақтарға ұсынылған уақыттың мөлшерін ескере отыра, тренинг жағдайында жүзеге асырылуы керек. Сонымен қатар міндеттердің тым қарапайым да болмағаны жөн. Жоспарланған нәтижелердің жүзеге асырылуы тренингтен туындаған  объективті зерттеу деңгейінде, не болмаса тым болмағанда қатысушылардың өз-өзіне есеп беру деңгейінде  принципті түрде тексерілуі тиіс. 
Қатысушыларды тренингтің міндеттерімен, мақсаттарымен таныстырған абзал, өйткені олар тренингтің оларға не беретінін білуі тиіс. Мақсаттарына орай нақты іскерліктер тренингін (мысалы, мақсаты – мінез-құлық дағдыларын қалыптастыру), сондай-ақ тұлғалық жетілу тренингтерін (олардың мақсаты – қатысушылардың  өзіндік дамуына жағдай жасау, рефлексивті қабілеттерді дамыту және жаңа тәжірибені қабылдауға даярлықты дамыту) атап өтуге болады. Бірінші жағдайда болашақта тұлғаның өзгерісіне ұласуы мүмкін сыртқы, мінез-құлық әсеріне арқау етіледі. Екінші жағдайда негізгі әсер ішкі жоспарда анықталады – алғашында тұлғаішілік өзгерістер байқалып (өзін-өзі бағалау, мотивация, құнды бағдарлар және т.б.), пайда болады да, соның негізінде  адамның мінез-құлығы өзгерере бастайды. Соған сай тренингтердің нәтижелілігінің өлшемдері де ажыратылады – бірінші жағдайда олардың  объективтілігі (жаттығатын дағдылардың деңгейіне басымдылық беріледі) басым  болады да, ал екінші жағдайда студенттерге бұл тренингтің не бергені туралы өзінен-өзі есеп алу түріндегі  субъективтік сипатына көп көңіл бөлінеді. 
Тренингіге қатысушылардың тұлғалық өзара қатынастарының қандай жүйеде  құрылуына орай оның мынандай түрлері ажыратылады: 
«Мен-Мен»: бірінші кезекте қатысушылардың     ішкі жан дүниесін өзгертуге,   өзіне-өзінің   қатынасын жетілдіруге,   рефлексивтік  қабілеттерін  дамытуға бағдарланған жеке тұлғаның өсу тренингі. Бұл жұмыста топ кері байланысты қолдау мен дамытудың құралы ретінде қызмет етеді.
«Мен-және басқа адамдар»: коммуникативті іскерліктер және әр түрлі әлеуметтік дағдыларды дамытушы тренингтері. Топта соған сәйкес іскерліктер мен дағдылар қалыптастырылады.
 «Мен-әлеуметтік топ»: топты біріктіруші, нақты ұжымды әлеуметтік-психологиялық жағынан бейімдеуші тренингтер.
«Мен-мамандық»: кәсіби жағынан өзін-өзі анықтау тренингтері. Жұмыстың мәні – адамның өзінің кәсіби қызметіне, сондай ақ, кәсіби маманның   қалыптасуына ықпал ететін    коммуникативті дағдыларға қатынас жүйесі.

Тренингтерде көрнекі құралдары, өзгелерге   психологиялық әсер етуші   арт-терапиялар кең пайдаланылады. 

Тренингті топпен өткізу кезінде әлеуметтік – психологиялық тренингтерді  құрудың мынандай ұстанымдарына назар аудару керек:
· жалпылама, абстрактілі талқылауларға жол бермеу;
· «әдетте айтылатындай», «осындағы кейбіреулердің  ойынша» деген секілді көмескі сөздерден бас тартып, олардың орнына «менің пікірімше», «мен солай деп санаймын» деп нақты сөйлеуге үйрену;

· нақты баға беруден гөрі,   өзінің жеке   эмоциялық қалпын сипаттап сөйлеуге («сіз мені ренжіттіңіз» дегеннің орнына «Сіз...жағдайда, мен өзімді жазықты адамдай сезіндім») дегенді қолдана білуге дағдылану;
· топтың барлық мүшесін тұлғааралық өзара қатынасқа тарту;

· сенімді, достық қарым-қатынас ахуалын туғызу (шынайылық, эмоция  мен ішкі сезімдерді  бүкпей, өзара ашық қатынаста болу);
Ереже бойынша, жұмыс барысында тренингке қатысушылар дөңгелене тұрады, отырады. Жүргізушілердің осындай отырыс түрін таңдауының бірқатар себептері бар: 
· Дөңгелене отырғанда қатысушылар бірін - бірі еркін көріп отырады және кімге арнап сөйлесе де, оған бетпе бет қарауына мүмкіндік бар;

· Дөңгелене отырғызу қатысушыларды    жұмысқа толық әрі дер кезінде тартуға ыңғайлы, яғни ешкімге де басқа біреудің «артына тығылуға» мүмкіндік берілмейді;

·  Шеңбер – жоғары дәрежедегі «демократиялы» фигура. Онда  «үстелдің басшысы» бола алмайды, себебі онда төр немесе босаға деген ұғым жоқ. Бұл топ мүшелерін өзара топтастыруға оң ықпал етеді;

·  Дөңгелене отыру   қатысушылардың еркін жүріп тұруына да қолайлы болады. 
Дегенмен,  егер аудиторияда    жүргізушінің сөзін тыңдау немесе бейне таспаны көру қажеттігі туындаса, жартылай шеңбер құрып, бұрыштап немесе «П» әрпіндей отырған абзал. Егер жеке-дара жұмыстар қарастырылған болса, қатысушыларға өзінің қалаған орнына еркін жайғасуына болады, әркім өзіне ыңғайлы орынды таңдайды. 
Үстелдің арасындағы кеңістікті ешбір затпен толтырмай, қатысушылардың еркін орын алмастыруларына мүмкіндіктері болуы тиіс. 
Тренингтерді өткізуге арналған бөлме кең, желдетуге қолайлы болып, қатысушылардың шеңбер құрып орналасуына мүмкіндік беру керек. Жиһаз көп болмауы шарт. Көп жағдайда сынып тақтасы, кең форматтағы қағаздың парақтары және маркерлердің жиынтығы қажет болуы мүмкін. 
Тренингтің бағдарламасын үш бөлімге бөлуге болады: бірінші бөлімі – кіріспе (бағыт-бағдар беру), екінші бөлім – қалыптастырушы (дамытушы), үшіншісі – қорытынды (жобалаушы). Әдістемелік жағынан  тренингтер студенттердің теориялық және эмпирикалық тәжірибелерінің жиынтығы (синтезі) түрінде құрылады.

Өзара конструктивті әрекетті модельдеу бойынша әлеуметтік – психологиялық тренингке тән дәстүрлі сабақтың үлгі құрылымы мынандай болады:
· өзіндік босаңсу (реалаксация);

· алдыңғы сабақ бойынша кері байланыстың орнатылуы;

· студенттердің ынтасын оятуға бағытталған психотехникалық жаттығулар;

· топтық пікірталас (көрсетілімдерді қолданып әңгіме жүргізу);

· психотехникалық жаттығулар (рөлдік ойынға дайындық);

· талқылауға негізделген рөлдік (іскерлік) ойындар;

· психотехникалық жаттығулар;

· эмоциялық жағынан өзін-өзі басқару; 
· үй тапсырмасы.

Семинар жетекшісіне тренингтің қайсы бір кезеңінде стратегияны, тактиканы, психотехникалық тәсілдерді өзгерту керектігі жөнінде ой салатын өзгеше қозғаушы күш топтық дамудың психологиялық сапалық сипатының жаңа сатыға көтерілуі болып табылады. Тренингтің қайсібір кезеңіне тән  арнайы әдістер мен психотехникалық тәсілдер болады. 
«Нұсқаушы» («мақсатты») кезеңде  тренингтің мақсат, міндеттері, топтық жұмыстың ережелері таныстырылады, жұмыс тәртібі мен әдістемесі талқыланады, осы жұмысты орындауға деген мотивация туғызылады, тренингтің  студенттердің тұлғалық дамуындағы  мәні  түсіндіріледі.
ӘПТ-тің осы сатысында қолданылатын негізгі әдіс үлгілерді көрсете отырып әңгімелесу болып табылады. Әңгіме мен сұрақтарға жауап беру аяқталған соң, педагогтің сабақты өткізу тәртібіне қатысты    ережелерді қатысушылардың  талқысына салуы тиімді. Мұндай талқылау нәтижесінде топтың өзі «тренингке қатысушыларға арналған  ережелер кодексін» қабылдауы мүмкін.

Тренингіге қатысушылардың өзара сенімділігін анықтау мақсатында алдын ала «Танысу», «Сұхбат» секілді психотехникалық жаттығуларды жүргізген тиімді.
«Бағдарлау» кезеңінде тренингке қатысушылардың қарым-қатынас жағдайларындағы және біріккен іс-әрекеттің ұсынылған формасының мазмұнындағы белсенділігін болжайды. Бұл кезде топтық жұмыстың барынша  жағымды ахуалда өтуін қадағалау ӘПТ жетекшісінің үлесіне тиеді. Сонымен қатар дәл осы сатыда ол тренингіге қатысушылардың  психологиялық  сенімділікті қалыптастыру әлеуметтік-психологиялық тренинг жетекшісінің басты ісі болып табылады. Оның тренингтің аталмыш кезеңіндегі іс-әрекеті қатысушылардың бір-бірімен етене  танысып, бірін-бірі тануына қажетті әрекеттерді ұйымдастыруы тиіс.

Мұнда педагог қатысушыларға қарастырылып отырған мәселені шешуге бағдар беретін әдістер мен тәсілдерді ұсынуына болады. Осы мақсатта «бағдарлау» кезеңінің өзегі саналатын топтық пікірталастарды ұтымды ұйымдастыру қажет.

 «Қарсы тұру» кезеңінде пікірталаспен қатар шиеленісті  жағдайларда студенттің өздігінен жол таба білу дағдыларын қалыптастыруға бағытталған рөлдік (іскерлік) ойындарды жүргізуге болады. Әлеуметтік-психологиялық тренингтің жетекшісі қажетті  психотехникалық жаттығуларды қолдана отырып, топтық жұмысты ұйымдастыруда өзара сенімділік ахуалын жақсарта түсуге барынша күш салғаны жөн. Бұл кезеңде қатысушылардың көпшілігінің «бет-пердесі» сыпырылып қалатын да жайлары кездесіп жатады». Яғни бір-біріне деген студенттер қарым-қатынаста үстінде мәні терең мәселелер жөнінде өздерінің ішінде бүгіп жатқан  шынайы сырларын жайып салады немесе пікірлерін ашық білдіріп қалады. Бұл кезең қатысушыларды сенімділіктің жоғары шыңына көтереді, сол арқылы олардың  арасындағы жағымды қатынас орныға түседі. Мұнда негізінен топтың құрылымын алдын-ала ойластыру шешуші мәнге ие болады.
Тренингтің «бірігу және ықпалдасу» кезеңінде  топ өзіне тән құрылымы, ішкі қатынасы  (ұнату және ұнатпау іспеттес өзара қатынастарымен, эмоцияналдық және интеллектуалдық байланыстары) қалыптасқан қауымдастық ретінде танылады. Өз мүшелерінің қай-қайсысы да мойындайтын, құптайтын сол топқа тән ортақ сипаттар пайда болады. Ол сипаттарға сабақ барысында қалыптасқан жеке қатынас нормалары, топтық құндылықтар жатады. Мысалы, топ мүшелері бірлесе қол жеткізген қатысу мен өзара әрекетте басшылыққа алынатын ұстанымдартоптың өз еркімен «тудырған» еңбек нәтижесі  деп саналады.  Қатысушылардың басым бөлігі мақұлдаған «біз-сезім» нәтижелері арқылы қалыптасқан топқа тән сипаттардың жиынтығы өз кезегінде әлеуметтік-психологиялық тренингке қатысушылардың одан сайын  ықпалдастырушы және топтастырушы тұрғысында тұтастық табуына ерекше әсер етеді.
 Топтың осындай сапалық жоғары деңгейге көтерілуі педагогтің оқу-танымдық әрекеттің мазмұндық қырына едәуір көбірек назар аударуына мүмкіндік береді. Сондықтан да бұл кезеңде топтық топтық пікірталастар екінші орынға ысырылады да, рөлдік ойындар жетекші мәнге ие болады. Мұндай ойындардың сценарийін құру үшін педагогтың алдын ала даярлаған «Өмірлік және кәсіби жағдаяттар банкісіндегі» материалдар  пайдаланылады.
Топ мүшелерінің тұлғааралық тұтастылығының артуында «Эмоцияңды ауыстыр», «Көтеріңкі көңіл-күйіңмен бөліс» секілді  психотехникалық жаттығулардың орны ерекше.  
Сабақ соңында топтың сапалық жағынан тағы да бір жаңа белеске көтерілуіне кол жеткізуге болады, ол - өзара  бағалаусыз - ақ қабылдау деңгейіне өтеді. Бұл топтағы «жылы» қатынастың орнығуына  өз күштеріне деген сенімділікке, оқытылып отырған  процестер  мен құбылыстардың мәнін түсіну дәрежесінің  тереңдей түсуіне байланысты жүзеге асатыны сөзсіз.
Әлеуметтік-психологиялық тренингтердің қорытынды бөлімінде -  «Референтті қатынастар» кезеңінің мәні зор. Референтті қатынастардың жоғарғы көрсеткіштері ұжым мүшелірінің арасындағы келіспеушіліктердің, ондағы қақтығыстар деңгейінің төмендегенінің   дәлелі болып табылады. Әлеуметтік-психологиялық тренингтердің негізінде референттік топтардың әлеуметтік жүйелері мен құндылық бағдарларын өзгертуге қол жеткізілсе, онда бұл оның мүшелерінің де сапалық жаңа сатыға көтерілуінің бір шарты болатыны сөзсіз.    Тренингтің қортынды кезеңінде студенттердің қатынас стилі мен  мінез-құлықтарында жаңа сапалар көріне бастайды: өз сөзіне, әрекетіне мұқият қарауға, өзгелерді зейін сала тыңдауға төселе түседі. Өзара түсінісуге мүдделілік танытып, келісім мен ынтымақтастыққа тіл табысуға ұмтыла түседі. Жаңа сапалық өзгерістер қатарында тренингке қатысушылардың өзара сын айту мен оны қабылдау деңгейінің өскендігін атауға болады. Соның нәтижесінде топтардың   қарым-қатынас құзырлылығы жоғарылауымен қатар, жеке тұлғалар арасындағы қақтығыстарды шиеленістірмей, оң шеше алу қабілеттері арта түседі. 
Қорытынды бөлімде  педагог тұлғааралық өзара қатынастардағы өзгерістер мен заңдылықтарға ғылыми түсінік береді, соның нәтижесінде ұғымдар мен пайымдамалар нақтылана түседі. Қатысушылар шынайы өмірлік жағдаяттарға барабар жағдайларда кездесетін шиеленістерді шешуге дағдыланады. 

Бұдан тренингтерді өткізу технологиясының бірқатар әрекеттер шоғырын қамти отырып төмендегідей  міндеттерді  шешуге бағытталғанын көреміз:
· топтағы қарым-қатынас және тұлағаралық өзара әрекеттерді күшейту;

· топты жақындастыру, оны танымдық  әрекеттің ұжымдық субъектісіне айналдыру;

· топтың танымдық іс-әрекетін басқару,   өзара әрекеттестік  дағдыларын  дамыту, білімін тереңдету;

· топ мүшелерінің арасындағы жайсыз әлеуметтік ахуалды түзету, олардың құндылық  бағдарларын тұлғааралық қақтығыстарды болдырмаудың ұтымды тәсілдерін меңгертуге қарай бейімдеу;

· топта игерген білімдерін, іскерліктері мен дағдыларын күнделікті өмірде дұрыс қолдана білуіне бағыт беру.

Осылайша, тренингтің арнайы практикалық тапсырмалар жүйесі ретінде студенттердің жеке басының, топтың мүддесіне қол сұқпай - ақ, олардың өзін-өзі тануына мүмкіндік берудің  әдістері мен тәсілдері  жиынтығын құрайтынын бағамдауға болады.

Тренингіге ұқсас  өзін-өзі тану   сабақтары төмендегідей құраушы компонеттеэлементтерден тұрады: рәсімдер (сәлемдесу – қоштасу, сергіту жаттығулары, интерактивті ойындар,  ойын жаттығулар); жағымды ойлауға бейімдеу (тыныштықта отыру, әуен тыңдау); дәріс-әңгіме, пікірталастар, «миға шабуыл», проблемалық тапсырмалар, жағдаяттар және т.с.с.; көркем шығармаларды,   халық ауыз әдебиеті  туындыларын тыңдау және талқылау (әңгімеле, пікірталас, талдау түрінде); бірлескен шығармашылық жұмыстар (шағын топтарда іс-әрекетті ұйымдастыру, коллаждар құрастыру, проблемалық тапсырмаларды,  жағдаяттарды шешу, жобаларды қорғауға дайындық және т.б.); өзіндік жұмыстар (студенттің  дәптердегі  жұмыстары және т.б.). 

Ойын әдістері. 
 Жоғары оқу орындарында жиі қолданылатын әдістердің бірі - ойын әдісі.Ойынның интерактивтік және басқа да бірқатар ерекшеліктері оның адамның білім мен білікті терең меңгеруінің бір тәсілі ретіндегі орнының жоғары екенін көрсетеді, сондықтан оны өзін-өзі тану сабақтарында кеңінен қолданған тиімді саналады.
Ойын әлеуметтік-мәдени феномен ретінде жеке тұлғаның құндылық бағдарын қалыптастыруға мүмкіндік береді. Мәдениеттанушылар  ойынның бірнеше қызметін атап көрсетеді. Оның ең басты  қызметі – жеке тұлғаны дамыту. Ойынның шындықтың өзі емес, көшірмесі екендігі және   қиялдан туындауы оның символикалық қызметке де ие бола алатындығын дәлелдейді.  Мұнда ойын нақты тәжірибе мен абстрактілі ойлаудың арасындағы  алтын көпір болып саналады.
Ойынның тағы бір ерекше қызметі -   тұлғааралық қарым-қатынасты дамытуы: шиеленістерді шешуі мен  сезімдерді жеткізудің құралы болуы.   Ойынның оған қатысатын ересектер үшін де,   балалар үшін  де     өзін көрсету мен тұлғааралық   қарым-қатынас жасайтын ортаға бейімделудің  жолы екендігі дау тудырмайды.

Сан түрлі өмірлік жағдайяттарында ойнап көру адамдардың эмоциясының сыртқа шығуына ықпал етеді, оған сырттай баға беріп, қажет жағдайда басқаруға    үйретеді. Ойындағы  қақтығыстар оның кеңістігін ұлғайтудың элементі ретінде қызмет етеді.

Ойынның этикалық қызметі –адамдардың әрекет үстіндегі адамгершілік қасиеттерін танытуынан көрінеді. Әрекет үстіндегі моральдың механизміне ойынға  қатысушының (жасына тәуелсіз) өз басынан  барлық сезімді кешетіні және өздігінен шешім қабылдау алдында  толқитыны, таңдау жасауда үлкен жауапкершілікті    сезінетіні жатады. Ойынның адам іс-әрекеті ретіндегі  ерекшелігі оның нәтижесінің материалдық емес, өнегелік сипатқа ие болуында жатыр.  

Ойын міндеттері оның жоғарыда аталған қызметтерінен туындайды. Индивид үшін ол - әлеуметтік тәжірибені игерудің (мінез-құлық пен адамгершілік нормалары), нақты бір мәселелерді шешудің, белгілі бір білімдерді алудың, өзін-өзі бағалауын дамытудың, жағдаят пен тұлғааралық қарым-қатынасқа   талдау жасауды үйренудің  құралы. Қоғам үшін ол –қоғамның өнегелік және моралдық нормаларын қалыптастырудың, тұрмыстың барлық саласындағы мәселелерді   шығармашылықпен шешуге үйретудің жолы.

Ойын өз табиғаты бойынша адам қызметінің барлық түрлерінің қайталамасы іспетті әрекет деп есептелінеді. Ойын барысында адам шартты белгіленген формада өзінің дүниеге, басқа адамдарға, өзіне деген қатынасын көрсетеді. Бұл адамның өзін-өзі көрсетуінің ерекше тәсілі болғандықтан, ойын үстінде әлеуметтік болмыстың белгілі бір типі қалыптасады, өмірдегі шындық жағдайларда кездесетін әр қилы сыни сәттерді болжаудың амалдары меңгертіледі.
Өзін-өзі тануға үйретуде  интерактивтік ойындардың көптеген түрлері қолданылады: қозғалмалы, сюжеттік және рөлдік, іскерлік және иммитациялық (соңғы екі түрі кейде рөлдік ойынның түрлеріне жатқызылады).
Психологиялық тренингілерде   түрлі оқыту  бағдарламаларының аясында қолданылу барысында да ойын әдістерінің  күшті  жақтарына:

· қатысушының белсенді болуы;

· қатысушылардың тікелей тәжірибе жинақтауына мүмкіндік беруі жатады. Бұлар ойынның   дидактикалық әлеуетінің тегеуірінділігін танытады. Сондықтан да ойын барысында  алынатын білім  мен дағдылар жеке тұлғалық сипатқа ие болады, іс-әрекеттің әр қилы түрлерінде жүзеге асырылады;
· көптеген ойындардың нәтижесін алдын ала болжау мүмкін емес, сондықтан оның өн бойында қатысушылардың   қызығушылықтары мен әсерленуі бірге жүріп отырады;
· топта жүргізілетін түрлі әрекеттерге қатысты     мотивация, эмоциялылық  өседі;
· топтағы қатысушылардың саны әр түрлі болса да, ойын әдістерін нәтижелі  қолдануға мүмкіндік төмендемейді.

Қозғалмалы ойындар. Қозғалмалы ойындар  (бой жазу, жылыну,  қыздырушы ойындар) өзін-өзі тану сабақтарында жиі қолданылады. Оларды қолданудағы  негізгі мақсат  - студенттердің эмоциялық және тұлғааралық   белсенділігін арттыру, сонымен бірге денелерін шынықтырып, бойын жаздыру.
 Қозғалмалы ойындарды қолдану  мынандай міндеттерді шешуге мүмкіндік береді:
· Студенттердің эмоциялық белсенділігін арттыру.  Мұнда олардың жағымды эмоциялары: қызығушылықтары, қуанышы, таңдануы негізге алынады;

· Топты  біріктіру, қатысушылардаың өзара сенімін қалыптастыру және бірлескен әрекеттердің үйлесіміне қол жеткізу;

· Қарым-қатынас үлгісін көрсету.  Мысалы, «бір аяқ жолда кездесу» ойыны (гимнастикалық отырғыштың үстінде немесе жерде сызылған жолақтың ортасында бір-біріне қарсы келе жатқан екі ойыншы екі жаққа айырылуы қажет) дау-дамай жағдайдың  үлгісі ретінде көрінеді және адам әрекетінің мүмкін нұсқаларын көрсетуді талап етеді.Мұнда екі жақтың қатысушылары – дау-жанжал үстіндегі болатын ынтымақтастықты, бәсекелестікті, келісімпаздықты, бейімділікті, қашқақтауды немесе т.б. әрекеттердің бірін таңдауы тиіс.
· Кері байланысты қамтамасыз етуі, тернингтегі өзге  қатысушыларға қарап әркімнің өз әрекетіне баға беруіне мүмкіндік туғызу. Мысалы, «қимылдың қайталануы» ойынында  қатысушы өзіге мүшелердің өз қимылын   қайталап салуына қарап, іштей өзі туралы тұжырым жасайды.  
· Студенттердің ерік,  зейін, , бақылау сапаларын дамыту.
Рөлдік ойындар. Өзін-өзі тануда рөлдік ойындар да  маңызды болып саналады. Белгілі бір деңгейде рөлдік ойындар адамның     әлеуметтену  процесінде елеулі орын алады. Адамға  белгілі бір рөл  тапсырылғанда, ол  соның    талаптарының үдесінен шығуға  ұмтылады.

Рөлдік ойынның мәні адамның   уақытша болса да белгілі бір әлеуметтік рөлді  қабылдап, өзі соған сай деп тапқан мінез-құлық үлгісін ұсынуынан  көрінеді. Сол рөлдің шеңберіндегі нақты шешімдерді  қатысушының өзі қабылдайды.

Рөлдік ойындарды дайындау және өткізу сатылары

Рөлдік ойынның сценарийін жасауда суденттер саны, курстың жалпы құрылымындағы осы ойын түрінің орны ескеріледі.

Ойынға қатысушылардың рөлін сипаттау. Қысқа да қарапайым рөлдерді ауызша беруге болғанымен, күрделі рөлдерді бөлуге үлкен дайындық қажет. Мұндайда ойыншылар үшін арнайы нұсқау карточкалары даярланады. Онда кейіпкердің білімі, дағдылары, мотивтері, көзқарастары сипатталып, оның жасайтын әрекеттері көрсетіледі. Нұсқауда әдетте кейіпкердің жалпы әрекеті ұсынылады. Оның нақты әрекеттері мен ішкі сезімдері сипатталмайды, оның сол жағдаятта қандай болуы тиіс екендігін ойыншы өз тарапынан орындайтын әрекеттері арқылы анықтайды. Соған қарап ойыншының деңгейі  бағаланады.

Рөлдік ойын жағдаятына кіру. Қатысушының нұсқауды ала салып бірден ойынға араласып кетуі үнемі өз жемісін бере бермейтінін тәжірибе өзі дәлелдеп келеді. Ойын алдында топтық пікірталас өткізу (алдымен жағдаятты талдап, сосын оның қалай болатынын көрсеу ұсынылады) немесе бой жазу жаттығуларын орындау тиімді.

Қатысушыларды іріктеу, рөлдерді бөлу. Рөлдерді не қатысушылардың өз қалауларына қарай үлестіруге, не алдыңғы орындаушыларға өзінен кейінгі  орындаушыны таңдатуға, не педагогтің араласуы арқылы бөлуге болады.

Нұсқау беру. Педагогтің ойынды қалай жүзеге асыру жөніндегі нұсқауы айқын, көрнекі, ықшам болуы керек. Бұл кезеңде қатысушылармен ақылдасудың қажеті шамалы. Ондай пікірлесулерді қорытынды шығарар кезде қолдаған ұтымды.

Рөлдік ойынның жүзеге асырылуы. Егер қатысушылардың санынан рөлдің саны аз болса, онда ойынды «аквариумдық» (сюжетті бірнеше судент қана орындайды да, қалғандары оны сырттай бақылап тұрады) түрде өткізуге болады немес сол сюжетті бірнеше шағын топтың қатары орындауында көрсетіледі. Ойын барысында педагог бір немесе бірнеше қызмет атқарады:

· Ойын ережелерінің сақталуын қадағалайды және оның уақытқа сәйкес болуын бақылайды;

· Түсініксіз болған нұсқауларды қайта пысықтайды;

· Ойын соңындағы кері байланысты қамтамасыз ету мақсатында қатысушылардың әрекетеріне бақылау жасайды;

· Қажет болған жағдайда әрі қарай не жасау керектігі жөнінде нұсқау беріледі;

· Міндетті түрде көрсетілуі керек, бірақ студенттер ескермеген әрекеттер болса, онда оны оқытушының өзі орындауы қажет (ескеретін бір жайт-мұндай шараны үнемі қайталауға болмайды, себебі, біріншіден, бұл студенттердің белсенділігіне және өздігінен шығармашылықпен жаңа әрекеттерге  баруын шектеуі мүмкін, екіншіден, оқытушының өзінің де басқа қызметтерін толық атқаруына кедергі жасайды).

 Ойынды талқылау. Бұл кезеңде қатысушылар рөлден шығып, ойын барысын тиянақты талқылап, талдап, өздері ортақ тұжырым жасауы тиіс. Бұл өте маңызды кезең деп саналады, сол себепті оған ойынға берілген уақыттан екі-үш есе артық мөлшерде уақыт бөлінгені тиімді. Талқылауды  мынадай сатыларға бөліп жүргізген ұтымды:

· фактілерді анықтау (ойында өзіндік орны бар әрекеттерді тізбелеп алу қажет);

· сол әрекеттердің себебін талдау;

· әрекеттерді жоспарлау (ойында меңгерілетін тәжірибені өмірде қалай қолдануға болатыны түсіндіріледі).

Жалпы алғанда, ойынның негізіне студенттің жасы мен өміріне қатысты кез келген тұлғааралық қатынасқа арналған өмір жағдаятын алуға болады, тек олар сабақтың тақырыбына, мазмұнына және уақытына лайықталып, іріктелуі керек.


Ойын әдістерін пайдалануда жіберілетін типтік қателердің қатарына мыналарды жатқызуға болады:

· ойында меңгерілетін тәжірибенің көп жағдайда шынайы өмірмен байланысының жеткіліксіз болуы, ойын әрекетін тар мақсатқа ғана қолдану;

· ойында меңгерілген тәжірибенің мәніне жете көңіл аудармау, оны талдауға кететін уақытты шектеу;

· басқа әдістер жеткіліксіз болған жағдайда ойын элементтерін сабақтың қызықтылық сипатын арттыру үшін ғана қолдану;

· қатысушылардың эмоциялық толқынысын жоққа шығару (тым әлсіз немес тым күшті эмоциялар жұмысқа бөгет жасайды деп түсіну);

· сенімсіздікке жол беру, жалаң ойынға әуестік.

Сәлемдесу рәсімі. Бұл рәсімді топтың  өздері ойлап тапқаны жөн. Ол әртүрлі болады. Мысалы, студенттер алғашқы минутта бөлме ішінде қозғалып жүреді де бір бірімен кездесіп кезек-кезек шынтақтарымен, тізелерімен жақындасып бір-біріне күлімдейді. Вербальды емес сәлемдесудің тағы да нұсқалары «бір-бірімен» үнсіз сәлемдесу қағидасымен  иықтарын түйістіріп амандасуына да болады.  Вербальды құралды пайдалануға да келісіп алуға болады, мысалы, қатысуышылар бір бірімен кездесе отырып, қайталанбайтын жылы сөздерді айтуы қажет: бірінші күні – сыртқы келбетіне комплимент (жағымды сөз) айту, екінші күні- жетістігі туралы айту, үшінші күні- сабақтағы мінез-құлқын немес қылығын мақтау т.с.с. ары қарай кете береді, соңында – «сенен үйренгенім ..» дегенге әкелу. Жалпы сәлемдесу тәсілдері түрлі жағдайларда, позаларда қолданылады: шеңберді құрып суденттер қол ұстасқан күйі, қолдарын жоғары көтереді т.с.с.
Қоштасу рәсімі. Тек қана топ жұмысының аяқталғаны емес, сондай - ақ сабақтың аяқталғандығы туралы болып отыр. Студенттер шеңбер құрып көздерін жұмып, жанындағылардың иығына қолын қойып, топқа ойша жағымды эмоциялар және жақсы тілектер айтып, көңіл-күйін, сезімдерін білдіру  тәсілі тиімді. Бұл процедура жеңілдікті сезінумен қатар жүреді. 
Көріп отырғанымыздай өзін-өзі танудың белсенді және интер белсенді әдістері,  қатысушылардың өздерінің өмірлік тәжірибелерінің негізін құрудың қайнар көзі болып табылатын педагог пен қатысушының өзара әрекетін болжайды. Ол теория мен тәжірибеге негізделген оқытудың дәсүрлі әдістеріне қарама-қайшы келмейді. 

Әдістерді таңдау критерийі- бұл түрлі міндеттерді шешуге қабілеттілік. 

Оқытудың интербелсенді әдістерін пайдалануда оқытушының рөлі студенттік топта өзараәрекеттің сапасын қолдауға көмекші және жауапты болып өзгереді.

«Өзін-өзі тану» сабақтарында жүргізуге ұсынылатын 

психотерапевтік әдістер

                                               3-кесте
	№
	Психотерапия әдістері
	Әдістің қысқаша мазмұны

	1
	Арт-терапия
	адамның жеке  және психикалық дамуын түзету үшін көркем өнер шығармашылығының қолданбалы әдістерін пайдаланатын психотерапевтік әдіс 

	2
	Библиотерапия 
	адамның психикалық күйіне кітап оқудың көмегімен әсер ететін эстетотерапияның түрі 

	3
	Ойын психотерапиясы
	балаларға және ересекерге ойынды қолдану арқылы әсер ететін психотерапевтік әдіс

	4
	Имаготерапия 
	негізгі мақсат- нәтижеге тұлғаны байыту және дамыту жолы арқылы жету. Ол үшін адамның (жеке немесе топтық) шығаршылық белсенділігі қолданылады.

	5
	Әуендітерапия 
	босаңсу және өзін-өзі реттеу мақсатында әуенді қолдануға негізделген эстетотерапияның бір түрі

	6
	Психожаттығу 
	бастан кешірулерді, эмоционалды күйлерді, мәселелерді қимыл қозғалыс, ым-ишара арқылы сыртқы шығаруды болжайды

	7
	НЛБ (нейролингвистикалық бағдарлама)
	Өзара әрекеттің әдеттенген сызбасын өзгертуге, өмірде сенімділікті меңгеруге, шығармашылық потенциалды белсендендіруге бағытталған психотерапевтік әдіс

	8
	Психодрама 
	топтық психотерапияның бір түрі. Мұнда қатысушылар актерлер мен көрермендер сапасында кезектесіп шығады, осының өзінде олардың рөлдері қатысушылардың барлығы үшін тұлғалық мән-мағынасы бар өмірлік жағдаяттарды үлгілеуге бағытталған  психотерапия әдісі,р  Бұл орайда, барабар емес эмоциялық реакцияларды болдырмау, әлеуметтік перцепцияны пысықтау, өзін-өзі неғұрлым тереңірек танып-білу мақсаты көзделеді

	9
	Проективті сурет 
	адамның ішкі проблемалары туралы қосымша ақпарат алу негізінде қолданылады, сөзбен жеткізе алмайтын жағдайларды анықтауға және ұғынуға мүмкіндік береді. 

	10
	Ертегітерапия 
	метафорлар, ертегілер, аңыздар әсер етудің құралы ретінде болатын, тұлғаның үйлесімділігіне, шығармашылық  потенциалын және ресурстарын ашуға  мүмкіндік жасау негізгі міндеті болып табылатын практикалық психологияның әдісі.

	11
	Денеге-бағыталған психотерапия
	адамның  денесін  демалу, жанасу, бұлшықет тонусы, қозғалыс көмегімен реттеудің психотерапевтік әдісі.


«Өзін-өзі тану» сабағында ұсынылатын психотерапевтік әдістерге қысқаша сипаттама

«Арт-терапия» терминін  1938 жылы Адриан Хилл қолданысқа енгізді. Арт-терапия өкілдері З.Фрейдтің адамның ішкі «Мені», ол спонтанды түрде сурет салып, жабыстырғанда көрініс береді деген идеясына сүйенеді. Өзін-өзі танудағы арт-терапияның тартымдылығы бұл әдіс көп жағдайда өзін-өзі көрсетудің және қарым-қатынастың вербальды емес тәсілін қолданады. Шығармашылық үдерісінде мидың оң жақ жарты шары жұмыс жасайды. Қазіргі кездегі өркениет көбінесе қарым-қатынастың вербальды жүйесі арқылы әрекет етеді және сол жақ «логикалық» жарты шар жұмыс жасайды деген мәлімет бар. Адамның қалыпты, үйлесімді  дамуы  екі жарты шардың тең дамуын және қалыпты жарты шараралық өзара әрекеттесуді болжайды. Сонымен қатар, адам белсенділігінің бірнеше түрлері – шығармашылық, интуиция, мәдени білім, отбасын құру, бала тәрбиелеу және олармен қарым-қатынастағы романтика,  оң жақ жарты шардың жұмысын талап етеді.  Арт-терапия адамның шығармашылық мүмкіндігімен тығыз байланысты оның ішкі өзін-өзі емдеу қорларына әсер етеді.


Библиотерапия (грек тілінен аударғанда biblion - кітап  therapeia -емдеу)-адамның психологиялық күйін жақсарту үшін жүйелі оқуды пайдалануға негізделген психотерапия формасы. Педагог немесе психолог адамның өмірлік мәселелеріне бағытталған әдебиетті таңдайды.  Оқып болған соң мазмұнын бірлесе оырып талдайды. Кітапты таңдау барысында мәселелерге немесе ішкі дағдарысқа бағыталып, жүзеге асырылу барысында тұлғаның танымдық қабілеттерін және эстетикалық критерийлерін де ескеру қажет. Бұл  әдістің негізгі мақсаты  адамның өз проблемаларын өздері түсінуге мүмкіндік беру, осы проблемаларды сыртқа шығару мүмкіндігін кеңейу және оларды қоғамда игерілген тәжірибе контексінде енгізу. Осының арқасында өзгелермен ынтымақтастық пайда болады.
Имаготерапия (лат. imago - бейне) -   түзету мақсатында нақтылы бейнелерді қайта жаңғыртудағы  адамның жаттығуына бағытталған психотерапиялық әдіс.  Бұл әдісті 1966 жылы И.Е.Вольперт ұсынған болатын. Ойын психотерапия түріне жатады, кең мағынада - қиын өмірлік жағдайларда  адекватты әсер етуге үйрену, коммуникатвиті мүмкіндіктердің кеңейюі, жеке өмірлік тәжірибені жұмылдыру негіз болып табылатын мінез-құлық психтерапиясының  бір түрі. Мысал ретінде имаготерапияға алаңдату, сенiм, түсiнiктеме, сендiру, имитациялық бұйрық, қызу қолдау, үйренуді жатқызуға болады.

Ойын психотерапиясы - балаларға және ересекерге ойынды пайдалана отырып психотерапевтік әсер ету әдісі. Ойын - жағдаяттарды игеру, қоршаған ортаны зерттеу,  дене, ақыл және әлем мүмкiндiктерін түсіну қабілетін дамытуға мүмкіндік береді. Осы мағынада,  ойын сөзсіз когнитивті дамуын  ынталандырады және қалыптастырады. Сондықтан да ойындар адамның өзін-өзі белсендіруге мүмкіндік беретін ортаны жасауға, тудыруға бағытталған. Ойын терапиясы адамдар арасындағы жағымды мінез-құлықтары әлсіреген адамның  өзін-өзі  дұрыс тануына себепші болады. Бұл мақсатқа эмпатиялық тыңдау, қабылданатын мінез-құлық шегін құру көмегімен жетеді. Ойын топта жылы достық қарым-қатынас құру тәсілі ретінде ғана емес, даму құралы ретінде де қолданылады.  Мұндай ойындарда осы рөлдермен ассоциацияланатын идеялар, жағымды мінез-құлық және құндылықтар меңгеріледі. Ойын психотерапиясындағы  бұл процесс  тұлғада түрлі эмоция тудыратын, әртүрлі адамдардың рөлін ойнау барысында жалғасын табады.
«Әуентерапиясы» термині грек тілінен аударғанда «әуенмен емделу» дегенді білдіреді. Әуенпсихотерапиясы қазіргі қоғамдық өмірдегі күрделі жағдайларда адамның тұлғалық даму процесін  жүзеге асыруға қабілетті, әмбебап тәрбие жүйесінің мәртебесінде бекітіліп дамиды. Бұл жердегі мақсат қандай да бір мәселені шешуге мән беруге мүмкіндік беретін нақты эмоционалды, сонымен бірге, эстетикалық бастан кешірулер және жаңа мағынаға жету болып табылады. Әуентерапиясында қосымша таныс алу жаттығуларын, ауторенинг, сурет немесе би тәсілдерін қолданады.  Мұндағы мақсат адамды әлеуметік топтарға енгізу, себебі әуенді шығармашылықта тұлғаның бойындағы жоғары тұйықтығын жойып, түрлі коммуникативті дағдыларға  жаттықтыруға болады, бұдан басқа мұнда тұлғаның ұстамдылығы және өзін-өзі бақылауы қалыптасады.
Нейролингвистикалық бағдарламалау (НЛБ) -  (ағылш. Neuro-linguistic programming) – қандай да бір салада жетістікке  жеткен адамдардың сөйлесу формалары, көз және дене қозғалыстары  және ес арасында байланыс орнатушы вербальды және вербальды емес мінез-құлқын модельдеу (көшірмелеу) техникасына негізделген психотерапиядағы және практикалық психологиядағы бағыт.  НЛБ-ның негізгі мақсаты өз мінез-құлқын терең тану және оны жүзеге асыру болып табылады. Сондай-ақ НЛБ түрлі салалардағы адам іс әрекетінің  және түрлі мағынадағы алдына қойған міндеттерін жоғары деңгейде жүзеге асыруға қажетті адами  қасиеттерді жетілдіруге бағытталған арнайы тәсілдер жүйесін құрайды. 

Психодрама – (психо... және грек. Drama – іс әрекет) топтық психотерапияның бір түрі; Мұнда қатысушылар актерлер мен көрермендер сапасында кезектесіп шығады, осының өзінде олардың рөлдері қатысушылардың барлығы үшін тұлғалық мән-мағынасы бар өмірлік жағдаяттарды үлгілеуге бағытталған  психотерапия әдісі.  Бұл орайда, барабар емес эмоциялық реакцияларды болдырмау, әлеуметтік перцепцияны пысықтау, өзін-өзі неғұрлым тереңірек танып-білу мақсаты көзделеді. Психодрама ұғымын және процедурасын Дж. Морено (АҚШ) ұсынып, оны әлеуметтік проблемаларды шешудің бір құралы деп түсіндірді. Психодрама тұлғаны түзету бағыты ретінде қарастырылады. Ол бұл әдісті әлеуметтік мәселелерді шешу құралы ретінде түсіндірді. Психодраманың мақсаты - адекватты емес  күйлерді және эмоционалды реакциялар диагностикасы және терапиясы, оларды шеттету, әлеуметтік қабылдауды, терең өзін-өзі тануды өңдеу. Топтағы қатысушылардың біреуінің айтуы бойынша оқиға  сюжетi бойынша тұтқиыл шығарылған театр қойылымына ұқсас жүргiзiледi, бұл жерде клиенттер әртістер және көрермендер рөлінде болады, олардың рөлдері қатысушылар тұлғалық мағынаға ие өмірлік жағдайларға бағытталған, олар үшін өмірлік маңызы бар жағдайларға модельденеді.  Әдетте қатысушылар қатысушылардың бірі ұсынған оқиға желісін,  жағдаяттарды театрлық формада көрсетеді. Жұмыстың көптеген түрлерінде әңгімелеуші қатысушылар әрекетін және олардың рөлін анықтайды. Әдебиет мәтіндерін де қолдануға болады. Психодрманың элменттері мінез құлықтық терапияға, әлеуметтік психологиялық тренингке, іскерлік ойындарға кіреді.
Проективті сурет - топтық психотерпия әдістерінің бірі. Проективті суреттің негізгі міндеті тұлға проблемасы туралы қосымша ақпарат алу. Проективті сурет адамның айтып жеткізе алмайтын мәселелері мен бастан кешірулерін айқындау және ұғынуға мүмкіндік береді. Сабақ келесі түрде ұйымдастырылады: әр студент қағаз, түрлі түсті борлар (краска, түрлі түсті қарындаштар қолдануға болады) және берілген тақырыпқа сурет салады. Проективті әдісті қолдануда салынған суреттің сапасы үлкен мәнге ие емес. Сурет салуға ұсынылатын тақырыптар жеке сондай-ақ жалпы топтық, түрлі мәселелерге қатысты болуы мүмкін.  Проективті суретті талдау барысында мазмұнына емес оның көрсету тәсіліне, түсіне, пішініне, шығармаға, көлеміне, пациенттің түрлі суреттердегі қайталанатын арнайы ерекшеліктеріне көңіл аударады.  Бірігіп сурет салуда пікірталас топтық жұмыстағы әрбір адамның қатысуын, оның жалпы әрекетке қосқан үлесі және топ мүшелерімен өзара қарым-қатынас проццесіндегі өзара қарым-қатынас ерекшеліктері туралы талқылау болады.


Психожаттығу – адам психикасының танымдық, сондай-ақ эмоционалды-тұлғалық сферасын, тағы басқа жақтарын түзетуге және дамытуға бағытталған арнайы сабақтар (этюдтер, жаттығулар және ойындар т.б.) курсы. Негізгі мақсаты - қарым-қатынастағы кедергілерді жеңу, өзін және өзгелерді дұрыс түсінуді дамыту, психикалық шиеленісті шешу, әлеуметтік дағдыларды көрсету үшін мүмкіндік құру болып табылады. Адам құрдастарымен жеңіл қарым-қатынасқа түсе алады, өз сезімдерін жеңіл көрсете алады және басқалардың сезімдерін жеңіл түсіне алады.  Айқын қозғалысқа ие болу деген ол басқа адманың бетінің  барлық өзгерістерін, дененің қозғалысын және ым - ишарасын түсіне алады.  Психожаттығуды қолдану процесінде мінездің жағымды қасиеттері қалыптасады: сенімділік, адалдық, батылдық, кеңпейілдік; невротикалық көріністер жойылады: қорқыныш, түрлі сипаттағы қауіп, сенімсіздік.

Ертегі терапия -  бұл адамның ішкі әлемімен жұмыс істеу барысында әсер етудің  таңғажайып тәсілі, дамытудың күшті құралы. Біздің ішкі әлеміміз ертегіге ұқсас. Психологтардың ертегіге деген қызығушылығы өте ертеден басталған.  Дегенмен, тек соңғы жылдары ғана ертегі терапиясы практикалық психологияның дербес бағыты болды. 

Адамға өзіндік дамудың субъектісі болуына мүмкіндік беретін маңызды жағдай өзіндік дамудың белгілі бір деңгейіне жету болып табылады, яғни өз «Менінің» деңгейіне жету, өзінің «Меніне» қарым-қатынас және өзінің «Менін» басқару. Студенттің өзіндік санасының дамуы ,  ересектер қоятын талаптар жүйесімен (оқу, тәрбие) және  өзінің жеке спонтанды белсенділігінің арасындағы сырттай реттеуші қарама-қайшылықты жеңу арқылы жүзеге асады. 

Ертегі терапияны пайдаланатын сабақтар мен тренингтерде педгогтар және психологтар нақты бір мәселемен жұмыс жасай отырып, олардың алғашқы себептерін табады және ішкі үйлесімділіккке жетуге көмектеседі.
Себебі ертегіде де өмірде де үйлесімді тұлға жасаушы, ал дисгармониялы тұлға бұзушы ретінде көрініс береді. Кез келген ертегіде – жасаушы бұзушыны жеңеді, яғни жақсылық зұлымдықты жеңеді.  Ертегі өзінің метафорлығының арқасында дамытушы және психотерапевтік құралдардың бірі болып болып табылады.

Денеге-бағытталған терапия (ДБТ) – адам тәнімен бірге өткізілетін, психиканы өзгерту арқылы емдейтін,  түрлі теоретикалық және методологиялық амалдарға, тәсілдерге ие  психотерапия бағыттарының бірі. Негізгі бағыттары және техникалары: қозғалыс, жақындасу, тыныс алу. Бұл тәсіл адам тәнінде әсерін қалдырған бастан кешірулер мен мәселелерді  «жанды тәнмен жұмыс арқылы емдеу». Адамның жан дүниесінде болып жатқан жағдайлар  оның тәнінде де өз іздерін қалдырып отырады.
Біздің тәніміз - өзіміз өмір сүретін әлемді қабылдайтын құрал. Тәніміз біздің көзқарасымыздың, ойлау жүйеміздің сыртқы көрінісі немесе ішкі жан дүниеміздің айнадағы сияқты шағылысы, бейнесі. Өмірдің кез келген сәтіндегі адам тәнінің жағдайы – олардың басынан өткерген жеке өзіндік тарихын құрады. Ол тарих – біздің өміріміздің оқиғалары. Мұнымен адам баласы жерге шыр етіп түскен сәттен бастап шұғылданады, біздің өміріміз жайлы барлық ақпараттар бар. Өсе келе, тәжірибе жинақтаймыз, Бірақ, біздің өміріміз өткен өміріміз бен тәжірибелеріміз арқылы құралатынын біле бермейміз. Ол өміріміздің бастауындағы және өткеніміздегі қалыптасқан көзқарасымызды ұстанады. 

Біздің «Меніміз» психикамызда қалай көрінсе тәнімізде де солай көрінеді, жанды тән процестеріне әсер ету арқылы жандандыруға болады. Тәнге-бағытталған терапия оның сезімдерін, ақылы мен дене түйсіктерін байланыстыруға, олардың арасындағы бұзылған өзарабайланысты қалпына келтіруге, адамға оның тәнімен сенімді және толық байланыс құруына көмектесетін сирек кездесетін және тиімді әдіс.

      
Студенттердің өзіндік жұмысына әдістемелік нұсқаулар

«Өзін-өзі тану» курсы бойынша өзіндік жұмыс, ортамен белсенді әрекеттестік жағдайында өзін-өзі тану және өзін-өзі жетілдіру білімдерін, іскерліктері мен дағдыларын тәжірибеде қолдану барысында ізденуші, шығармашылық іс-әрекеттің даралық және топтық формасын білдіреді. Студенттердің өзіндік іс-әрекеттерін шығармашылық жоба, эссе жазу, баяндамаларға дайындық, рефераттардың орындалуы ұсынылған әдебиеттің (негізгі және қосымша), хрестоматиядағы материалдарды топтық талқылауға дайындық, коллаж және т.с.с фотоальбомдарды  құрастыру сияқты тапсырмалардың дәптерде орындалуы қарастырылады.

Студенттердің өзіндік жұмысын ұйымдасыру және жүргізу  барысында келесі талаптарға жетекшілік жасау қажет:

1.  Барлық сабақтарды өткізу барысында өзіндік жұмыстарды ұйымдастыру нәтижесінде, курсты оқып үйренудің соңында студенттер өзін-өзі тану процесін өзіндік дамудың  үйлесімді алып барушысы ретінде толық түсінікке ие болу керек.

2. Студенттерді тікелей танымның қатысушысы етіп белсенді бағытқа бағыттау. Тапсырма тек арнайы фактілерді меңгеруге ғана емес, сондай-ақ өмірлік жағдайлардағы мәселелердің шығармашылық тұрғыда шешімін табуға бағытталған болуы қажет.

3. Өзіндік жұмыста тапсырма жүйелі, логикалық құрылым сипатында болуы тиіс.

4. Тапсырмаларды таңдау барысында студенттердің жеке және жас ерекшеліктерін ескеру.

5. Студентердің өзіндік жұмыстарын орындау барысында оқытушы оларға  түсіндіру арқылы педагогикалық қолдау көрсету қажет.

Өзін-өзі тану - өзін, өзінің потенциалдық қасиеттерін, тұлғалық, интеллектуалдық ерекшеліктерін, мінез сипаттамаларын, басқа адамдарға деген өзінің қатынасарын тану процесі.

Тұлға өзін-өзі тануда тану – ену объектісі ретінде өзіне өзінің қатынасын көрсете отырып, танымдық субъект ретінде қатысады немесе танылады.  Тану - ену «Мен кіммін?», «Мен қандаймын?», «Мен және басқалар», «Мен және әлем» т.б. диалогтарында өзараәрекеттесу арқылы жүзеге асады. Өзін-өзі тану  іс-әрекетте жүзеге асатын білім және әрекеттің бірлігін саналы ұғынуда,  өмірлік жағдайларды түсінуде, нақты дербес тапсырмаларды шешуде болуы мүмкін. Осындай талқылаулар негізінде Б.Ц.Бадмаев  «Өзін-өзі тану» пәнінің әдістемелік қамтамасыз етілуі барысындағы ерекшеліктерді бөліп көрсетті:

· адамның өзін және өзгелерді танудағы сарқылмайтын танушы мен таным нысанының арасындағы диалогтың жүзеге асырылуы шексіздікке дейін, әсіресе ішкі жоспарда сарқылмайды;

· адамды символдар  әлеміне «көшіретін», қайсібір жағдаяттарды олардың іс-әрекеттегі шешімін бейнелер, бояу арқылы елестетуге мүмкіндік беретін әдеби туындылар арқылы өзін және өзгелерді тануы;

· тұлға өзін-өзі тануға қызығушылық білдіріп, өз ойларын, мінез-құлқын, жай-күйін түсіндіруге үйренетін өзіндік іс-әрекетте өзін және өзгелерді тануы.

Өзін-өзі танудың бұл міндеттерін шешу үшін, қажетті жағдайлар:

а) танушы субъект пен (студент немес қатысушы) шынайы тұлға немесе қиялдағы,  танылушы нысана арасында диалог тудыратын тапсырма  беру қажет, мәселелік жағдаят құру.

б) жағдаяттарды, тапсырмаларды шешу арқылы, өзінің мінез-құлқын, қылықтарын, сондай-ақ өзгелердің мінез-құлқын   дербес талдауға мүмкіндік беру, танымдық іс-әрекетті ояту.

в)  Өзін-өзі тану курсының тақырыптары бойынша өзін танушының және басқаларын да дербес шығармашылық әрекетке итермелеуші, мәселелік сұрақтар мен тапсырмалардың ойластырылған жүйесі қажет.  Өзіндік жұмыс мынадай болуы мүмкін: мәселе-мәселелік тапсырмалар, мәселелік сұрақ, хрестоматиядағы әдебиет-сұрақтарға жауаптарды дербес іздеуге  итермелеуші: «Неге?», «Сіз қалай ойлайсыз?», «Мұндай мінез – құлықты қалай түсіндіруге болады?», «Осы берілген мінез-құлықтарға деген сіздің көзқарасыңыз?» т.б.

«Өзін-өзі тану» курсының

ОҚУ-ТАҚЫРЫПТЫҚ ЖОСПАРЫ

	№

апта
	Курс мазмұны

	Барлық сағат саны
	Контактылы
байланысты
	СОӨЖ
	СӨЖ

	1
	2
	3
	4
	5
	6

	1 Модуль. ӨЗІН-ӨІЗ ТАНУ НЕГІЗІ 

	1
	1 - тақырып.  Өзін-өзі танудың баспалдақтары
	6
	2
	2
	2

	2
	2 -  тақырып. Тұлғаның ішкі әлемі
	6
	2
	2
	2

	3
	3 - тақырып. Болашаққа бетбұрыс: рухани денсаулықтың әліппесі
	6
	2
	2
	2

	4
	4 - тақырып. Мен жетістікке жеткен тұлғамын

	6
	2
	2
	2

	2 Модуль. ӨЗІН-ӨЗІ ТҮСІНУ ФИЛОСОФИЯСЫ

	5
	5- тақырып. Отбасы- махаббат пен жылулықтың қайнар көзі 
	6
	2
	2
	2

	6
	 6 - тақырып.  Махаббат күші
	6
	2
	2
	2

	7
	7-  тақырып. Дау-дамай және тұлға 
	6
	2
	2
	2

	8
	8 - тақырып.Толеранттылық өмір нормасы ретінде.
	6
	2
	2
	2

	3Модуль. АДАМЗАТ ТӘЖІРИБЕСІ

	9
	9-  тақырып. Мәдениетке құндылық қатынас
	6
	2
	2
	2

	10
	10-  тақырып. Сенім -  қозғаушы күш
	6
	2
	2
	2

	11
	 11 - тақырып. Қазақстан - біздің ортақ мекеніміз
	6
	2
	2
	2

	12
	12 - тақырып. Тұлға бостандығы және оған алып баратын жол
	6
	2
	2
	2

	4 МОДУЛЬ. «ҰСТАЗ» МАМАНДЫҒЫ – БҰЛ МАҚТАНЫШ



	13
	13 - тақырып. Ұстаз  имиджі: классикадан  қазіргі заманға дейін
	6
	2
	2
	2

	14
	14-тақырып. Кәсібилік  ұстаздың өзіндік дамуы және өзін-өзі танудың нәтижесі
	6
	2
	2
	2

	15
	15-  тақырып. «Өмір кемесі»
	6
	2
	2
	2

	
	Барлығы :
	90
	30
	30
	30


«ӨЗІН-ӨЗІ ТАНУ» ПӘНІНІҢ МАЗМҰНЫ

1-МОДУЛЬ. ӨЗІН-ӨЗІ ТАНУ ПӘНІНІҢ НЕГІЗІ

1 - тақырып. Өзін-өзі танудың баспалдақтары

Өзін-өзі тану тұлғаның өзін-өзі жүзеге асыру шарты ретінде. Өзін-өзі танудың мәнісі. Тұлғаның жасөспірімдік  (студенттік) кезеңдегі дамуы туралы көзқарастарын кеңейту. Тұлғаның өсуі және мотивация, өзін – жүзеге асыруы. Қазіргі кезеңде тұлғаның шығармашылық өзіндік жүзеге асыру, өзіндік білім алу мүміндігін кеңейту.

2 - тақырып. Тұлғаның ішкі әлемі


Адамның ішкі әлемі және оның  қайталанбайтындығы. Адамның ішкі әлемін құраушылар және шынайы құндылықтар. Адамгершілік тұрғыдан өзін-өзі жетілдіру. Тұлғаның ішкі қорларына сенім, кеңпейілділік және жауапкершілік аспектілері жатады. Жағымды ойлар және ішкі сезімдердің үйлесімділігі. Өмірдің мағынасын іздеудегі махаббат күші және даналық.

3 - тақырып. Болашаққа бетбұрыс: рухани денсаулықтың әліппесі


Траст - тұлғада сенімнің қалыптасуы. Адамның рухани дербестігі. Жағымды өзіндік бағалау. Денсаулықтың психологиялық негізі. «Адам бол!» Абайдың өмірлік ұстанымы. «Бақытты болу өз қолыңда».
4 - тақырып. «Мен жетістікке жеткен тұлғамын!» Жетістікке жету қазіргі адамның  тұлғалық дамуының құрамдас бөлігі ретінде. Адамның ерекше қайталанбайтындығы. Сенімді мінез-құлық және презентациялау дағылары. Жетістікке жетудегі мақсат және тілек. 
2-МОДУЛЬ. ӨЗАРАТҮСІНУ ФИЛОСОФИЯСЫ

5 - тақырып. Отбасы - махаббат пен жылулықтың қайнар көзі
Жақын туғандарымен өзарақарым-қатынас арқылы өзін тану. Отбасы қоғамның әлеуметтік-мәнді категориясы ретінде. Тұлғаның дамуындағы отбасының маңыздылығы.  Адам өміріндегі туысқандық байланыстардың мәні. Отбасындағы ер және әйелдің рөлдері.  Бала-ата-ана арасындағы қарым-қатынас: иерархия, конструктивтілік, үйлесімділік.


6 - тақырып. Махаббат күші
Махаббат тұлға дамуының қайнар көзі ретінде. Махаббатқа деген қажеттілік және оның жүзеге асуы. Шынайылық, сұлулық, руханилық адамға деген махаббаттың көрсеткіші ретінде. Махаббат және ғашықтық. Достық және махаббат. Махаббат және өзін құрбан етушілік. Өзіне және әлемге деген махаббат.


7 - тақырып. Дау-дамай және тұлға 
Дау-дамай ұғымы. Тұлғааралық дау-дамай. Конструктивті және деструктивті дау-дамай формалары. Дау-дамайдан шығу әдістері. Дау-дамайды шешудің конструктивті дағдылары.
8 - тақырып. Толеранттылық өмір нормасы ретінде
Толеранттылық ұғымы. Толеранттылық өмір нормасы ретінде. Толеранттылық және коммуникативті өзараәрекеттестік. Коммуникативті қарым-қатынас және толеранттылық. Толеранттылық өзараәрекеттестіктің әдістері мен дағдылары.
3 -МОДУЛЬ.  АДАМЗАТ ТӘЖІРИБЕСІ

9 - тақырып. Мәдениетке құндылық қатынас

Адам баласының мәңгі құндылықтары. Қоғамға деген қатынасы арқылы өзін тану. Тұлғаның тарихқа және мәдени мұраларға деген құнды қатынасы. Бұқаралық мәдениет  және әрбір адамның даралығы. Өнер арқылы өзін тану. Адамдағы сұлулық сезімі. Адамның өмірді  таңғажайып заңдылықтары бойынша   құруға ұмтылуы.
10 - тақырып.  Сенім - қозғаушы күш


Сенім деген не? Сенім және руханилық. Дін қоғамның және тұлғаның рухани мәдениетінің ажырамас бөлігі ретінде. Түрлі діндердің гуманистік негіздері. Адамның діни нанымын оның жеке  таңдауы ретінде құрметтеу. Түрлі дін өкілдерімен рухани келісімге ұмтылу.

11 - тақырып. Қазақстан - біздің ортақ мекеніміз


Азаматтық  және қазақстандық отансүйгіштік туралы түсінік. Қазақстан халқының рухани құндылықтарын ұстану. Азаматтық бейбітшілік және этникааралық келісім. Ортақ мекен сезімі және ұлтық теңдік түсінігі.  Транспоренттілік конструктивті бірлестікке ұмтылу. Түрлі ұлт өкілдерімен  жағымды қарым-қатынас жасай білу. 

12 - тақырып.  Тұлға бостандығы және оған алып баратын жол.  Тәуелсіздікке ұмтылу. Жауапкершілік және жауапкершілікті қабылдау. Ішкі бостандықты танылған қажеттілік ретінде түсіну. Бостандық және таңдау. Өмірлік жолды таңдау құқығы. Дербес және шығармашылық өмірге деген жол. 

4- МОДУЛЬ. «ҰСТАЗ» МАМАНДЫҒЫ – БҰЛ МАҚТАНЫШ

13 - тақырып. Ұстаз имиджі: классикадан  қазіргі заманға дейін 

«Ұстаз» мамандығының құндылықтары және негізін салушы қағидалары. Мамандықтың беделі:  дәстүрлер және өзектілігі. Имидж –  өзіндік анықталу факторы ретінде.  Қазіргі заманғы ұстаз имиджін құру. Рефлексия ұстаздың өзін-өзі тану механизмі ретінде.  Ұстаздың «Мен - концепциясы». Харизматикалық жетекшілік. Портфолио – ұстаздың дамуының және кәсіби өзін-өзі тануының құралы.
14 - тақырып.  Кәсібилік  ұстаздың өзіндік дамуы және өзін-өзі танудың нәтижесі
 Өзін-өзі тану  ұстаздың кәсіби өзіндік дамуының негізі ретінде. Ұстаздың кәсіби өзін-өзі тануы және өзіндік дамуы жағымды педагогикалық іс-әрекеттің шарты ретінде.  Қазіргі заманғы ұстаздың профессиограммасы.  Кәсіби компетенттілік. Ұстаздың өзін-өзі жетілдіру кезеңдері. Өзін-өзі танудың және өзіндікдамудың кедергілері, оларды жеңу жолдары. Кәсіби қарым-қатынас.  Тәлімгерлік.
15 - тақырып.  «Өмір кемесі»
Мақсатқа ұмтылушылық – тұлғаның саналы және белсенді бағыттылығы. Өмірде мақсат қоя білу және іс әрекет нәтижесі. Өзіңе деген сенім мен құрмет тұлға көмекшісі ретінде. Өмірдегі жеке мақсаттарыңды түсіну.  Жеке құндылықтар иерархиясы. Жеке өзіндік болашағыңның жағымды бейнесін жоспарлай алу икемділігі.
СОӨЖ ТАПСЫРМАЛАРЫ

1- тақырып. 

1. Хрестоматия материалдарын оқу және талдау.

2. «Студенттік кезең - тұлға дамуындағы қызықты кезең» тақырыбына әңгімелесу.
3. «Даралық  презентациясы» жаттығуы (Ступницкая М.Я, В.А. Родионов   «Әлеуметтік дағдылар тренингі»,  2003).
4. «Мен қаншамын?» жаттығуы. (О.А.Кардашина «Қоғамдағы әлеуметтік рөлдер мен статустар», 2000).
2 - тақырып.
1. Хрестоматия материалдарын оқу және талдау.

2. «Адамның  ішкі жан дүниесінің байлығы дегеніміз не?» тақырыбына пікірталас.
3. Шағын топта жұмыс жасау. «Адамның ішкі қорлары» тақырыбына коллаж.

1. Медитация «Менің ғазиз жанымның үйі» (Родионов В.А., Родионов А.В. «Емтихан алдындағы босаңсу», 2005).

3 - тақырып
1. Хрестоматия материалдарын оқу және талдау.

2. «Сенім білдіру пайдалы немесе ... » пікірталас

3. Шағын топта жұмыс. Миға шабуыл. «Шын бақытты болуға болады, егер....»

4 - тақырып
1. Хрестоматия материалдарын оқу және талдау.

2. Шағын топта жұмыс жасау. «Жетістікке жеткен тұлға кім?» миға шабуыл.
3. «Мен жетістікке жеткен тұлғамын!» шағын шығарма жазу.
4.  «Танымал әлем атақтылары: Жетістікке жету жолы» тақырыбына слайд-шоу құрастыру.

5 - тақырып
1. Хрестоматиядағы  материалды оқу және талдау.
2. Шағын топта жұмыс. Миға шабуыл «Бүгінгі: Еркек және Әйел»?
3. Жаттығу «Жақындар, туысқандар» (Ступницкая М.Я, В.А. Родионов «Әлеуметтік дағдылар тренингі»,  2003)
4. Медитация «Менің ішкі жан дүнием» (Л.Хей. «Өзіңді өзің емде немесе біздің ішкі күшіміз». 2004).
6 - тақырып
1. Хрестоматиядағы  материалды оқу және талдау.
2. «Махаббат және ғашықтық» жайында әңгіме.
3. Шағын топта жұмыс. «Махаббат категориялары: руханилық, өзін-өзі құрбан ету, құмарлық, аяушылық, көнгіштік, душар болушылық, өзіне-өзі ғашық болу» тақырыптарына  коллаж жасау.
4. Медитация «Адамның ғазиз жаны» (Ә. Мұқашбеков, Р. Құдіретоллақызы «Өз тағдырыңды өзің қалай өзгертуге болады?». 2009).
7 - тақырып
1. Хрестоматиядағы  материалды оқу және талдау.
2. «дау-дамай, дау-дамайлы жағдай, айтыс, талас, тартыс, егес, ұрыс, соғыс, толеранттылық» ұғымдарына анықтама беру. 
3. «Достық микрофон: мен  бүгін сіздерге тілейтінім» (А.М.Прихожан «Жолы болмайтын адамның психологиясы.Өзінде сенімділікті  қалыптастыру тренингі». 2001).
4. «Зәкір» жаттығуы. (Н.В. Самоукина «Келісімге келуге тырысыңыздар», 2008).

8 -тақырып
1. Хрестоматиядағы  материалды оқу және талдау.

2. «Барлық уақытта толерантты болуға болады ма?» пікірталас. 
3. Топтағы студенттердің толеранттылығы туралы 10 ұсыныс құрастыру.
4. Миға шабуыл: «Халықаралық деңгейдегі саясат пен мәдениеттегі толеранттылық» тақырыбындағы видеосюжеттерді қарау.
9 – тақырып
1. Хрестоматия материалдары бойынша көркем әдебиет және кино өнеріндегі (оқытушының таңдауымен) эстетикалық тақырыптарға пікірталасқа дайындық.   

2. Шағын шығарма. «Мәдениеттегі менің үлесім»

3.  Эстетикалық тәрбие тақырыбы бойынша «видеоматериалдарды тамашалау» (оқытушының таңдауы бойынша)

4. «Даналық сабақтары» (хрестоматия материалдары)

5. «Жаңа заманғы бұқаралық мәдениет және тұлға» тақырыбында хрестоматия матераилы негізінде дәптерге кесте құру.

6. Тұлғаның дамуында аңыз, ертегілер, нақыл сөздер.

7. Өнер мұражайларын аралау, қазақстандық суретшілердің жұмысымен танысу.
10 - тақырып
1.Хрестоматия материалдарын топтық оқуға,  талқылауға, талдауға дайындық.

2.Кинофильмдер тамашалау (мысалы: Мұсылман к/ф, сондай-ақ оқытушы таңдайды).

3.Рөлдік ойын «түрлі діни конфессия дәстүрлері мен әдет-ғұрыптары».

4.Миға шабуыл: «Рухани келісімге ұмтылуға деген сындарлы бағыт».

11 – тақырып
1. Төменде ұсынылған тақырыптардың біріне шығармашылық жоба құрастыру және жүзеге асыру.

«Менің қаламның (ауылымның) тарихы»

«Менің қалам- менің замандасым және досым»

«Мен қаламның бұдан да жақсы болғанын қалаймын»

2. Пікірталасқа тақырыптар: «Бүгінгі таңда жанқиярлық және батырлық – аңыз ба әлде шынайылық па?»; «Олар Отанды қорғады....»(біздің заманымыздағы  қазақстандықтардың ерліктері және отансүйгіштігі туралы ) «Отанға деген ықыласты қарым-қатынас».
3.  «Мен және Тәуелсіз Қазақстан» тақырыбында өткізілетін дөңгелек үстел.

4.  «Қазақстанның жеті ғажайыбы жәрмеңкесі» шығармашылық жоба құрастыру (Қазақстанның ең әсем көрікті жерлері).

12 - тақырып
1. «Өзін-өзі қабылдау шкаласы» сызбасымен жұмыс  («Мен-концепция» Р.Бернс бойынша).

2. «Өз-өзіңізге деген қатынасыңыз» тестімен жұмыс,  рангілеу әдістемесі бойынша өзіндік бағалауды зерттеу.

3. «Бостандық және таңдау, сайлау» шағын-шығарма жазу.
4. Хрестоматия  материалдары бойынша оқып-үйренуге, топтық талдауға дайындық.

13 - тақырып
1. Педагогикалық тапсырмаларды шешу, ұсынылған жағдаяттарды талдау (кіші топта жұмыс).
2.  «Өзін тану дегеніміз не?» сауалнамасы көмегімен өзін-өзі тану қабілетін зерттеу.
3.  Педагогтың кәсіби-мәнді қасиеттерін зертеу әдістері: шыдамдылық, бақылампаздықты айқындау, «Адамдарды ажырата алу», дербестілік деңгейін анықтау, өзіндік бағалау деңгейін анықтау, қарқындылықты өлшеу, кикілжің, шығармышылық , эмпатия деңгейін зерттеу. 

4. Білім игеру процесін өзіндік талдауға бағытталған «Оқыту процесі» жаттығуы.
14 - тақырып
1. «Ұстаз Кодексі» шығармашылық жоба құрастыру.
2. «Оқытушы көзімен» бала құқығы Декларациясын қарастыру.
3. Идеалды ұстаз үлгісін жасау (шағын топта жұмыс).

4. Болашақ ұстаздың өзіндік дамуға деген және педагогикалық іс-әрекетегі кедергілерді жеңу қабілетін зерттеу.  (оқытушының таңдауы бойынша, мысалы, В.Г. Маралов бойынша).

5. Рөлдік ойын: «Ұстаз-маманымен интервью» (жұппен жұмыс).

15 – тақырып

1. Саналанбаған тілектер мен елестетулерді түсінуге арналған «Оқыту мақсаты» жаттығуы.
2. Жеке имиджді жасау алгоритімін құрастыру.

3. Өзін-өзі презентациялау өнері: көпшілік алдына шығып сөйлеу.

4. Жеткен жетістікті диагностикалау.

5. Шығармашылық жұмыс: «Өзімнің кәсібімде, мамандығымда мен өзімді былай көремін» - презантация.
СӨЖ ТАПСЫРМАЛАРЫ

	тақырып

тар№
	Тақырып атауы
	СӨЖ тапсырмалары
	Ұсынылатын әдебиеттер
(әдебиеттер, әдістеме,т.б.)

	1
	2
	3
	4

	1
	Өзін-өзі тану баспалдақтары
	Хрестоматия материалдарын оқу және талдау.

« Студенттік кезең - тұлға дамуындағы қызықты кезең» тақырыбына шағын шығарма жазу.

	Хрестоматия, тапсырма

	2
	Тұлғаның ішкі әлемі
	Хрестоматия материалдарын оқу және талдау.

«Даналық және жағымды ойлау менің кумирім» эссе


	Хрестоматия, тапсырма

	3
	Болашаққа бетбұрыс: рухани денсаулықтың әліппесі
	Хрестоматия материалдарын оқу және талдау.

Өзіндік бағалауды көтеру бойынша 10 нұсқау жазу

«Мен бақытты адаммын» коллаж жасау

	Хрестоматия, жеке және топтық тапсырма

	4
	Мен жетістікке жеткен тұлғамын
	Хрестоматия материалдарын оқу және талдау.

«Кикілжің, кикілжің жағдайлары, дау-дамай, ұрыс, төбелес, соғыс, толеранттылық» түсініктеріне анықтама беру.

«Әрқашан толерантты болу керек пе?» Пікірталас

Жаттығу «Достық микрофоны: менің бүгін сіздерге тілейтінім...». (А.М. Прихожан «Жолы болмайтын адамның психологиясы. Өзіне сенімділік тренингі».2001).Жаттығу «Жүрекке жол табу» (Самоукина Н.В. «Бәрін де келісіп шешуге болады!», 2008).


	Хрестоматия, жеке тапсырма

	5
	Отбасы- махаббат пен жылулықтың қайнар көзі
	1. Хрестоматиядағы  материалды оқу және талдау.
2. Өз отбасының картографиясын құру (В. Сатир. «Өзіңді және өз отбасыңды құру». 2001)
3. Өз отбасының мүшесіне жағымды хат жазу. Шағын шығарма.

	Хрестоматия, жеке тапсырма

	6
	Махаббат күші
	1. Хрестоматиядағы  материалды оқу және талдау.
2. «Махаббат күші» тақырыбына әдеби шығармаларды (аңыз, ертегі, өлең жолдары, нақыл сөздерді) іріктеу.

3. Қайғылы махаббатты бастан кешірушілерге ұсынылады. Шағын - шығарма.


	Хрестоматия, жеке тапсырма

	7
	Дау-дамай және тұлға  
	1.Хрестоматиядағы  материалды оқу және талдау.
2. «дау-дамай, дау-дамайлы жағдай, айтыс, талас, тартыс, егес, ұрыс, соғыс, толеранттылық» ұғымдарына анықтама беру. 

3. «Зәкір» жаттығуы. (Н.В. Самоукина «Келісімге келуге тырысыңыздар», 2008).


	Хрестоматия, жеке тапсырма

	8
	Толеранттыл-ық өмір нормасы ретінде
	1.Хрестоматиядағы  материалды оқу және талдау.

2.«Барлық уақытта толерантты болуға болады ма?» пікірталас. 

3.Топтағы студенттердің толеранттылығы туралы 10 ұсыныс құрастыру.

4.Миға шабуыл: «Халықаралық деңгейдегі саясат пен мәдениеттегі толеранттылық» тақырыбындағы видеосюжеттерді қарау.


	

	9
	Мәдениетке құндылық қатынас
	1. Хрестоматия материалдарын топтық оқуға,  талқылауға, талдауға дайындық.
2. Ұлы тұлғалар туралы эссе жазу

3. Тест көмегімен жеке шығармашылық әлеуетін анықтау(шығармашылық тесттері).

4. Баяндама жасауға дайындық. Әлем халықтарының даналық мұраларынан: ертегілер және аңыздар.
	Хрестоматия,

тесттер, 
жеке тапсырма

	10

	Сенім -қозғаушы күш
	1. «Діннің пайда болуы және дамуы», «Өз сенімін күшейту», «Әлемдік діндердің әмбебап қағидалары»  тақырыптары бойынша баяндама жасауға дайындық.

2. «Құран» кітаптарындағы жалпы рухани қағидалар.

3. «Мен үшін сенім деген не?» тақырыбына эссе жазу.

Жалпы адамдық рухани қағидаларды презентациялау (оқытушы таңдауы бойынша
	Хрестоматия, жеке тапсырма

	11
	Қазақстан- біздің ортақ мекеніміз
	1. Отанымыздың әсем табиғат көріністері бойынша  бейне материалдар, фотоальбом немесе видеороликтер жасау. 
2.  Рефераттар дайындау.

3.  «Отан неден басталады» Шағын-шығарма жазу.
4. Хрестоматия материалдарын топтық талдауға дайындық. 

1. Шығармашылық  жұмыс: «Менің этникалық ерекшеліктерім: ұлттық дәстүрлер және әдет-ғұрыптар».


	Хрестоматия, шығармашылық тапсырма

	12
	Тұлға бостандығы және оған алып баратын  жол
	1. «Өзін-өзі қабылдау шкаласы» сызбасымен жұмыс  («Мен-концепция» Р.Бернс бойынша).

2. «Өз-өзіңізге деген қатынасыңыз» тестімен жұмыс,  рангілеу әдістемесі бойынша өзіндік бағалауды зерттеу.

3. «Бостандық және таңдау, сайлау» шағын-шығарма жазу.

4. Хрестоматия  материалдары бойынша оқып-үйренуге, топтық талдауға дайындық.


	

	13
	Ұстаз имиджі: классикадан  қазіргі заманға дейін
	1. Шағын-шығарма «Мен-идеалды ұстазбын».
2. «Қазіргі заманғы мұғалім бейнесі» портфолио құрастыру. 
3. Уақытты тиімді пайдалану жоспарын құрастыру (өзнің уақытын есептеу картографиясы)
4. Хрестоматия материалдарын топтық оқуға, талдауға дайындық. 

	Хрестоматия, жеке тапсырма

	14
	Кәсібилік  ұстаздың өзіндік дамуы және өзін-өзі танудың нәтижесі
	1. «Кәсіби жетісікке қалай жетуге болады?...» тақырыбына эссе жазу 
2. «Менің сүйікті мұғалімім» шығарма жазу 
3. Қазіргі заманғы ұстаз компетенттілігінң алгоритмін құру (оқытушы таңдауы бойынша мысалы С.Б.Елканов бойынша). 
4. «Белгілі Қазақстандық ұстаздардың биографиясын зерттеу» баяндама жасау.
5.   Тамаша ұстаздардың өмірі (антология құрастыру).

	Хрестоматия, жеке тапсырма

	15
	«Өмір кемесі»

	1. «Менің өмірлік ұстанымым» тақырыбына шығарма жазу

2. «Егер де мен бір күнге сиқыршы болсам, онда....» шағын-шығарма.
3. «Өзін-өзі тану» курсы бойынша «Жетістікке жету жолы», «Менің өмірлік жолым», «Өзін-өзі тану – бұл менің жетістігімнің және өсуімнің тарихы» тақырыптарына қорытынды шығармашылық жұмысын жасау және  презентациялау. 


	Шығармашылық тапсырма


1-ШІ АҒЫМДЫҚ БАҚЫЛАУҒА ТАПСЫРМА:

Мына тақырыптарға (суденттің таңдауы бойынша)эссе жазу:

· «Студенттік жылдардағы өмірлік құндылықтарды таңдау» 

·  «Адамдарға не үшін жалпы адами құндылық қажет?» 

· «Менің қадамдарым: өзіндік дамудан өзіндік жетілуге дейін»
· «Менің жан дүнием».

2-ШІ АРАЛЫҚ БАҚЫЛАУҒА ТАПСЫРМА:

Аралық бақылаудың «Өзін-өзі тану» курсының аяқталу мерзімінде болғандығын ескере отырып,  студенттерге төрт модуль тақырыптарынан таңдау ұсынылады:

·  «Өзін-өзі тану – ішкі үйлесімділіктің кілті»

· «Өзін-өзі тану- бұл мен іздеген нәрсе»

· «Өзін-өзі тану маған күнде өзіммен танысуыма көмектеседі.....» 

· «Өзін-өзі тану – бұл мені мен барлығының арамызды жалғастыратын көпір»

· « Бүкіл әлем-бұл бір тұтастылық»

· «Мен мәдени мұраға үлес қосқым келеді»

·  « Мен «Ұстаз» мамандығын таңдадым», 

· «Менің болашағым- бұл Қазақстанымыздың болашағына үлесім», 

· « Мен мамандықта өзімді  осылай көремін!»,

·  « Мен білім сапасын қалай жақсартуды білемін».

Тапсырма келесі формада өткізіледі: портфолио, шығарма, баяндама жасау , іскерлік ойын түрінде. 

1- МОДУЛЬ.  Өзін-өзі танудың негіздері

Кіріспе

Қазіргі адам өмірде көп нәрсеге қол жеткізгісі келеді: оқу, отбасы, карьера сфераларында өзімізді дамытып, өзіндік «сыртқы көрінісімізді» өзгерткіміз, қайта жасағымыз, әлемді көргіміз келеді. Мұндағы рухани құндылықтардың салмағы қандай? Руханилық – адамды опасыз материалдық дүниеденмі  бөлек, 

жоғары етіп көрсетеді. Руханилыққа отбасында тәрбиеленеді, бала кезден қалыптасады. Тек мұндағы шындық, рухани жағынан толысу, өсу жолы – бірінші кезекте өзін өзі танудан басталатын үздіксіз, үнемі өзіндік жұмыс болып табылады.

Беріліп отырған модульдегі сабақтардың бағдарламасы болашақ педагогтың өзін өзі тануы мен өзін өзі дамыту арқылы руханилықты іздеудің белсенді процесіне бағытталған.
Жоғары оқу орнана оқуға келгеннен кейін қазіргі студент, жасөспірім бірқатар тұлғалық және әлеуметтік өзгерістерге ұшырайды. Біріншіден, студенттің іс әрекетінің құрылымы өзгереді: оқу мотиві қосымша кәсіби мотивтермен тығыз байланысады. Үшіншіден, жаңа әлеуметтік «студенттік» қоғамға кіреді. Тұлғалық-әлеуметтік бейімделу процесі студенттің әрқайсысында әр түрлі өтеді.
      «Өзін-өзі танудың негіздері» бірінші модулінің міндеті  студенттік топтарда жағымды әлеуметтік-психологиялық климатты қалыптастыруды, студенттердің оқу мотивациясын және танымдық қызығушылығын тұлғалық өзгерістерге дағдыландыру.  
       «Өзін-өзі танудың негіздері» модулінің сабақтары болашақ педагогтар үшін әлеуметтік-психологиялық тренинг принциптерін есепке ала отырып құрылған.

«Өзін-өзі танудың негіздері» бірінші модулін оқыту процесінде педагог әлеуметтік-психологиялық тренинг шеңберінде келесі ережелерге сүйенуі тиіс:

- Студенттерді барлық жағынан (коммуникативті, интерактивті, перцептивті) қарым - қатынасын дамыту;

- Студенттердің арасында дау-дамайларды (мінез құлқындағы агрессияның көрінуі) шешу;

- Студенттердің өзіне деген сенімділігін қалыптастыру;

- өзін- өзі тану және өзін - өзі жетілдіру процесіне мотивациясын жоғарылату
«Өзін-өзі танудың негіздері» модулі«Өзін-өзі танудың негіздері» бірінші модуліннің материалдарында топтық динамикаға, топтағы студенттерді нығайтуға, ұйымдасуға, студент тұлғасының өзіндік ашылу және өзіндік қабылдаудағы ішкі процестерінің тереңдеуіне бағытталған лайықты психотехникалар. Адамзаттың рухани ақиқат шекараларын түсіну мен кеңейтуге творчестволық жолды ашуға көмектесетін «Даналық сабақтарына» ерекше көңіл бөлінген.
1- МОДУЛЬ.  Өзін-өзі танудың негіздері

1 -  сабақ.
  Тақырыбы:«Өзін-өзі танудың баспалдақтары»
Сабақтың мақсаты: Суденттерге  өзін-өзі тану және өзін-өзі дамыту процестерінің тұлғаның  өзін-өзі жүзеге асыруы үшін қажетті шарт екендігі туралы түсініктерін кеңейту. Студенттерді шығармашылық тұрғыда өзін-өзі жүзеге асыруға деген ізденістерін белсендендіру. Оқуға деген мотивациясын және осы жас кезеңіндегі суденттік кезге деген қызығушылығын  көтеру. 

Әдістері мен формалары: дәріс- әңгімелесу, талқылау, «даналық сабақтары», слайдтар қарау, ойын және жаттығулар, медитация, өзін-өзі талдау.

Материалдар: хрестоматия, студент дәптері, аудио-және видеоматераилдар, қағаз, маркерлер, доп.
Сабақ барысы
Сәлемдесу рәсімі:

«Сезімдер есімі» жатығуы

Нұсқау: Студенттерге өзінің тобының студенттерінің есімдерін, сол адамның бейнесімен байланысты сезімдерді атау керек.

Өзіңді өзің танығаның- парсаттылықтың белгісі.

Ойға түстім, толғандым,
                                                                          Өз мінімді қолға алдым.

                                                                              Мінезіме көз салдым,

                                                                   Тексеруге ойландым.

                                                                                                 Абай

Өзін білмеу және білгісі келмеу –сауатсыздық. Адамдарды білгің келмеу–жауапсыздық.

Дәріс-әңгімелесу. 

Оқытушы. «Әрбір адам жер бетіне өсіп өну және даму үшін келеді.  Адамның өзін-өзі тануы-бұл адам өміріндегі маңызды мағыналардың бірі, мәңгілік құндылық сұрағына жауап іздеу және өзінің мақсаттары мен тілектерін жүзеге асыру. Өзіндік даму- алға қозғалу, өзінің өмірлік арнасына  қарсы жүру. Бұл бақытпен сәттілікті қамтамасыз ететін рухани-адамгершіліктік қасиеттерді жетілдіру және дамыту». Қазіргі заманда жоғары рухани және адамгершіліктік қағидаға ие тұлғаны, төмендегіше сипаттауға болады:

· Рухани-адамгершілік қасиеттерге ие адам тұлғалық тәуелсіздіктің жоғары деңгейіне ие: қоршаған ортасына тәуелсіз, қоғамдық ойдан, сенімнен тәуелсіз. Оның эмоционалды, интеллектуалды және рухани өмірі неғұрлым маңызды болып табылатын махаббат, түсіну, кеңпейілділік, сенім, риясыздық, адалдық сияқты заттарға шоғырланған.
· Рухани-адамгершілік қасиеттерге ие адам өз-өзіне сенімділіктің, өзіне сенудің, өзінің құнддылықтарының және идеалдарының жоғарғы деңгейіне ие.
· Рухани-адамгершілік қасиеттерге ие адам өзінің эмоциясын ұстай алуға және бақылауға қабілетті.
· Рухани-адамгершілік қасиеттерге ие адам өмірден өзіне не керек екенін жақсы түсінеді, нақыт қойылған мақсатқа ие, мақсатқа жетуде жоғары табандылыққа ие.
· Рухани-адамгершілікке ие адам әлемге лайланбаған көзқараспен қарайды және оған ақылмен және рухани теңдікпен қарайды. « Өзін-өзі тану» сабағында әрқайсысыңыз тұлғаның өзіндік дамуынан өзін-өзі жетілдіруіне дейінгі жолда қызықты әрі шығармашылық жолдан өтуге тура келеді.
Оқытушы. (Интерактивті тақтада слайдпен жұмыс) Виктор Франкл айтып кеткен «Адам өмірінің мағынасы қандай » деген сұраққа жауап беру үшін психологиялық білімге  жүгінейік. Ол канцлагерьде көп  жылдар отырғанда осы тақырып ойландырған. Тіпті осындай қатал жағдайда да  ол текке өмір сүріп жатпағанын ұғынды. Ол өз еңбектерінде келесідей өмірдің мағыналарын бөліп көрсетеді:

1 слайд. Еңбектің мағынасы. В.Франкл шығарма құндылығына  үлкен мән береді, оның жүзеге асу барысында өзінің өмірін мағынамен толтырады. Ең бастысы, өзіңіздің жеке даралығыңызды көрсетуге мүмкіндік беретін іс таба білу керек және оларды жағымды эмоциямен орындау. 
2 слайд. Махаббат мағынасы. Махаббат – адамға көп қуаныш әкелуші, екі адамның бір-біріне ризалық, өмірге көзқарас ұқсастығы, ортақ мақсат жолында бірлесіп күш-жігер жұмсауға, қажет болса, құрбандыққа бару қабілеттілігі сияқты сипаттардан құралып, адамның ең асыл қасиеттерін жарқырата көрсетуге себепші болатын жасампаз, киелі сезім. Бірақ бұған қарап, махаббат тек, рахатттан, қуныштан, нұр жайнаған әсемдіктен, жеңістен, т.б. кілең жанға жағымды да жайлы нәрселерден тұрады екен деп ойлауға болмайды. К.Д.Ушинский айтқандай: «Онда да азап-рахат, қуаныш-қайғы, қорқақтық-батылдық, ыза мен өшпенділік сияқты сезімдер шарпысып жатады. Оның қайғысы мен қуанышының алабөтен болатыны сондықтан». 

Махаббат – таңғажайып кереметтерді дүниеге әкелуші. Адамзаттың көркемдік тарихын мәдениет пен махаббат тарихы деуге де болады. Тұңғыш суретшінің қолына қылқаллам ұстатып, жартасқа бейне салдыртқан, тұңғыш ақынға шабыт сыйлап, өлең жаздыртқан осы махаббат екені даусыз. Ең ұлы көркем туындыларын авторлар махаббат сезімінің әсерімен шығарғаны тарихтан аян. Тамаша композитор М.И.Глинка(1804 – 1857) өзінің әйгілі «Руслан мен Людмила»болғаны соншалық  операсын Екатерина Кернге деген махаббатының әсерімен туған. Жазушы С.Цвейг «бір кештік кемеңгер» деп атаған Руже де Лиль деген жас капитанның бір сұлуға қатты ғашық болғаны соншалық – бір түнде (1792 жылғы сәуірдің 25 – інен 26–сына қараған түні) зор рухани серпіліс үстінде Рейн армиясына арналған марштың өлеңі мен әуенін жазып тастаған. Ол баршаға ғаламға мәлім, әлі күнге дейін айтылып келе жатқан «Марсельеза» болатын. Тек, ақын, жазушы, суретші ғана емес, әдетте, ондай сезімдермен көп байланыстырыла берммейтін екі аяқты, жұмыр басты пенделер де, соның ішінде жаратылыстанушы ғалымдар да әйелге деген сүйіспеншілік сезімінің тікелей әсерімен жаңалықтар ашқан фактілер аз емес. Мысалы, атақты ғалым  Сеченов «Ми рефлекстері» деген ұлы еңбегін қалыңдығы– Мария Александрова деген қызға ғашық болып жүрген кезінде жазыпты. Әлемнің ең үлкен ақындарының бірі – И.Гете 74 жасында «Мариенбад элегиясы» аталатын ғажайып ғашықтық жыр–арнаулар топтамасын тудырған. Мұндай мысалдарды ұлы суретшілер мен олардың ең үздік туындыларына қатысты да келтіре беруге болады.Әрине, барлық адамның сүйіспеншілігі шығармашылығынан көрініс тауып отырмайды. Бірақ шынайы махаббат сезімі бойын кернеген адам бақытты, жігерлі, құдіретті. Өйткені құс ұшуға жаралғғаны сияқты, адам сүюге жаралған. Олай болса, ең ұлы арманына ұмтылған немесе оған қолы жеткен бақытты болмай, кім бақытты болмақ?! Махаббат өз бойына адамгершіліккті, адалдықты, ақ пеейілді, тазалықты, имандылықты, инабаттыллықты, парасаттылықты, мейірімділікті, ізгілікті, ерлікті тоғыстырған. Сол себепті оны өмірдің мәңгілік жаңғыртып, жаңартушысы деудің қисыны бар.

Махаббаттың жауы- аярлық; махаббатпен бақай есеп, материалдық, т.б. пайда іздеу отаса алмайды. «Адам комедиясының» авторы О.Бальзак: «Сүю адамның барлық ізгі қасиеттеррінің басын қосады», - деп тегін айтпаған.    Махаббат- бұл өмірдегі ең керемт нәрсе. Өмір мағыналырының негізгілерінің бірі. Махаббат үшін өмір сүруге болады, бірақ егер сіз осы уақытқа дейін өз жартыңызды таба алмай жүрсеңіз өкінуге болмайды. Немесе махаббат дегеніміз- өмірдің толыққандығын сезінудің жалғыз мүмкіндігі.  В.Франкл махаббатқа деген 3 бағдарды бөліп көрсетті.
Сексуалды бағдар ең қарапайымы. Ол физикалық түйсінумен байланысты. Ғашық болу, яғни эротикалық бағдар психикалық қабатқа бағытталған. Ал рухани қабатқа бағытталған махаббат, бұл бағдар шынайы махаббатты береді.

3-слайд. Зардап шегу мағынасы. В.Франклдың айтуынша өмірдің мағынасын тек махаббат пен еңбектен ғана емес сондай-ақ зардап шегуден де тұрады. Олардан қашу мүмкін емес. Ең бастысы - осы құндылықтарды өзектілендіру, оларға мағына беріп және оны өзгерте алмайтындығымен келісу.

Өзін -өзі тану - бұл жеке тұлғалық ерекшеліктерді зерттеу. Біз өзіміз туралы білім, өзіміздің мүмкіндіктерімізді және олардың шегі туралы, қоғамдағы мәніміз туралы білім алуға ұмтылуымыз өзін-өзі тану деп аталады. Өзіне қанағаттану деңгейі өзіндік бағалауға әсер етеді және өзін-өзі дамытуға итермелейді. Өзін-өзі танудың маңызды көрсеткіші тұлғаның өзіндік бақылауын анықтайтын  рефлексия болып есептеледі. Өзін-өзі тану процесі көбісінесе  жеке құндылықтарды дамытуға, еңбексүйгіштікке, ерік және мотивацияға байланысты болып келеді.  Тұлғалық мотивация өзін-өзі тану процесін шығу нүкетесіне айналдырады, қажетті мақсатқа жету үшін өзін өзгерту деген сөз. 

 Өзін-өзі танудың үш жолы бар:
1. Әлеуметтік бағытталған.  Өзін қоршаған ортамен салыстыра отырып талдау, әлеуметтік ортада өз орнын іздеу, өзінің әлеуметтік мәнді рөліне және нақты мәртебеге ие болу. Осы жолдар арқылы тұлғаның өзін-өзі тануы көптеген өнер шығармаларында тіпті кинофильмдерде зерттеледі.

2. Мәнге бағыттылған. Ішкі деп аталатын өзін-өзі бақылау жолы. Адам жанының мәнін  тану барысында ішкіге сыртқыны қарама қарсы қоятын Сократық әдіс.  Шынайылықты  бұрмалаудан, өзін-өзі анықтаудан бас тартатын және тіпті физикалық болмысын қабылдамаумен жүретін болғандықтан бұл жол қарапайым емес, сондай-ақ қауіпті.

3. Тұтастылық. Өзін-өзі тану процесінде барлық тіршілік иелерінің түрлеріне жетуді қосады және мүмкіндік шекараларын шексіз кеңейтуді болжайды. Жоққа шығарудан қашатын - керісінше, болмыстың және өзінің көріну барысындағы қарама-қайшылықтарды қабылдайтын үйлесімді әдіс.  Мағынаны жасаудың, тұлғаның үйлесімділігіндегі неғұрлым бейбіт жолды таңдау болып табылады. Өзін-өзі танудағы әрбір таңдалған жол өзінің ерекшеліктерімен бағаланады. Біріншісі әлемге бейімделуге бағытталған, екіншісі-өзі игеруге, үшіншісі- болмыстың көптеген формасында өзін көре алуды болжайды. Алғашқы екеуі өзінде және өзінен тыс жерлерде тірек іздеу болса, үшіншісі- өзгеруді, болмыстың тұрақсыздығын қабылдайды. 

Пікірталас үшін студенттерге сұрақтар:
Өзін-өзі тануда қандай жол сізге неғұрлым жақын?
Өмірдің осы кезеңінде сіз қандай құндылықтарды таңдайсыз?

Қоршаған ортаның және адамзат тәжірибесі әрқшан қажет деп ойлайсыз ба?
«Менің қабілетім» жатығуы

Нұсқау: Әрбір адамда өзінің  таланты, ерекшелігі, бір нәрсеге деген қабілеті бар. Бұл адам пешенесіне жазылған, бірге өмірге өмірлік міндетті ісімен туылады. Осы берілген миссия, міндетті ісіміз жақындарымызбен және қоршаған ортамен қарым-қатынас орнатудың маңызды және  бізді бақытты ететін шарт болып табылады. 
Келесі сұрақтарға жауап беріңіз: 

Менің ерекшелігім –бұл (кез-келген істі оңай жасай аламын )

____________________________________________________________________________________________________________________________________________________________________________мен оңай жасай алатын 3 ісім
Осы істер несімен  ұнайды? ____________________________________________________________________________________________________________________________________
Қазіргі кезде мен өз ерекшелігімді қайда және қалай пайдаланамын?________________________________________________________________________________________________________________________

Өмірге деген менің қызығушылығым неде?_________________________________________________
«Ешкім білмейді» жаттығуы

Нұсқау: біз қазір мына допты бір-бірімізге лақтырыамыз, доп кімнің қолында болса сол адам мына сөйлемді аяқтайды «Сіздердің ешқайсыңыз мен (немесе менде).... білмейсіздер»  өте мұқият болыңыздар және  әрбір студент ойынға қатысуын қадағалаңыз. 

«Жағымды шешім» жаттығуы 
Нұсқау: Қағаздың сол жағына өмірдің тап қазіргі кезеңінде кездескен қиыншылығыңызды жазыңыз. Оң жағына - осы қиыншылықтарды жағымды түрде шешудің жолдарын талдауларыңызды жазыңыз, яғни алынған сабақтар, тәжіибелер.

«Сілкіну» жаттығу-релаксация (1 мин)

Нсұқау: мен сіздерге жағымсыз сезімдерден қалай тез арылып, тез өзіңізді қалыпқа келтірудің жеңіл жолын көрсеткім келеді. Өмірлік сәттілік жолындағы ең күрделі кедергі біздің сәтсіздігіміз бен жеңілістеріміз туралы естеліктер.  Студенттер өзіндегі жағымсыз, керек емес, кедергі келтіретін жа ғдайларды, эмоцияларды қалай сілкіп тастап жатқандарын елестете алады. Сіздердің әрқайсысыңыз су болып қалған күшіктің үстін сілкіп жатқанын көрген боларсыздар. Ол арқасын және басын сондай күшпен сілкілейді, үстінің суы жан жағына шашырайды. Сіздер де солай жасауларыңызға болады. Айналаңызда бос жер болатындай кең тұрыңыз.  Енді қолыңызды, иығыңызды сілкій бастаңыз.  Осы жерде сіздің бойыңыздағы – жаман сезімдер, қиын жағдайлар және өзіңіз туралы жаман ойлар сізден, күшіктің үстінен шашыраған су секілді жан-жаққа ұшып жатыр. Сосын аяғыңызды сілкіңізді.  Егер де осыны жасау барысында сіз қандай да бір дыбыстар шығарып отырсыңызыдар  пайдалырақ болар еді. Сіз өзіңізден жағымсыз эмоционалды жүктің  түскенін елестетіңіз, сіз жаңа туылған баладай  сергек және көңілді бола бастайсыз.
Даналық сабақтары. Шағын топтарда жұмыс.

Нұсқау: Келесі айтылымдарды студенттермен талқылаңыздар:

· Өмір біз ойлағандай қарапайым емес. Ол одан да оңай. (Сократ)

· Табандылық пен бірбеткейліктің айырмашылығы, біріншісі күшті қалауға ие, ал екіншісі керісінше қаламауға ие болуымен ерекшеленеді. (Генри Уорд Бичер)

· Жүректе қалау болса, ақыл арманды сақтайды. (Франсуа Рене де Шатобриан)
· Егер сізге некерек екенін білсеңіз және оның тез орындалуын тілесеңіз, сіз осыған жетудің тәсілін табасыз. (Джин Рон)
· Жер бетіндегі сенің міндетің аяқталғанын тексеру оңай: егер сен тіршілік етсең-ол жалғасын табады. (Ричард Бах).
Оқытушы. Өз жүрек үніңді тыңдай біл! Өзіңмен сырлас! Парасаттылық өзіңді тыңдаудан басталады. Әрбір пенде өз өмірін, өз әлемін құрайды. 

Ойлы адам оза береді, ойсыз адам тоза береді.
(Қазақ мақалы )

Біз өз әлемімізді өзіміздің ойлау жүйемізбен, сезім, эмоцияларымызбен, іс әрекеттерімізбен, мінез қылықтарымызбен өзіміз жасаймыз. Барлық өмірдегі кездесіп жататын проблемаларымыздың шешілуі өзімізге. өз тағдырымыздың жауапкершілігін өзіңізге жүктеңіз. Мұны түсінудің өзін өзі тануда маңызы зор. 

Өз өміріңнің жауапкершілігін өзіңе жүктеу – айналаңдағы адамдарды кінәлаудан, өсектеуден, сынаудан, көре алмаушылық және т.с.с. жағымсыз қасиеттерден арылу, жаныңды тазалау, емделу деген сөз.

Өзін - өзі тану – адамдардың өзін, өзінің әлеуетті қасиеттерін, тұлғалық интеллектілі ерекшеліктерін, мінез бітістерін, басқа адамдармен қатынастарын тану үрдісі.
Адам өмірінің рухани-адамгершілікті қағидаларының дамуының маңызды шарттары:
- Өзін бақытты ету үшін, ең бірінші өз өміріне деген  жауапкершілікті мойнына алу керек.

- Ары қарай өзгеруді қалау керек. Біздің қалауымыз - бұл бізді алға итермелейтін күш-жігеріміз. 

- Өзіңе сену де маңызыды болып табылады. Сенім - сіздің көмекшіңіз, сіздің шабытыңыз. Сенім- студенттің тұлғалық өсуінің маңызды жағдайы. 
- Соңғысы – бұл сіздің белсенділігіңіз. Әрекетсіз және тәртіпсіздіктен қажетті нәтижеге жетпейсіз.
«Шеңбер қуаты» медитация
«Шеңбер қуаты» - бұл студенттер өздерін күшті сезінгілері келгенде кез-келген кезде қолдана алатын  визуализацияның қарапайым формасы, қойылған  мақсат сәтті орындалуы үшін жинақталып және саналарын шоғырландыру керек.
Нұсқау: ыңғайланып отырып, көзіңізді жұмыңыз. Үш рет терең тыныс алыңыз. Өзіңді сахнада тұрмын деп ойлаңыз. Төбеңнен прожектор жұмсақ әрі жылы жарығын төгіп тұр. Сен алтын жарықтың құшағында басыңнан аяғына дейін шомылып  тұрсың. Осы жылы алтын жарықты өзіңе дем алу арқылы жұта аласың, сол кезде осы жарықтың күші мен жылуы денеңнің барлық бөлігіне,  қолыңның саусағының ұшынан, аяғыңның саусағының ұшына дейін енеді. Сен өзіңді қуатты және бақытты, ең бақылампаз және сабырлы сезінетін жерде өз күштеріңнің шеңберінде тұрсың. Сен өзіңнің қуат шеңберінде өзіңде жаңа күштердің құйылғанын және өзіңіздегі сенімділікті сезінгіңіз келген кезде елестете аласыз. Сені қоршап тұрған алтын жарық картинасын көре аласың және бұл жарық сені жаңа күштермен толтырып, қыздырады. Енді ақырындап көзіңізді ашыңыз.

Қорытынды. Сабақтың қорытындысы.

Оқытушы. Мақсаты және айналысатын ісі бар адам рухани бай тұлға болып табылады. Егер сіз ұмтылатын мақсат, армандарыңыз болса шынымен де үлкен күшке ие боласыз. Алдыңыздағы тұрған мақсатты ұғына отрып, әрбір бос уақытыңызды соған арнайсыз. Осылайша рухани тірек қалыптасады. Егер өмірімізде арманымыз және оған жету жолы болса, онда біз күш -жігерге және тұлғалық тұрақтылыққа ие боламыз. Студенттік даму кезеңінде сіздерде рухани-адамгершілік мүмкіндіктер бар, соларға сеніп, өзіңнің мақсаттарыңа қарай жүру керек. 
Қоштасу рәсімі. Қарсы тұрған адамға жақындап бүгінгі күнге жақсы және жылы үш тілек айтыңыз.
2 - сабақ. 
Тақырыбы: «Тұлғаның ішкі әлемі»

Сабақтың мақсаты:  топтық тұтастылық деңгейін көтеру және эмоционалды шиеленісті төмендету. Студенттерде  ішкі жан қуатының, тұлғалық ерекшелігін сезінуге үйрету. Топтық жұмыс арқылы рухани үйлесімділік дағдысын қалыптастыру.
Әдістері мен формалары. Дәріс–әңгімелесу, талқылау, «даналық сабақтары», видеоматериалдарды қарау, ойындар және жаттығулар, медитация, өзіндікталдау.

Материалдар: хрестоматия, студент дәптері, аудио және видеоматериалдар, қағаз, маркерлер.
Сабақ барысы:
Сәлемдесу рәсімі. Шаттық шеңбері.

«Қошамет әткеншегі» жаттығуы

Нұсқау: біз кішкентай кезімізде әткеншекте тербелгенді ұнататынбыз, қазір біз де тербетілеміз, бірақ «комплимент әткеншегінде». Екі шеңбер құруымыз керек (сыртқы және ішкі) және  бір-бірімізге бетпе бет қарап тұруымыз қажет. Сіз бір адамның алдына келгенде оған комплимент айтуыңыз керек. Сіз адамның алдына келгенде әткеншек тоқтайды.

Қанша адам болса, сонша әлем

Жан тыныштық таппайды тән қамын жеп,

Тән бұзылса, тұрағым бұзылар деп,
Ыстық, суық, аштықтан сақтау үшін

Зұлымдық пен Айланы қылады сеп.

Сөйтіп ақыл бере алмай адал көмек,

Зұлымдықпен адам адам жемек.

Адал еңбек, ақ пейіл, мейірім жоқ-

Осы болар таза ақыл өлді демек.

Сондықтан адам – залым, әлемге жау,

Ебін тапса, қоймайды ешкімді сау.

Жер білсе адамзаттың бұл қылығын,
Үстінен бәрін төгіп тастар еді – ау.

Олай қылмай, билесе бәрін ақыл,

Еш қиянат қылмаса зорлық, тақыл.

Таза еңбекпен тағдырдан пайдаланса,

Адамды сонда адам деген мақұл.

Шәкәрім.

Адамдар – жұмбақ әлем. Ол әлемнің ішіне үңілу қиынның қиыны.
Адамдар мені білмейді- ай деп қапаланба, мен өзім адамдарды білмеймін-ау деп қапалан.

Конфуций
Адамға ең мұқият зерттейтін нәрсе ең алдымен өзі. Өзінің жан дүниесі. 
Л.Н.Толстой
Өзгені білмеу емес,  өзіңді біле алмау- күнә.

Дәріс-әңгімелесу. 

Оқытушы. Әрбір адам өзінше бір әлем, өзінше бір дүние. Ол дүниеде бәрі де бар...
Ертеде бір данышпан: «Білгеніңді сабырлылқпен ішіңде сақта. Тойымсыз, қанағатсыз оқып үйрен. Содан соң осыдан өзім не ұғып, не алдым деп өзіңе өзің сұрақ қой» десе, Александр Эверет: «Өзіңізгі өзіңіз жүгініңіз, өзіңізді өзіңіз таныңыз, өйткені, кемеңгерлік өз ішімізде жатыр дер едім. Өзіңнен артылып, тағы да өзге боламын деудің қажеті жоқ»,- депті. Мұндайда қазақ халқы «Өз қанатың бомаса, өзгенің қанатымен ұша алмайсың» демейтін бе еді?  Кемеңгерлікті іздесең өзіңе жүгін. Даналықты да өзіңнен ізде. Ішкі дүниеңді ақтар. Мықты болсаң жан сарайыңның жақұттарын, маржандарын көрсет. Сонда ғана өзіңді табасың, өзіндік үніңді естірте аласың. Сырттай қарасаң адамдардың бәрі бірдей ұқсас, біркелкі сияқты. Араласа келе адамдар бір бірінен соншалықты алыс, тіпті кереғар, әркелкі екенін сезе түсеміз. 
Тағдыр түрлі болғанымен, өмір біреу.

 Мұқағали Мақатаев                                        
Жер бетінде саусақ таңбалары бірдей сәйкес келетін екі адам жоқ. Сондай – ақ, өмір өткелдері бірдей болатын екі адам болмайды. Егіздердің өздерінің өзара айыырмашылықтары бар. Себебі, әр адам өзінің әлемінде өмір сүріп, тіршілік кешеді. Біздің әрқайсымыз да туған сәттен бастап ата-ананың мейіріміне бөленіп, есейе келе ұстаздың, ересектердің, қоршаған ортаның әсерімен өзіміздің әлемімізді құрамыз. Адам сыртқы әлемге жету үшін көптеген  тәсілдер ойлап тапты. Ішкі әлемді де зерттеуге болады. Біздің әрқайсысымыздың өзіміздің  ерекше ішкі әлемеміз бар. Сондықтан да ол ол тек өз  қожайынына қалауы бойынша ашылады. Өздерінің шығармаларын жасай отырып жазушылар, суретшілер, композиторлар, ғашықтар өздерінің ішкі әлемдерін көрсете алады. Сонымен біз өзіміз бен өзіміз қарым-қатынас жасай отырып, ішкі әлемімізді тани аламыз. Біз өзге адамдардың ішкі әлемін (қарым-қатынас жасай, кітіпа оқи отырып, әуен тыңдай отырып) түсіне аламыз және осының арқасында өз жанынының жаңа, құпия  жақтарын ашамыз. Бірақ ақылды адамға бұл әлі аз болып көрінеді. Оған жалпылау, заңдылық шығаруға, жалпыға бірдей заң шығару ұнайды.  Сондықтан да адамның ішкі әлемінің қасиеттерін түсінуге тырысқан ерекше ғылымдар құрылды.  Көптеген адамдарға тән қасиеттер және сирек ездесетін қасиеттер де ерекше. Осы ғылымдардың ішінде психология және философия ерекше орынға ие. Философия, адамды және адамзатты толғандыратын  басты сұрақтарға жауап іздеуге тырысады: «Адам дегеніміз кім?», «оның өмір сүруіңінің мақсаты және мағынасы неде?», «Оның әлемдегі орны және рөлі қандай?». Психология жауап беретін сұрақтар, қарапайымдау: «Адам психикасы қалай құрылған?», «Адам қандай психикалық қасиеттерге ие?», «Адамдар бір-бірімен несімен ерекшеленеді және ұқсайды?», «Біз қалай ойлаймыз, сезінеміз, әрекет етеміз?». Әрбір адам-өзінің ішкі әлемінің психологы. Оның қасиеттеріне жетуге психологқа көмектесетін:  психологиялық және философиялық ғылымдар; әдебиет, өнер; басқа адамдармен ашық, сенімді қарым-қатынас; өз-өзімен қарым-қатынас, өз өмірінің тәжірибесі. Ішкі әлемнің жұмысының арқасында біз сыртқы әлемді танимыз: ақылдың арқасында оның тіршілік ету және даму заңдылықтарын, сезімнің арқасында біздің жеке пікірімзді және тілегімізді қаныққан бояумен әрілейміз.   Әрқайсысымыздың қоршаған орта туралы жеке картинасына иеміз (әлем бейнесі – деп аталады).   Адам - таңғажайып құбылыс, оның өмірі екі әлемде өтеді: ішкі және сыртқы. Әрине, бұл әлемдер өзарабайланысты, бірақ олар өз заңдары бойынша дамып, өмір сүреді. Сонымен, адам сондай қиын, адам тұра алмайтындай  деп айтса да болады(соғыс, аштық, табиғи катаклизм) жағдайда өмір сүре алады, бірақ сонымен қатар шиеленіскен, ашық және бай ішкі өмірге ие. Тіпті осы кезде де өзін бақытты сезінеді. Тек тіршілік ету емес, өмір сүру үшін. Керісінше, қоршаған орта керемет болуы мүмкін, 
Сократтың мына даналық сөзін ұғынып алыңыздар: «Егер адам өз жағдайыына қанағаттанбаса, оны екі жолмен өзгертуге болады: не өз өмірінің, не жан дүниесінің жағдайын жақсарту арқылы. Біріншісі әрдайым болмағанымен, екіншісі  әрдайым өз билігіңде».

Өзін ұғыну төрт керемет мүмкіндікті ашады:

♦ өзін білу;

♦ өзін бағалау;

♦ өзін өзгерту;

♦ өзін қабылдау.

Өзін қалай білуге болады? Қарапайым кеңес: бақылау және талдау. Адаммен қарым-қатынас жасай отырып - өзіңізді бақылаңыз. Не сезінесіз? Басқа адамның сөзіне және әрекетіне қалай жауап бересіз? Қандай ойлар пайда болады? Қарым-қатынастағы серіктестігіңізді бақылаңыз: ол сізге қалай жауап береді?. Қандай-да бір іспен айналысып- талдаңыз, не және қалай жасайсыз.  Бәрі ойдағыдай болады ма? Сіздің жетістігіңізді басқалар қалай бағалайды? Жұмыс процесі барысында және аяқталу бойынша не сезінесіз? 

 Бұрын өтіп кеткен оқиғаларды және осындай сұрақтарды талдай отырып әркім өзі туралы қорытынды жасауға болады. 


Өзінің Менінің ашылуы - адам өмірінің маңызды ашылуларының бірі. Өзін ұғыну өз өмірімізді және өзінің басқа адамдармен қарым-қатынасын неғұрлым мағыналы, басқаруға икемді етуге мүмкіндік береді. Өзінің ішкі әлемін зерттеу- қызық тапсырма. Зерттеу ерекшелігі әрбір адам өзі жасай алады. 


Әрбір адам - екінші рет қайталанбайтын ерекшк,  нақты тұлға.  Адамдар жаны мәндігілігімен ерекшеленеді; олар тек сырттай ұқсас. Қаншалықты өзіңмен өзің болсаң, соншалықты өзіңді түсіне бастайсың, соншалықты өзінің болмысына тән қасиеттері айқынырақ болады.
Мен бейнесі - бұл адамның өзі туралы түсінігі. Ол әрқашан сөзбен көрінеді, көбінесе - ішкі картина; ол жерде көру, дене және дыбыстық бейнелер, арнайы сөздер қатысады. Адам жалпы сирек сөз арқылы ойланады. Ол елестетеді, түйсінеді, бастан кешіреді. Мен бейнесі,  адам өзін-өзі  сипаттауға  және эмоционалды баға беруге көмектесетін  бірнеше тұрақты мінездемелерден тұрады. Бұл мінездемелер әртүрлі және олардың кез-келгені Мен-сипаттамалардың біріне қатысы бар: әлеуметтік, физикалық немесе психологиялық. Бұл туралы толығырақ тоқталайық. 

Кім өзін түсінсе, ол өзгелерді де түсіне алды. 

Әлеуметтік «Мен». Біз барлығымыз басқа адамдардың өмірлеріне қосылған кезде пайда болады, қоғам және осы қоғамға қатысты бірнеше міндеттерді мойындаймыз. Басқаша айтқанда, біз әлеуметтік рөлді ойнаймыз. Ойнаймыз-демек, сондай болып көрінгіміз келмейді ғой.  Ойын шеңберінде, яғни ойын уақытысындағы  біздің мінез-құлықымызды спонтанды және айтып жеткізуге болмайды, ол ол белгілі бір ережелерге бағына бастайды. Адам, оқушы, ұл (қыз), дос, спортшы, үлгеруші, жас жігіт (жас қыз) – бұлар тек жеткіншектік жаста орындалатын қысқаша рөлдердің тізімі. Біз көп уақытты басқа адамдармен рөлдік деңгейде  қарым-қатынасқа түсеміз.  Біздің көптеген рөліміз біздің Меніміздің маңызды бөлгі болып қалады. Өзімізді Қандай да әлеуметттік рөлдер арқылы  біз нақты, шынайы бейнемізді сипаттаймыз.  Басқаша қалай?
Физикалық «Мен». 
Анық қара: жан – өзің, дене  – киім,

Мақтан, бояу – денеге берген сыйың.

Жанға мұндай алдауың азық емес,

Оған пайда не қылдың жалғыз тиын?

Шәкәрім.

   Тән сезіп, құлақ естіп, көзбен көрмек,

Мұрын, иіс, тіл дәмнен хабар бермек.

                                                Біреуінен мидағы ой хабар алып,

Жақсы, жаман әр істі сол тексермек.

Шәкәрім.

«Сыртқы келбетің – ішкі ақиқатың» дейді ғой, адамның адамдығын .
Дұрыс қалыпта қалыптастыру одан әріден, рухан деңгей: жүрегіндегі Жаратушының қуаты, бөлігі – ғазиз жанынан басталады. Мұны түсінбеген жағдайда адамшылықтың құлдырауының тек қана салдары ғана көрініп, ал оның түпкі мәні, негізгі себебі сол салдардың астында қалып көрінбей қалады. Түпкі себебін түзетсе, оның  түрлі салдары өздерінен өздері жоғалатыны белгілі. Бірақ бұл үшін рухани білім керек. Адамның түпкі болмысы - өзінің ғазиз жанын тани білу!
Адам егер өзін тәнімен ғана балап, тек нәпсісінің ықпалымен өмір сүретін болса, онда ол надандық ықпалынан шыға алмай, жан ауруына ұшырайтын болады. Жан ауруына: дөрекілік, ашу, көрсеқызарлық, қызғаншақтық, мансапқорлық, сараңдық, өзімшілдік, көре алмаушылық, өсек, немқұрайлылық, күйзеліс, қорқыныш, сенімсіздік, уәдеде тұрмау, алдау тәрізді келеңсіз қасиеттер жатады. Ал ондай аурулардан аман, жаны таза адамның: сыпайылық, шыдамдылық, тазалық, мейірімділік, шыншылдық, жомарттық тәрізді рухани қасиеттері болады. Олар өмірде аз қателіктер жіберіп, табиғатпен үйлесімді өмір сүре алады. Оларға жоғарыда айтылған қиыншылықтардың әсері көп болмайды. Осылай жан саулығы адамның денсаулығының негізі екенін көреміз. Адамның тәні, психикасы және жаны сау болғанда ғана ол толық сау адам бола алады.
Салауатты өмір салтын қалыптастыру үшін әуелі ғазиз жан – адамның жүрегінде орналасқан Жаратушының кішкентай ғана бөлшегін, қуатын:адам болмысын танып, оның бүкіл Әлеммен, Ақиқатпен, Ғарышпен, Табиғатпен, Жаратушымен тікелей байланысын, әлемдегі адамның алатын орнын, тіпті адам өмірінің негізгі мақсатын анықтап алу керек. Өмірдің осындай түпкі сырларын өзіміздің хакім – Абай атамыз, әулие – Шәкәрім атамыз сияқты халқымыздың ұлы тұлғалары ашып беріп, айтып кеткен.

Психологиялық «Мен». Біздің әрқайсысымыз өзімізді психологиялық қасиетке ие жеке, тіршілік иесі ретінде: мінез, тұлғалық ерекшелік, қабілет,  әдет, бейімділікпен сипаттатталатын сипаттамалардың жиынтығы. Әрқайсысымыздың ішкі әлеміміздің бейнесі ерекше.
Студенттерге талқылау үшін ұсынылатын сұрақтар:

Өз ішкі әлемімізді танудың мәні неде?

Басқа адамның ішкі әлемін білу мүмкін бе және оны қалай жасау керек?
«Екі ағаш» аңыз.
Оқытушы. 

Бір орманда екі ағаш өсіпті. Жаңбыр тамшылары жапыраққа тамғанда немесе бірінші ағаштың тамырына су құйғанда, ол өзіне аз ғана ұрттап былай депті: «Егер мен көп алсам, басқаларына не қалады?»деген екен. Екінші ағаш табиғат берген барлық суды ішіп алыпты. Күн сәулесін төккенде ол алтын нұрға рахаттана шомылыпты, ал екіншісі аз ғана алыпты. Көп жылдар өтеді. Бірінші ағаштың бұтақтары мен жапырақтары аз болғаны сонша ол тіпті тамған жаңбыр тамшысын да жұта алмапты, күн нұрын да дұрыстап сіңіре алмапты, осылайша басқа ағаштың тамырлары басып кетіпті.   «Мен өмір бойы басқалармен бөлісіп келдім, есесіне маған ешнәрсе де тимеді»деп-ақырын қайталай беріпті, қайталай беріпті. Қасында екінші ағаштың бұтақтары жайқалып,   жеміске толы болыпты. «Жаратқан ием, рахмет саған, бұл өмірде маған бәрін бергеніңе рахмет. Енді міне жылдар өткен соң мен де сен маған жасағандай мен де жүз есе қылып қайтарғым келеді. Өз бұтақтарымның астында мыңдаған шөптерді күннен және жуыннан қорғап тұрмын.  Менің жемістерімнің дәмі көптеген адамдарды қуантады. Рахмет саған, маған сыйлауға мүмкіндік бергеніңе»,- деген екен екінші ағаш.
Студенттерге талқылау үшін ұсынылған сұрақтар:

· Аңыздың мағынасы неде?
· Адамдар неге өмірде түрлі рөлдерді таңдайды?

· Сіздердің ішкі қорларыңыздың күші неде?
Педагог. Біздің ішкі әлеміміз сыртқы әлем секілді күрделі  және әркімнің өзін-өзі бақылауы да мүмкін емес. Мәнісі бойынша, өзін-өзі бақылау қандай да бір қосымшаның көмегінсіз адамның өзін-өзі ұғына алуы, сондай ақ біздің Меніміздің саналы және санадан тыс жерлері де бар. Сонымен, ішкі әлем үш деңгейден, үш қабаттан тұрады:

· Адаммен саналанатын;

· Саналанбай өтетін, бірақ қаласа адам ұғынады;

· Санадын тыс болаын нәрселер.

Даналық сабақтары. Шағын топтарда жұмыс. 
Келесі айтылымдарды студенттермен талқылаңыздар:

· «Егер де біз кемшіліксіз болсақ, онда біз оларды өзгелерден байқағанда рахаттанбас едік». (Көне грек сөзі)

· «Егер сен бір нәрсені қажет етсең, барлық кеңістік осы тілектің орындалуын қабілеттендіреді.» (Пауло Коэльо)
· «Біздің әрқайсысымыз Сиқыршымыз». Тек оның көрінуіне мүмкіндік беруіміз керек. (Николай Козлов)
· «Мен жағдай күшіне сенбеймін. Қажет жағдайды іздеген, егер таппаса өздері құратын адамдар жетістікке жетеді. » (Бернард Шоу)
· «Екі құсты бірге байлап қойса, олардың төрт қанаты болса  олар ұша алмайды»(Шығыс даналығы)
Оқытушы. Күннен күнге өздерінің ішкі күштеріңе сеніп және өздерін жақсы көрсе,  адамдардың өмірлері жақсара түсетіні таңқаларлық жағдай. Біз өзімізді жақса көрген кезде, өз қылықтарымызды қолдағанда, өз-өзімізбен болғанда біздің өміріміз кермет бола бастайды тіпті сөзбен айтып жеткізе алмаймыз. Кереметтер – барлық жерде: денсаулық жақсарады, жұмыста және оқудағы жетістіктер, біздің өзгелермен қарым-қатынасымыз жақсарады және біз өз тұлғамызды шығармашылықта көрсете аламыз.
«Ұран» жаттығуы

Нұсқау: ертеде мынадай дәстүр болған - сол елді билеушінің идеясын немесе мақсатын көрсететін, қақпада құлып пен елтаңбаның және ұранды бейнелеп қоятын болған. Біз елтаңба салмаймыз, бірақ ұран туралы ойлануымызға болады. Топтың әрбір мүшесі өзінің өмірлік ұранын, әлемге деген қатынасын бейнелейтін ұранды қалыптастыру қажет. Бұл жаттығудағы басты нәрсе - идея және өзін-өзі көрсетудегі еркіндік. Талқылау барысында студенттер бір-біріне сұрақар қойып өздерінің ұрандары туралы ойларын айтуға құқығы бар. 

Рөлдік ойын «Фильм түсіру»
Ойынның мақсаты: суденттерде адам тұлғасының күшті және әлсіз жақтарын көру дағдыларын қалыптастыру. 

Нұсқау: студенттер тобында бір адам продюсер рөліне бөлінеді. Оның міндеті, «фильм түсіру»болса, негізінде қандай-да бір сахнаны ұйымдастыру. Оның өзі «жалпы саясатпен шектеледі»: қатысушылардың арасынан режиссер таңдап оның алдына: қызықты фильм түсіру, жақсы сценарийшi, жақсы актерлер, композиторлар және тағы басқалар жұмыс орындау міндеттерін қояды. «Фильмді түсіру»-ге 10 миунт уақыт беріледі. «Фильмді» көріп болған соң барлық қатысушылар шеңбер құра отырып келесі сұрақтарды талқылайды:

Студенттерге талқалауға берілетін сұрақтар:

· «Продюсер» дұрыс таңдау жасай алды ма?

· Режиссер бөліп берген рөлдерге қатысушылардың барлығы келіседі ме? 

· Әрқайсысының күшті және әлсіз жақтарын анықтау үшін продюсер мен режиссердің алдын ала әгімелесу ұйымдастыруы қалай болды?

     «Қалтқы» жаттығу (релаксация)
Нұсқау. Көзіңізді жұмыңыз.  Қарқынды теңiз, теңiз дауылы, өз жолындағының  барлығын жуып - шайып келе жатқан  толқынды теңіздің дауылын елестетiңiз.  Аяқ асытанан сіздің назарыңызға біресе суға батып, біресе судың бетіне қалқып шығып келе жатқан  қалтқы ілінді. Осы қалтқы сіз өзіңіз, ал дауылды теңіз менің өмірім деп елестетіңіз. Сізді тауқыметтің толқындары ары –бері домалатады, бірақ сіз батпайсыз. Сіздің сенімділігіңіз және сіздің сәттілігіңіз қалтқыңызды толтырып жоғарыға көтереді. Ақырында, сізді жеңе алмаған теңіз сабасына түседі, бұлттар арасынан күн көрінеді, және сіз-қалтқы- сәттіліктің күн нұрына толады. Сіз өзіңізідің өміріңізде кезекті теңіз дауылын бастан кешірдіңіз және одан жеңімпаз болып шықтыңыз. Өміріңіздің келесі дауылдарын да елестетіңіз, олардан да жеңімпаз болып, батпайтын қалтқы болып шығасыз.
      «Қаһарманмен (кумирмен таңғы ас)» жаттығуы

Нұсқау:  Келесі жағдайды елестетіңіз: әрқайсысымыз таңғы асымызды кумирмен, қаһарманмен бірге ішу мүмкіндігіміз бар. Бұл қазіргі кездегі атақты немес көне тарихи фигура  немесе сіздің өміріңізге ерекше әсер еткен ерекше адам болуы мүмкін. Әркім кіммен, неге кездескісі келетінін өзі шешеді.  Өз қаһарманыңыздың есімін қағазға жазыңыз. Енді жұпқа бөлініп, жұппен ақылдаса отырып бір қаһарманды таңдауларыңыз қажет. Пікірталасқа 2 минут. Енді жұптар төрттікке қосылады және 2 миунт ішінде қандай қаһарманмен кездесетіндерін шешу керек. Топтың барлығы бірігеді, енді таңғы асты кіммен ішетіндеріңізді шешіңіздер.
Студенттерге талқалауға берілген сұрақтар:

· Неліктен дәл осы қаһарман таңдалынды? 
· Басқаларға жол берген оңайға соқты ма не үшін жол бердіңіз?
Оқытушы. Адамзаттық қоғамда  белгілі бір іске шоғырлану үшін ұғынылатын құбылыстардың шеңберін қажет кезде шегере алуы өте жоғары бағаланады. Бұл іс-әрекетке берілу, шоғырлану деп аталады. Ең бастысы, бағалысы: ішкі және сыртқы әлеміңізде болып жатқан түрлі жағдайларды түсіне білу, түрлі көптеген түрлі бейнелерді өзіңнің бойыңа сіңіре білу, парасттылықпен өмір сүруге ұмтылуға қабілетті болу керек.. Мұндай қабілеттіліктің болмауы адамды көптеген қателіктерге ұрындырады, азап шектіреді, басына қайғы – қасірет алып келеді. Әрбір адам өзінің өмірінің иесі, сондықтан тек жақсы ойлармен, ізгі ниеттермен, ақ көңілмен өмір сүру қажет.
«Менің жан қуатым» жаттығуы

Нұсқау: қатысушылар, өмірлік қиыншылықтарды жеңуге және қойылған мақсатқа жетуге көмектесетін ресурс-факторларды, мысалы, тұлғааралық қарым-қатынаста өзараәрекеттегі жетістікті бейнелейтін шығарманы құрастырады. Қатысушылар  өз шығармаларын жасау барысында  бір нәрсеге сүйену үшін оқытушы адам қорларының негізгі топтары туралы айтады.

· Ішкі: тұлғалық, интеллектуалды және еріктік қасиеттер, білім және ептілік, өмірлік тәжірибенің түрлі элементері.

· Сыртқы: тұратын жері, түрлі материалды мүмкіндіктер, оқу орны т.б.

· Әлеуметтік: қойған мақсатқа жетудегі қиыншылықтарды жеңуге  көмектесуге қабілетті адамдар - туысқандар, достар, оқытушылар т.б.
Шығарманы қатысушыға ұнаған кез-келген жерде - үстелде, еденде, орындықта, тіпті терезе алдында да орындауға болады. Сонымен қатар шығарманы орындау барысында бейнелеу материалдарынан басқа қандай-да бір жанына қуат беретін (сүйіктісінің суреті, ұялы теелфон, қол сағат) заттарды қолдануға болады.

Талқылау. Талқылау саяхат түрінде болады: топ студенттері бір жұмыстан екінші жұмысқа ауысып тамашалайды, ал олардың авторлары жетекші рөлінде таныстырады. 1,5-2 минут уақыт беріледі.
Қорытынды. Сабақтың қорытындысы.
Оқытушы.  Әрбір адам өзін сүю қажет және ол өзінің іштей және сырттай қандай болса сол күйімен мақтана білуі маңызды болып табылады. Таңертең ұйқыдан тұрғанда мынадай бағдармен оянған дұрыс: «Мен-жақсы, тартымды, сүйікті, керемет адаммын». Өз-өзіне деген терең сенімділік «Мен- сенімді және қызықты адаммын» сендіру, гипноз сияқты адамға санаасты деңгейінде сөзсіз әсер етеді. Өзінің бейнесі басқалар үшін де сол бейне болады. Рухани жаны сау адам әрқашан махаббатқа және сыйлауға лайықты екенін біледі.  Ішкі жан қуатына ие адам басқалармен қарым- қатынаста, махаббатта кездескен кедергілерді оңай жеңеді, өзгелерге көмекке келуге дайын тұрады.

Қоштасу рәсімі. Қол ұстасып шеңбер құрып, «Мен ең жақсы, керемет, дана және бақытты адаммын» дегенді бәрі бірге айтуы керек.

3 - сабақ. 
Тақырыбы: «Болашаққа бетбұрыс: рухани денсаулықтың әліппесі»
Сабақтың мақсаты: өзін және өзгелерді сенім мен өзаракөмек форматында қабылдау ептілігін  қалыптастыру. Тұлғаның құндылығының дамуына жағымды бағдар құру.  Физикалық және психикалық жағынан сау өмір сүруге деген ықыласын дамыту. 
Әдістері мен формалары. Дәріс- әңгімелесу, талқылау, «даналық сабақтары», видеоматериалды қарау, ойындар және жаттығулар, медитация, өзіндікталдау.

Материалдар: хрестоматия, студент дәптері, аудио және видеоматериалдар, қағаз, маркерлер.
Сабақтың барысы

Сәлемдесі рәсімі. Шаттық шеңбері.

«Шеңбер бойынша қошеметтер»

Нұсқау:  оқытушы әр студентке жақындап оған қарап, алақанымен шапалақ соғады.  Сосын ол студент топтан келесі адамды таңдайды ол екеуі бір студентке барып қол соғады. Үшіншісі төртіншіні с.с. соңғы студентке барлық топ қошемет көрсетеді.
Бәрінен де күшті адам - өзіне өзі сенетін адам.
Сенека.

Рим философы

Діріс – әңгімелесу. 

Оқытушы. «Әдемі болып көрінгенге сене берме. Егер ол туралы білмесең, кейін өкінесің»- деген ағылшынның халық даналығы. Сенім дегеніміз не? Неге біз біреуге сенеміз, біреуге сенбейміз және оған ешнәрсе жасай алмаймыз? Неге бізге біреулер сенеді? Неліктен кейбір адамдар барлығына сенімді болып көрінеді, кейбіреуі олай емес. 
Әрбір тұлға, өзінің негізделген сенімі мен илануынан өз таңдауын жасайды.

Сенім неғұрлым фундаменталды құбылыс болып табылады, оның психологиялық мәнісі адамның әлеммен байланысу тәсілін, кеңістіктегі мәдениетті игеру  заңдылықтарын мағыналауға мүмкіндік береді және сонымен қатар «оқшауланған белсенділік» субъектісі  (Э. Фромм) емес, дербес шынайы «өмір субъектісі» болып шығады.  

Сену бұл- әлеуметтік-психологиялық жоспарда әлемге және өзіне деген қатынас бағдарының дербес түрінде көрінетін, мәнісі әлемге сену және өзіне сену мөлшеренің арақатынасы болып табылатын сенімнің формасы.  

Сенім пайда болуы үшін негізгі жағдай сенім объекті мәнісінің өзекті болуы және оны бағалаудың қауіпсіздігі. Қарым-қатынастың әрбір актісінде сенімнің белгілі бір мөлшері болып отырады, әйтпесе ол қандай да бір мәтіннің хабарламасы болып қалар еді; сондай ақ ол тұлғараралық қарым-қаынастың бастамасы болып табылады, онсыз қарым-қатынас контрсуггестивті, конфронтациялық болар еді.


Тұлғараралық сенімнің қалыптасуындағы әлеуметтік-психологиялық негізгі критерийі болып: қабылдаудың жағымдылығы, децентрацияға қабілеттілік, талқыланатын ақпараттың мәнділігі.  

Шынайы бақыттың сыры – сенім күші. Сенім – шынайы бақыттың негізі болып табылады. Сенімсіз баянды бақытқа жету мүмкін емес. Сенім- адамдарға деген сенімділік тудырады, ақыл - ойды тыныштандырады және жаныңды жай таптырып, күдіктен, мазасыздықтан, үрейден арылтады.

· Барлығымыз да, бақытты болу үшін ғана емес, жай өмір сүру үшін, бір нәрсеге сенуіміз керек. Өмір сүру үшін қаншалықты сенім керек екенін елестетіп көрудің өзі қиын. Тек, үнемі үрей мен мазасыз күй кешпеуіңіз керек. Сенім – негіз. «Өмір- азап, бәрі жалған» деп күрсінесің. Қараптан қарап аптығасың. Тауың шағылатындай, сағың сынатындай, не болды? Жаның «аһ» ұрып, қайғыны шақырып, айналаңның бәріне күдікпен қарап, азаптанасың. Мұншалықты таусылатындай не күн туді екен?
        Бар мәселе өзгелерде деп есептейсің. Негізгі түйін - өзіңде жатқанын ұқпайсың. Тек күйіну мен қапаланудан өмір алға баспайды. Тек шаршау мен өкініштен адам армандары орындалмайды. Тек уайымшылдық пен сабырсыздық адамдық мәртебеңді биіктетпейді. Екі қолды жайып бос жатқанға аспаннан алтын жаумайды ғой. Тірліксіз, әрекетсіз өмір - өмәр ме? Бұл өз жолыңды қиындату деген сөз. Бос қарап отыра беру – демалыс емес, адамның соры. «Бүйткен өмірі құрысын» деп босқа налыма. Болмашыға қинала берсең өзіңе деген өзіңнің сенімсіздігіңе жетелейді. «Тірлігім алға баспады» деп түңіле берме. Қайта құштар көңілмен өмірге үңіле түс. 
Жақсы мен жаманды білмей тұрып, өмір сүріп те жарытпайсың. Ал өмір сүру үшін өмірге деген құштарлық керек.
Сенің бойыңда өрге ұмтылушылық, өзіңе жігер берер жалын, шыдамдылық пен сабыр болмаса, онда адаммын дегенің далбаса.

Айтшы өзің, өмір тек жақсылықтан, қуаныштан, ізгіліктен тұруы мүмкін емес қой? Ащының дәмен татпасаң, тәттіні қалай білмексің?!

Кездескен кедергіні тағдыр тепкісіне баласақ азаматтық жігерің қайда қалмақ. Болмашы нәрсеге бордай езілудің пайдасы бар ма?

Өмірді сүйе білсең күңгірт, көмескі, күдікті, жасықтығын емес, жарқын да, шуақты жалынды жақтарына көбірек көңіл бөл. Өзіңе өзің дем бер. Алға талпынып, ұмтылыс жаса, қайғыға берілме, жақсылықтан күдер үзбе. Шыдамсыздық танытпа!

Өмір болған соң кедергі кездеспей қоймайды. Кедергіні көрмей, бастан өткермей кемелденуің екіталай. Қиындықсыз қуанышқа да жете алмайсың. Жаманды білмей, жақсыны қалай сезінбексің?! Адам өмір өткелдерінен өткен сайын ғана санасы сәулеленіп, бағыт-бағдары айқындала түседі. 


Ертеңге деген сенім мен үміт, жаныңдағы жалын ғана алға жетелейді. Өздігінен ештеңе келмейді. Батыл бол, қамықпа. Ол үшін әрекет ет. Еңсеңді көтер. Иә, ұсақ-түйек өкпелер мен тағдыр тартқан сынға беріліп, сүрініп жатсақ – қауқарсыз, дәрменсіз, жасық болғанымыз ғой.
Қайғы ойлаған жігіттің 

Кең дүниесі тармен тең.

Уайымшыл адамның

Алды тұйық, жармен тең деген екен Шал ақын осындайда.

«Әй, қайдам...» - деген күдікті күрсіністен гөрі, бұлт пердені ашып тастап, жарқырай көрінген жүзің қымбат емес пе? Аспанды ауыр бұлт басып, өн бойың тұнжырағаннан гөрі, жауыны себелеп, артынан күні жарқырап тұрған шағың артық емес пе? Ең негізгі кемшілігіміз: өзімізге және ертеңге деген сенімсіздікте жатқан жоқ па?!


Сондықтан да биіктікке де, табысқа да жету үшін ұмтылыс, іздену, еңбектену керек. Өзің үшін күресіп, талпынсаң ғана табысқа жетесің. Сонда ғана қайғы мұң сенен қаша түседі. 

Сеніміңді серік етіп, шыдамыңды шыңдап, ақылыңды алға ұстай білсең ғана адамсың!
Студенттерге талқалауға берілген сұрақтар:

· Сіздің әлемге деген сенімділігіңіздің формуласының мәні неде?
· Сізді қоршаған адамдарға деген сену және сенбеу шекаралары қандай?
Оқытушы. Аңыз «Ағаш астау»

Жылы сөз адамның бір-біріне деген сенімін, өмірге деген құштарлығын арттырады. 

Ертеде қария өмір сүріпті. Көзі көрмей, құлағы нашарлап, аяқ қолы дірілдепті. Ол қолына қасық ұстай алмай және ішіп отырған асын дастарханға төгіп алатын болыпты, кейде ішкен асы аузынан түсіп қалатын болыпты. Баласы мен келіні оған жиіркене қарап біртіндеп тамақ ішкенде оны пештің бұрышына бөлек отырғызып, көне ыдыспен тамақ беріпті. Ол сол жерде оырып дастарханға қарап, көзіне жас алыпты. Бір күні қолы дірілдеп, тамақ құйған ыдысын ұстай алмай қалды. Ол еденге құлап түсіп сынып қалды. Жас келін шалға ұрыса бастады, ол бір ауыз сөз айтпай тек ауыр күрсінді. Сонда оған ағаш табақ алып берді. Енді ол содан ас ішетін болды. Бір күні, әке шешесі үстелде отырғанда, бөлмеге олардың төрт жасар ұлдары қолына ағаштың сынығын ұстап кірді.

· Оны не істемексің?- деп сұрады әкесі.

· Ағаш астау деді, -деді бала. Мен өскенде әкем мен анама осы астауға тамақ құйып беремін, осы астаудан тамақ ішетін болады - дейді баласы.

Студенттерге талқалауға берілген сұрақтар:

· Аңыздың мағынасы неде?

· Сізге қандай құндылықтар тән және неге?

Оқытушы. Адамның рухани денсаулығы - бұл оның ойлауының және қоршаған ортаға деген қатынасының жүйесі. Ол басқа адамдармен өзарақарым-қатынастарын құруына, жағдайды талдау қабілетіне, түрлі жағдайлардың дамуын болжай алуға және осыған қатысты өзінің мінез-құлқын құра алуына байланысты. Адам жер бетіне жақсы істер мен қылықтар жасау үшін келеді.  Бірақ зұлымдық пен жақсылық арасындағы күрес баяғыдан жалғасып келеді. Өмірге келген адамдардың ішінен кей кезде зұлымдық жолын таңдайындар да табылып жатады. Бірақ керісінше де, сеніммен, махаббатпен және жақсылықпен толтырылған жолды таңдайтын да адамдар бар.  Егер біз планетамызды сенімсіз және жақсылықсыз елестетіп көрсек, онда:  әлемде жек көрушіліктен басқа ешқандай құндылық, сезім қалмас еді; адамдардың жүрегі зұлымдыққа, кекшілдікке және жауыздыққа толы, бір-бірін түсіне алмайды. Мұндай нәрсе ешқашан болмас үшін, адамдарға жақсылық жасауға асығыңыздар!
«Мақтауды қабылдау» жаттығуы

Нұсқау: жұп бойынша жұптарыңыздың бойында сізге не ұнайтынын айтыңыздар. Келесі сөздерден бастаңыз

· Сенің маған мінезіңнің мына қасиетің ұнайды______________________

· Маған қарағанда сенің қолыңнан келеді_________________________

· Мен саған рахметімді айтамын___________________________________
Студенттермен талқылау. Сізді  мақтағанда не сезіндіңіз? 

Сізге қандай комплименттер ұнады және неліктен?

Өзін-өзі бағалауды диагностикалыу тесті: «Мен қандай баспалдақтамын?»
Нұсқау: студенттерге  10 баспалдақтың сурет салынған бланк таратылады. «Сіз өзіңізді қазір баспалдақтың қай жерінде тұрмын деп ойлайсың сол жерге суретіңізді салыңыз». Барлығы суретті салып болған соң жүргізуші бұл әдістің кілтін хабарлайды: 1-4 баспалдақтары- өзін-өзі бағалауы төмен, 5-7 баспалдақ – өзін-өзі бағалауы адекватты, 8-10 баспалдақ-өзін-өзі бағалау жоғары. 
«Рас па әлде жалған ба?» жаттығуы.

Нұсқау: студенттерге өздеріне қатысы бар үш сөйлемді жазу ұсынылады. Үшеуінің  екеуі рас, біреуі жалған болуы керек. Қатысушылар бір-бірінен кейін   өздерінің сөйлемдерін оқиды, басқалары қайсысы шындыққа келетінін, қайсысы сәйкес келмейтінін табу керек. Айтылған ойлар негізделуі керек. Сөйлем авторларына өзгелердің айтқанын мұқият тыңдап болған соң ойларын айтуға кеңес беру керек. Бұл адамды сыртынан қалай қабылдайтынын түсінуге деген керемет мүмкіндік.
«Уақыт сызбасы» жаттығуы.
Нұсқау: «Қағазға үлкен шеңбер сызыңыз. Бұл сіздің дәстүрлі, күнделікті аптаңыздың әдеттегі уақытыңыз. Осы шеңберде түрлі істерге бөлетін уақыттарыңыздың сегменттерін белгілеңіз. Сіздің уақытыңыздың қандай бөлігі транспортқа, денсаулыққа, теледидарға, телефонмен әңгімелесуге, басқаларға қамқор болуға кетеді? Өз уақытыңыздың шеңберіне қараңыз және осы шеңбердегі қай бөлік сізге көп қуаныш әкеледі және қай бөлігін қысқартар едіңіз?»
«Студенттік кафедегі әңгіме» жаттығуы.

Нұсқау: Студенттер бөлме ішінде еркін қозғалып жүреді. Оқытушы: «Екі адамдық үстел» дейді. Бұл демек, әр студент өзіне жақын тұрғандардан жұп табуы керек. Жұптар бір-бірімен танысып «Мен өз денсаулығыма қалай қараймын?» деген тақырыпты талқылайды. Сосын тағы да: «Төрт адамға арналған үстел» деген бұйрық беріледі, және жұптар қандай да бір жұппен бірігеді. Олар өздерінің есімдерін айтып «Менің өмірдегі басты құндылықтарым» деген тақырыпта әңгімелеседі. Ойынның келесі кезеңі – «Сегіз адамға арналған үстел». Барлық квартеттер бірігеді, бір – бірімен танысып «Қалай бақытты болуға болады?» деген тақырыпты талқылайды.
«Шабадан» жаттығуы.

Нұсқау: бір судент бөлмеден шығып кетеді, қалғандары оған жолға шығуына шабаданға топ  осы  адамдағы жоғары бағалайтын жағымды қасиеттерді салып дайындайды. Бірақ кететін адамға оның жолына кедергі келтіретін жағымсыз қасиеттер бар екенін ескертеді. Оған тізімді оқып береді. Оның оқылғандардың кез келгені сұрақ қоюына болады. Сосын келесі студент шығады және топтағы студенттердің барлығы дерлік шабанданға ие болмайынша процедура қайталанады. 
«Мен сүйікті және сау адаммын» тақырыбына коллаж жасау.
Медитация «Меннің айқын бейнесін құру»

Оқытушы. Тура тұрып, көзіңізді жұмыңыз және барлық зейініңізді дене түйсігіне шоғырландырыңыз. Барлық түйсінулер жас ағашқа тән деп елестетіңіз. Өзіңізді осы жас ағашпын деп ойлаңыз. Өмірлік энергия сіздің барлық денеңізді қоректендіретінін сезініңіз. Жандандырушы күш аяғыңыздан еніп, барлық денеңізге өтеді және денеңізді аяғыңыздан басыңызға дейін энергиямен толтырады. Энергия ағзаңыздың әрбір клеткасын балғындық пен сергектікке толтырады.  Ағзаның осы энергияны сараңдықпен жұтып жатқынан сезініңіз. Ағзаңыз жанданып, ұйқыдан оянады. Кеудеңіз көтеріле бастайды. Иықтарыңыз өзінен-өзі жиырылады. Кеудеңізбен толтырып тыныс алғыңыз келеді(терең тыныс алып және еркін дем шығару).  Денеңіз ақырындап және балқи түзеледі. Омыртқаңыз керемет қалыпқа ие болады. Арқаңыз түзеліп, мойныңыз ыңғайлы жағдайға көшеді. Ағаш күнге, жылулыққа, қуанышқа, қаныққан өмірге ұмытылады. Оянудың осы күйін сезініп ойша мынаны қайталаңыз: «Мен-күшті, белсенді, мақсатқа ұмтылғыш адаммын. Мен жаңа, жарқын және қаныққан өмірге дайынмын. Мен қазір және осы жерде, әрбір минутта, секундта өмір сүремін. Мен барлық денеме жандандырушы энергияның қалай таралып жатқанын сезіне аламын. Әрбір сағатта жаңа күштердің құйылғанын сезінемін». Ағза ұйқыдан оянады. Осындай оянудың рахатына бөлен. Терең тыныс алып, сосын тыныс шығарғанда барлық денеңізбен жоғары созылыңыз.  Құшарлана созылыңыз. Тағы да терең тыныс алып, сосын тыныс шығарғанда барлық денеңізбен жоғары тартылыңыз. Сергектік пен жағымды сезімге рахаттаныңыз! Барлық денеңізбен сілкініңіз! Мұны да рахаттана жасаңыз! Көзіңізді ашыңыз! Бір-біріңіздің түрлеріңізге қараңыздар. Сыртқы бейнелеріңізде өзгеріс  бар ма? Жаңа түйсінулер сізге ұнады ма?
Қорытынды. Сабақтың қорытындысы.

Оқытушы.  Адам әрқашан өзін әлемге қатысты етуге ұмытылады, сондықтан да сәйкес келу бұзылған кезде ол таңдау жасайды:  мінез-құлық стратегиясын анықтайтын, әлемге деген сенімін ұлғайту керек немесе өзіне деген сенімін ұлғайту.  Өзіне деген және әлемге деген сенім деңгейлерінің сәйкес болуы - меңгерілген мінез-құлық және іс-әрекет негізі. Қарым-қатынастың кез келген актісінде сенімнің қатысы болады, сенім бұл жағымды тұлғааралық қарым-қатынастың  бастапқы жағдайы.
Луиза Хейдің аффримациясы. «Мен сондаймын: мен үлкен бола аламын, мен толық бола аламын, мен арық бола аламын, мен көңілді бола аламын, мен қайғылы бола аламын, мен осындаймын бұл керемет!»
4 - сабақ.  
Тақырыбы: «Мен жетістікке жеткен тұлғамын»

       Сабақтың мақсаты: студенттердің өзіне деген сенімділігі мен өзін өзі көрсете алу дағдыларын қалыптастыру. Студенттерге олардың тұлғалық дамуының ерекшелігін көрсету. Алдына қойған мақсатына жетуге деген тілегін қалыптастыру.
     Әдістері мен формалары: дәріс-әңгімелесу, талқылау, «даналық сабақтары», видеоматериалды қарау, ойындар және жаттығулар, медитация, өзіндікталдау.

    Материалдар: хрестоматия, студент дәптері, аудио және видеоматериалдар, қағаз, маркерлер.
Сәлемдесу рәсімі. Шаттық шеңбері.

«Байланыстырушы жіп» жаттығуы.

Мақсаты: Студенттерде топтық тұтастылықты қалыптастыру.
Материал: шумақталған  жіп.
Студенттер шеңбер құрып отырып бір-біріне жіпті береді. Жіпті бере отырып, ұстап отырған адам не сезініп отырғанын, басқаларға не тілейтінін айтып отырады. Шумақталған жіп оқытушыға қайтып келгенде, студенттер жіпті тартып, көздерін жұмып, олар бір тұстастылықты құрайтынын елестетеді, олар өздерінің осы әлемде маңызды екенін түсінуге тырысады.
Кімде сенім мол болса, сол жетістікке жетеді.

Сенім деген құдіретті ұлы күш.
Дәріс - әңгімелесу. 

Оқытушы. Біз күнделікті өмірімізде жетістік, жетістікке жеткен адам кім? Деген сұрақты өзімізге қоямыз. Жетістікке барлық адамдар болмаса да көпшілігі жеткісі келеді. Жетістікке жету туралы Шығыс және Батыс мәдениетінде әр түрлі түсінктер қалыптасқан. Батыс мәдениетінде – бұл мақсатқа жету мәдениеті, адам іс әрекет жасау керек, яғни ертеңгі жаңа асуларды алу үшін сен дәл қазір іс әрекет жасау керексің дегені. Мақсатқа жету дегеніміз құмарлық, жеңіске жетіп жаңа асуларды алуға деген құлшыныс, оның рахатына бөлену. Нағыз жетістікке жеткен адамның өмірін құрайтындар осы. «Жетер, күттік – енді қимылдау керек!» деген оның, яғни жетістікке жеткісі келетін адамның ұраны осындай. Бұл жетістіктің басқа да жағы бар екенін біз жақсы біліп алуымыз керек, үнемі жанталасқа түсіп, іс әрекетіміздің «бітпейтін  әрекетке» айналуы адамға көптеген зардап шектіруі мүмкін. Бәрі бар, автомашина, ақша, күнделікті кестемен өтіп жатқан жұмысың, бірақ, мұның барлығы бақытты сезінуге, өміріңді қанағаттандыра алады ма? Тыныш, өлшенген өмір сүрудің толық қуанышына бөлене алмайсың.


Шығыс мәдениетінде - әрбір күнді қуанышпен ақылдылықпен, парасаттылықпен толтыру керек дейді. Барлық жақсы нәрселер сенімен, осы жерде қазір болып жатыр. Тоқта, өз жаныңды әлемге жайып сал, сонда сен оның өте керемет екеін түсінесің. Айналаңа көз салшы, өзің өмір сүріп жатқан әлемді, өзіңді шынайы тұрғыда, осы қалпында қабылда. Өмірің тыныштыққа, үйлесімділікке және рахатқа толады. Содан мақсатқа жетуге деген ұмтылысың, алға қарай жылжу, жаңа, үлкен нәтижелерге жетуге деген ұмтылысың тоқтайды. Жетістікке және байлыққа жету жолы көпшілік ойлағандай емес. Ол адамның тілек, ниетінен туындайды. Әлемде банк есепшотында миллион, тіптен миллиард доллары жатқан бай адамдар бар. Оларды өз мақсатына, жетістікке жеткен адамдар деп есептейді. Жетістікке жету дегеніміз – материалдық жағынан және толығымен қалыптасуды айтамыз. Бұл екі саланы байлық пен жетістікке жету түсінігінде бөліп қарастыруға болмайды, олар бір бірімен тығыз байланысты, бір бірін толықтырып тұрады. Бұл ұстанымды рухани сфера алып барады, барлығы ішкі жан дүниеден басталады. Егер сіздің ішкі жан дүниеңіз бай және толық болса, ол анық көрініп, байқалып тұрады. Материалдық байлықты, комфортты ойлайтындардың ішкі рухани дүниесі бұзылады. Сондай - ақ, тек рухани жағынан мықты болуды ойлайтындар – материалдық сфераны толық жоққа шығаруы мүмкін. Ал біз материалдлық әлемде өмір сүретінімізді ұмытпауымыз керек.

Тұлғаның дамуы барлық сфераларда толығымен үйлесімділік табуы қажет. Ішкі бастаулар сыртқы дамуды анықтайды, тартады. Нағыз шынай байлық – бұл біздің талантымыз, осы талантымызды дамытуға деген қабілеттіліктеріміз. Олар біздің ішкі жан дүниемізде жатыр, олар әруақытта дамиды, көрінеді. Бұл байлығымыз толығымен дамуы және көрінуі үшін ішкі жан дүниеміздегі ұмтылыстар мен ниет, тілегімізбен үйлесімді түрде дамуы керек. Тілек, ниетіміз іштей қарама - қайшылықта, ойымыз басқа, ал ішкі ұмтылыстарымыз тіптен басқа болуына жол бермеу керек. Жетістікке жету – тұлғаның өмірдегі үйлесімді дамуы болып табылады.

«Менің жетістіктерім» жаттығуы.

Мақсаты: өз жетістіктеріңізді саналы түрде ұғынуға арналған метафоралар құрастыру. 

Нұсқау: студенттерге ұсынылған метафораларды сұрақтарға жауап бере отырып өзінің жетістікке жету әдісін жазуға беріледі. Мысалы: 

«Менің жетістіктерім – бұл, .... және онда мен – бұл ..., сонда менің өмірің – бұл .....».

Студенттермен талқылауға арналған сұрақтар:

Өз жетістігінізді қалай қабылдайсыз, қалай көресіз?

Қазіргі студенттің жетістікке жету формуласы.

«Жетістікке жеткен адам» дегеніміз кім?»

Оқытушы. Миға шабуыл. Студенттермен келесі ой пікірлерді талқылаңыздар:

«Жетістікке жеткен адамға» тән он қасиет

1. «Жетістікке жеткен адам»  барлық мүмкіндіктерді қарастырады, ал жетістікке жеткісі келмейтіндер түрлі сылтаулар ойлап табады

2. «Жетістікке жеткен адам» іс әрекет жасайды, жетістікке жіткісі келмейтіндер бүгінгі істі ертеңге қалдырады.

3. «Жетістікке жеткен адам» биіктерге ұмтылады, жетістікке жеткісі келмейтіндер барына қанағат етіп отыра береді.

4. «Жетістікке жеткен адам» алған бетінен ұайтпайды, жетістікке жеткісі келмейтіндер  бір рет жолы болмай қалса, тауы шағылып қалады, қателік жасап қоям ба деп қорқақтайды, қайтадан ұмтылғысы келмейді.

5. «Жетістікке жеткен адам» жеке өзіндік, өмірлік мотивтері бар, жетістікке жетікісі келмейтіндерге мотивацияны ойлап табу керек.

6. «Жетістікке жеткен адам» туекелшіл, тәуекелге бара алады, жетістікке жеткісі келмейтіндер тәуекелге баруға қорқады.

7. «Жетістікке жеткен адам» шыдамды, толерантты, өз мақсатына ұзақ уақыт болса да жетуге тырысады, жетістікке жетікісі келмейтіндер ол барлығына бірден және тез арада ие болғысы келеді.

8. «Жетістікке жеткен адам» әйтеуір бір өз дегеніме жетемін, алған бетінен қайтпайтын қайсарлық танытса, жетістікке жеткісі келмейтіндер тез тауы шағылатындар.

9. «Жетістікке жеткен адам» өзіне сенеді, барлық адамдарға сенімділікпен қарайды, жетістікке жеткісі келмейтіндер басқа адамдардың сөзіне сенеді.

10. «Жетістікке жеткен адам» асқақ армандарға, биік  мақсаттарға ұмтылады, жетістікке жеткісі келмейтіндер ұсақ түйек мақсаттармен шектеледі.

«Менің жеткен жетістіктерім» шығармашылық жоба.
Мақсаты: қалауына, тілегіне жағымды ойлар мен бейнелер арқылы жетістікке жету икемділігін қалыптастыру. 

Қажетті құрал жабдықтар: ватман, маркерлер, желім, коллаж жасауға арналған газет, журналдар материалдары, бояулар, қарандаштар,, фломастерлер, қайшылар.

Нұсқау: Жақсылап ойланып алыңыздар, Сіз өмірдің әр түрлі сфераларында қандай жетістікке жетуді армандайсыз? Жақсылап зейін сал, ең болмағанда берілген 7-8 сала ескерілуі тиіс. Мамандық, оқу, қарым қатынаста, отбасы, материалдық жағдай, өзін өзі жетілдіру, денсаулық.

Жақсылап талдау жаса, осы сфералардың қайсысы мәселелердің максималды санын жақсылап ойлан. Барлық армандарыңның көпшілігі осы салалармен тығыз байланысты. Дайын шығармашылық жобаға тақырып қойыңыздар.

 Студенттермен бірге талқыланатын сұрақтар:

· Сіздің жетістігіңіздің күші неде?

· Дайындалған, жасалған, құрастырылған жобада Сізге не ұнайды, неге?

· Арманыңыз іске асу үшін не істеу қажет?

Оқытушы. Доктор Дорис Вольф жетістікке жетуде ескеруге тиісті мынандай категорияларды ұсынады:

Жетістікке жетуде мына нәрселер маңызды емес:

· Тағдырмен таласуға.

· Осы бөлімді жоққа шығару немесе жек көру.

· Өзіңді толыққанды емеспін деп сезінуге.

· Басқаларды өз кемшіліктеріңізге өарай кемсітуге.

· Мәселені алкаголь немесе басқа да наркотикалық заттарды пайдалану арқылы шешуге.

· Өзіңізге мүсіркеу, аяушылық сезіммен қарау және депрессияға түсу.

· Шын мәнінде кемшіліктері жоқ болса да, басқаларды көре алмау, жеккөру.

· Нақты жағдайларда өзіңіздің әлсіздігіңіз ашылып қалмау үшін мүмкіндіктер мен рахаттану сезімінен қашу. 
Жетістікке жету үшін қажетті стартегиялар

· Өзіңіздің басқа қасиеттеріңізбен бірге, кемшілігіңізді ол да менің бір бөлігім және әлсіздігім деп қабылдау.

· Өзіңіздің әлсіз тұстарыңызды жеңіп, осы бағытта нақты қадамдар жасау.

· Кемшілігі жоқ адамдар болмайды.

· Өзіңіздің кез келген әлсіз тұстарыңызды жеңуге болады.

· Өз артықшылықтарыңызға мән бере алу.

· Кез келген адамның әлсіз тұстарына мән берместен қарым қатынас жасауға және бір біріңізге қолдау көрсете аласыз.

· Сіздің әлсіз тұстарыңыздың болуына кінәлі адамдарды кешіре білу.

· Өз өміріңіздегі арнайы міндеттерді шешуде және стимул ретінде осы әлсіздігіңізді көре білу. 

· Сіз өз әлсіз тұстарыңызды жою үшін үнемі жаңа мүмкіндіктерді пайдаланасыз және   тәуекелге бел буа аласыз.

«Мен және менің жетістіктерім» релаксация

Оқытушы. Ешнәрсе ойламауға тырысыңыздар. Еркін демалыңыз, денеңізді бос ұстаңыз. Жеке жұмыыстарыңыз бен проблемаларыңызды ұмытыңыз. Сізге космос әлемінен алтын сияқты шұғыла тұла бойыңызға еніп жатыр, тәніңізді жағымды энергияға толтыруда. Бұл ұлы энергия, бұл Сіздерді жаңа биіктерге көтереді, өзіңізге маңызды барлық мәселеде жеңіске жетелейді. Бұл энергия  балалардың тәтті күлкісі сияқты, өмірдің барлық ұсақ түйектеріне қуана алуға үйретеді, балалардың қуанышы сияқты сіздің әрбір клеткаңызға алтын жарық болып енгенде, сіз жарқырайтыныңызды көз алдыңызға келтіріңізші. Ал енді, өзіңіз қалаған салада жетістікке жеткеніңізді, жетістікке жеткен және өзін сенімді адам екеніңізді көз алдыіызға келтіріңіз. Барлығы іс жүзіне асады! Сіз дәл қазір үлкен жұмыс атқардыңыз. Сіз өзіңізге керемет көмектестіңіз, өзіңіздің жаңа өміріңізде жаңа жағдайлардың дамуына жаңа бағыт белгіледіңіз, жағымды нұсқаулар жібердіңіз.

«Барлығы өз қолыңда» 
       Ертеде ескі бір қалада шәкірттері өте көп ұстаз өмір сүреді. Сол шәкірттерінің ішіндегі ең бір қабілеттісі: «Осы біздің ұстазымыз әлемде барлық нәрсені бәледі. Қандай сұрақ қойсаң да жауап таба алады. Ол білмейтін нәрсе жоқ. Ұстазымыз жауап бере аалмайтын мәселе бар ма екен» деп ойға қалады. Сөйтіп, шәкірті әдемі бір гүл алаңында ұшып жүрген көбелекті ұстап алады да, екі алақананың арасына жасырып, ұстазына келеді. Көбелек оның екі алақанының арасында қыстырылып, ұшып шығуға әрекет жасайды. Бұдан әлгі шәкірттің қытығы келеді. Күлімсірей, ол ұстазына жақындайды да, былай дейді: 

-Айтыңызшы менің қолымдағы көбелек тірі ме, әлде өлі ме?

Шәкіртінің қолына қарамастан, ұстазы:

· Барлығы сенің қолыңда деген екен.

Қорытынды. Сабақтың қорытындысы.

Педагог. Егер біз өмір сүру барысында арманымыз жетістікке жету және ол арманымызға жету жолында болса онда біз арманымызға жету үшін біздер жек тұлғалық күш пен шыдамдылыққа ие бола аламыз. Жоғары буынға, сатыға өтуде өзіміздің жүрегімізде асыл, идеалды арманға ие болса, адамның өзі жетістікке жақындай түседі. Егер Сіз арманыңызға жетуді ойлайтын болсаңыз керісінше түрлі өзіңізде қалыптасқан стереотиптердің артынан жүгіргіннен ол сіздің өміріңізді мәнді етеді. Егер сіздің алдыңызға қойған мақсатыңыз болса, онда сізді жаман ойлар көңіліңізді аудара алмайды. Егер сіздің мақсатыңыз болса, сіз өмірдің мәнсіздігін ойлап, өзіңіздің жаныңызды ауыртпайсыз және жағымды ойларды ойлауға үйренесіз.  Жетістікке жеткен адамдардың көптеген қасиеттері өзінің алдына қойған мақсатына жетуде қалай болмасын көрінеді.

Қоштасу рәсімі.
«Қызықты сабаққа рахмет!» жаттығуы.

Нұсқау: Студенттер дөңгелене, шеңбер құрып тұрады. Біреуі ортаға шығады, келесі студент келіп ортадағы студенттің қолын қысып,    «Қызықты сабаққа рахмет!» деп айтады. Екеуі бірінің қолын екіншісі ұстаған күйі ортада қалады. Кейін үшінші студент келіп бірінші немесе екінші студенттіңи бос қолын қысып, «Қызықты сабаққа рахмет!» деп айтады. Осылайша ортадағы топтың саны көбейе түседі. Барлығы бірінің қолын бірі ұстап тұрады. Ең соңғы студент ортадағы топқа қосылған кезде педагог шеңберді жауып, үндеместен келіп соңғы студенттің қолын қысады да қоштасу рәсімін аяқтайды.

Кіріспе

«Өзара түсінісу философиясы» модулі қоғамның глобальді проблемасы болып табылатын - қарым-қатынас пен махаббатқа арналған.  Қарым-қатынастың арқасында тұлға адамзат тәжірибесін меңгереді, білім жинақтайды, икемділіктер мен дағдыларға ие болады, өзінің сенімдері мен принциптерін, өмірлік идеалдарын қалыптастырады. Барлығымыз өмірде бақытты және сүйікті болғымыз келеді. Мәселе, қазіргі уақытта қоғамның дәстүрлі құндылықтар негізінің бұзылуынан, қайырымдылық пен зұлымдық туралы ойлардың араласып кетуі, қазіргі заманда адамгершілік қасиеттерінің жоғалуы, оның рөлінің төмендеуі тұлғааралық өзара түсіністік жүйесін құру қиындады.  Қоғамдағы материалдық құндылықтардың шексіз өсуі индивидтің ішкі рухани байланысын бұзып, қоғамдық-тарихи процестегі олардың рөлінің төмендеуіне, рухани құндылықтарымыздың маңызының жоюылуына, құнсыздануына, терең өзара түсіністікті тудыруға кедергісін келтіріп, қоғамның барлық салаларында есепсіз дау-дамайлардың тууына алып келуде. Сондықтан студенттер өміріндегі қарым-қатынастың, қайырымдылықтың, махабаттың маңызының жоғары екені туралы әңгімелесуге болады.

Беріліп отырған модулдегі сабақтар студенттерден өзінің өмірге, өзін қоршаған адамдарға қаншалықты ғашықтығын және жасаған әрекеттері мен қылықтарын жан дүниесімен мойындаған ашық жауаптар алуда  және шығармашылық жобаларды жасауға ұмтылдыратын әлеуметтік-психологиялық тренинг принциптері бойынша құрылған. Әсіресе, бала, ата-ана  қарым-қатынасы мен отбасындағы құндылықтарға арналған бөлімге  ерекше мән беруді талап етеді.

«Өзара түсінісу философиясы» модулі материалдары қоғамдағы, отбасындағы, өзінің жақындары мен сүйікті адамдарымен қарым–қатынаста өзіндік құндылықтарды түсінуге, ойлану үшін аяқталған сипатта беріліп отыр.

5 - сабақ.

Тақырыбы: «Отбасы –сүйіспеншілік пен жылулықтың қайнар көзі»

Сабақтың мақсаты: студенттердің «отбасы қоғамның бір бөлшегі» ретінде түсініктерін кеңейту. Отбасылық дәстүрлер мен ғұрыптарға қызығушылық пен сүйіспеншілікті қалыптастыру. Отбасы мүшелеріне деген сыйластықты, жауапкершілікті және қамқорлықты дамыту.

Әдістері мен формалары: дәріс-әңгімелесу, талқылау, «даналық сабақтары», бейне материалдарды көрсету, ойындар мен жаттығулар, өзін-өзі талдау.

Материалдар: хрестоматия, студент дәптері, аудио және бейнематериалдар, қағаз, маркерлер.

Сабақтың барысы:

Сәлемдесу рәсімі. Шаттық шеңбері. 

«Аңсап күткен кездесу» жаттығуы

Нұсқау: Студенттерге бір-бірін бірнеше жылдар бойы көрмегендей сәлемдесу қажет. Педагогтың белгісі бойынша студенттер бір-біріне жақындап, әртүрлі әдістермен сәлемдеседі. Қол алысуға, құшақтасуға, тәжім етуге, бірін-бірі денесіне қол тигізіп, қағуға болады, сондай-ақ көп мағыналы көзқараспен қарап, айқын эмоцияларды көрсетуге де болады. 

.
Отбасын жасайтын және нығайтатын күш –махаббат:әке мен шешенің, әке мен балалардың, шеше мен балалардың өзара сенімді, адал, шын берілген махаббаты. Алайда махаббат басқа бір жақтан, сырттан келетін шабыт немесе таң шапағы емес. Махаббат дегеніміз –орасан зор еңбек.

В.А.Сухомлинский

Өз үйінде бақытты адам ғана шын бақытты.

Л.Н.Толстой. 
Дәріс-әңгімелесу.

Оқытушы. Отбасы - бірлесіп күн көретін туыстық қатынаста тұратын адамдар тобы. Балалар тәрбиесін жүзеге асырып, басқа да қоғамдық тұрғыдан мәнді кажеттіліқтерді қанағаттандыратын некелік немесе туыстық қатынастармен байланысқан адамдар тобы.

 Отбасы қоғамның тұрақтылығы мен келесі ұрпақ тұрғындары санының орнын толтыруға мүмкіндік беретін, негізгі институттарының бірі болып табылады. Адам бүкіл өмірінің барысында әрқилы көптеген топтардың құрамына мүшелік еткенімен, тек отбасы ғана ешқашан ажырамайтын топ болып қала береді.  Отбасы әлеуметтік ұйымдасудың ең кеңінен таралған түрі болып табылады.  Отбасы ХІХ ғасырдың бірінші жартысынан бастап, швед тарихшысы Иоганн Якоб Баховеннің «Аналық құқық» атты еңбегінің жарық көрумен байланысты ғылыми тұрғыда қарастырыла бастайды. Баховен отбасының тарихы жөніндегі тарихи бастау ретінде ілкі заманның классикалық әдебиеттерін талдай келе, алғашқылардың бірі болып, көне дәуір аңыздарының әйел мен еркектің қоғамдағы өзара қатынастарындағы тарихи өзгерістерді  сипаттайтынын көрген. Маңызы жоғары әлеуметтік институттарды сөз еткенді біз олардың қатарынан бірінші жоспарда отбасын атаймыз. 

Ертеде күн көрістің ауыр жүгін көтеріп, табиғи және әлеуметтік сілкіністер мен қырсықтарға төтеп беру үшін, отбасының көп жанды – бала шағалы болуын тілесе, кейін санының көптігі әрбір халықтың, елдің артықшылығы, құнды қазынасы саналған. Осылайша қоғамның әлеуметтік жағдайы, адамдардың онда жақсы өмір сүруі отбасының құрамына байланысты болған. Сондықтан отбасының құрылымына зор маңыз беріліп, мәнін қорғаған, отбасының ар-намысын сақтауға, сырын шашпауға, мүшелерін бір-біріне қатысты адалдыққа тәрбиелеген. «Отан отбасынан басталады» дегенінің мәнісі де осында.

Отбасындағы тәртіптің, оның мүшелері арасындағы адамгершілік-туыстық қарым–қатынастың, демократизмнің алатын орны ерекше. Әйтсе де онда өз бетімен кетушілікке жол берілмейді. Отбасы тіршілігінің ежелден-ақ қалыптасқан заңы бойынша, оны отағасы, ол болмаса отанасы, одан қалса, үлкен аға не әпке басқарады, олардың сөзін, ұйғарымын өзгелері де жерде қалдырмайды, ал үй-ішінің шылбыр тізгінін қолында ұстаушылар да өз тараптарынан отбасының барлық мүшелерінің пікірін, тілек–ұсыныстарын елеп–ескеріп отырса, бұл, бір жағынан, ортақ мүддеге қызмет етеді, екінші жағынан, тәрбиелік, өнегелік мәні бар инабаттылық та болып табылады.

Отбасының бейіл – береке, ынтымағы үшін отағасының әділ, ұстамды болуы – орасан маңызға ие. Оның тәрбиелік рөлі де зор. Ата –ана өз отбасын нығайта отырып, сонымен бірге оның балиғатқа толған мүшелерін үй болуға, өз шаңырағын көтеруге әзірлеуі басты әрі жауапты міндет болып саналады. Жас отаудың түтіні түзу шығып, махаббат пен тату–тәттілік,береке –бірлік орын тепкен жылы ұяға айналуы, босағасы берік, болашағы нұрлы болуы көбіне–көп жас жұбайлардың үлкен үйде алған тәрбиесі, көрген өнегесіне байланысты. «Ұяда не көрсең, ұшқанда соны ілерсің», «Әке көрген – оқ жонар, шеше көрген – тон пішер», «Көріп алған көріктіден көрмей алған текті артық», «Анасына қарап, қызын ал» деп, халық бәрін бастан кешіп, сынақтан өткізгендігін айтады. Хан ордасы, салтанатты сарайларда талай аунап – қунап жатып, өзінің шұрқ тесік құрым киіз үйіне қайтып оралғанда, төрінің тарлығынан көсілгенде сирағы сыртқа шығып кетсе де, Жиренше шешен: «Ай-хай, менің боз үйім, кең сарайдай өз үйім», – деп, жаны жай тапқан екен. Бұл аңызда үлкен шындық, терең мән бар. Әркімге, оның ішінде балаға өз үйінен ыстық, өз үйінен кең де керемет мекен жер жүзінде жоқ. Кавказ халықтарында да «Нағыз жайлы орын: қылышқа – қынабы, отқа – ошағы, ер жігітке – өз үйі» деген тамаша нақыл бар. Алайда, бала онда ата–ананың қамқорлығына, шексіз сүйіспеншілігіне бөленіп,  әке мен шешенің жақсылығы мен дәулетінің қызығын көріп қана қоймай, адамгершілік, әдеп–инабат тағлымдарын алуы, оларды меңгеріп, іс жүзінде қолданудың ынта мен ықылас, қайрат пен қажыр талап ететін жолынан өтуі тиіс. Соның бірі – үлкендердің ақыл-кеңесі, өсиеті. Мұны жай ақыл  айту, құрғақ насихатшылдық, қарттардың кәдуілгі әдеті деп қарау – қате. Онда сен жақсы бірдеңеге үйреніп қалсын деген ниет қана емес, үлкен өмір тәжірибесі, жастығына байланысты сен жете мән бере қоймайтын құнды сабақ бар. Соны құлаққа іліп, зердеге түйіп өскен жастан көп жақсылық күтуге болады. «Естілердің айтқан сөздерін ескеріп жүрген кісі өзі де есті болады», – деген ғой кемеңгер Абай.

 Отбасы бұл – адамзат қоғамының басты институты. Отбасы институты бірінші кезекте едәуір жекелеген көптеген институттарды, атап айтқанда: неке институтын, туыстық институтын, аналық жіне аталық институттарын, жеке меншік интститутын, балалық шақты әлеуметтік қорғау және қамқорлыққа алу институтарын және т.б.қамтиды. 

Отбасының аса маңызды қызметтеріне:

1) халықтың ұдайы өсуі – адамның отбасында физикалық және рухани-адамгершілік ұдайы өсуі;

2) тәрбиелік қызметі – жас ұрпақтың әлеуметтенуін, қоғамның ұдайы қсуінің мәнени қамтамасыз етілуі;

3) шаруашылық-тұрмыстық – қоғам мүшелерінің дене денсаулығын қолдау, балаларға және отбасындағы қарт адамдарға қамқорлық;

4) экономикалық – отбасы мүшелерінің басқалары үшін материалды қаражаттарды алуы, кәмелеттік жасұа толмағандарды және қоғамның еңбекке қабілетсіз мүшелерін экономикалық қолдау;

5) рухани қарым-қатынас қызметі – отбасы мүшелері тұлғасының дамуы, рухани өзара байуы;

6) әлеуметтік-мәртебелік – отбасы мүшелеріне нақты мәртебені ұсыну, әлеуметтік құрылымның ұдайы өсуі;

7) бос уақыт – бос уақытты ақылға қонымды етіп ұйымдастыру, қызығушылықтардың өзара байуы;

8) эмоциялы – психологиялық қамқорлық пен эмоциялы қолдауға ие болу, индивидтердің эмоциялы тұрақталуы және олардың психологиялық терапиясы;

9) бастапқы әлеуметтік қадағалау қызметі – тіршілік әрекеттерінің әрқилы аумақтарында отбасы мүшелері мінез-құлықтарының моральды реттелуі, содай-ақ ерлі-зайыптылардың, ата-аналар мен балалардың арасындағы жауапкершіліктің жіне міндеткерліктердің реттелуі жатады.

8) эмоциональная – получение психологической защиты, эмоциональной поддержки, эмоциональная стабилизация индивидов и их психологическая терапия;

9) функция первичного социального контроля – моральная регламентация поведения членов семьи в различных сферах жизнедеятельности, а также регламентация ответственности и обязательств в отношениях между супругами, родителями и детьми

Астарлы әңгіме: «Тату отбасы».
Ерте, ерте, ертеде бір отбасы болыпты. Ол жай отбасы болмапты. Ондағы адамдардың саны 100-ге тартыпты әрі тұтастай бір ауылға сайыпты. Олар солай бір отбасы және тұтастай бір ауыл болып тіршілік етіпті. Сіздер: жер жаһанда үлкен отбасылар аз ба деп ойлайсыздар. Алайда мәсле басқада, ол отбасы ерекше жанұя болған екен – онда, яғни сол ауылда татулық пен бейбітшілік орын алған екен. Олар бір-бірімен ұрсыспайды да, тіптен төбелесіп, жанжалдаспайды да екен. Ол жанұя туралы хабар әміршінің құлағына де жетіпті. Ол адамдардың айтқандарының рас-өтірігінн тексеруге бекінеді. Ол ауылға келіп, айналаның айнадай тазалығын, көз тартарлық әдемілігін, асып-төгілген дәулет мен татулықтың орын алғанын көріп, жаны жай тауып, рахаттанда. Балалардың көңілі жай, қарттардың көңілі тыныш. Әмірші таң қалғанын жасырмайды. Ол ауылдың осындай татулыққа қалай қол жеткізгендерін білгісі келіп, отбасының басшысына келеді; одан отбасында осындай келісім мен татулықты қалай орнаттың деп жасырмай сұрайды. Ол болса қолына бір қағазды алып, әлденелерді жаза бастайды. Ұзақ жазады, оның сауаттылығының аса керемет емес екендігі байқалып тұрады. Кейін ол қағазды алып әміршінің қолына ұстатады. Ол қағазға қарап, қарттың шимай-шатпақтарын түсінуге тырысады. Әрең түсініп, таң қалады. Ол қағазда – сүйіспеншілік, кешірім, шыдамдылық деген үш сөздің ғана және парақтың соңында жүз есе сүю, жүз есе кешіру, жүз есе шыдамды болу деп жазылғанын көреді. Әмірші оқып, басын қасып: «Осы-ақ па?»-деп сұрайды.

· «Иә»,- дейді қарт, «кез келген жақсы отбасы тіршілігінің негізі осы» -деп тіл қатады.Сосын ойланып:

- Татулық та маңызды – деп қосады.

Студенттерге талқылауға ұсынылатын сұрақтар:

· Астарлы әңгіменің мәні неде?

· Сіздер отбасының құндылығын нығайтатын сөздердің тізімін кеңейткіңіз келе ме?

Жаттығу: «Жылы сөз»

Мақсаты: студенттердің өздерінің және айналасындағы жақын адамдардың психологиялық сипаттамаларын анықтау іскерліктерін дамытуға, өзін-өзі талдауға ықпал ету.

Нұсқау:Өз жақындарыңызды, таныстарыңызды, туысқандарыңызды қандай жылы сөздермен атайтындарыңызды естеріңізге түсіріп, жазыңыздар.

Студенттерге талқылауға ұсынылатын сұрақтар:

· Оларды қандай жағдайларда пайдаланатыныңыздарды ойланып көріңіздерші? 

· бір нәрсе керек болғанда ма әлде ол адамға өтініш білдіргенде ме?
· Не болмаса көңіл-күйлеріңіз жақсы болғанда ма?
· Оны жиі қолданасыздар ма?
· Олай болмаса, неге?
· Адамдарға жакын сезімдеріңізді білдіруде не нәрсе кедергі болуы мүмкін?
· Адамдарды жылы сөздермен атағанда қандай сезімде боласыздар?
· Олай атаған адамдар сіздің жылы сздеріңізге қалай жауап береді?
Оқытушы. Әрбір бақытты отбасының өзіндік құпиялары бар. Сіз үшін бақытты отбасы-сөзінің мәні неде деп ойлайсыз? Отбасы және сүйіспеншілікті сақтап қалу сіздің үздіксіз назарыңызды, уақытыңыз бен қуатыңызды талап ететін күнделікті жұмыс іспеттес.  Егер сіз отбасылық өміріңізде бір-біріңізбен сүйіспеншікті, сенім мен өзара түсіністікті сақтап қалғыңыз келсе ол үшін сіз қатынастарыңызға тұрақты түрде күш-қуат жұмсауда аянбауыңыз керек. Бірлескен жобалар мен міндеттер отбасындағы бақытқа негізделген қатынастарды орнтауға өз септігін тигізеді. Сірә, ол отбасын сақтап нығайтудағы, отбасы мүшелерінің сүйіспеншілігі мен өзара қызығушылықтарын сақтаудағы қуатты құралдардың бірі болар. Егер де сіздердің ортақ жобаларыңыз болса, егер сіздер бір ортақ нәрсеге ұмтылыс білдіретін болсаңыздар, онда сіздерге бірге қызықты болып, қуанышты сәттеріңіз толастамайтын еді. Сіздердің әрдайым талқылауға болатын әңгімелеріңіз аяқталмайтын еді.  Отбасы бұл – қиын қыстау мезеттерде көмекке келетін, жетістіктеріңізге бәрінен де артық қуанатын жақын адамдарыңыз. 

«Даналық сабақтары». Шағын топтармен жұмыс

Студенттермен келесі ойларды талқылаңыз:

· Отбасы бұл – балаларды бақытсыздықтан қорғауға тартылған кішігірім кеме іспеттес. Ол балаларды жеке шарықтауы мерзіміне дайындайтын ұя. 
· Отбасы қуанышқа негізделіп, сол үшін жаралған. Отбасын бір-бірін сүйіп қосылған екі адам құрайды.

· Сүю өзге адамның өмірін өзінікіндей қабылдау, ал өз өміріңді басқаға арнау деген сөз.

· Ата-анасының жанында сүюге үйренбеген, өз отбасын құрағанда да сүйе алмайды. 

· Сәбидің дүниеге келуі және оның жетілу ғажайыбы – отбасын мәнге және жарыққа толтырар дүние.

Оқытушы. 

Әңгіме. Анасының жеті қызы. (В.Сухомлинский) 

Анасының жеті қызы болыпты. Бір күн анасы алыста тұратын ұлына қонаққа барады. Үйіне тек бір аптадан кейін оралады. Ол үйге келгенде қыздары бір-бірімен жарыса анасын қалай сағынғандарын жеткізіп болмайды

- Мен сені күн шуағын аңсаған көкнардай сағындым-дейді бірінші қызы. 

- Мен сені бір тамшы суға зәру болған жердей күттім-дейді екінші қызы. 

- Мен сені ойлап, құсты күткен кішкентай балапандай жыладым – деді үшіншісі. 

- Маған гүлсіз арадай қиын болды-дейді төртіншісі. 

- Түсінде таңғы шықты көрген раушан гүліндей елестедің-дейді бесіншісі. 

- Мен сені бұлбұлды қарауылдаған шие бағы сияқты күттім-дейді алтыншысы. 

Тек жетінші қызы ғана үндемейді. Ол анасының аяғындағы етіктерді шешіп, аяғын жууға легенге су қуйып алып келеді. 

Психодрама«Менің отбасым»

Мақсаты: отбасыішілік қатынастардың  диагностикасы. Өз отбасының мүшелеріне оңтайлы қатынасты қалыптастыру.

Нұсқау: Студентке өз отбасының мүсінін немесе жанды көрінісін құрастыру қажет. Отбасына сіз жетілгенше бірге тіршілік еткен адамдардың барлығын қосу. Отбасы мүшелерін оларға тән мінездемелеріне қарай орналастыру. Отбасыңыздағы өзара қатынастардың бірін сахналау. Мүсінді жасаушы қатысушыларды отбасыңыздың әрбір мүшесі туралы хабардар ету. Отбасы мүшелерінің бір-бірімен өзара қатынастарын көрсету үшін ара қашықтықты пайдаланыңыз. Сахнаға отбасының мүшесі ретінде міндетті түрде өзіңізді қосыңыз. Сіз сахнаны ұйымдастырғанша, топ мүшелерінің бірінің сізді көрсетуіңізді ұсынуыңызға болады.

Студенттерге талқылауға ұсынылатын сұрақтар:

· Отбасыңыздың өмірінен дәл осы сахнаны не үшін таңдадыңыз?

· Отбасы мүсінін құрастыруда қандай сезімде болдыңыз?

Оқытушы. Сократ шәкірттерінің бірі үйленбекші болып, одан дұрыс шешім қабылдағаны жайында сұрай келгенін айтады. Жауабын алады: Білгеніңді істе. Кейін бәрібір өкінетін боласың. Сірә, ақиқат дананың сөздерін дәлелдеуде. Мыңжылдықтар бұрынғыдай бүгін де неке қоршалған қорғаныс іспеттес: сыртындағылар ішіне кіруге құштар болса, ішіндегілер – аман-есен шығуды армандайды.  Сирек кездесетін  ерекшеліктер жалпы ережені дәлелдеуде. Амалсыздан  сұрақ туындайды: отбасылық бақыттың ұзақтығы бал айымен шектеліп, бірлескен өмірінде бір-біріне көңілі толатын ерлі-зайыптылар жоқтың қасы ма? Әлеуметтанушылар: қазіргі заманғы отбасы дағдарыста деп дабыл ғағуда. Дегенмен, отбасының дағдарысы туралы жалпы мемлекеттік қайғының ортасында бақытты отбасылық отбасылық одақтар бар! Ең алдымен тұрақты, жайлы әрі бақытты некенің ара-жігін ашып алу қажет, бұл ұғымдардың мәні бірдей емес. Отбасының тұрақтылығы некеге толыққанды қанағаттанудың белгісі емес. Ажырасуға ұмтылыс бұл – шеткі жайсыздықтың белгісі болып табылады. Ажырасу емге сенім болмағандағы отаның жасалынуы сияқты. Махаббатқа масайрап, сүйіспеншілікті кешірген соң, бір-бірінен көңілдері қалмай, бірігіп ошақ алауын сақтауға әрекеттенген ерлі-зайыптылар ғана бақытты бола алады. Сонымен қатар, алаудың өрттен басталуы шарт емес, екі адамның бірге жылыну ұмтылыстарының өзі-ақ жеткілікті. Әрі бақытты отбасының жалпыға бірдей заңдарға бағынуы міндетті емес. Олардың жайлылығы әртекті негізге арқау етеді. Бақыт – көзге шалынбайтын нәзік материя. Оның теориялық негіздеу өте қиын. Әркім оны барлық кеңестер мен мысалдарға қарамастан өздігінен іздейді. Дегенмен оның ортақ өлшемдері болады. Сол себепті Лев Толстойдын бір нақыл сөзіне келспегенімізбен басқасына мойынсынбаса болмас: «Адамды өзіңнен жоғары, не өзіңді одан жоғарымын деп есепемесең ғана адаммен бірге өмір сүру жеңіл болады».

Отбасының ұйытқысы, берекесі, мейір-шапағат көзі – әйел. Әйелдің бұл рөлі отағасының жамағатына, бала-шағаның анаға деген сүйіспеншілігімен, қамқорлығымен, ана жанын қас-қабағынан, жанарынан танығыштықпен нығая, биіктей береді. Әрине, әйел де өзінің аналық борышын ұмытпағанда, әсіресе, ерімен қабағы жарасып, тату–сүйіспеншілікте тұрғанда, оған деген көзқарасында халқымыздың ізгі дәстүрін, өнегелі өміршең салтын, діни жол жосығымызды ескергенде ғана оның қадір-қасиеті, бүкіл отбасын, ауылды, ағайын-туысты топтастырушылық мәртебесі арта түспек. Жеткіншек ұрпақ мұны ұғып, біліп өскені абзал.


Әйелдің еріне қарым–қатынасы балалардың әкеге көзқарасының сипатын анықтайтыны берік есте болуға тиіс. Мұның, өзі, бір жағынан, үй ішіндегі әдептің бастау көзі екені анық. Демек, балалар үшін әке беделі аналарының сөзі, іс – қимылы, қас–қабағы арқылы қалыптасады. Мысалы, ерлі-зайыптылар балаларының көзінше бір біріне қатты, балағат сөздер айтпақ түгіл, дауыс көтеріп, керісуге тиіс емес. Олай еткенде өзі беделдерін жоғалтудың, бала – шағаның жүрегін шошытып, зәресін ұшырудың үстіне, олардың жанына кейін өздері үй болғанда алдарынан шығатын жаман әдеттің ұрығын егеді. Бұл жағынан аналардың балаларға: «әкеңмен ақылдас», «әкең біледі», «әкеңнің айтқанын істе», т.б. деген сияқты дәстүрімізде бар сөздерді айтып отыру қандай ғанибет! Атақты «Абай» эпопеясында халқымыздың осыған орайлас қадірлі дәстүрін танытатын мынандай бір тағылымды эпизод бар.

Семей қаласында үш жыл оқып, жайлаудағы әке үйіне кешкіре жетіп жығылған 13 жасар шәкірт бала – Абай аттан түскен бетте, сәлемдесу үшін, шешеге қарай жүреді. Сонда ақылды да байсалды ана Ұлжан: «Әй, балам, анда әкеңдер тұр, әкеңе барып,  сәлем бер!» – дейді. Бір сәтке балалық сезім жеңіп, қателік жіберіп алғанын түйсінген жас Абай кілт бұрылып, ортасында әкесі Құнанбай бар шеткерірек тұрған оқшау топқа қарай адымдай жөнелді. Ұлы жазушы М.Әуезов мұны халықтың жүрекке жылы осындай тамаша дәстүрінен хабардар ету үшін ғана емес, оның тәрбиелік зор маңызын жоғары бағалағандықтан да келтіріп отырғаны анық.  

Ата-ананың бір-бірінің қадір-қасиетін осылайша ардақтап, бедделін өсіруі, араларында өкпе-наз, дау-дамай туа қалғанда, оны балалардан оңашада, екеу ара шешіп отыруы– шынайы әдептілік, инабаттылық, адамгершілік, өзара түсіністік. Сонда ғана олар үйдің «Қос алтын босағасы» дейтін халықтық марапатқа лайық биіктен көрінбек. 

Астарлы әңгіме «Жүрек»
       Ерете, ерте ертеде жүрек тіршілік етіпті. Ол жанның түкпірінде ғұмыр кешіпті. Әрі ешкімге кедергі келтірмепті. Бір күні жанға Сезім кіріпті. Ол бұрында болған екен. Сезім Жүрекке ұнап қалады. Жүрек Сезімді жоғалтып алудан қорқып, оны қатты қастерлепті. Тіптен есікті құлыптап қоятын болыпты. Олар жанның түкпір-түкпірін ұзақ аралап, сөйлесіп, армандайды. Кешқұрым олар жанды жылыту үшін бірігіп от жағады. Жүрек сезімге үйірсектеніп, Сезім оның жанында мәңгі қалатындай көрінетін. Әрі Сезім де солай деп сөз берген. Ол сондай қиялшыл болатын. Бірақ бір күні Сезім жоғалып кетеді.  Жүрек оны барлық жерлерден іздейді. Ұзақ іздейді. Бірақ кейін ол жанның бір бұрышынан балтамен шабылған жараны тауып алады. Сезім үлкен жара қалдырып, жай қашып кеткен екен. Жүрек барлығына өзін кінәлайды - ренжитіндей ол Сезімге қатты сенім білдірген еді. Сезім жайлы естелік ретінде жан жарасы ғана қалады. Ол ешнәрсемен жаба алмай қояды. Түнімен ол арқылы Суық та Ызғарлы жел еседі. Ол кезде жан бүрісіп, қатып қалатын. Кейін Жүрекке басқа да сезімдер кіруге ниеттенеді. Бірақ Жүрек оларды кіргізбей, әркез жара арқылы сыпыртқымен сыпырып тастап отырады.  Бірте-бірте сезімдер мүлде кірмейтін болады. Алайда бір күні жанға мүлде өзге Сезім келіп, есігін қағады. Алғашында Жүрек ашпай қояды. Сезім алдыңғылар сияқты жара арқылы кірмей, есіктің алдында күтіп отырады. Кеш бойы Жүрек жанның ішінде жай таппай серуендеп жүреді. Түнде әлдеқандай жағдай болар ма деп басына сыпыртқысын жастап, ұйқыға кетеді. Ешкімді қуудың қажеттігі туындамады. Таңертенгісін Жүрек кілттің ұңғымасына сығаласа, Бейтаныс Сезімнің сол қалпында есіктің алдында отырғанына көзі жетеді. Жүрек әлі кірмегенді қууға болмайтынын түсініп, мазасы қашады. Тағы бір күн өтеді. Жүректің бұлқынғаны соншалықты, ол бейтаныс Сезімді жанға кіргізгісі келгенін өле-өлгенше қалағанымен олай жасауға да қатты қорқады. Жүректі үрей билейді. Ол бейтаныс Сезімнің алғашқы Сезімдей қашып кете ме деп қорқады. Олай болса, Жүректе екінші жара пайда болады. Оның салдарынан азынаған жел тұруы мүмкін. Солайша күндерге күндер жалғаса береді. Жүректің есіктің алдындағы бейтаныс Сезімге еті үйреніп қалады. Содан, бір күні көңіл-күйінің жайдарлылығымен бейтаныс Сезімді кіргізеді. Кешқұрым олар алғаш рет от тұтатып, бірнеше жылдардан кейін жандарын шынайы жылытып алады. 

- Сен кетіп қаласың ба?- дейді Жүрек шыдамастан.

- Жоқ, -дейді бейтаныс Сезім, - мен кетпеймін. Бірақ менің бір шартым бар сен есікті кілттеп, мені ұстамайсың. 

- Мен есікті кілттемеймін, - деп келіседі Жүрек, - бірақ сенің ескі жарамен қашып кетуіңе болады ғой.

Сөйтіп Жүрек бейтаныс Сезімге өзінің әңгімесін баяндап береді.

- Мен ескі жаралармен жүрмеймін,-деп күледі бейтаныс сезім, - мен мұлде өзге Сезіммін.

Жүрек оған сенбейді. Бірақ жанның ішін аралап, серуендеуге шақырады. 

- Сенің ескі жараң қайда?-деп қызығушылық білдіреді бейтаныс Сезім.

- Міне, - деп Жүрек  ащы жымиып, жара орналасқан жерді көрсетеді. 

Бірақ жара өз орнында болмай шығады. Жүрек жанының сыртында суық та ызғарлы, желдің ашулы дауысын естиді. Жүрек бейтаныс Сезімге көз тастап, жымияды да, есікті ешқашан кілттемейтінін айтады.

Студенттерге талқылауға ұсынылатын сұрақтар:

· Астарлы әңгіменің мәні неде?

· Жаңа Сезімдерге қалай жауап беру керек?

· Өз жүрегіңізге қандай ұсыныстар айтар едіңіз? 

Рөлдік ойын «Отбасылық кеңес»

Ойынның мақсаты: отбасында икемді болуға, жақындарының қызығушылықтарын ескеруге үйрену. Отбаслық жағдайларда өзін-өзі бара-бар бағалау дағдысын қалыптастыру.

Нұсқау: Студенттер тобы үш «отбасына» бөлінеді. Тапсырма барлығына ортақ ұсынылады. Жеке-дара тапсырма бойынша құрастырылған проблема жөнінде «отбасылық кеңесті» ұйымдастыру. «Отбасылық кеңесте» «отбасының әрбір мүшесі» жасына және даралық ерекшеліктеріне қарамастан дауысқа ие болып, өз пікірін еркін білдіре алады. «Кеңестің» төрағасы «отбасы» талқылайтын негізгі идеяларды, «кеңестің» шешімдерін және шешім қабылданбаған жағдайдағы ықтималды салдарын жазып отырады. «Отбасылық кеңестің» барысын «қоғамдастықтан» екі адам бақылап отырады, алайда «отбасы мүшелері» олар жайында білмейді. Бақылаушылар «кеңестің» барысы мен нәтижелерін анағұрлым толыққанды талқылау үшін қажет. Әрбір үш «отбасының» тапсырмалары төмендегідей.

Бірінші тапсырма: «Күйеуі» - орысшаланған неміс, «әйелі» - орыс, үш бала (17 және 7 жас шамасындағы ұл балалар, 14 жастағы қыз). «Отбасында» оған қоса «енесі», «әйелінің ағасы» (қайын ағасы), «Қайын атасы» бар. «Күйеуі» отбасымен бірақ өзінің тархи отаны Германияға көшкісі келеді. Оның «әйелі» олай болғанын қаламайды. Балалар мен туыстарының ойы әрине бір жерден шықпайды!

Екінші тапсырма: Дәрігерлер «әулеті». «Ата-аналары» қомақты кіріс енгізетін тәжірибелері бар танымал еңбектері сіңген дәрігерлер. Олардың «ұлы» - бозбала,  қалалық медициналық университеттің 5 - курс студенті ата-анасының естерінен тандырарлық күтпеген шешім қабылдайды, яғни университетті тастап, шет аймаққа барып пайдалы іспен айналысуға бел буады.

Үшінші тапсырма:  17 жастағы«қыз бала» аяғынан тұрып келе жатқан кәсіпкер 27 жастағы әзірбайжанға тұрмысқа шыққысы келеді. Оның «ата-анасы» «қыздарының» таңдауын құптамайды, ал оның 15 жастағы «інісі» мен «апайы» «әжесі» «немересінің» шешімін қолдап, ол оның жеке басының мәселесі деп есептейді. Тұрмысқа шыққан соң «қыздары» алғашқы кезде «күйеуімен» бірге өзінің «ата-анасының» үйінде тұрғысы келеді.

Студенттермен талдау: әр «отбасы» өздерінің ортасында «отбасылық кеңестің» қалайша жүргенін, барысын, ақыр соңында қандай шешімнің қабылданғанын талдайды. Бақылаушылар өз ойларын ортаға салады. Барлығы бірігіп, «отбасылық кеңестің» тиімділігін, коммуникативті мінез-құлықтың ерекшеліктерін бағалайды.

Жаттығу «Менің отбасымның дәстүрлері» 

Нұсқау: студенттерге өздерінің отбасыларына арнап, жаңадан 5-7 дәстүрді жазуға тапсырма беріледі.

Дәстүрлерді қандай өлшемдерге байланысты таңдағандарын негіздеп, түсіндіру.

Нәтижесі. Сабақты қорытындылау.  

Оқытушы. Отбасынан артық не болуы мүмкін?(А. Сампиева)

Әжетайым қандырып құмарыңды,

Еркелеттің жан ата ұланыңды.

Өздеріңе арнадым бұл әнімді, шіркін,

Қамқорым, шаттығым әжелерім!

Қамқорым, шаттығым аталарым!

Ыстық маған әкетай алақаның,

Апатайым ержетті ау балапаны.

Биік болды ау, өзіңмен ақ отауың шіркін,

Нұрлы өмір сыйлаған, сыйлаған әкелерім!

Нұрлы өмір сыйлаған, сыйлаған аналарым!

Аңқыылдаған ағатай, жеңгелерім,

Әпке, жезде бауырым сендер едің.

Өздіріңді сағынып мен келемін шіркін,

Тілеулес,бауырлас ағайыным!

Тәлеулес, ауылдас ағайыным!

Қоштасу рәсімі.  
«Мен кімге ұқсағым келеді...» фразасын жалғастыру
Нұсқау: бір туысыңды таңдап, неліктен оның еліктеу нысанына   айналғанын түсіндіру. 
6- сабақ.

Тақырыбы: «Махаббат күші»
«Махаббатсыз дүние бос...»

Абай.

Сабақтың мақсаты: Өзін-өзі тану және өзін-өзі талдау дағдыларын дамыту. Әр адамның сүю сезімінің қайталанбастығын көрсету. Студенттердің тұлғааралық қатынастар психологиясы жөніндегі білімдерін көкейкесті ету.

Әдістері мен формалары: дәріс-әңгімелесу, талқылау, «даналық сабақтары», бейне материалдарды көрсету, ойындар мен жаттығулар, медитация, өзін-өзі талдау. 

Материалдар: хрестоматия, студент дәптері, аудио және бейнематериалдар, қағаз, маркерлер.

Сәлемдесу рәсімі. Шаттық шеңбері. 
Жаттығу «Алға адым»
Нұсқау: Оқытушы екі студентті тақтаға шақырып, бір-бірінен әр жақтан бетпе-бет тұруды ұсынады. Содан кейін олар бір-біріне қарай қадам жасап, әлдебір жақсы сөздерді айтуы тиіс. Студенттер бір-біріне жақындағанша адымдай береді.

Махаббат – тіршілігіміздің басы мен аяғы.

Махаббатсыз өмір жоқ. 

Сондықтан махаббат ол дана адам бас иетін дүние.

                                                                                                 Конфуций
«Қадалған көз тартарлық,
Жігер отын жанар ғып.
Эвереске шыққандардың тізімі
Саусақпенен санарлық.
Махаббат та шың сияқты:
Күн жақындап қасына,
Бұлт қонатын тасына,
Қыран тектес жандар ғана шыға алады басына».
М.Шаханов
Ия, егер біз махаббатты Эверест шыңына теңесек, әлемдік деңгейде күні бүгінге дейін ол биіккекөтерілген адамдар некен-саяқ. Біреулер ғаламат шыңның етегіне барып құлайды. Ортасына дейін, тіпті, одан да ары жылжитындар бар. Бірақ, адам баласы үшін сол таңғажайып шыңға шығуды мақсат тұтудың, солай қарай бет бұрудың өзі үлкен жетістік. Енді, біреулер үйленуді, ұрпақ өсіруді, өмір жолында бірлесіп қимылдауды махаббатқа балап жатады. Дұрыс. Әйтсе де, бұл махаббаттың жеке-жеке бөлшектері ғана.

Махаббат – адам жүрегін нұрлы қуанышқа бөлеп, рухына қанат бітіретін ең күшті, ең тұрақты, ең асқақ сүйіспеншілік сезімі, «сол себептен» емес, «ештеңеге қарамай» сүйетін іңкәрлік. Махаббат – өмірдің мәні, жұпар шашқан гүлі, тамылжыған ән-жыры. Даналар: «Сүйіп көрмеген – өмір сүріп көрмеген», –  десе, осы заманның ақын – философы:

«Ғашықтықпен өткен күндер ғана – өмір

Ал қалғаны –жай күндер», – деп нақтылай түседі. Рас, ақын айтқандай, «махаббаттың » нақты формуласы жоқ, бірақ оның іздері арғы – бергі өмірде, адамдар зердесінде құс жолындай сайрап жатыр... Бұдан талай ғасыр бұрын «ай мен күндей» жас
аруға құлай ғашық болған бұла жігіт:

«Ерлер мінер сұр қасқа,

Шаба алмаса, ұр басқа.

Батырлық, байлық кімде жоқ,

Ғашықтық жолы бір басқа», – деп, аптабы аспандағы құс қанатын қарыған қырық күншілік шөлін, ұры – қары, қарақшылар торыған қатерлі жолын қаперіне алмастан, жер түбіндегі қыз еліне жапа-жалғыз аттанып кете барады.  Махаббаттың жанында атақ–даңқ пен батырлық, байлықтың өзін кәдеге алғысыз санаған қазақтың сүйіспеншілік этикасы неткен асқақ әрі сәулетті десеңізші! Ғашық бекзадаға солай дегізіп, қауіп–қатерге де қаратпай, айдап әкетіп бара жатқан құдіреттің аты – махаббат емес пе!?
Бұдан да ертеде алыстан келе жатқан керуеннің басшысы араб елі патшасының құзырына тағзым етуге кіргенде: жолда ғашықтық дертінен құса болып, сахарада жалғыз жүрген ақын жігітті көргендерін әңгімелеп береді. Патша есіл жасты есінен тандырған қыз әлемде жоқ сұлу шығар деп ойлап, көруге құмартыпты.Сарайына алдыртып, қараса: әлгісі қоңыртөбел ғана көркі бар тәмпіштеу бойжеткен екен. Осыған өле ғашық болып жүрген шайырдың да есі жоқ екен–ау деп, патша жігітті де шақыртып: – Жер бетінде теңдесі жоқ деген сұлуың осы ма! – дейді кейіспен. Сонда шайыр жігіт:

– Тақсыр, сіз ол қызға менің көзіммен қараңыз! – депті қызбаланып.

Бір жұрттың бетке ұстар шайырына қоңыртөбел ғана көркі бар қызды ғажайып ару ғып көрсетіп, естен тандыра іңкәр еткен керемет те – сол махаббат.

Барлық адам баласына тән әрі мыңдаған жылдар бойы өзінің мәні мен сәнін сақтап келе жатқан адам жанының осынау тамаша қасиеті жайында көне Шығыстың тағылым кітаптарының бірі – «Шабдал бұтақтарында»: «Адам қалауының үш қайнары бар, олар: жан, сана және тән»,

«Жан қалауынан – достық,

Сана қалауынан – сыйлау,

Тән қалауынан құмарлық туады.

Осы үшеуінің қосылуынан махаббат пайда болады», 

– деп, жақсы айтылған.

Әне, сол қадым заманнан ерекше әспеттеліп келе жатқан махаббатты – адам өмірінің ұлы жарастығы, адам жанының гүлдеп, шешек атуы; сүйіспеншілік жанарымен қарағанда ғана ашылатын әлемнің керемет сұлу суреті, өмірдің ыстық демі, ардақтылығы десек керек. Махаббатпен адамның күллі тіршілігі байланысты. Ол – адамның ішкі әлеміндегі рухани сезімдерінің көрінісі ретіндегі жай күйі.Барлық әдемі, сүйкімді, шарапатты, ұлы істерге, ерліктерге адамды сүйіспеншілік сезімдері жігерлендіріп, дем беріп отырады. Адам біреуді сүйгендіктен яки біреудің өзін сүйетінін сезгендіктен немесе біреудің сүйіспеншілігінен үміттенгендіктен, оның бойын күш – жігер кернеп, биік мақсаттарға ұмтылады, асқан қажырмен және өнерпаздықпен жайшылықта қолдан келмейтін үлкен істер тындырады.Әйтпесе, яғни, сүйіспеншілік жоқ жерде, өмір мәнінен, бар әдемі бояуынан айырылып, көңілсіз, жансыз сұрқайлыққа айналады. Демек, махаббат – өзің үшін ғана емес, екінші адам үшін өмір сүре білу, сол екінші адамның қайғысына да, қуанышына да ортақ болу, айналаға соның көзімен қарау, сол арқылы тіршіліктің қадір – қасиетін танып, оны ардақтау деген сөз.
Дәріс-әңгімелесу.
 Оқытушы. Бір кездері Жер шарында тұлғасы көз тартарлық, ақылды да талантты адамдардың мекендегені туралы аңыз бар. Әр ағзаның екі жынысы болған. Бір күні олар көкіректеніп, өздерін құдайдан артық санай бастайды. Сонда құдай оларға қаһарланып, Жерге әр адамды екіге әйел затына және ер адамға бөліп тастайтын найзағай жібереді. Кейін барлық жарты бөлшектер араласып кетеді. Сол кезден бастап олардың әрқайсысы Жер шарын аралап, өздерінің екінші жартысын іздеуде. Егер екі жарты бір бүтін болса, олар нағыз бақытқа ие болып,  махаббатқа кенеледі. Біз де қазіргі заманның адамдары екінші жартымыз туралы мәңгі сағынышта ғұмыр кешудеміз, дискотекаға, мектепке, достарымызға қонаққа барсақ та бізді: «Мүмкін дәл бүгін мен Оны кездестірермін?-деген бір ғана сұрақ мазалайды 

Стефани Ортиг –  Сиракуза Университетінде және Өнер мен Ғылым Колледжінде іс-әрекет ететін психология және  неврология профессоры. профессор Ортиг құрған топ жүргізген ғылыми-зерттеу жұмыстарының нәтижелері бойынша адам ғашық болғанда оның миының 12 бөлігінің бір уақытта қатар жұмыс жасап, эйфория күйін тудыратын химиялық заттардың  (допамин, окситоцин, адреналин және вазопрессин) өндірілуіне ықпал ететіндігін анықтаған. Махаббат сезімі ойша қиялдау, теңеу және бейнелік көріністер сияқты күрделі танымдық қызметтерге солайша ықпал етеді.  Сондай-ақ, зерттеушілер ғашық болу үшін бес секундтың өзі де жеткілікті екендігін анықтаған. Жаңа ақпараттар: «Адам қалай ғашық болады: жүрегімен бе?, әлде миымен бе?»-деген  сұрақтың туындауына себепші болуда. Ортиг ол сұрақтың әрқашанда жай сұрақ болмағандығын айтады. «Мен ми деп айтар едім, алайда, жүрек те сол күйге тығыз байланысты, өйткені махаббатың күрделі ұғымы мидан жүрекке және керісінше бағытта да жүретін жоғары көтерілуші әрі төмен түсетін үдерістері арқылы қалыптасады. Мысалы, мидың кейбір бөлшектерінің белсендірілуі жүрекке жетер әсерді тудыруы мүмкін».  Талдау махаббатың әрқилы көріністеріне жауап беретін мидың басқа да бөлшектерін айғақтауда. Мысалы, ана мен баланың арасындағы шартсыз махаббат мидың орта бөлігін қамтып, оның жалпы және әртекті бөліктеріне байланысты болады. Құмар махаббат дененің бейнесі сияқты анағұрлым жоғары танымдық қызметтерге ие болған мидың танымдық ассоциативті бөліктеріне байланысты.  Махаббат біздің қозғаушы күшіміз әрі тағдырымызды анықтаушы ғажайып болып табылады. Ол тұтқиылдан пайда болып, қисынсыз әрі көзге көрінбейді. Аталмыш сезімнің табиғатын зерттейтін ғылым ғашықтарды баурайтын ғажайып өзгерістерді анықтайды: махаббат мидың қорқыныш сезімдеріне, жағымсыз эмоцияларға, сынға жауап беретін бөліктерін басып, адамның негізгі қажеттіліктеріне жауап беретін және ләззат алу қызметіне жауап беретін аймақтарына ықпал ететіндігін анықтайды. Антропологтар, биохимиктер, философтар және діндарлар махаббаттың табиғаты туралы күтпеген болжамдарды айтуда. Дегенмен, олардың барлығы әйел мен еркектің бір-біріне қатысты басынан кешірген сезімдерінің астарында анағұрлым жоғары, ақылға сыймайтын, түсініксіз  дүниенің тұрғандығын мойындайды. Ғашық болғандардың барлығы ақылды және ақылсыз, жас және кәрі, бай және суретші де бірдей сезімдерді кешіреді. Өтірік, адалдық, қызғаныш, шаттық, сатқындық – ешкім өзінің махаббатының хикаясының қандай болатынын, қалай аяқталатынын алдын ала болжай алмайды. Бірақ барлығы ол барда барлығы – уақыттың, ақшаның, беделдің, міндеттердің екінші жоспарда қалатынын жақсы біледі. Дәрігерлер махаббатты психиканың компульсивті, аддиктивті, бізді сүйіспеншілігіміздің затына өктемдікпен тартатын  бұзылыстарының бірі деп тұжырымдайды. Ол жалпы нашақорлыққа тең, атап айтқанда кокаинды тәеулсіздік іспеттес. Философтар оны өзіңіз ғашық болмайынша түсінуге болмас, ақыл мен жанның ерекше күйі деп айтады.  Карл Густав Юнг: «Ол ессіздік емес. Осы тұста «ақыл» сөзін қолданудың өзі орынды ма дер едім? Ол ұшы қиыры жоқ жарық та қараңғылық та болып табылады. Ондай құпиялы қуаттан ешкім қашып құтыла алмайды». Ғалымдар махаббаттың: жыныстық әуестік, қиялшыл махаббат және үйірсектік сияқты негізгі үш түрін көрсетеді. Бірақ дәл қиялшыл махаббат жайында ғасырлар бойы жазушылар мен ақындар жырлауда, дәл соған музыканың және көркем өнердің  сансыз төл тұмалары арналуда. Әрі тек махаббатпен ғана қоштасу сондай қиын. Дәл сол лабораториялық зерттеу жұмыстары махаббат айырылған адамдардың 100 пайызының қуатты, тіптен шыдатпайтын ауырсыну сезімін кешіргендерін көрсетуде. Бірақ кейбір адамдар ол күйді салыстырмалы түрде қысқа мерзімде жеңе алса, басқалары жылдарға, онжылдықтар тіптен өмірлерінің ақырына дейін қиналып өтеді. Дегенмен адамдардың көпшілігі махаббаты мүлде кешірмегеннен гөрі одан айрылғаннын артық екендігін қалайды.

Даналық сабақтары. Шағын топтармен жұмыс.

· Кез- келген махаббат өз бетінше шынайы да керемет, тек ол адамның  миында емес жүрегінде болса болғаны. (В Белинский)

· Махаббат - құштарлықтардың ішіндегі ең қуаттысы, өйткені ол бір уақытта адамның миын,  жүрегін және тәнін жаулайды. (Ф.Вольтер)

· Біз барлық қуаныштардың  бастауына айналғымыз келеді, ал егер ол мүмкін болмаса, ғашық болған адамымыздың барлық бақытсыздықтарын кешіруді қалаймыз.( Ж.Лабрюйер)

· Еркіндік дегеніміз жауапкершілік, сол себепті көпшілігі одан үрейленеді.( Б. Шоу)

· Періштелер оны аспандағы ғанибет десе, шайтандар – жаһаннамның азабы десе, адамдар – адамдар-махаббат деп біледі.(Г.Гейне)

· Сүйікті болу бай болудан артық, өйткені сүйікті болу – бақытты болу деген сөз. К.Тилье
· Махаббат жалғыз да, ал оның жалған түрі сан мыңдап саналады. Ф.Ларошфуко
· Махаббат деген –қажеттілік пен сезімнің ұласуы. О. Бальзак
Оқытушы. Адами қасиеттер мен көріністердің қатарында махаббат ең ұлы да ең тартымды құпия сезім болып табылады. Ондай сиқырлы сезімнің  жұмбағы әлі көп жылдар бойы әр жастағы, ұлты, әлеуметтік тұрғылары әртекті адамдарды толғандыратын болар. 

Астарлы әңгіме «Бізге өмір сыйлағандар туралы»
Бозбала өзге ұлттың қызына ғашық болады. Оған үйленуге бел буады. Бойжеткен болса: «Мен саған тұрмысқа шығамын, бірақ алдымен сен мен үшін жүз істі атқарып шық,-деп айтады. Жігіт қыздың еркеліктерін орындай бастайды. Алғашында ол жігітті бірде-бір тірегі жоқ жартасқа шығуға, кейін сол жартастан секіруге мәжбүрлейді. Жігіт секіріп, аяғын сындырып алады. Онда қыз жігітке жүріп, ақсамай жүр деп бұйырады. Одан да басқа қолдарын су қылмай  көлді жүзіп өту; асау атты тоқтатып, тізерлету; қыздың кеудесіндегі алманы бөлу тапсырмалары беріледі. Жігіт тоқсан тоғыз істі орындап шығады. Біреу ғана қалады. Содан қыз: «Енді анаңды және әкеңді, өз тіліңді ұмыт», - деп айтады. Жігіт көп ойланбастан атқа мініп, атын қамшылап, мәңгілікке ғайып болады.

Студенттерге талқылауға ұсынылатын сұрақтар:

· Бозбаланың орнында болсаңыз сіз қайтер едіңіз?

· Сүйікті адамды таңдауда қалауларыңыз қандай?

Жаттығу «Арманыңдағы адамның келбеті» 

Нұсқау: Өмірді бірге кешіруге даяр адамды елестетіңіз. Таңдаған адамыңыздың мінез бітістері мен рухани қасиеттерін тізіп шығыңыздар.

Студенттерге талқылауға ұсынылатын сұрақтар:

· Сіздің таңдауыңыз қандай негізде жүзеге асырылды?

Коллаж «Махаббатың қуаты». Шағын топтармен жұмыс. 

Мақсаты: махаббат сезіміне оңтайлы қатынасты қалыптастыру. Сезімдік тәжірибенің және эмоциялы күйзелістердің негізінде үйлесімді күйін дамыту. 

Материалдар: (ватман, бояулар,  бояу жаққыштар, журналдар, желім, қайшылар, түрлі-түсті қағаздар).

Студенттерге талқылауға ұсынылатын сұрақтар:

· Орындаған жұмыстарыңыздың негізгі идеясы қандай деп ойлайсыздар?

· Шығармашылық жобаны орындауда қандай күйзелістерді кешірдіңіздер?

· Коллажға барлық эмоциялы түйсіктеріңізді ақпарат түрінде толықтай жеткізе алдыңыздар ма? 

Оқытушы. Кейбір адамдар  махаббаттан үрейленеді. Олар ғажайып өзара қатынастардан гөрі жалғыз болғанды қалайды. Олар өздері мен әлемнің арасында қабырға орнатып алады. Олардың қорқынышы өздерінің жұбын тауып, шынайы бақытты адам болуға кедергі келтіреді. Өзіде сүюге және сүйкті болуға мүмкіндік беріп, қорқынышыңа қарсы тұруға батылдық таныту қажет.
Релаксация «Ғашықтардың айналы биі»
Нұсқау: студенттер жұптарға бөлінеді. Кез келген әуенді қоюға болады. Жұптардағы адамның бірі айна болып, екіншісінің биін барынша анық қайталауға тырысады. Кейіп жұптар орындарын алмастырады. 

Жаттығу «Махаббаттың заңдары» 
Нұсқау:  Махаббатың күшіне сенбейтін, қатты қиналып, көңілдері қалғандарға 10 ұсыныс құрастырыңыздар.
Медитация «Мен махаббат жолдаймын»
Нәтижесі. Сабақты қорытындылау.  

Оқытушы. Ғалымдардың айтуынша махаббат сезімінің жыныстық әуестік, рухани тартылыс пен үйірсектік сияқты үш «кезеңі» болады. Құштарлық серіктесімізден ең алдымен жыныстық ләззатты алғымыз келгенде бастапқы кезеңде орын алады. Біздің гормондарымыз солай жұмыс жасайды. Біз әуестігіміздің нысанына біршама үйренгенде де мидың ләззат алу аймағындағы қан ағысы жоғары дәрежеде болады.  Бұл кезеңде адам айқын эмоцияларын танытуға аса бейім болмағанымен, сүйіктісімен бірге өзін аса үлесімді сезінеді. Ары қарай адам жақынына терең үйірсектікті сезінетін үшінші «сүйіспеншілік кезең» орын алады. Адам екінші жартысының тұрақты жанында болуын сезінеді. Дәл осы күй отбасын құруға ұласатын ұзақ мерзімді әйел мен еркек арасындағы махаббат қарым-қатынасының негізі болып табылады. Біз ашуды, жеккөруді немесе уайымды таңдағанымыздай махаббатты да таңдай аламыз. Егер адамның жүрегінде махаббат сезімі ұяламай, ол адамдардан шет жүру, жалғыз қалу, кінә сезімімен тығыз байланысты қорқынышта ғұмыр кешеді. Егер адам мааббатты таңдаса – мааббаттын табады. Ол жаңа қатынастарды қалыптастыруға дайын болып, көңілі қалмай, жаны қуаныш пен шаттыққа бөленеді.
Қоштасу рәсімі. Шеңбер құрып жаныңдағы адамға махаббат сезімін білдіру. «Мен сені жақсы көремін өйткені сен...»
7 - сабақ.
Тақырыбы:  «Дау-дамай және тұлға»
Сабақтың мақсаты: «Дау-дамай» ұғымына сипаттама беру.Тұлғаішілік дау-дамайдың табиғатын қарастыру, тұлғаның дамуындағы жағымды және теріс жақтарын анықтау. Даудан шығу әдістерімен танысу. Дау-дамайды конструктивті шешу іскерлігін қалыптастыру. 
 Әдістері мен формалары: дәріс-әңгімелесу, талқылау, «даналық сабақтары», бейне материалдарды көру, ойындар мен жаттығулар, медитация, өзін-өзі талдау.

Материалдар: хрестоматия, студент дәптері, аудио-және бейнематериалдар, қағаз, маркерлер.

Сәлемдесу рәсімі. Қуаныш шеңбері.


Жаттығу «Бұл керемет!»
Нұсқау: студенттер шеңбер құрып орналасады.  Қатысушылардың бірі ортаға шығып: «Студенттік өмірдің маған үйреткендері...», деген сөйлемді жалғастырады, ал қалған студенттер әрбір сөзден кейін саусағын жоғары қаратып, қолын алдыға созып, лақтырып: «Бұл керемет!» деп айтады.

Дәріс-әңгіме
Адам өзін дау-дамайда жеңгенде ғана                                                                                                                    өмір сүре бастайды

Альберт Эйнштейн

      
Оқытушы. Адамзаттың бүкіл тарихы бұл – сан ғасырлық соғыстар мен дау-дамайлар тарихы. Дау-дамайлар әрдайым болған әлі болады да, әрі олардың пайдасыз немесе патология деуге болмайды. Олар біздің өміріміздегі қалыпты құбылыс. Сірә, қоғам өзінің даралығы мен еркіндігінен айырылғанда ғана дау-дамайсыз болар. Өткеннің көрнекті ойшылдары дау-дамай адамның ішінде дей келе, адамның өзі даудың тасымалдаушысы деп есептеген. Дау-дамай бұл – қарама-қарсы жақтардың қақтығысы немесе жақтардың өзара әрекеттестігінің барысында туындайтын маңызды қарама-қайшылықтарды шешудің неғұрлым шиеленіскен тәсілі. 

Дау-дамай әртүрлі бағыттардың тұрғысында ерттелінеді. Н.В.Гришина психологиялық дау-дамайларды қарастырудың дәстүрлі үш – мотивациялық, ситуациялық және когнитивті түрлерін атап көрсетеді. Н.У.Заиченко дау-дамайлар зерттелінетін негізгі алты: когнитивтік, мотивациялық, аналитикалық, іс-әрекеттік, энергиялық-эмоциялы, ұйымдастырушылық және жүйелі тұрғыларды атап көрсетеді.

Әртүрлі авторлар дау-дамайды түрліше анықтайды әрі әдетте «дау-дамай» ұғымының жалпы анықтамасын қолданады. Мысалы, А.И.Алексеева дау-дамайды адамдардың бір-біріне деген қарама-қарсылықтарының шарттылығымен түсіндіреді. Дау-дамайда адамдардың мақсаттары, қызығушылықтары қақтығысады, сондай-ақ онда оның мүшелерінің шынайы бәсекелестігі көрініс береді. Дау-дамайды үрдіс ретінде де түсінуге болады: ондай жағдайда ол қатынастарды тұрақтандыру құралдарын іздеу жолында әрекеттердің дамуы, табылмаған жол жағдайын  анықтайды. И.П. Андриадидің пікірінше, дай-дамай бұл – «шешімі тұлғаішілік, тұлғааралық және топаралық қатынастардың біртіндеп  дамуы». А.А. Ершов дау-дамайды «тұлғалар қарым-қатынастарының барысында және нәтижесінде қажеттіліктерінің, мотивтерінің, мақсаттарының, бағдарларының, көзқарастарының, мінез-құлықтарының сәйкессіздігінен олардың қақтығысы» ретінде анықтайды. 

Дау-дамайларды басқару үшін оның құрылысы мен қызметін анықтап ажыратын алу қажет. Әрине, дау-дамайда ең алдымен дауласқан жақтарды және қарсыласу затын анықтауға болады. Алайда, оның басқа да құраушылары бар. 

Конфликтогендер бұл – дау-дамайдың туындауы мен дамуына ықпал ететін сөздер.

Дау-дамай = проблема (қарама-қарсылық) + даулы жағдай + қатысушылары + оқиға.

Мұндағы қатысушы дау-дамайдың барлық фазаларына кіріктірілген субъект болып табылады. Дау-дамайдың пәні  - бұл қарама-қарсы қызығушылықтар қалыптасатын объект болып табылады. Яғни дау-дамайдың пәні бұл – оның бастауы. Дау-дамайдың «кеңістігі» ұғымы дау-дамайдың пәнін қамтиды. Алайда, пән ол – бастау, ал кеңістік - даулы әрекеттердің аумағын құрайтын дүниелердің барлығы. Кеңістіктің элементтері, мысалы, ойын ережелері, мінез-құлық нормаларының себебінен түсінбестік орын алса, олар дау-дамайдың пәні болуы мүмкін. 

Даулы жағдаят дау-дамай құрылымының маңызды элементі болып табылады. Кез келген дау-дамай даулы жағдаяттың барысында орын алып, туындап, шешіледі. Даулы жағдаят бірінші кезекте қарама-қарсы екі жақ немесе олардың бірі бұрынғы өзара байланыстың шеңберінде тіршілік ете алмайтын дау-дамайдың негізін құрайтын қарама-қарсылықтың шиеленіскен түрін қамтиды. 


Астарлы әңгіме «Екі қасқыр»

Бұрынғы заманда бір қарт немересіне бір өмірлік ақиқаттың сырын ашады: 

· Әр адамда екі қасқырдың күресіне ұқсас күрес жүреді. Қасқырдың бірі зұлымдықты: күншiлдiкті, қызғаншақтықты, өкiнiшті, өзiмшiлдiкті,  жалғанды, шамданушылық, мансапты білдіреді. Екінші қасқыр мейірімді: бейбітшілікті, сүйіспеншілікті, үмітті, ақиқатты, мейірімді, адалдықты білдіреді. Атасының сөздері жанын тебіренткен немересі ойланып:

· Соңындай қай қасқыр жеңеді?-деп сұрайды.

Қарт жымиып:

· Сен жемдеген қасқыр жеңеді-, деп жауап береді.  

Студенттерге талқылауға ұсынылатын сұрақтар:

· Астарлы әңгіменің мәні неде? 

· Сіздер қарттың пікірімен келісесіздер ме, неге?

Оқытушы. Тұлғаішілік дау-дамайдың адамның ішкі әлемінде орын алатын психологиялық дау-дамайлардың ішіндегі ең күрделісі. Тұлғаішілік дау-дамайға берілмеген адамды елестету мүмкін емес. Сонымен қатар адам ондай дау-дамайларға жиі ұшырап отырады. Конструктивті сипаттағы тұлғаішілік дау-дамайлар тұлға дамуының қажет сәттері болып табылады.  Бірақ деструктивті тұлғаішілік дау-дамайлар стрестерге ұласатын ауыр күйзелістерден, көрінісінің шеткі түрі – суицидке дейін тұлға үшін аса қауіпті болуы мүмкін. Сондықтан әрбір адам үшін тұлғаішілік дау-дамайлардың негізін, себептері мен шешу тәсілдерін білген маңызды.  Тұлғаішілік дау-дамай бұл - тұлғаның қарама-қарсы бағытталған мотивтерінің (қажеттіліктерінің, қызығушылықтарының, құндылықтарының, мақсаттарының, идеалдарының) қақтығысын білдіретін психикалық әлемінің ішіндегі дау-дамай. 

Бейсаналы ішкі қақтығыс тұлғаішілік дау-дамайдың бір түрі болып табылады. Оның негізін бұрында толықтай шешімін таппаған әрі ұмытылмаған даулы жағдаяттар құрайды. Бейсаналы деңгейде біз өткен шағымызда шеше алмаған қиындықтарымыздың жүгін көтеріп, оларды қайтара шешуге әрекеттенгендей бұрынғы даулы жағдаяттарды қайта жаңғыртамыз. Өткен шақтағы шешілмеген жағдаятқа ұқсас жағдайлар бейсаналы ішкі дау-дамайдың қайта жаңғыртылуының себебіне айналуы мүмкін. Адамның өз-өзімен ішкі дауы қалыптасқан қағидаларын қайта ойластыруына мүмкіндік береді. Тұлғаішілік дау-дамайлардың түрлері:

· қажеттіліктердің қақтығыстары (өзіңнің де жегің келеді басқаға да дәм татқызу қажет);

· әлеуметтік норма мен қажеттіліктің арасындағы қақтығыс (махаббат
және норма);

· әлеуметтік нормалардың қақтығысы.

· құндылықтар қақтығысы;

· құндылық пен норманың арасындағы қақтығыс;

· құндылық пен қадеттіліктің және т.б.арасындағы қақтығыстар.

Даналық сабақтары. Шағын топтармен жұмыс .

· Құрметтілердің заңы – жақсылық жасап, ұрсыспауда. (Лао-Цзы) 

· Дауласқан екі адамның ақылдысы кінәлірек (Иоганн Вольфганг Гете)

· Дауласпаған, айыпталмайды (шығыс даналығы).

· Даулас: ақылдымен келіс, ақымақты алда (Абай)

· Ойдан шығарылған дауды барынша тұтандырса, ол соғұрлым жылдам сөнеді. (еврей мақалы)

· Даулар жиі себепсіз болғанымен, салдарсыз болмайды (Конфуций).

Студенттерге талқылауға ұсынылатын сұрақтар:

· Ойлардың қайсысы сіздерге жақын, неліктен? 
Оқытушы. Тұлғаның ішкі және сыртқы қарама-қарсылықтары өзара байланысты болады. Адамның психикасы  сыртқы қарама-қайшылықтарды ішкіге және керісінше көшіруге қабілетті. Сонымен қатар трансферт көбінде адамның еркінен тыс, бейсаналы түрде жүзеге асады. Сыртқы қиындықтарының шешімінен бас тарқан адам ішкі қайшылықтарына бағынышты болады. Сырттай даусыз мінез-құлыққа бейім адамдар жиі өздерінің ішкі қиындықтарына үңіліп, үйреншікті әлеуметтік ортада өзін-өзі жүзеге асыра алмайды (мысалы монах болу таңдауын жасау).  Басқалары керісінше өздерінің ішкі қайшылықтарын жеңіл кешіріп, өмірлерінде біршама табысқа қол жеткізгенімен, әрдайым моральмен татулықта болмай,  жолдарында пайда болған сыртқы қиындықтарды белсенді шеше алады.

Өздерін тағдырларының қожайыны деп есептейтін (интернал) және орын алған жәйттердің себебін сырттан іздеп, ағыспен жүргенді қалайтын (экстерналдар) адамдар да болады. Даулы күйзелістерді өздеріп іздеп тауып, одан наұқты рахат алатын адамдар да кездеседі. Тығырықтан шығар болғамағанда қалыптасқан жағдайға байланысты дау-дамайға жол беретін адамдар да болады. Тепе-теңдігінен айыруы мүмкін нәрселердің барлығын көзіне ілмей, айқын киыншылықтардың өзіне назар аудармауға тырысатын адамдар бар. Мінез-құлықтың бір түрі көбінде тұлғаның өзіне байланысты болса, басқа жағдайда – қалыптасқан жағдайдан туындауы мүмкін. Алайда, мінез-құлықтың барлық түрлері әрдайым тұлға мен ортаның өнімдері болып табылады. 

Астарлы әңгіме «Үш зәбір»

Шәкірттерін нақыл сөздерімен, астарлы әңгімелерімен бағыттап, тәлім-тәрбие беріп отыратын бір данагөй болған: Адамдар үш сөзбер зәбір көрсетеді. Олар сені ақымақ, құл не дарынсыз деуі мүмкін. Егер сендер де осындай жағдайға душар болсаңдар, қарапайым бір ақиқатты естеріңнен шығармаңдар: тек ақымақ қана басқаны ақымақ дейді, тек құл ғана өзгеден құлды іздейді, тек дарынсыз адам өзінің түсінбегенін басқаның есалаңдығымен ақтауға тырысады. Сол себепті ешқашан ешкімге ренжімеңдер, әрі өздерің де ақымақ дарынсыз құл ретінде атанбып кетпеулерің үшн ешкімге зәбір көрсетпеңдер. 

Студенттерге талқылауға ұсынылатын сұрақтар:

· Астарлы әңгіменің мәні неде? 

· Егер сіз де данагөй болсаңыз, айналаңыздағыларға қандай өмірлік кеңестерді берер едіңіз? 
Жаттығу «Дау-дамайдан қашу»

Мақсаты: студентттерді шиеленіскен даулы жағдайда дұрыс амалды ұстану іскерлігіне үйрету. Конструктивті коммуникативті қарым-қатынас дағдыларын қалыптастыру. 

Нұсқау: Жұмыс шағын топтармен 4 кезеңде жүргізіледі. Әрбір кезеңнен кейін  студентттер топшалардағы орындарымен, рөлдерімен алмасады.  

1 кезең. «Сыртқы келісім»

Қағидасы: серіктесіңнің айтқандарының ішіндегі қайсібір сөздерімен келісу қажет (сырттай).

Мысалы: «Мен де бұл мәселені талқылауымыз керек деп есептеймін», «Бұл мені де сен сияқты толғандырады», «Оның ұнамсыз екендігіне келісемін»

Техниканың артықшылықтары: адамдармен келіскен оларға ұнайды. Серіктесіңіз сіздің достық қатынаста болып, тыңдауға даяр екендігіңізді сезінеді. Осылайша, мәселенің шешімі эмоциялы кезеңнен когнитивті аумаққа алмасады.

2 кезең.  «Иә мен сондаймын, маған өзгеруге кеш»

Қағидасы: сіз серіктесіңізге оның сізге артқан кінәсінің сіздің тұлғаңыздың бір қыры екендігін хабарлайсыз.

Мысалы: «Мен ылғи да кешігіп жүремін, маған өзімді уақыттан тәуелсіз сезінген ұнайды, ол мен одан еркіндікті сезінемін».

Техниканың артықшылықтары: сізге дөрекі соқтығысу кезінде қолданылады, қарсыласыңызды қарусыздандырады.

Техниканың кемшіліктері: қарсыласын тығырыққа тіреп, қатты ашуландырады.

3 кезең.  «Бұзылған пластинка»

Қағидасы: серіктесіңіздің наразылығы мен айыптарына сіз ол өзінің күш-қуатын сарп еткенше бірнеше мәрте кең мағыналы бір сөйлемді қайталай бересіз. Әдетте үш рет қайталаған жеткілікті. 

Мысалы: «Бұл енді ешқашан қайталанбайды», «Мен бүгін оны талқылауға дайын емеспін», «Мен ол жайында ойланып көрейін», «Мен сені түсіндім».

Техниканың артықшылықтары: техниканың қолданылуы адамның эмоциялы қорларын үнемдеуіне мүмкіндік береді. Әрі дау-дамай да өршімейді.

4 кезең.  «Шексіз нақтылау»
Қағидасы: сынға жауап ретінде сіз қарсыласыңызға нақтылаушы көп сұрақтарды қоясыз.

Мысалы: «Сіз нақты нені айтып отырсыз?», «Сіз ондай жағдайда маған қандай кеңес бере аласыз?».

Техниканың артықшылықтары: техниканың қолданылуы қарсыласыңның ұстанымын анықтап алуға мүмкіндік береді, эмоциялы қысымды төмендетеді, сынға қалай жауап беруге болатынын ойлануға уақыт береді.

Оқытушы. Бейсаналы ішкі дау-дамайды шешуде ерекше әдіс қажет болуы мүмкін. Ондай дау-дамайдың санаасты орын алатыны қиындық туғызатындықтан, оның себептері дау-дамайдың иесі үшін түсініксіздеу болады. Адамда бейсаналы деңгейде ішкі қысымды төмендетуге біршама  ықпал ететін көптеген  қорғаныс механизмдері болады. Сондай-ақ олар орын алған қиыншылықтарды жеңуге көмектеседі, қиындықтың ықтималды шешімдерін көрсетеді, тынығуға мүмкіндік беріп, келеңсіздіктерден қорғаныс болады, адамның «өзін-өзі сыйлау қабілетін сақтайды». Дегенмен, оның барлығы ақиқаттан белгілі бір дәрежеде бас тарту немесе оның бұрмалануының есебінен орын алады.Ол механизмдердің кейбіреулерін қарастырып көрелік.

Ығыстыру — ұнамсыз ойлардың бейсаналылық аумағына «ығыстырылуы», мотивті ұмытылуы. 

Рационализация — өз әрекеттерін жеке басының ар-намысы мен өзін-өзі сыйлауының тұрғысында түсіндіру.

Жекелену — индивид қатысуға мәжбүр болған оқиғалардың ықтималды салдары туралы ойланудан бас тарту (ойлағысы келмеуі).

Проекция — кінәні өзге біреуге арту; тұлғаға тән сезімдер мен импульстерді өзге объектілерге таңу.

Сублимация — психиканың инстинктивті формаларын индивид және қоғам үшін едәуір қолайлы түрлеріне транформациялау арқылы қысымды төмендету.

Адам кейбір өмірлік жағдаяттарды ауыр қабылдауы мүмкін, оны қайсібір оқиғалар немесе айналасындағылардың әрекеттері ашуландыруы мүмкін, ол адамдардың нақты түрін ұнатпауы мүмкін. Ондай дау-дамайлардың себебін ада өзінен іздеуі қажет. Ол үшін сіздің жағымсыз реакцияңызды тудыратын бірнеше жағдаяттарды мұқият талдап, бірнеше сұрақтарға жауап беру қажет:

· Ол... мені не нәрсе ашуландырады?

· Ол ... неліктен мен дәл осылайша қабылдаймын?

· Ол .... мен өзімді неліктен олай ұстаймын?

· Неліктен басқалар ол ... басқаша қабылдайды?

· Ол ... мен қаншалықты адекватты қабылдаймын?

· Менің ашуымның себебі неде?

· Бұрында менің басымнан ондай жәйт болған ба еді?

Адамның өзін-өзі жақсырақ түсінуіне көмектесуі мүмкін сұрақтардың басқа нұсқаларын қолдануға болады. Егер адам өзінің ішкі дау-дамайларының шынайы көздерін ұғына алса, ол ескі қиындықтарының жүгінен арылып, дағдарыс жағдайларына адекватты жауап бере бастайды. Тұлғаішілік дау-дамайлар және стрестер адамның дене және рухани қуаттарын сарп ету үрдістерін белсендіреді. Оларды қалпына келтіріп, іске қосу үшін, сондай-ақ жоғары қысымды жоюдың йиога, медитация, уатотренинг және т.б.  әрқилы әдістері бар.

Жаттығу «Біз-олар»

Мақсаты: тұлғаішілік дау-дамайларды ұғыну шекараларын кеңейту. Студенттерді тұлғаішілік дау-дамайды бейтараптандыруға үйрету. 

Нұсқау: Өміріңіздегі сізді бәрінен де қатты ашуландыратын адамды тауып, оның бойындағы өзгерткіңіз келген сіздің ұнатпайтын үш қасиетін сипаттаңыз. Енді өзіңізге үңіліп, өз-өзіңізден: «Мен өзімді дәл солай ұстағанда не нәрседе оған ұқсаймын?» деп сұраңыз. Көзіңізді жұмып, ойлануыңызға мұрша беріңіз. Кейін өзіңізден өзгерістерге дайынмын ба деп сұраңыз. Сіз өзіңіздің үйреншікті ойларыңыздан, сенімдеріңіз бен әдеттеріңізден  арылғанда ғана, ондай адамдар сізге деген қатынасын өзгертеді немесе мүлде өміріңізден кетеді.

Студенттерге талқылауға ұсынылатын сұрақтар:

· Жағымсыз бейнені еске алғанда қандай эмоцияны кешірдіңіздер?

· Айналаңыздарға дау-дамайдағы ішкі бейнені бейтараптандырудың қандай тәсілдерін ұсына аласыз?
Оқытушы. Тұлғаішілік дау-дамайлардың адамға жағымды әрі жақымсыз салдары да болады. Егер дау-дамай шешімін таппаса, ішкі қысым күшее береді. Қысым нақты өлшемнен асқан соң (фрустрацияға деген толеранттылықтың жеке-дара деңгейі), адам психологиялық тұрғыда қажып, адам жанының тепе-теңдігінен айырылады. Ол күйінде адам туындаған проблеманы шеше алмайды. Дау-дамайдың  жағымсыз салдары стрестерге, невроздарға, жоғары мазасыздыққа, жалпы психологиялық жабырқаңқылыққа немесе дау-дамайға ешқандай қатысы жоқ объектілерге бақытталуы мүмкін мқлшерден тыс агрессивтілікке ұласуы мүмкін. 

Жағымсыз қорғаныс механизмі – регрессия – агрессияның кері жағы болып табылады. Регрессия проблеманы шешпейді, жағдай сол күйінде сақталынады әрі дау-дамайдың шығар жолын таппаған  барлық энергиясы тұлғаның өзін жоюға бағытталады. Ол жөнінде Зигмунд Фрейд: «Өзіңді жоймас үшін, басқаны және басқаларды жою қажет»,-деп айтқан. Соңғы 20-25 жылдардағы психологияда катарсис – агрессивті импульстерді әртекті эрзац-объектілерге (қарсылас-қуыршақтар, спорт күрестеріне қатысу немесе оны бақылау, компьютердің көмегімен виртуалды ақиқатты құрастыру және т.б.) бағыттау арқылы одан арылу идеясы танымал бола бастады. Жапон елінде қоғамдық орындарында стрестен арылу бөлмелері бар. Онда адам аздаған төлем жасау арқылы оңашаланып, бірнеше арзан ыдыстарды шаға алады.

Осылайша, дау-дамай энергиясының қадағалаусыз сыртқа  шығуы  сияқты, оның жасанды сақталынуы да тұлғаға және оның айналасындағы адамдарға  жағымсыз ықпал етеді. Тұлғаның адекватты эмоциялы реакциясы – конгруэнтілік (эмоциялардың дәлме-дәл сәйкес келуі, олардың ұғынылуы және айқындалуы) – тұлғаішілік дау-дамайдың едәуір тиімді тәсілі болып табылады. «Дау-дамай қаншалықты қалаусыз болса да, - дейді  Пол М. Дизель және Уильям Мак-Кинли Раньян, — ол сыртқа шығарылғанда ғана әсері жойқын болмай, шын мәнінде ұғынылып, кешірілетін эмоциялар адекватты айқындалғанда ғана шешімін табады, - деп есептейді. Дау-дамайдың жағымды әсері төмендегідей:
· қол жетпеген мақсаттың тартымдылығы арта түседі;

· кедергінің орын алуы оны жеңуде күш пен құралдардың іске қосылуына ықпал етіп, мотивацияның қуаты өзінің жоғары шегіне жетеді;

· тұлғаішілік дау-дамай тұлғаның күрделі жағдайларда бейімделуіне және өзін-өзі жүзеге асыруына, ағзаның стреске тұрақтылығының артуына ықпал етеді;

· жағымды шешімін тапқан дау-дамайлар тұлғаның мінезін шынықтырып, мінез-құлқының табандылығын қалыптастырады.

Сонымен, тұлға мен оның айналасындағы адамдар үшін тұлғаішілік дау-дамайдың жағымды әрі жағымсыз салдары да болуы мүмкін.

Рөлдік ойын «Лифтідегі оқиға».

Мақсаты:Дау-дамай жағдайындағы әртүрлі сезімдер мен күйлердің мінез-құлықтағы көріністерін зерттеу.

    Нұсқау: Сегіз студент  сыныптың ортасына орналасады. Қатысушыларға ойынның желісі түсіндіріледі: «Барлығыңыз – бір үйдің тұрғындарысыздар. Бір күні сабаққа бара жатқанда барлығыңыз лифтіде кептеліп қаласыздар. Әркімнің әртүрлі сезімдері байқала бастайды. Қандай сезімнің орын алатындығын – үлестірмені  алғанда білесіздер. Сіздің эмоциялы мінез-құлқыңыз үлестірмеде жазылған күйге сәйкес келуі тиіс. Оны сөзбен атап айтуға болмайды». Студенттердің айналасында, арқалары ішке қаратылып, орыныдықтар қойылады – ол лифтіні бейнелейді. Студенттердер жағдайды 7-10 минут көлемінде баяндап, көрсетеді. Қалған студенттер бақылап отырады.

Сезімдер мен күйлердің атаулары жазылған үлестірмелер:

· «Қуаныш, шаттық, рахаттану...»;

· «Қызығушылық, толқу, қозу... »;

· «Қайғы-қасiрет, бейнет, жабығу, депрессия... »;

· «Ашу, ыза, наразылық, зығырданы қайнау... »;

· «Қорқыныш, мазасыздану, қауіптену... »;

· «Жек көру, тәккапарлану, менсінбеу... »;

· «Ұялу, өзін-өзі жою, ыңғайсыздану... »;

· «Таң қалу, таңдану...».


Студенттерге талқылауға ұсынылатын сұрақтар:
· Эмоциялы күйді қалай жеткізе алдыңыз? 

· Өмірдегі дау-дамайда ол сезімді қалай көрсетемін?



Бақылаушылар кімнің қандай сезімдерді көрсеткендеріне қатысты өз болжамдарымен бөліседі.

Оқытушы. Шамамен бірдей даулы жағдайларда әртүрлі адамдардың өздерін әрқилы көрсететіндерін байқау қиын емес. Әлеуметтік психология адамдардың даулы жағдайлардағы мінез-құлықтарының едәуір кең таралған тқрт түрін көрсетеді: «Бірінші тип – дау-дамайдың дамуына ықпал ететін агрессивті мінез-құлық, екіншісі – ымырашылдыққа бейімділік жайында дәлелдейтін мінез-құлық, үшіншісі бағынуға бейімділікке, яғни шешімді қарама-жақтың қабылдауына байланысты; төртінші тип даудан қашу бейімділігін анықтайды». Шынайы өмірде аталмыш типтер «таза күйінде» кездеспейді, бірақ адамдардың көпшілігін даукес мінез-құлықтың қайсыбір түріне жатқызуға болады.

В.И.Сперанскийдің ойынша дау-жанжалдарға бейім адамдарды: даукес және даулы деп  екі топқа бөліп, қарастыруға болады. Бірінші топқа істердің қазіргі жағдайының, басқару әдістерінің, қиындықтарды шешу тәсілдерінің және т.б. тұрақты қарсыластары. Олар үшін ақиқаттың сара жолынан гөрі, өзгелерден ерекше жеке-дара ұстанымдары артығырақ. Олармен бір ұжымда қызмет ету қиын, алайда ондай мәңгі «негативистер» ақиқатты іздеуге өзгелердің белсенділігін ынталандырады. Екінші топқа даулы адамдар енеді. Ол  шексіз эгоцентризмге ие, өзін-өзі жоғары бағалайтын, нарциссизмге шалдыққан, адамдардың сеніміне кіре алатын адамдар. Алайда олар достық қатынастарды ұзақ мерзімде сақтауға және адал ниетпен еңбектенуге қабілетсіз келеді. Ол адамдар айналасындағылармен өзара әрекеттесіп, эмоциялы қақтығыстардың бастауына айналады. 

Жаттығу: «Тегін қол жетімді  20 қуаныш».


Мақсаты: студенттердің жағымды көңіл-күйін қалыптастыру.

Нұсқау: дәптерге қол жетімді жеңіл 20 қуанышты жазып шығу. Студенттер жеке-дара тізімдерін құрастырып болған соң, педагог оларды үш адамнан бірігіп, талдап, дербес тізімдерін толықтыруды ұсынады.

Оқытушы. Әр адам өзінің жанжалдасу қырын басқара алуы тиіс: өзінің қиындықтарын өзге құралдармен шешу мүмкін болмаған жағдайларда ғана қолдану; даулы белсенділігін қажет арнаға, қажет уақытта және адекватты пропорцияда бағыттау; өзінің «мқлшерден тыс» даукестігін тежеп, оны өзінің және айналасындағы адамдардың пайдасына қолдану. Сонымен қатар, дау-дамайға сәйкес орын арнап (драмаламай), даулы жағдайдан нақты пайда алу.

Индивид тап болған жағдайдың адекватты бағалануы тұлғаішілік дау-дамайлардан шығудың негізгі тәсілдерінің бірі болып табылады. Ол индивидтің өзін-өзі бағалауын және орын алған қиындықтар күрделілігінің бағасын қамтиды. Әлеуметтік психологияда рефлексия деген ұғым бар – адамның өзінің жағдайына сыртқы бақылаушының тарапынан көз тастауы, сонымен қатар ол жағдайда өзін және өзінің басқа адамдармен қалай қабылданатынын ұғынуы. Рефлексия адамның ішкі кысымының, күцзелістері мен мазасыздануларының шынайы себептерін анықтауға, қалыптасқан жағдайды дұрыс бағалауға және дау-дамайдан шығудың есті жолын тубыда көмектеседі. Танымал психотерапевт Максуэлл Мольц өзінің «Мен бұл – Мен немесе Қалай бақытты болуға болады» кітабында адамға жеке-дара дай-дамайларын шешуге көмектесуі мүмкін бірқатар пайдалы кеңестерді ұсынады. Ол кеңестердің көбісі өзіндік рефлексия феноменіне негізделеді. Олардың кейбіреулерін қарастырып көрелік:

· дербес «Менінің» орынды бейнесін қалыптастыру. Өзі жайында барлық шындықты білу. Ақиқатқа тура қарай алу;

· деректер жайындағы түсініктерге емес, деректердің өзіне жауап беру;

· адамдардың сіз жайлы не ойлайтынддарына, қалай бағалайтындарына баса назар аударудың ұажеті жоқ;

· сыртқы қоздырғыштарға тым эмоциялы жауап бермеу, оларға деген реакцияңды біршама тежеу («мен ол жайында  тек ертең ойланамын»);

· өз-өзіңе деген жанашырлық, реніш сезімдерін әдетке айналдырмау;

· өзіңді және өзгелерді кешіре алу, кешірім сауықтырады;

· агрессияны қажет арнасына бағыттай алу.

Эмоциялы жүктеменің артықшылығын шығару үшін, адамның қорғаушы клапаны (дене жүктемелері, шығармашылық, жаяу дүру және т.б.) болуы тиіс: 

· «жел диірмендерімен күреспеу».  Шынайы орын алған дүниелерге ғана эмоциялы жауап беру;

· «түймедейден түйедейді етпеу», жағдайды, барлық салдарымен шынайы бағалау;

· Нақты айқындалған мақсатты діттеп, оған қол жеткізуге тайсалмай ұмтылу. Мүмкіндігінше қол жетімді мақсаттарды көздеу;

· Батыл да мақсатты әрекет ету, қорғанбай, шабуылдау.

Дау-жанжал кезінде адамның эмоциялары оның ақылға қонымды әрекет етуіне кедергі келтіреді. Қажетсіз әрі ауыр жүктен арылу үшін адам өзінің эмоцияларын басқарып, өзінің реніш, ашу, қорқыныш, жек көру және т.б. сезімдерінің артық мөлшерінен жүйелі «тазартылып» отыруы тиіс. Ол үшін әрқилы амал, тәсілдерді қолдануға болады, мысалы: достардың арасында шер тарқатуға, спроттық ойындарда «жеңілдеуге», оңашада есіруге (өзгелер естімейтіндей), ескі журналдарды жыртуға, матрацты жұдырықтауға және т.б. жасауға болады. Эмоциларының жүгінен арылған адам өзінің қиындықтарын шешу үшін қосымша қоларға ие болады.

Қоштасу рәсімі.

Жаттығу «Әткеншек».

Нұсқау: студенттер қолдарын жанындағы адамның иығына қойып шеңбер құрып орналасады.  Біреуі «Тоқта!» деп айтқанша барлығы ақырын адымдап оңға қарай жылжиды. Ол ойыншы сабақ жайында біршама жағымды пікірін білдіреді. Одан кейін топ кімде-кім «Тоқта!» деп айтып, өзінің топ жайында жағымды пікірін білдіргенше  ақырын адымдап солға қарай жылжиды.

8- сабақ.

Тақырыбы: «Толеранттылық өмірдің нормасы ретінде»

Сабақтың мақсаты: коммуникативті өзара әрекеттестіктегі толеранттылыққа түсінік беру. Қарым-өатынастағы толеранттылық және біліктілік тәсілдері арқылы конструктивті қарым-қатынас дағдыларын қалыптастыру.   

Әдістері мен формалары: дәріс-әңгімелесу, талқылау, «даналық сабақтары», бейнематериалды көру, ойындар мен жаттығулар,   өзін-өзі талдау. 

Материалдар: хрестоматия, студент дәптері, аудио-және бейнематериалдар, қағаз,  маркерлер.

Сабақтың барысы:

Сәлемдесу рәсімі. Шаттық шеңбері. 

Жаттығу «Біз қалай ұқсаспыз»
Мақсаты: студенттердің топтық ауызбіршілігін арттыру.

Нұсқау: студенттер шеңбер құрып орналасады, жүргізуші өзімен шынайы немесе ойдан шығарылған ұқсастықтың негізінде ортаға бір студентті шақырады. Барлық студенттер ортағы шақырылмайынша ойын жалғаса береді.

Дәріс-әңгімелесу.  Өмір заңдарын білу өзге заңдардан артық,

Ал өзін-өзі жетілдіруге тікелей жетелейтін жетекші білім

Ол маңызы бірінші кезектегі білім болып табылады 
Спенсер Герберт

Оқытушы. Телефон, телеграф, компьютер және т.б. арқылы жеке ортамыздың шекарасы кеңейіп жатқан біздің қарқынды заманымызда біз достарымызды таңдап, олармен араласып, олардың тағдырына олардың бізге де ықпал еткеніндей әсер етеміз, ұстаз боламыз, яғни өз мойнымызға жауапкершілікті аламыз. Ал Сент-Экзюпери «Біз қолға үйреткендерімізге жауаптымыз» деген екен. Оның рөлін және сол қарым-қатынастағы біз үшін құнды дүниені түсіне білу маңызды.  Өз өмірімізде қабылдаған әрбір шешіміміз таңдауға айналады, демек әлденеден бас тарту болып табылады. Оның құны қандай болуы мүмкін? Адам алдына мақсат қойғанда құндылықтар жайында ұмытпауы тиіс. Адамның өзінің дамуының барысында қоғамдық маңызды құндылықтарды, әлеуметтік нормалар мен бағдарларды меңгеретіні белгілі. Сол әлемге енген әрбір адам бірден сол қоғамның мәдениетімен ұштасады.

В.С.Мухина  «адамзат өзінің дамуында сол адамзатпен жинақталған рухани тәжірибені меңгеру және әлеуметтік ортамен өзара әрекеттестік арқылы тек сол орта жағдайында тұлға деңгейіне дейін біршама көтеріле алады» деп атап көрсетеді. Толеранттылық бұл – өзге қисын мен көзқарастарды, ерекшелену, ұқсамау құқығын мойындауға дайындық. Ол жүйені (тұлға, қоғам) ішінен тұрақтандыратын фактор. Толеранттылық құндылық, бағдар және тұлғалық сапа ретінде қарастырылады. 

«Толеранттылық» сөзінің астарында әртүрлі ұлттық мәдениеттердің түсінігіне назар аударарлық.

tolerancia (испанша) – өзінікінен өзге идеяларды немесе көзқарастарды мойындау қабілеті. 

tolerance (француша) – өзгелерге өзінікінен басқаша ойлауға немесе әрекет етуге жол берілетін қатынас 

tolerance (ағылшынша) – шыдамды болуға даярлық, кішіпейілдік. 

kuan rong (қытайша) – басқаларға қайырымды болуға мүмкіндік беру және қайырымдылықты қабылдау. 

tasamul’(арабша) – кешірім, кішіпейілдік, жұмсақтық, рақымшылдық, жанашырлық, мейірбандық, шыдамдылық, өзгелерге деген пейіл.

Бағыты бойынша толеранттылықты төмендегіше ажыратуға болады:

- сыртқы толеранттылық (өзгелерге) – тұлғаның өзгелердің дербес пікірін,  мойындауға, даулы жағдайды әртүрлі жақтан қарастыруға, әртүрлі аспектілері мен дәлелдерін ескеруге мүмкіндік беретін қалыптасқан сенім.

- ішкі толерантталық (ішкі тұрақтылық) – даулы жағдайда тепе-теңдікті сақтау, шешім қабылдау, әрекет ету қабілеті.

Енді «Толеранттылық қағидаларының деакларациясы» (1995 жылы 16 қарашада Парижде ЮНЕСКО-ның 185  мүше-мемлекеттері қол қойған) ұсынған «толеранттылық» ұғымының анықтамасын қарастыралық.

Толеранттылық «адам даралығы көріністерінің өзіндік айқындау түрлері мен тәсілдеріміздің, әлеміміздің әралуан  бай мәдениетін сыйлауды, қабылдауды және түсінуді» білдіреді. Оған білімдер, ашық-жарқындылық, қарым-қатынас және ой, ар және сенім еркіндігі ықпал етеді. Толеранттылық бұл – әралуан еркіндік. Бұл тек моральды борыш емес, сонымен қатар ол саяси әрі құқықтық қажеттілік. Толеранттылық бұл – соғыс мәдениетін бейбітшілік мәдениетімен алмастыруға ықпал ететін және бейбітшілікті қол жетімді ететін рақым». Сапалы өмір сүріп, тіршілік ету үшін өзіңе және айналаңдағы әлмге деген өзіңнің қатынасыңды реттей отыра оған үйренген маңызды. Толеранттылық тұлғаның нормаларға, бағаларға және өзін-өзі бағалауға саналы қатынасының арқасында оның күрделі өмірлік жағдайларда  өзін-өзі реттеуіне ықпал етеді. Ол өзге адамның ұстанымына сыйлы қатынасты сақтай отыра, дербес ұстанымын қорғау іскерлігіне байланысты. Сонымен қатар өзгені арандатуға бейім,  реніш тудыратын, ашуландыратын жағдайлар мен адамдардың болатыны белгілі. Толеранттылық қатаң өзара әрекеттестік жағдайын қашуды емес, түзетпелі қарсылықты, өзара әрекеттестіктің қиын жағдайларында эмоцияларыңызды шиеленістірмей, дұрыс арнаға бағыттап, соққыға іштей берілмейтініңізді болжайды. 

 Көмекке мұқтаж адамға өз ойын таңбай жәрдемдесу даярлығы, өзгелерге қарағанда өзіне талапшыл болу, айналасындағыларға жауапкершілікті өз мойынына алу, жиі күлімсіреу және жақсы көңіл-күйде болу. 

Даналық сабақтары. Шағын топтармен жұмыс. 

Студенттермен келесі ойларды талдау:

· «Өзінің әлсіздігін көпірме сөздермен және игі қағидалармен бүркеуге тырысқан адам, ерксіз күман тудырады» (ДжавахарлалНеру)

· «Өзің жайлы көп сөз – өзіңді жасырудың құралы да болуы мүмкін» (Фредерик  Ницше)

· «Маған қиындықтың барлық жақтарын қамтуға кедергі келтіретін, әсіресе өмірдің тамыры терең қиындықтары туралы сөз болғанда адамның шектеулілігін көргенде жасқанамын»  (Джек  Лондон)

· «Даудың ең қиыны – өзіңнің пікіріңді дәлелдеумен қатар, ол жайында анық түсініктің болуы» (Андре Моруа)

· «Біз үшін тыңдалғаннан гөрі, сөйлеген маңыздырақ» (Томас  Джефферсон)

· «Қақпаның не үшін қойылғанын білмей жатып, оны ешқашан бұзбаңдар»  (Честертон Гилберт Кийт)

Оқытушы. Көптеген адамдардың өмірдегі ортасы – өзара әрекеттестіктері жалпылама «+» немесе «-» белгілерімен бағалануы мүмкін жақындары (туыстары, қызметтестері). Ол адамдармен жақсы да жағымды қатынастарымыз біздің жай-күйімізді жақсартады, беделімізді арттырады, жайлылықты сезінуге мұрша береді. Адам оларға қуаныш пен пайда әкеліп, өзінің ортасына жағымды ықпал етіп, олардың тарапынан жауапты үйірсектікті, сүйіспеншілікті күтеді. Әлдекімнің  сізге мейірімге толы шынайы сезімдерін сарп етіп, көмегіңіз беп арқау болғаныңызға алғыс айтқаны қандай жақсы. Дәл сол сәтте «Сен жақсысың» деген жауапты сезімге, мойындауға, қабылдауға ұласатын  «Мен жақсымын» деген түйсік орын алады. «Мен жақсымын – Сен жақсысын» моделі әлеммен жайлылық пен тепе-теңдік сезімін қалыптастырып, жұмыс жасай бастайды. Г.Харристің «Мен жақсымын, Сен жақсысын» кітабында өзара әрекеттестіктің: Мен жақсымын – Сен жақсысын, Мен жақсымын – Сен жамансын, Мен жаманмын – Сен жақсысын, Мен жаманмын – Сен жамансын атты  төрт түрі жақсы қарастырылған. Осы модельдердің барлығы адамға дүниеге келу сәтінен бастап беріледі. Адамның өзінің қуатына деген сенімділігін, табыстылығын «Мен жақсымын – Сен жақсысын» моделі  анықтайды.  Бұл барлығы өмірінде өол жеткізуге тырысатын бақыттың өзіндік моделі болып табылады. Аталмыш модель адамға ішкі тепе-теңдікті табыс етіп, әлеммен тепе-теңдікті қалыптастыруына ықпал етеді. Толеранттылық бәрінен де «Мен жақсымын – Сен жақсысын» моделіне сәйкес келеді, бірақ ондай модель қажеттілік, мәжбүрлілік ретінде ұғынылады. Бұл сірә, өзгені шартсыз қабылдау ол үшін әлденені алумен емес, адамның дербес ұстанымымен және басқа адамды құндылық ретінде қабылдауымен жүзеге асырылатын «Сен жақсысың – Сен жақсысың» моделі болар. Сонымен қатар өзгеге ондай қатынасты бірден  қалыптастыру мүмкін емес сияқты, кейде тіптен мүлде қол жетпейтіндей болып көрінеді.

Жаттығу «Ауылға ауыл».

Мақсаты: толерантты өзара әрекеттестік арқылы қарым-қатынаста біліктілікті қалыптастыруға үйрену. 

Нұсқау: Студенттердің екі тобы бір-біріне қарама-қарысы қарап тұрып, қарсылас топтағы  студенттердің қайсысына өздерінің жағымсыз эмоциялары мен кіналарын бағыттайтындарын келіседі. Одан кейін студенттердің  бірінші тобы  сөз алып, өздерінің жолдауын кімге арнайтындарын айтады. Екінші топ тыңдап, егер агрессия мен кіналар бағытталған студент дәлелді жауап бере алмаса, топ өздерінің мүшесін агрессивсіз, толерантты қарым-қатынаста қорғайды.

Студенттерге талқылуға ұсынылатын сұрақтар:
· Сіз қорғану және кіналау жағдайында өзіңізді қалай сезіндіңіз?

· Қарсыластарыңызбен қарым-қатынаста толеранттылыққа қол жеткізу оңай болды ма?
Астарлы әңгіме «Әртүрлі қиыншылықтар»

Бір қыздың соңынан  өмірінде қиындықтар таусылмайды. Бір қиыншылықты жеңсе болды, алдында басқаасы пайда болатын да тұратын. Алғашында ол оның барлығын батыл жеңіп отыратын, бірақ бір сәтте үмітсіздік орын алады. 

Ол данагөйге көмек сұрай келіп, оған өмірдің тым ауыр екендігін, кұш-қуатынын мүлде таусылғандығын айтады. Жауаптың орнына дана бірдей үш кастрөлге су құйып, отқа қояды. Кейін кезекпен ол кастрөлдерге сәбіз, жұмыртқа салып, үшіншісіне кофе себеді. Бірнеше минут өткен соң дана жұмыртқа мен сәбізді алып үшінші кастрөлден тостағанға кофе құяды. 

- Қалай ойлайсың, не өзгерді? – деп сұрайды ол қыздан.

- Осыны да түсініксіз деп отырсыз ба? - деп иығын көтереді қыз – жұмыртқа мен сәбіз пісті, ал кофе суда еріп кетті. 

- Солайы солай ғой, - дейді дана, - бірақ бұл тек үстіртін көзқарас. Егер орын алған жағдайдың мәніне үңілсек, сәбізді ыстық суға салғанға дейін қатты болғанын байқау қиын емес. Ал қазір нені көріп отырмыз? Ол жұмсақ. Керісінше, тым осал да сұйық жұмыртқа қатты болды. Сыртқы көзге олар сол қалпында сақталынғанымен, ыстық судың ықпалынан өздерінің құрылысын өзгертті. Адамдар да сондай жағдайға душар болады. Күш-қуаты мол адам  жағымсыз жағдайлардың ықпалынан берекесі қашса, керісінше осал да нәзік адам беріктік пен батылдық танытуы мүмкін.

- Ал  мұндағы кофенің қатысы неде? – дейді қыз.

-  Бұл енді ең қызықтысы! Кофе жаңа қырын қабақты ортаға тап болып, еріп, оны өзгертті. Қарапайым қайнаған судың орнына біз тамаша хош иісті сусынды алдық. Ондай адамдар аз да болса да бар, алайда олар жағдайларға байланысты өзгермейді. Олар өздері жағдайды өзгертеді. Олар түскен ортасына жаңалық әкеліп, ғажайып өзгерістерге ұшыратады.

Студенттерге талқылауға ұсынылатын сұрақтар:
· Астарлы әңгіменің мәні неде?
· Психикалық және эмоциялы қиындықтарды қалай жеңесіз: жолдары мен тәсілдері?

· Қарым-қатынастағы кедергілерді жеңудің әдіс-тәсілдеріңіз бар ма?
Жаттығу «Мен адамдардың ортасындамын» 

Нұсқау: Топтағы әрбір студент кезекпен мүсіншінің рөлін атқарады. Ол топтың басқа мүшелерінен мүсін жасайды. Бірінші тақырып: «Мен адамдардың ортасында - шынайымын»; екінші тақырып: «Мен адамдардың ортасында - идеалдымын». Символдар түрінде әрбір студент басқалардың арасындағы өзінің азды-көпті ақиқатқа жақындатылған орнын бейнелейді; екінші жағдайда  шын мәнінде қалаған орнын бейнелейді. 

Студенттерге талқылауға ұсынылатын сұрақтар:

· Қандай ұстанымда барынша эмоциялы үйлесімді сезіндіңіз?

· Кімнің мүсіні сізге бәрінен де артық ұнады, неліктен?
Жаттығу «Толеранттылықтың рецепті» (шағын топтармен жұмыс)

Мақсаты:  Студенттерде қарым-қатынастағы толеранттылық туралы анық түсінік, айналадағы адамдармен тиімді өзара әрекеттестік дағдыларын қалыптастыру.

Нұсқау: шағын топтарда «рецепт» - толерантты адамның бейнесін құру.  Топпен жұмыс жасаған соң, сөз алған адам міндетті түрде 2 факторды бөліп көрсетуі тиіс:

1 фактор – «Толеранттылық ингридиенттері» - адам тұлғасы мінезінің психологиялық қасиеттері.

2 фактор – «Толеранттылықты даярлау тәсілі»- ондай адаммен өзара әрекеттесу әдіс-тәсілдері.

Студенттерге талқылауға ұсынылатын сұрақтар:

· «Толеранттылық рецепттерінің» қайсысы бәрінен де артық ұнады, неліктен?

· Толеранттылықтың қуаты мен әлсіз тұсы неде?

Сіз өзіңізді толерантты адам деп айта аласыз ба?
Оқытушы. Әркімнің толеранттығын дамытуға көмектесетін ережелер бар – адамдарға деген  парықсыздық олардың тарапынан да сәйкес қатынасты тудырады. Айналамыздағы адамдардың қатынасы өзімізге байланысты.

- өзгелердің бойынан мін іздемеу;

- өз міндеттеріңді жақсы білгенде, құқықтарын қорғай бастау;

- зорлық-зомбылық, күш жұмсау арқылы өзгені өзіңе бағындыруға болады, алайда ол тек табыстың елесі ғана;

- адамдар бізді сөздерімізге  емес, қылықтарымызға қарайды;

- сынның қарапайым ұрысқа алмасуына жол бермеген әрі сынағаны үшін ешкімді қудаламаған пайдалы  бұл тек қателерден қорғап, беделіңді арттырады.

- орынды қалжың өміріміздің бұлыңғыр тұстарын ажарлы етіп, басқалардың көңілін көтереді;

- адамдарды сыйлаңыз және олардың артықшылықтарын қорламаңыз.

Проективті сурет «Толеранттылық кеңістігі».
Нұсқау: әр студент «Толеранттылық кеңістігі» атты сурет салып, оның түрлі-түсті реңктермен және формалармен толтыруы қажет.

Студенттерге талқылауға ұсынылатын сұрақтар:

· Сабақты орындау барысында қандай сезімде болдыңыз?

· Неліктен дәл осы түстер мен формалар сіз үшін артық көрінді? 
Нәтижелеу. Сабақтың қорытындысы.

Оқытушы. Адам бүкіл өмір барысында өзінің тұлғасын құрайды, құрауды жалғастырады және қайта құрайды. Оның өмірінің бүкіл тәжірибесі, сондай-ақ болжалды болашақ қоршаған әлем жайлы түсініктің қабылдануын  реттейтін сенімдер мен құндылықтар түрінде бекітіледі. Мінез-құлықтың әралуын түрлерінен құралатын адам  өмірінің траекториясы тұқымқуалаушылық, орта және тұлға атты үш фактордың  үздіксіз қзара әрекеттестігінің нітижесі болып табылады. Дәл сол факторлар адамның қайталанбастығы мен бірегейлігін анықтайды. Адам өмірінің әралаундығын қамтитын тұлғаның өмірлік жолы (мамандық таңдау, мансап, өмірлік дағдарыстарды жеңу, отбасындағы қарым-қатынас) тұлғаның дамуын бейнелейді. Адам өзін жақсы жаққа қарай өзгертуге тырысып, өз-өзімен татулықта тіршілік етуге ұмтылуы тиіс. Жалғыз басты қателік – өзінің өткен шақтағы қателерін өзгертпеу.

Қоштасу рәсімі. 

Жаттығу «Достық құшақ». Барлығы бір-біріне бетпе-бет қарап, шеңбер құрып тұрады. Кейін қолдарын бір-бірінің иықтарына қойып, оң қолын көтеріп, оны шеңбердің ортасына қарай созады. Жетекшінің бұйрығы бойынша барлығы ішке қарай адым жасайды.

3 - МОДУЛЬ. «Адамзат тәжірибесі».
Кіріспе.
Берілген модуль жалпыадамзаттық құндылықтар туралы және оларды адамгершілік категория контексінде адамзаттың рухани мәдениетін біріктіретін білімдерді ашады. Қазіргі кезде жастардың рухани дамуы жағдайында берілген адамзаттың жинақталған тәжірибе, рухани адамгершілік тәжірибе формасында студенттерді кеңінен бағыттайды. 


Адам өмірінің адамгершілік рухани мәні оның өзіне, табиғатқа, қоғамға, дінге, мәдени мұраларға деген қарым қатынасынан қалыптасады, бекиді.  Үшінші модульде беріліп отырған материалдар мәдени мұраларымызды тереңінен тануға,  зерттеуге, өнар арқылы әлемді сезіне білуге, Қазақстан халықтарның рухани құндылықтарына қамқорлықпен қарау, патриотизм, азаматтық ұғымдарының өз бойында бекітуге, адам өмірінде діннің рөлін анықтауға, конструктивті іскерліктәі мақсаты ретінде «транспаренттілік» ұғымына компонентті болуға мүмкіндік береді.


Модульдің мазмұны студенттердің теориялық философиялық ой пікірлердегі құндылықтар категорияларына: адамгершілік, руханилық, азаматтық, патриотизм, жауапкершілік және т.б. бағытталған. Сондықтан, бұл модульде тақырыптарға байланысты дәрістер, әңгімелер, диспуттар, ой пікірлерді талдауға берілген.  «Адамзат тәжірибесі» модулінің мазмұны студенттің жеке тұлғалық өмірлік көзқарасының қалыптасуына әсер ететін әлем туралы негізгі білімдерді оқып үйренуге болатын арнайы бекітілген сабақтардан және тақырыптқа сәйкес таңдалынып алынған әдебиеттерден тұрады. Ең маңыздысы, адамның рухани адамгершілік даму мәселелерінің әмбебаптылығы мен «мәңгілігін», маңыздылығын студенттердің түсінуі. Бұл модуль адамзат өміріндеггі барлық кезеңдердегі негізгі философиялық және діни білімдердің адамның адами мәселелерін қозғайды және аша түседі. 

9 - сабақ.
Тақырыбы: «Мәдениетке деген құндылықты қарым - қатынасты орнату»
         Сабақтың мақсаты: «адамгершілік» ұғымын ашу, студенттердің мәңгілік адамзаттық құндылықтар, адамның жоғары рухани құндылықтарды меңгеруде өмір мақсаттары туралы ой пікірлерін кеңейту; «мәдени мұра» ұғымын нақтылау және оған деген құндылықты қарым - қатынасын орнату.


Әдістері мен формалары: дәріс - әңгімелесу, талқылау, «даналық» сабақтары, жаттығулар, ойындар, өзіндік талдаулар.

           Материалдар:хрестоматия, студент дәптері, аудиоматериалдар.

Дәріс - әңгімелесу. 

Адам болып өмірге келгеннен соң,

Адам болып өлу арманым!

А. Құнанбаев

Оқытушы. «Өзін өзі тану» бағдарламасының негізі дәстүрлі қазақ мәдениетінің гуманистік жарқын өкілі ретінде Абайдың  шығармашылық мұралары мен халық педагогикасынның таза көздері болып табылады.
Абай мұраларына үңілген сайын адам жаны тебіреніп, сезім көкжиегі кеңейіп, бар болмысы сөзбен айтып жеткізе алмайтындай лаззат алады. 

Бар сұлулықты, эстетикалық көркемдікті бойына жиған Абайдың өлең жолдары кімді де болса рухани биіктерге, болашаққа құштарлыққа тәрбиелейді. Сондықтан да өзі сөз еткен мұсылман дінінің құндылықтары да дарынды ақынның сөз шеберлігі, парасаттылығы арқасында ерекше сұлуланып, өзгеше биікке көтерілген. Іс әрекетте ішкі рухани дүние - «иман  жүзің сай болу керек» дегенді айтады.

Абай адамды ақыл мен жаны бар жеке тұлға ретінде түсінеді. Абай үшін «Адам әлемді жасаушы». Адамның бастауын анықтайтын руханилық – адамның бойына кітаптар және халық даналығы, өнер және рухани тәжірибе арқылы сіңеді. Абайдың шығармашылығы адам мен қоғамды жетілдіру арналған, өзге елдің өнегелі мәдениеті мен шығармашылығын өнеге  құралы ретінде қарастырған. Әлем . мәдениетін меңгере отырып, адам қандай болмасын басқа идеаларды, түрлі өзге тілдер мен мінез құлық нормаларын қабылдайды. Қазақ халқының өте құпия ой пікірлерін ашып көрсеткен, гуманист, ойшылы, ұлы ақын Абай  Құнанбаев үшін ең маңыздысы - бұл адамгершілік қасиеті, адамның өміріндегі құндылықтары, өзінің өмірдегі орнын табу.

Сен де бір кірпіш дүниеге 

Тетігін тап та бар қалан! деп ұлы Абай тегін жырламаса керек. 


Абай адамның тұлғалық құрылымындағы өзіндік сананың рөлін жоғары бағалай келе, қазақ халқының менталитеттік экзистенциалдық мәні мен жалпы адамзаттық ұмтылысты көрсетіп берді. Абайдың айтуы бойынша адамгершілік «Адам болып қалу» формуласы болып табылады. Адамның жасын, оның көзқарасын мынандай негізгі үш нәрсе анықтайды: ақылы, жүрек, ерік күш жігері. Халықтың және қоғамның тірегі осындай қасиеттерді бойын жинаған, толық меңгерген тұлға болуы тиіс. Нағыз елінің патриоты бола білген Абай өзінің болашақта халқының білімді, сауатты болғанын, өнері білімі мен ғылымы дамыған, алған бетінен қайтпайтын және жасампаз еңбек ете алатын деп көре білді. Ол «Кімнің білімі көп, махаббаты мол, шыншыл болса – сол адам ақылды, ғалым, бүкіл әлемді билейді» деген. Ұлы ойшыл өзінің халқын бір орында тұрмауға, үнемі дамуға, өзін өзі жетілдіруге, өзінің рухани дүниесін байытуға, белсенді болуға шақырды.

Абай өзінің «..... кітабында» қазақ халқының сауатын ашу үшін әлемдік мәдениет пен ғылымның маңызы туралы ой толғайды. Қазіргі Қазақстанда ұлы Абайдың барлық әлемде достықты нығайта отырып, достарыңның санын көбейту, өзіңнің жеке бейнеңді, ұлттық және адамдық намысыңды сақтай отырып, басқа халықтардан үйрену керек деген үндеуі қазіргі Қазақстандағы әлемдік жаһандануға өтуде өте өзекті.

Педагог: студенттерге сұрақ  

· Сіздер үшін адам болу дегеніміз не?

Студенттер сұрақтарға жауап береді, өздерінің ой-пікірлерін айтады, Абай шығармаларындағы даналық, қанатты сөздердің бүгінгі күндегі өзектілігіне талдау жасайды.

Оқытушы. Адам болу дегеніміз – адами тұрғыдан даму, іс әрекет жасау.  Абай ескіше өмір сүруді сынға ала отырып, адамның өміріндегі маңызды қасиет – адамгершілікті,   дәстүрлі әлемдік көзқарастарды, жаңа этникалық қағидаларды қалыптастыру қажеттігін дәлелдейді. 


Жаңа адам – бұл шығармашылықтың адамы. Абай концепциясы – бұл еңбексүйгіш, белсенді, сауатты, өмірде өзінің білімі мен күшіне сенетін адамның концепциясы. Еңбексүйгіштік, сауаттылық, мейірімділік, борыш - міне бұл оның негізгі адами принциптері болып табылады. «Адамдардың ішіндегі ең жаманы- бұл ұмтылысы жоқ адам. Әрбір адамның ұмтылысы бар, бірақ оны дамыту қажет!». Осымен бірге, адам өте мейірімді, қайырымды  болуы керек. Мейірімді бол, басқа адамдарды бауырым деп сана, өзіңе не тілесең өзгеге де соны тіле. Мінекей жүрегің үшін өзіңе шыншыл жүректі тәрбиелеуге арналған жақсы ережелер. Ерік жігер, ақыл және жүрегің дауласқанда, жүрегіңді тыңда: «Адам іруақытта жүрегін тыңдай білуі керек. Егер жүрегің таза және шыншыл болса, онда адамдардың арасында реніш, мұң болмайды. .. Барлық қайырымдылық, қарапайымдылық, әділдік, мейірімділік - барлығы осы жүректен шығады». Бұл ұғымдар адамның адамгершілігінің негізін құрайды.

Адам болам десеңіз бес нәрсеге асық бол, бес нәрседен қашық бол! 

...Бес нәрседен қашық бол,
Бес нәрсеге асық бол, 

Адам болам десеңіз.

Тілеуің, өмірің алдыңда

Оған қайғы жесеңіз,

Өсек, өтірік, мақтаншақ,

Еріншек, бекер мал шашпақ-

Бес дұшпаның білсеңіз.

Талап, еңбек, терең ой,

Қанағат, рахым, ойлап қой-

Бес асыл іс, көнсеңіз... деп жастарды жамандықтан жиреніп, жақсылықты үйреніп, үлгі тұтып өсуге шақырады. Өлеңдеріндегі осындай терең гуманистік, жоғары эстетикалық философияға құрылған ой жүйелері Абайдың биік танымын аңғарта түседі. 

Абайдың қазынасы мұрасы қазақ халқының ғана емес, бүкіладамзаттың таусылмас қазынасы десек  те болады. Оның даналығы - үлкен философиялық мәселелерді шешуге барлық мұсылман атаулыға тән ислам дінінің қағидаларын арқау етуі. Сөйтіп жаны таза, эстетикалық талғамы жоғары образды сомдауда, соның алғышарттаррын көрсетуде алдына жан салмас шеберлікке қол жеткізуі.
Абай өмір жолын тануды білімге, ғылымға негіздеу керек дейтін қағиданы ұстанады:
...Дүние де өзі, мал да өзі,

Ғылымға көңіл бөлсеңіз.

Білендердің сөзіне

Махаббатпен ерсеңіз,

Ақыл сенбей, сенбеңіз,

Бір іске кез келсеңіз...

Ақынның қай өлеңін алсақ та, астарлы ойы мен идеясынан адамгершілікке тән асыл қасиеттерді ар, ұят, намыс, иман, ақыл, білім, ғылым және т.б. бойына дарыта алмаған ел-жұртын сынаған немесе адами рухты сіңіріп өсу керек деген ойды оқып білеміз.

Абайдың әр туындысы, мейлі көңіл мен жүрек лүпілінен шыққан өлең болсын, өмірлік пайымдаудан, көргенін-білгенін саралаудан жжинақталған. Ғұлама ақын аса қиын болмыстық мәселелерді шешуге бара отырып, қазақ даласының бар этнографиялық, әлеуметттік әрі рухани ерекшелігін, халықтығын танытар өзгешелігін ескереді. Абай даналығы - қазақ халқының даралығын ескере отырып, барлық адамзатқа ектән өркениетті, мәнді мәселелерді қозғайды.

Абай – ең алдымен өз ортасының, өз заманындағы қоғамдық, ұлттық, халықтық, одан әрі ірі-ірі адамзаттық мәселелерді сөз етеді.


Абайдың ұлылығы сонда, қомақты өмір қайшылықтарын, кеңістік пен уақыт алдында өзгермейтін азаматтық құндылықтарды, адами қасиеттерді талап етіп, сынға алатындығында жатыр.

Адамзатқа не керек:
Сүймек, сезбек, кейімек,

Қаракет қылсаң, жүгірмек,

Ақылмен ойлап сөйлемек.

Әркімді заман сүйремек,

Заманды қай жан билемек?

Заманға жаман күйлемек,

Замана оны илемек.

Абай осы өлеңнің екінші шумағында әр заманның өз ереже-тәртібі, қағидалары болатындығын айтады. Дегенмен, әр заманның тәлкегіне түспейтін, адамзат санасында бекіген заңдылықтар мен азаматтық құндылықтар барын да жоққа шығармайды.

...Жүректің көзі ашылса,

Хақтықтың түсер сәулесі.

Іштегі кірді қашырса,

Адамның хикмет кеудесі, - деген өлең жолдары әр кез құндылығын жоғалтпайтын адамдық қасиеттерді жырлайды. Рух, жан мәселесіне тоқталған ақын адам санасынан жоғары тұрған құдіретті күштерді, сыры терең тылсым құпияларды шешуге, түсінуге, ашуға тырысады. Сол себепті Абай мұралары-рухани дүние.  Абай оның кілті есебінде Ислам әлемін, ондағы адамгершілік, азаматтық құндылықтар мен рухани биік талғамын таңдаған. 

Ұлт болашағы үшін, өркениетті елдер қатарына жету үшін білім алу, ұрпаққа жасынан оқу оқыту, ғылымды игерту, имандылыққа, адамдыққа, өнерлі болуға тәрбилеуде Абай мұралары мәдени құндылықтарымыздың биік тұғырында қала берері хақ.
Адамгершілік – адамдар қарым - қатынасының жолы. Этимологиялық сөздікте «адамгершілік» сөзі - адамның эмоциялық психологиялық мінездемесі деп көрсетілген. Ол кейде қызбалыққа салынуы мүмкін, кейде тұйық, қатігез, қайырымды және т.б. Мұндай айырмашылықтар адамның іс әрекеті адами тұрғыда бағаланғанда (өзінің ар-намысына қарай іс әрекет жасаса) адамгершілік тұрғысында емес, яғни қоғам ережелеріне қарсы болғанда ғана сақталады.Сондықтан діни мәдениетте осы жолды таңдап алуы тегін емес.Рух, адам рухы – сананың іс әрекеті мен белсенділігінің әлдеқайда терең антологиялық негізін құрайды.


Американдық психолог Г.Олпорт: «Мінекей, көресіздер, мен құндылықтардың объективті философиялық мәнін емес, оның психологиялық мәнін айтып отырмын. Құндылықтар менің түсінігімде бұл әркімнің жеке ойы. Кішкентай болса да оның ойы үшін принципті маңызы болған жағдайда құндылықтар әркез сезіледі». А.Н. Уайтхердтің анықтамасы бойынша «Құндылық – білім категориясы емес, ол мәнділік категориясы» деген. 


Тән, рух және сана - біріккен үш рухани құрылым. Тұлғаның руханилығы жөнінде: талғамы, қызығушылығы, қарым-қатынасы, сөйлеу, өзін - өзі ұстай білу мәнері мен мінез –құлқы болып табылады делінген. Жалпы алғанда адам туралы - оның тұлғалық ерекшелігін табу. Оның тіл жетпейтін құпиясы логикалық талдауға қарағанда, тартымлылығы көбінесе көркем шығармаға ұқсас. Осылардың барлығы тұлғаның жалпы мәдениет деңгейі, мәдени мұрамыздың кішкене бөлшегі екенін білеміз, түсінеміз. Ертеден –ақ адамдар мәдениет ұғымымен қолөнері құндылықтары туралы ой пікірлермен байланыстырған. Ежелден - ақ  адамның табиғат әлемінде тектен-текке өмір сүрмегені, ол қандай да бір нәрсені ойлап, жасағаны анық. Саз балшық, тас, ағаш немесе сүйек – табиғи материалдарды қайта өңдеді, өзін де өзгертті, яғни өзінің икемділіктері мен дағдыларын жетілдіріп, қабілетін, алғырлығын, қиялын, ойлауын дамытты, рухани жағынан баии түсті. Өздерінің ие болған барлық осы қасиеттері мәдениеттілікке жатады. Қоршаған ортадағы заттар мен құбылыстарды адам қолымен жасаған материалдар бұл сыртқы мәдениеті емес, керісінше адамның бірінен бірін бөліп қарауға болмайтын адамның рухани байлығы мен жетістіктері оның ішкі рухани мәдениеті болып табылады. Әрине бұлардың барлығы ғасырдан ғасырға мәңгі адамзат құндылықтары деп түсінілетін: махаббат, құрмет, қайырымдылық, мақсатқа ұмтылушылық, мейірімділік, ерлік, достық, шыншылдық, энтузиазм, сенім, бақыт, шыдамдылық, жауапкершілік, денсаулық түсініктерін жоғары деңгейге көтереді.


Студенттерге сұрақ: «Мәңгілік адамзат құндылықтары мен мәдени мұраны қалай байланыстыруға болады?».

Педагог студенттерге мәдени мұра адамзат тәжірибесінде құрылады, олар мәңгілік жалпы адамзаттық құндылықтардан тұрады. Сондай-ақ, мәдени мұраларды жасаушы қозғалыс күші адам жанының тазалығы болып табылады. 

«Менің құндылықтарым» жаттығуы.

Оқытушы студенттерге шеңбер құрып, онда еркін, көзін жұмып отыруларын және де педагогтың дауыс ырғағына мән беруін сұрайды.

· Біз жер әлемін тастап кетіп бара жатырмыз. Өзімізбен бірге он маңызды, қажетті  нәрселерді, ұғымдарды сыйқырлы қапшыққа салып алып кете аламыз. (Ойлануға 0,5 минут беріледі).

Оқытушы: «Жағдай өзгерді, үш түрлі затты, ұғымды алып кетуіміз керек! Не алдыңыздар». Студенттер көздерін ашады. Әрбір студент қандай үш маңызды затты, ұғымды алғаны туралы айтады.


Бұл жаттығу өмірлік жағдайларда өте маңызды болып табылатын адам өміріндегі маңызды болып табылатын құндылықтарды саналы түрде ұғынуға бағыытталған.

Оқытушы (дәріс-әңгімелесудің жалғасы).

Неміс философы және мәдениеттанушысы О. Шперглер мәдениеттің қалыптасуындағы маңызды сәт «жан дүниесінің оянуы» дегені, өзінің жеке белгілі мәдени негізін жасайтын ішкі және сыртқы күштерден өзін қорғай алуға қабілетті адамзат қоғамының білімін алға тартатын ментальді және ұйымдастыруы болып табылады. Мәдениеттімізді дамытушы Ұлы тұлғалардың барлығы адамгершілік идеалдарына руханилыққа ұмтылушылар болып табылады.

«Даналық сабағы».

Оқытушы. Қанекей, жан дүниенің оянуы процесі туралы  эстон емшісі Виилма Луум қалай талдайтыны туралы тыңдаймыз: «Адам - өз мінез құлқының айнасы. Әрбір адамда тұлғалық қасиеттер болғанымен, олардың барлығын тұлға деп санай алмаймыз. Тұлға боламын деген тілектен тұлға болмайды. Тұлға болу үшін әркім өзімен өзі болу қажеттілігін сезінуі керек. Кімде- кім өзінің алдына қойған мақсаты үшін күресетін болса, сол адам шын мәніндегі емес, танымал тұлға бола алады. Ол өзін тұлға ретінде, ал оның поклонниктері оны тұлға деп атауы мүмкін. Шындық кейіннен ашылады. Адам өзінің қателескенін білген кезде, оның өмірінде тазару басталады. Тұлғалық жетілдіру – жаңа даму басталады. Сол кезде адам өзінің адам екенін түсінеді. Жәй ғана адам. Өмір адамға өзін - өзі тану үшін үнемі рухани, ішкі және материалдық  сабақтардан өтеді. Кімде-кім өзінің сезімдерін, оның мәнін бағалай білуді үйренсе, сол адам сезіммен, махаббатпен ойлай білуді үйренеді. Махаббат туралы шын сезіммен, махаббатпен ойлауға қабілеттілік адамды бақытқа бөлейді».


Біздің әңгімеміз бүгін көтерілген мәселердің нақты анықтамасын табуға деген біздің тілегімізді қанағаттандыратын бірден терең шындықты тауып, оған  жауап берумен шектелмейді. Бірақ, шындықты іздеу процесінің өзі - адамда танудың және  өзін-өзі тануды қайта жасауға алып барушы күшпен, жоғарыда келтірілген жалпыадамзаттық құндылықтарына сәйкес таңдап алынатын стратегияларды қалыптастыру қабілеттілігіне ие болады және  осы сұраққа  жауап табады.

Талдау. Талқылауға арналған сұрақтар:

· Адамзат құндылықтарына нені жатқызамыз?

· Мәдени мұра дегеніміз не?

· Бұл түсініктерді қалай  байланыстыруға болады?

· Сіз өзіңіз мәдени мұраға қандай үлесіңізді қосқыңыз келеді?

«Мірдің оғындай...» аңыз-әңгіме (Пезешкиан Н. 1996)

Ерте заманда бір хан өмір, өмір сүру туралы көп ойланады. Оны өмірдегі қайырымдылық және қатігездік қызықтыратын болғандықтан, ол өз нөкеріне адам мүшелерінің (органдары) ішіндегі ең бағалы және әдемісін, жақсысын алып келуге бұйырады.


Нөкері аңның жүрегі мен тілін әкеліп береді. Хан органдарға қарап отырады да, олардың мәні туралы ойланып қалады, сөйтіп қызметшісін ең жаман, нашар органдарды алып келуге жұмсайды. 


Ол қайтадан жүрек пен тілді алып келеді. Хан өзінің қызметшісіне таңқалып қарайды да: «Сен жүректі, тілді ең жақсы орган деп алып келдің, кейін ең жаман орган деп тағы да жүректі, тілді алып келдің. Неге?». Сонда қызметші сенімді түрде былай деп жауап беріпті: «Егер адам ойлағаны мен сезімі туралы шын жүрегімен шықса, онда оны тіл де тек шындықты айтады. Бұл жағдайда жүрек пен тілге жетер бағалы орган жоқ. Мұндай органдары бар адам өзін денісау және бақытты сезінеді. Егер адамның жүрегі жабық және өзінің сезімдерін жасыратын болса, ол кезде тіл өтірікті, әділетсіздікті айтады, мұндай жағдайда бұл екі  органда адам үшін нағыз жаза болып табылады. Олар тудырған жағымсыз жағдайлар оны жегідей жейді, сөйтіп бақыт пен денсаулық  ол адамнан теріс айналады».

Талқылау.

Студенттерден нені жоғары бағалайтынын сұрайды

· өзінде

· достарында 

· адамдарында 

· өмірде
Оқытушы. Бүгін сіздермен адам өміріндегі  маңызды құндылықтың бірі – шыққан тегі, гениологиялық дамуы, жеті атасы туралы әңгімелесеміз. Қазақтарда мұны шежіре деп атайды.

         Шежіреде ұлы тұлғалардың өмірбаяны, қазақ халқының ерліктері жайлы, гениологиялық шығу тегінің тарихы, этногенетикалық ауызба ауыз жеткізілген аңыздар мен діни мифтер (рауяттар, хикаялар және т.б.) түріндеге әр түрлі хронологиялық пласттар бойынша тарихи мәліметтер жазылған. Шежіренің шынайы тарихы көбінесе шындыққа сәйкессіз  (ирреалды) бейнеленсе, ал әлемді мифология мен дін арқылы таныған; Шежіре Евразияның ертедегі тарихы жайлы шежіреде  түріктердің өздерінің шығу тегі туралы аңызы түріндегі мәліметтер арқылы жеткізілген, ал ислам дінін қабылдағаннан кейін шежіренің ежелгі тарихы  адамзаттың пайда болуы туралы көбінесе мұсылман мифтеріне  құрылады, ал қазақ халқының  ата-бабасының Мухаммед пайғамбарымыздан тарағаны туралы осындай гениологиялық тектің даму сипаты болып табылады;  Шежіренің  дәстүрлі көзі болып табылатын биліктің мықты(божественной) маңыздылығы,  тұлғаның скральностиі, территориясы, ғасырлар, дәстүрлері туралы көптеген мәліметтерден тұрады.Шежіре материалдарының мазмұны  тектілік, қазақтардың шығу тегі мен қасиеттерінің жүйелілігін сипаттайтын ақпараттар, қазақтың тегі мен руы және субэтникалық топтардағы, сондай-ақ халықтың тарихи, атақты тұлғалары туралы мәліметтер  әңгіме, тізім, сызбаларбен берілген. 

         Қазақтың гениологиялық дәстүрінің ерекшелігі еркек тарапынан шығу тегі, руы мен атадан балаға беріліп отыратын есебі болып табылады, алайда, зерттеулер көрсеткендей гениологиялық аңыз әңгімелерде әйелдердің шығу тегіне аз мән берілген; қазақ шежіресі дәстүрлі институттардың өмір сүруіне қызметінде, мәдени өзіндік тұрмыстың сақталып қалуында нақты идеялық маңызға ие. Негізінен шежіреде  адамның шығу тегі, тайпа, қоғамдастықтар (этникалық топтар, ру, тайпа); саяси биліктің маңызы туралы (қағанаттар, хандық, сұлтандар), рухани элита (қожа, сопы, бақсы ) және халықтық элита (би, батыр, ақсақал), құрылым (хандық, ру, ел, жұрт); дәстүрлер (культтар, сенімдер, обряды, қоғамдастық) жайлы мәліметтерден тұрады; Шежіре бізге тарихи сананың дәстүрлі формасын, әртүрлі тарихи дәуірлердің тарихи естеліктерінен үзінділерді жеткізеді. Жалпы алғанда шежіре мәліметтері субъективті, себебі шежірені оқып - үйренуде, зерттеуде көбінесе біз шежірені жазған адам, автордың ойымен, оқиғалар мен фактілерді оның жеке қорытындыларымен кездесеміз. Шежіре адекватты әдістерді интерпретациялауды жасаудың арнайы көзі ретінде ирреалдық табиғатқа ие феномендер ирреалды тәсілдермен жойылуы (постигнуты) мүмкін.

       Оқытушы студенттерге: жеке өздерінің шежіресінің макетін орындауға, оны презентациялау керектігі жайында түсіндіріп, тапсырма береді 
(СОӨЖ).

         «Данышпандық сәт» шығармашылық тапсырмасы адамдағы және өнердегі сұлулықты сезіне білудегі өзін - өзі  тану процесін саналы ұғынуға бағытталған. 

Өзгені білген -ақылды,
Өзін білген-  данышпан.

        «Данышпандық сәт»  - бұл адамзаттың мәдени мұраларына маңызды үлес қосқан өткен уақыттағы адамның есте сақтауының (естеліктерінің) актісі. «Данышпандық сәтті» өткізуге барлық мемлекет, әлем бірге атап өтетін кез келген ерекше тұлғаның туған күні, мерейтойы себеп бола алады. Бұл өзінің іс әрекетімен, ақылдылығымен, ерекшелігімен қайырымдылық, жаңа таным, жарық, махаббат нұрын шашатын,  құрмет пенрапатқа лайықты    музыканттар, ғалымдар, ақындар, философтар, батырлар, әртістер, саяси қайраткерлер болуы мүмкін.Тапсырма ұраны етіп: «Ұлылыққа жақындау - рухани баюдың факторы» деп алуға болады.

       Студенттерге СОӨЖ тапсырмасына ерекше ерен қайраткер, ең бастысы оның мәдени мұраға қосқан үлесі туралы шығармашылық жұмыс беріледі.

Қорытынды.

Сбақты талқылау: студенттермен сабақ бойынша алған әсерлерімен ой бөлісу. Оқытушы мынандай сұрақтар қоюы мүмкін:

· Бүгін өзіңіз үшін жаңа қандай нәрселер алдыңыз?

· Талқыланған сұрақтар сіздерге қалай әсер етті?

· Бәрінен бұрын Сізгдің есіңізде қалғаны мен ұнағаны?

Қоштасу рәсімі.

«Мен – адамзат сыйымын» жаттығуы.

· Оқытушы. Әрбір адам - өзінше бір ерекше тіршілік иесі. Әрқайсымыз өзіміздің қайталанбайтын ерекшелігімізге сенуіміз керек. Өзіңіздің  ерекшелігіңіз, қайталанбайтындығыңыз неден тұрады, адамзат үшін сіз шын мәніндегі сыйлық екендігіңізді ойлаңыз. Өз ойыңызды дәлелдеңіз. Мысалы: «Мен адамзаттың сыйлағымын, себебі мен ...».

Сабаққа қатысушылар дөңгелене шеңбер құрып тұрады да, бір-біріне бүгінгі күн үшін рахмет айтып, сабақты аяқтайды.
10 - сабақ. 

Тақырыбы: «Сенім – қозғаушы күш»
          Сабақтың мақсаты: «сенім» және «руханилық» ұғымдарын нақтылау, «дін» ұғымын, адамның және қоғамның рухани мәдениетінің бір бөлігі ретінде оның маңыздылығын ашу , діннің әр түрлі негіздерімен таныстыру, адамның діни сеніміне, оның жеке таңдауына әртүрлі діндегі рухани келісімге ұмтылуларын түсіндіру.

         Әдістер мен формалары: дәріс-әңгімелесу, диспут, топтағы жұмыс, талдау, талқылау, аңыз әңгіме оқу.

          Материалдар: хрестоматия, студент дәптері, медитативті музыка жазылған аудиотаспасы.

Сабақтың барысы:

Сәлемдесу рәсімі: «Мен бүгін барлығыңды көргеніме қуаныштымын...» жаттығуы.

Студенттер шеңбер құра отырады, әрқайсысы бүгінгі сабақты «Мен бүгін барлығыңды көргеніме қуаныштымын және ... қалаймын» деп бастайды. Студенттер бүгінгі күнге жағымды тілектерді айтып аяқтайды.

Дәріс-әңгімелесу.
Бәріне жауапты өзіңсің! Атқарылған ісіңе де, жете алмаған мақсатыңа да... Өзгеге емес, тек өзіңе сен.
 Оқытушы.
Бүгінгі күні  жасампаз тұлғаның қалыптасуындағы сенім мен руханилық ұғымдарының тәжірибелік мәнін адамзат феномендерінің бірі ретінде қызығушылық тудыруда.

Сенімнің маңыздылығы неде?

Егер біз философиялық сөздікке қарайтын болсақ, онда сенім дегеніміз – өзіне жеке және жаппай (қоғамдық) санаға кешенді ерекшелікті белгілейтін тереңде жатқан жалпыадамзаттық әмбебабты  мәдениетті көптеген төмендегідей аспектілерін қамтиды:

· гносеологиялық (нақты дәлелсіз немесе принципсіз дәлел, нағыз, шынайы тезис ретінде қабылданған )

· психологиялық (терең мотивациялық фактор ретінде жеке өмірлік стратегия – «сенім» «сенім» өзінен бас тартуға шейін, өмірлік жағдайлар мен күмәндерға қарамастан оны ұстап қалуға шешім  құндылық ретінде берілген ұғымның мазмұнын саналы ұғыну  және уайымдау).

· діни (айтылған сенім объектісінің мазмұнын тылсым күштер, яғни теологиялық салаға жатқызатын болсақ).

Жоғарыда айтылған ой пікірлерді (постулаты) Фома Аквинский ұсынған, яғни ол ақыл мен сенімнің  үйлесімділігі абсолютті нұсқада белгіленген сенім догматикалық артылықшылықтарында туады: егер, шындыққа қарама – қарсы рационалдық қорытынды жасалса, онда талқылаудағы өателіктердің  болғандығын дәлелдейді. Бұдан басқа да, Фома Аквинскийдің, философтардың, яғни теологиялық зат ретінде қарастыратын (құдай тірі, жанның мәңгі өлмейтіндігі және т.б. догматикалық ұғымдар) және  адамның ұғымына сай емес, түсініксізжәне теологиялық танымнан тыс зат ретінде (құдайдың көпжандылығы,  әлемді өзгерту, қайта жасау, күнә жайында және т.б.) рационалды, догматикалық түсініктерді бөліп көрсеткен. 


«Сенім» ұғымы өзінің айналасына философиялық дәстүрлер шеңберінде де және терең гносеологиялық, сондай- ақ әлдеқайда кең ұғымда – жалпыантропологиялық жоспарда  маңызды мәселелерді жинақтайды. «Сенім» категориясы экзистенциализм философиясында «құдайға сену» және  «ғылымға сену» қғымдарын бірге алып жүретін «философиялық Сенім» ретінде түсіндіріледі.



Сенім ұғымы «краеугольных камней» адамзат тұрмысының фундаментін құрайтын бастауы деп айтар болсақ асыра айтпағандық болар. Шын мәнінде «мен бұл әлемдегінің барлығын таныдым» деп айтуға дәті бара бермес, бұған қарағанда ұлы грек ойшылы Сократтың «Менің білгенімнен,  еш нәрсені білмеймін» деген дұрыс сияқты. Адам мына әлемнің бір кішкентай бөлшегі оның қысқа да, өтпелі өмірінде ең қажетті нәрселерді ғана танып білуге жетеді. Басқалардың тәжірибесіне сеніп, көпшілігіне сенммен қабылдайды.

Студенттерге сұрақ:

· Сіз үшін «сенім» дегеніміз не?

Студенттер өздерінің «сенім» ұғымы жайлы пікірлерімен бөліседі.

Оқытушы. Әрбір адамның танымдық жолы  ата-анаға, ұстаздарға, кітаптарға деген сенімнен басталады. Тек кейінгі тәжірибе ғана, өзінің сенімін білімге айналдыра отырып бұрынғы алған ақпараттың қаншалықты дұрыстығына көз жеткізеді, сенімі күшейеді (немесе әлсірейді). Бұл жолда сенім мен білім толық бір нәрсеге айналады, адам өзінің әр түрлі ісәрекет саласында бірте бірте өседі, дамиды. Дінге деген сенім де біздің рухани ұмтылыстарымыз, ізденулеріміз және осы тәжірибе мен білімге ие, сәйкес адамдарга сенімнен жиі басталады. Сенім өмірді терең интуитивті сезіммен танудан және жеке өзін- өзі  тану тәжірибесінде өзіндік күшке ие болудан басталады.

«Даналық сабағы»

Луиза Хей: «Мен ішкі күшіміз идеалды денсаулыққа, идеалды өзара қарым-қатынасқа, идеалды карьерада жетістікке жетуде әрқайсысымызды махаббатпен алып келетініне сенемін. Ол  біздің әрқайсымызды өсіп өркендеуге үйретеді. Осындай керемет заттарға ие болу үшін бәрінен бұрын, осының барлығы мүмкін екеніне сену қажет. Мен біздің санамыз үнемі бізбен байланысты шексіз әлеммен өзара байланыста болатынына сенемін дейді. Сондықтан, барлық білім мен барлық даналыққа біз өзіміз кез келген уақытта  қолымызды жеткізе аламыз Бізге ішкі жарықтың нұры  арқылы  Жоғары «меніміз» және біздің ішкі күшіміз арқылы өмір сыйлаған әлемдік күшпен, шексіз ақыл оймен байланыстымыз. Осы күштердің негізінде  қайырымдылық, жарықтың бастауы жатыр, олар біздің барлық өмірімізді басқарады. Ол жеккөру, өтірік айту және жазалау дегенді білмейді. Ол таза махаббаттың, тәелсіздіктің, түсіністіктің және қайғыға ортақтаса білуді тудырады. Барлығы өзімізге байланысты» деп жазады.

«Мен сенімен неге... сенетінімді бөліскім келеді» жаттығуы.

Студенттерге тапсырма беріледі: бөлмеде еркін қозғалып, бір-біріңе жақындаңдар. Бір – біріне қарап «Мен сенімен неге... сенетінімді бөліскім келеді» деген фразамен бастап, ойды бөлісу керек (жалғастыру  керек). 

Жаттығудың соңында өз курстастарынан естігендері жайлы талқылау жасайды. Ой пікірлерімен бөліседі.

Оқытушы.  (дәріс- әңгімелесудің жалғасы).

Шын мәнінде біз неге сенеміз, біз үшін сенім объектісі , мойындаймыз, ұмтыламыз, мақсатымыз не болып табылады, барлығы өзімізге байланысты. Сондықтан, сенім ұғымы бізге жақын, «руханилық» ұғымымен бара-бар, тең деп айтуға болады. 

Руханилық - жалпы мағынада - әлем мен адамның руханилығының жиынтығы. Әлеуметтануда, мәдениеттануда, сонымен бірге публицистикада «руханилықты» жиі  діни ғылымдар мен тәжірибелерде, сондай - ақ, көркем өнер бейнелерінде ережедегідей шоғырланған адамгершілік құндылықтар мен дәстүрлер түрінде көрінетін байланыстырушы қоғам  бастауы дейді. Бұлар жеке сананың руханилық  проекциясы ретінде «ар намыс, ұят» шеңберінде қарастырылады. 

В.А. Бачининаның философиялық очерктерінде руханилықтың көріну формалары көптүрлі екені туралы айтылады. Шын мәнінде кез –келген қоғамдық пайдалы іс әрекет сферасы, оның тууына әсер етеді, себебі руханилық іс-әрекеттің өзіне емес, оған деген қарым-қатынасына байланысты көрінеді,  себебі оны көріп және бағалауға  адамның қандай қажеттіліктері мен қызығушылықтарына байланысты онымен айналысуына мүмкіндік жасайды. 

Адам өміріндегі әлеуметтік  салада адамдар «руханилық», «діни көзқарас» ұғымдары бірдей деп қателеседі.

Дін - адам өмірі және адамзаттың өмірі туралы  төрт негізгі сәттен тұратын сенім  ғылымы:

· адамның әлемдегі, соның ішіндегі жердегі өзінің рухани-адамгершілік өмір заңдарының жүйесі арқылы реттеп отыратын әлемдегі күшті және жасампаз ақылды жасаушысына деген сенімі және мойындауы:

· өмірді реттеп отыратын адамгершілік құндылықтар жүйесі мен адамгершілік заңдар жүйесі ғылымны.

· Осы ғылымға сәйкес өзінің өмірінің адамгершілік заңдары мен құрылымының ілімнің шыншылдығы мен дұрыстығына адамдардың сенімі.

· әрбір дінге тән рәсімдердің, ғұрыптардың, архитектурасының және т.б. ерекшелігі.

Діни ұғым – қандай да бір конфессияда дін жолын ұстаушы, адамның өмірінде басымдылық танытатын және оның ұстанымдарын тарататын, осы ғұрыптарды, дәстүрлерді, ырым- жоралығыларды, ұстанымдарды  өзгертпей, нақты, сол күйінде орындауға бейімділігі. Діни адам осы әртүрлі ырым - жоралығыларды міндетті түрде орындай отырып, Аллаға қызмет ету және дін жолын ұстанушы ретінде қарастырады. Мұнда тұрған еш нәрсе жоқ, алайда, бұл адамға берілген нағыз шынайы, толық адамның өмірдегі рухани арақатынасты түсіндіре алмайды.

Талқылау. Талқылауға арналған сұрақтар:

· Қалай ойлайсыз, «сенім», «руханилық», «діни ұстаным» ұғымдарының өзара байланысы қандай?
· Адам қандай жолмен сенімге ие бола алады?

Диспут (тапсырмалар алдын ала беріледі)

Диспутта қаралатын тақырыптар:

1. Әрт түрлі конфессияларды әлемдік бір дінге топтастыру мүмкін бе ?

2. Дәстүрлі емес діни: секталар, қоғамдастықтар және т.б. тағдырын қалай шешуге болады?

3. И.Шевелеваның «Сенім- біріктіреді, дін – іріткі салады, ажыратады» деген сөзіне қалай түсінесіз?

Оқытушы студенттерге ең бастысы пікірталаста өзінің жеке пікірін қорғау емес, шындыққа көзді жеткізу керек екенін түсіндіреді.

Жаттығу. Қызу талқылаудан кейін педагог студенттерге «Сыйқыршы туралы ертегісінің» медитиативті сеансын ұсынады.

Оқытушы. Ал енді әрқайсысыңыз өздеріңізге ыңғайлы болатындай жайғасып отырыңыздар, көздерімізді жұмамыз. Терең тыныс аламыз. Енді біз басқа әлемге өтеміз, керемет, таңғажайып ертегі әлеміне өтіп, онда болған бір оқиғаны  тыңдаймыз.

Сыйқыршы туралы ертегі

Бұл баяғыда болыпты. Ертеде ерекше бір адам өмір сүріпті. Ол өзі сондай сымбатты және қайырымды болыпты. Бірақ оның қанша жаста екенін ешкім білмейді екен. Оның көздері сондай күлімдеп, жарқырап тұрғаннан адамдар «ол өте жас» деп ойлайды екен. Бірақ оның ұзын, аппақ сақалы мен шашына қарап кейбіреулері: «ол қарт және ақылды» деп айтады екен. Оның қолынан келмейтіні жоқ екен. Ол ешкім жасай алмаған кереметтерді жасайды екен. Ол айналадағы ағаштармен, гүлдермен, жан- жануарлармен, балықтармен,  су астындағы тіршілік иелерімен сөйлесе біледі екен. Ол ауырып қалған өсімдіктерді, жануарларды, тіпті адамдарды да емдейді екен. Ол қай уақытта жаңбыр немесе қар жауатынын біледі екен, желмен және күнмен дос болыпты. Көптеген адамдар онымен үнемі кеңесіп, кеңес алып отырады екен.

Адамдар оны Сыйқыршы деп атап кетіпті. Оның қайдан келгенін, тіптен оның бұрын өздері сияқты қарапайым адам екенін білмепті. Адамдар өзгергенмен, сыйқыршы сол адамдардың арасында өмір сүре береді, ал адамдар оны қорған ретінде сезінеді.

Бір күні сыйқыршы адамдарға: - Мен сіздермен бірге ұзақ өмір сүрдім. Енді мен алыс сапарға аттануым керек екенін сезіп жүрмін  дейді. 

· Сонда адамдар оны қимастан, көңілсіз күйде: бізді тастап кетесің бе?-  дейді. Бізге сенің көмегіңізсіз, ақыл кеңестеріңізсіз қиын болады ғой. Ең болмаса өзіңіздің ақыл парасатыңыздын кішкентай бір бөлшегін қалдырып кетпейсіз бе?! - депті.

· Сонда сыйқыршы: айналаңызға қараңызшы, сіздер керемет әлемде өмір сүресіздер. Әр күні сіздер таңды қарсы алып, шығарып саласыздар, ағаштың жапырақтарының сыбдырын, судың ағып жатқан сылдырын, оттың шыртылдап жанғанын, жердің тынысын ести аласыздар.

Бір минутқа демімізді ішке алып, тыңдап көрейікші. Бізді қоршаған дүниенің,  тіршілікті  жан дүниелеріңізбен сезініңіздер, олардың әрқайсының өзінің ырғағы бар. Біздің де әрқайсымыздың өзіміздің  өмір сүру ырғағымыз бар.


Адамдардың барлығы демдерін ішіне алып, бір сәтке тып-тыныш бола қалады,  көздерін жұмады да  жердің бірқалыпта және тыныштықтағы  тынысын, толқындардың жағалауға келіп бірде жай, бірде тез жайылғананын, ұрынғанын естиді. Ең бастысы, олардың әрқайсысы өздерінің жеке ырғағын: жүрегінің бірқалыпты соғуын, еркін дем алғанын естиді... Бір кезде адамдар өздерінде керемет ерекше бір құбылыстың болып жатқанын сезеді. 

· Біздің ішімізде бір ерекше, керемет бір нәрсе өсіп жатқан сияқты - деп сыйқыршыға олар сезімдерін қуанышпен жеткізді.

· Сіздер мендегі ең үлкен құпияны ашқан секілдісіздер деп жымиыпты Сыйқыршы.

· Сыйқыр дегеніміздің өзі – бұл табиғатты, бізді қоршап тұрған бар әлемнің ырғағын жан дүниеңмен тыңдай білу, сезіне білу, сөйтіп қоршаған әлемді өзгерте отырып, кереметтер жасай отырып өмір сүру. Тек өзіңнің ырғағыңды тыңдай отырып, әрқайсымыздың ішіміздегі жаңа нәрсені ояту, міне сыйқырлық  осыдан басталады.

· Ал біз оны қалай пайдаланамыз? - деп сұрапты адамдар. 

· Өздеріңізді дені сау және сымбатты да сұлу адам ретінде көз алдыңызға елестетіңіздер, өз жүректеріңізде осы бейнені көріп, сақтаңыздар. Содан бірте - бірте, сіздерге білінбестен өздеріңіз де өзгересіздер депті Сыйқыршы.

Өзіңіздің ырғағыңызбен сәйкес басқа адамның да ішкі ырғағын естуді үйренуге болады, сонда әрбір күн өзара түсіністік қуанышын сыйлайтын болады. Әрбір оқиғадан өзің үшін сабақ алуды үйренетін болсаң, онда қобалжу мен қорқыныштың орнына тыныштық пен анықтық, сабырлылық орын алатын болады. 


Осылайша Сыйқыршы жолға аттанып кетіпті. Ал адамдар оның сөздерін есінде өте жақсы сақтап қалады. Өздерінің ішкі жан дүниесінің ырғақтарын тыңдай білетін болады, сөйтіп олардың  әрқайсысында керемет бір Жасаушы ояныпты. Өздерінің айналасына қайырымдылық пен қуаныш нұрын шаша жүріп, өздерінің әрбір күнін олардың әрқайсысы тыныштықпен, махаббатпен өмір сүріпті. 


Енді қазір біз қолымызды жүрегімізге қолымызды қоятын болсақ, онда өзіміздің жүрегіміздің жай соғуын, тыныс алу ырғағын естиміз. Біздің ішімізде өмір сүретін керемет жасаушы өзіміздің жылы қуаныш толқынын еске салады. 


Ал енді біз терең тыныс алып, жайлап орнымызға қайтадан ораламыз.

Қорытынды.

Сабақты талқылау, өз пікірлерімен бөлісу.

Қоштасу рәсімі.

Студенттер екі шеңбер құрып бір - біріне қарап тұрады: ішкі және сыртқы шеңбер. Ішкі шеңбердегі студенттер орнында қалады, ал сыртқы шеңбердегі студенттер шеңбердің ішін айнала қозғалады. Студенттер бір –бірінің көздеріне қарап жағымды жылы сөздер айтып, қолдарын қысады да, рахмет айтады.

11- сабақ. 

Тақырыбы: «Қазақстан - ортақ мекеніміз»

Сабақтың мақсаты:  азаматтық және  патриотизм ұғымдарын ашу және бекіту, этникааралық келісімді конструктивті тұрғыда түсіну, жалпы ұлттық теңдікті түсіну, жалпы ортақ үй сезімін  дамыту, отырып, ынтымақтастыққа жұмылдыруда транспаренттілікке тәрбиелеу және жағымды қарым - қатынас дағдыларын бекіту.
Әдістері мен формалары: дәріс - әңгімелесу, талқылау, жаттығу, коллаж, бой жазу ойыны. 
Материалдар: хрестоматия, студент дәптері, бояулар, маркерлер, ватман қағаздар, желім, газет жіне журналдардан қиып алынған суреттер, Р.Рымбаеваның орындауындағы «Алия» әнінің таспасы, «Сәлем саған туған ел» әні.
Сабақтың барысы:

Сәлемдесу рәсімі.
Студенттер бір-бірімен Қазақстан халықтарының әр түрлі тілдерінде сәлемдеседі (тапсырма алдын - ала беріледі).

Дәріс - әңгімелесу.
 Алтын анам, Отаным, сенен  аяр жаным жоқ, сенен іркер күшім жоқ, - деп, ер қайратыңа мін –дағы, өрге бас!
М.Әуезов

Оқытушы. Қазақстан - өзінің құрамы жағынан  көптеген ұлттар өмір сүретін бай мемлекет. Біздің республикамыз   130 - дан көп ұлттар мен ұлт өкілдері тұратын полиэтникалық мемлекет болып табылады. Олардың әрқайсысы суверинетті және егеменді тәуелсіз мемлекетіміздің дамуына өздерінің үлесін қосып келеді. 

Атақты Қазақстан ғылыми қайраткері былай деп жазады: «Қазақстан Республикасында ғалымдар халықтардың мәдени бірлігі мен этникааралық іс-әрекет мәселелеріне ерекше мән берілген. Бүгін біздің еліміздің ғалымдары мәні мен мағынасы жағынан жалпы адамзаттық құндылықтар құрамына, этникалық ерекшеліктерге жағымды түсіністікпен қарау мәселерін қарастыратын жобалар ұсынуда».

Қазақстанда өмір сүретін, қандай да бір әлеуметтік, этникалық топқа жататын әрбір адам мелекетіміздің жалпы жетістігінің негізі достық пен өзара түсіністік, бірлік, бейбіт өмір сүрудің маңыздылығын  өте жақсы түсінеді. Бұл жағынан Қазақстан әлемдік аренада лайықты орын алады. 

ЕҚЫҰ-на төрағалық қызметіне түсердің алдында Қазақсатан  БҰҰ - ның қолдаған маңызды бастамаларды көтергенін баса айту керек.  29 - тамыз оның бастамасымен халықаралық  ядролық жарылыстарды тексеруге қарсы күн деп  жарияланды. Осы бір жігерлі әрекетінің нәтижесінде  2010 жылы Астанада Халықаралық мәдениет жылы болып жарияланды. Астанада қазақстандықтардың бастамасы негізінде дәстүрлі және әлемдік діни лидерлерінің съезі жүйелі түрде өткізуді  мақұлдады. 

ЕҚЫҰ-да Қазақстанның төрағалық етуінде «төрт Т» құрметпен қарап,  ұран ретінде алуы тегін емес. Олар: Trust (бір біріне деген сенім), Tradition дәстүр (ЕҚЫҰ- ның негізгі құндылықтары мен ұстанымдарына құрметпен қарау),   Transparensy (өзара іскерлікке ұмтылу және жоғары ашықтық)  Toleranse (өзара өркениеттілікті  және өзара мәдениет диалогын бекіту). Мұнда соңғы «Т» республикамыз үшін жаңа биіктікке көтерілудің негізгі артықшылығы болып табылады. 

Бүгін біз Қазақстанның тәуелсіздігінің жиырма жылдығын тойлап отырмыз. Бұл әрбір республикамыздың азаматы үшін тек жай мерейтой емес, бәрінен бұрын, Жер бетінде бейбітшілікті орнатуда  қосқан   жаһандық жетістік, үлес, қазақстандықтардың жетістігі. Осылардың барлығын бақылай отырып, әрбір Қазақстан азаматында біздің мемлекетіміз үшін ерекше мақтаныш сезімі туары анық.

Оқытушы  студенттерге сұрақтар қояды:

· «Қазақстан - ортақ мекеніміз» деген сөз  тағы да қандай ой - пікірлерді айтуға болады?

· Біздің ортақ үйімізді қорғауға біз қандай үлес қоса аламыз?

· Қалай ойлайсыздар, «азаматтық», «патриотизм» түсініктерінің мәні неде?

Студенттер сұрақтарға жауап береді. Ой- пікірлерімен бөліседі.

Оқытушы  дәріс - әңгімелесуді студенттермен «азаматтық», «патриотизм» түсініктерінің мәнін қарастыра отырып,  ары қарай жалғастырады. 

Азаматтық категориясы түсіндірме сөздікте, ғылыми әдебиеттерде және ғылыми зерттеулерде нақты бір мемлеекттің азаматы ретінде және бекітілген нормативті актілеріне сәйкес олардың құқықтары мен міндеттеріне қарым- қатынасы арқылы іске асатын  адам мен адамдардың құқықтық байланысының артықшылығы ретінде көрсететін «тұлғаның қабілеттілігіндегі интегралды қасиеті» деген анықтама беріледі.

Азаматтық категориясын мәдениеттану дискурсына толығымен жатқызуға болады. Мәдениеттің құндылығы ретінде қарастыратын болсақ, мұндай баға беру  тектен текке айтылмаса керек. Немесе, барлығымызға белгілі болғандай «құндылық» - бұл жетістік, игілік,  адам тұрмысының атрибуты, идеалды мәні болып табылады (И.Кант, Р.Г. Лотце). М.Шелер құндылықтардың қасиеттеріне қайырымдылық пен жауыздықтың арақатынасына  байланысты анықтамаларды жатқызған. Құндылық өзіне сәйкес, қайырымды іс әрекеттерде ғана бар. Азаматтық  өзінің алғашқы адам өмір сүруін сипаттайтын Платонның еңбектерінде азаматтық ізгілік, қайырымдылық ретінде айтылғанын есімізге алайықшы. Азаматтар арасындағы қайрымдылық қарым - қатынас – азаматтық қоғамның бөліп алып қарауға болмайтын сипаттамасы. Платонның  азаматтық қайрымдылыққа өзін -өзі ұстай білуді талап ететін ерлік пен сабырлылықты бөліп көрсетуі бекер емес. Сондықтан, біз байқалған, көрінген азаматтық  іс әрекетті, азаматтық ұстаным туралы   осы мағынада айтамыз.

Адамгершілікті жетілдіру - жеке эгоизмін мүмкіндігі болғанша көрсетпей, байқатпай, өзінің сезімін басқаларға жеткізе білу қабілеттілігі. 

Яғни, осы сөздер азаматтық  сезімдеріміздің рухтануы, азаматтық қайырымдылықтар арқылы  - азаматтық  қоғамның орнауына жол салынған деп айтуға болады. Нағыз азамат өзінің рухани байлығынан, басқа азаматтармен бірігуі, оларға деген  бақыт пен өсу тілегі арқылы рахаттанады, лаззат алады.


Атақты философ Д.Юм адамгершілік принциптерді қоғамды орнатуға қажет екенін түсіндірген. Осыған орай, жеке қызығушылықтардың болмауына алдын ала ескерту және сақтандыруды қамтамасыз ету үшін біз заңдарды шығарамыз, адамдар арасындағы қарым - қатынас жағымды және өкінішті, адамдық намыстың нәтижесінде туындайтын  дау - дамайдың алдын алу үшін біз өнегелі тәрбие ережелерін жасаймыз.


Азаматтық ізгілікті құрметтеудің негізгі себебі, оның оптимистік дамуына қатыстылығында, өмір алдындағы оның рахымшылдығында, басқа адамды сезінудегі, оның дамуында оны меңгергендер үшін маңызды бола білу. Ол адамға тек жәй өмірге бейімделуді емес,  сондай болуға қабілетті болуды міндеттейді. Ол оның дұрыс шешімдер қабылдауына көмектеседі, өмірді толығымен сезінуге алып барады, барлық қайырымдылық қасиеттерін көрсетуге мүмкіндік жасайды. Ал қайырымдылық бізді басқаларға жағымды етіп көрсетеді, махаббат көзі, жақсылық тілеуші және құштарлық болып табылады. Бұл, Д.Юм бойынша дұрыс рухани ұйымдасуымыздың перцепциясы. Осылайша адамның суыққа, жылылыққа сезімін және қатынасын, сондай - ақ  мәдени әдеттердің әсерімен басқа адамның сезімдерін сезінуін және қатынасын, оның өзінің көрсеткен сезімдік іс әрекетіне және жағдайлардағы әрекеті, қарым қатынасынан көрінеді. Адамгершілік ұстанымдарды сақтау оның құмарлықтары мен дұрыс рухани ұйымдасуының үстемдігіне масаттанып, өзін ұстай білуі тұрақтала түседі. 


Осылардың барлығын қорытындылай келе, азаматтық қайырымдылық негізін қоғам мен адамның этикалық ресурстары, азаматтық категориясы құрайды екен, әрине  бұған сөзсіз мәдени антропологиялық дискурс жатады. Осы дискурста азаматтардың өзін-өзі көрсетуіне қабілеттілігін сезінеді, уайымдайды,  қоғамдық процестерде өзінің себебін түсінеді.

Бұл байланыста азаматтылықты тәрбиелеу адамның адамдармен тікелей қарым қатынасындағы адамилықты жетілдіруге, мәдениеттілік қабілеттілігін ашуға, «адамды өмірлік күштерді дұрыс пайдалана білуге» мүмкіндік беретін қабілеттіліктерін дамытуға бағытын болжайды.
Отан – адамның түп-тұқияны, ата-бабаларынан бері қарай кіндік қаны тамып, өсіп-өніп келе жатқан жері. Сондықтан қай елдің адмы болсын, өз Отанын дүниедегі ең қымбаты, ең қасиеттісі, ең аяулысы - Анасына балайды. Отан ұғымы адамның адамдық мінез, ізгілік сезімімен, парасатымен етене байланысты. Оның неге бұлай екені батыр ақын М.Шахановтың «Төрт ана» деген өлеңінде керемет сипатталған.
«Тағдырыңды тамырсыздық індетінен қалқала, 

Мазмұн жоқта, мазмұнсыздық шыға келер ортаға.

Әр адамның өз анасынан басқа да, 

Ғұмырына етер мәңгі астана,
Демеп жүрер, жебеп жүрер арқада,

Болу керек құдіретті төрт ана.

Туған жері түп қазығы айбыны,

Туған тілі мәңгі өнеге айдыны,

Салт-дәстүрі қадамына шуақ шашар үнемі,

Және туған тарихы еске алуға қаншама

 Ауыр, әрі қасіретті болса да.

Құдірет жоқ төрт анаға тең келер,

Онсыз санаң қаңбаққа ұқсап сенделер,

Төрт анасын менсінбеген халықтың,

Ешқашан да бақ жұлдызы жанбаған!

Қасиетті бұл төрт ана тағдырыңның тынысы.

Төрт ана үшін болған күрес,

Күрестердің ұлысы!» 
«Отан деген не?» - деп сұраққа жазушы Л.Н.Толстой былай деп жауап беріпті: «Ол - белгілі бір аумақта өзінің тарихи іс қимылын жүзеге асырып жатқан бүкіл халық. Ол – халықтың өткені, бүгіні және келешегі. Ол – оның өзіндік мәдениеті, оның тілі, оның мінез құлқы, ол - сол халық жасайтын революциялардың, тарихи секірістердің, оның тарихи желілерінің тізбегі».Отанға деген қарым-қатынас адамның адамшылығының, ізгілігінің, парасатының көрінісі. Отансыз адам болмайды. 
Отан - белгілі бір адам үшін оның өзінің елі ғасырлар бойы - ғұмыр кешіп және солай болып қалуы үшін, жанын пида етіп күресіп келе жатқан байтақ өңір, өлке ғана емес, туған шаңырағы, ата-ана, бала-шағасы, жар-қосағы, дос –жаран, ағайын туысы, солармен бірге жалғаннан көретін қызығы мен бақытының тұрағы, өлгеннен кейін де ұрпақтарына рухы жар болып жататын топырағы.

Отан адамға өмір сүру қуанышын, өзінің күшіне деген сенім, елі үшін мақтаныш сезімін сыйлайды. Ежелгі заман ойшылы, әйгілі шешен Цицерон «... сүйіспеншілік туралы барлық түсініктеріміз «Отан» деген бір ғана сөзге біріккен», десе, С.Кеосский: «Адамның толық бақытты болуы үшін аяулы Отаны болуы керек» - дейді. Ал немістің ұлы ақыны Ф.Шиллердің ұғымынша, «Отаннан сүйкімді ештеңе болмақ емес», Отан соғысының атағы жер жарған қаһарманы әрі әйгілі қолбасшы, қазақ халқының дана да батыр перзенті Бауыржан Момышұлының: «Отан үшін отқа түс, - күйейсің!» деген әмір бұйрықтай нақыл сөзінің өмірдің өзінен алынып, жүректен шыққаны даусыз. Өзі үшін отқа түскен ерлерін қайырымды халқы, Отан-анасы да ұмытпай, мәңгілік даңққа бөлейді. Қазақ елінің есімі аңызға айналып, дастандарға арқау болған батыр ұл-қыздары  атамекенін, туған елін жауынан жан аямай қорғап, ата-бабаларының ерлік дәстүрін сақтау арқылы өздерінің өшпес даңқын шығарған.

Патриотизм (грек тілінен аударғанда - отандас деген ұғымды білідіреді)-  Отанға деген махаббаттан туатын адамгершілік және саяси принцип, әлеуметтік сезім және Отанға деген қызығушылықтарын өзінің  қызығушылықтарынан жоғары қоя білуге даярлығы.
Әр уақыттағы патриотизмнің көрінуі әрқалай болғанымен, оның мәні ешқашан өзгермейді.


Ұлы Отан соғысы кезіндегі Алия Молдағұлованың ерлігі ешқашан ұмытылмайды. Соғыс басталған кезде қазір сіздер қанша жаста болсаңыздар сонша жаста болды деп айтуға болады. Сіздер мектеп кезінен бастап Алия Молдағұлованың еліміз үшін өте ауыр кезеңдегі жоғары патриотизм көрсеткен ерлігі жайлы  естіп өстіңіздер. Көптеген Қазақстан қалалары мен Ресейде оған арналып ескерткіштер қойылған.


Әндер тыңдау.

Студенттер Роза Рымбаеваның орындауында «Алия» әнін немесе үзінді тыңдайды.


Педагог Алияның өзінің әпкесі Сапура Молдағұловаға жазған хатынан үзінді оқиды: «Салем, қымбатты Сапура! Бәрінен бұрын өзіңнің денсаулығың, өмір барысы, көңіл күйің, жалпы туған республикамыздың өмірі қалай болып жатыр? Өзің және туған туыстар жайлы барлығын жаз. Сен білесің ғой, сенің олар туралы жазғандарың мені өте қатты қуантады, себебі біздің арамызды қаншама километрлер бөліп тұрса да, қанша қашық, алыс  болса да, өзімнің Қазақстанымда, сендермен бірге қалай өмір сүргенімді көз алдыма елестетемін. Сендерді көріп, туған ауылымда бірге болғым келеді. Біз барлығымыз бірге  – Отанымызға жеңіске жетіп, кездесуімізді тойлайтын боламыз!...». 

Талқылау. Талқылауға арналған сұрақтар:

· Сіз үшін патроиот болу дегенімізді қалай түсінесіз?

· «Азаматтық» сөзінің қалай түсінесіз?

· Болашақ педагог ретінде өсіп келе жатқан жас буынның бойында патриотизм мен азаматтылықты қалай қалыптастыруға болады деп ойлайсыз?

Коллаж ( кіші топтармен жұмыс).

Студенттерге төменде берілген тақырыптар бойынша коллаж жасауға тапсырма беріледі:

1. Қазақстан - ортақ мекеніміз.

2.Көпұлттылық мәдениет – Республикамыздың байлығы, мақтанышы.

3. Мен, сен,ол - бәріміз ынтымағы жарасқан мемлекетпіз.

Студенттердің жұмысын презентациялау.

Қоштасу рәсімі.

Студенттер бір біріне рахметін айтып, әлемнің, Қазақстанда өмір сүретін түрлі ұлттардың тілінде қоштасады (тапсырма алдын- ала беріледі).

12-сабақ.
Тақырыбы: «Жауапкершілік - еркіндікке жету жолы».

Сабақтың мақсаты:Өзіне және өзгелерге құндылықты қарым қатынасты дамыту; «еркіндік», «жауапкершілік» ұғымдарын қарастыру; адам өмірінде жауапкершілікті саналы сезіну,  ұғыну; өмір жолын таңдауға құқығын, сайлау  еркіндігі ұғымдарын кеңейту және тереңдету.

  Әдістері мен формалары: дәріс-әңгімелесу, талқылау, ойын, тестілеу, аңыздарды оқу, өзіндік талдау.

Материалдар: газет басылымдары (ескі), көз таңғыштары, А4 форматтағы ақ қағаздар, жазуға арналған кішкене қағаз қиындылары, маркерлер, қарындаштар, тест жауабына арналған бланкілер. 

Сабақтың барысы:

Сәлемдесу рәсімі.

Оқытушы студенттермен сәлемдеседі де, топ студенттерінің сәлемдесі рәсіміне айналған  «Девиз» жаттығуын орындауды ұсынады.

«Ұран» жаттығуы.

Ақ қағазға өздерінің (өмірлік ұстанымдарын, іс әрекетін, мақсатын, әлемге деген қатынасын сөздерді) жазып және суретін салу керек. Әрбір студент өзінің ұраны жазылған ақ қағазын  жалпы ортаға салады.

Дәріс-әңгімелесу.
Азат емес адам бақытты бола алмайды. 
Бостандық дегеніміз – барлық нәрсеге ерік беру, рұқсат беру емес, ол ең алдымен, жауапкершілік, қажеттілікті түсіну. Бостандықтың алғы шарты – адамға таңдау мүмкіндігін беретін ақыл-ойы және жан-жақты терең білімі.
Еркіндіктің не екенін өте түсінбейтін адамдар оны өте тезжғалтып алуы мүмкін.

Г.Спенсер.
Оқытушы. XII  немесе XIII ғасырда болар, парламентарий сөз сөйлеп жатқанда қолын ары бері сілтеген кезде көрші отырған адамның қолы мұрнына тиіп кеткені үшін сотта мәселесі қаралады. Парламентарий қолымды ары бері сілтеуге құқым бар дейді. Сонда сот мынандай шешім шығарады: «Сіздің қолыңызбен ары бері сілтеуге еркіндігіңіз басқалардың мұрны бар жерде жоқ».


Өмір сүрудің жаңа, қазіргі кезеңінде табиғат пен әлеуметте еркіндік түсінігін терең түсіну қажеттілігі баю үстінде. 


Еркін болу – яғни, әлемде толық және ақылды болып қалуға мүмкіндік беретін шынайы тосқауылдарды түсіне білу, ал адам әлемді жасаушы объективті заңдарға сәйкес іс әрекет жасау керек.

Э.Фромм еркіндікті адамның негізгі өсу мен даму жағдайы деп санаған. Ол - адам бас тарта алмайтын ұлы сый  және ауыртпалық. Еркіндік – адамның өзінің іс әрекетіне жауапкершілік таныта отырып таңдаған альтернативаларды саналы ұғынуымен  байланысты. Қазіргі философтар мен психологтардың зерттеулері бойынша жауапкершілік ересек тұлғаның әлеуметтік мінез құлқын ішкі  реттеушісі ретінде орын алады деп қорытынды жасаған. Мұнда әңгіме жас  жайында емес, оның  тұлғалық өсуінде болып отыр. Кішкене бала үшін қажетті сыртқы жағдайлар мен шектеулер орын алатын болса, ал ересекте тұлғаның өзінің  еркін қабылдаған мақсаттары мен құндылықтары болып табылады. Ересектер үшін сыртқы стимулдар мен еске түсірулер  қажет емес. Тұлғаның ішкі еркіндігі, бостандығы оның жауапкершілігімен шектелмейді, керісінше, жауапкершілігінің арқасында мәнге және  мазмұнға ие болады. Жауапкершіліктің дамымауы немесе оның тіптен болмауы адамға толығымен еркін тұлға болуға кедергі жасайды, бірақ,  сонымен бірге ол оны жағдайларға құл етіп, ішкі бақылауға тәуелді етеді.

Сонымен еркіндік мәселесі жауапкершілік мәселесімен тығыз байланысты. 

Жауапкершілік - еркіндіктің басқа бір жағы болып табылады. Ол ересек тұлғаға тән және өзін саналы түрде жасайтын іс әрекеттерінің себептері мен  өзінің ойлары мен әрекеттерін ішкі бақылауда көрінеді. Әлеуметтік жауапкершілік өзінің жеке эгоистік қызығушылықтарына емес, қоғам мен басқа адамдардың  қызығушылықтарына  сәйкес өзін өзі ұстай білудегі  адамның бейімділігі. Тек еркін және жауапкершілігі жоғары тұлға өзін әлеуметтік мінез құлқын жан –жақты дамыта алады және жоғары дәрежеде өзінің  потенциалын аша алады.


Сонымен, жоғарыда тұлға жайында айтылғандардың барлығын қоса келе,  оның қалыптасуына әсер ететін факторларды бөліп көрсетеміз.

Олар:

· адамның өзінің қабілеттілігі мен нышандарын көрсете білуге мүмкіндік жасайтын іс әрекеті;

· адамның басқа адамдармен ауызба- ауыз сөйлесуі кезінде ғана емес, адамзаттың адами қасиеттерін, салт дәстүрлері, әлеуметтік нормалар мен ережелерді меңгеруі арқылы көрінетін, болатын қарым -қатынасы;

· жеке және әлеуметтік мінез құлық жауапкершілік әдістері мен формаларын болып жатқан жағдайларға байланысты таңдап алуда көрінетін адамның шығармашылығы,  мұны еркіндік сөзінің синонимі деп алуға да болады. 

Мінекей осы факторларды адам негізгі қоғамдық рөлдерді меңгеруі арқылы әлеуметтену процесінде дамытады.

 «Бағыттау» жаттығуы
Мақсаты: серіктесің үшін  жауапкершілікті жоғарылату, күшейту (15 минут).

Пайдалануға қажетті материалдар: бірнеше газеттер, көзді байлайтын таңғыш.

Еденге қалай болса солай газеттерді жыртып тастаймыз. Топ екі екіден жұпқа  бөлінеді. Бір студенттің көзін байлаймыз, ол еріп жүруші болады. Оның серігінің міндеті – осы жыртылған газеттен жасалған «бағыттардан» алып өту.

Жаттығуды талқылау. Сұрақтар:

· «алып жүрушілер» «еріп жүрушілерге»қарағанда қандай жауапкершілікті сезінді?

· «еріп жүрушілердің» жүрісіне жтекшілік жасау қаншалықты қиын болды?

· «алып жүрушілердің» айтуы бойынша «еріп жүрушілердің» әс ірекеті қаншалықты комфортты болды?

 Жүргізушіге ескерту. Студенттерге «алып жүрушілерге» «алып жүрушілер» үшін жауапты болатынын ескерту керек. Егер «еріп жүрушілер» қателессе , онда сол жұп ойыннан шығады.

Оқытушы  (дәріс- әңгімелесудің жалғасы).

       Шын мәнінде біз өмірімізді өз таңдауымызды толығымен ұғынған кезде, біздің бақыт құсымыз  өз қолымызда екенін түсінген кезде ғана өзгерте аламыз. егер біз осы мәселеге саналы тұрғыда мән берсек –  ертең біз қандай адам болып оянғымыз келеді?


Көптеген адамдар осы сөзді естіген кезде мұрындарын жиырады. Біздің бұл әңгімемізден, жауапкершілік деген сөзден көңілсіздік пайда болады, ол алып жүруге тура келетін үлкен ауыр жүк секілді қиналады.

Алайда, жауапкершілік  концепциясына басқаша қарасаңыз еркіндікті сезінгендей боласыз.

Жауапкершілік - өз өміріңді өзгертуге деген құқығың, оны әрбір секунд сайын қайта жасауға деген құқығың!

Жауапты болу - өзіңе жеке билік жасайтын қожайын болу, иелік ету дегенді білдіреді. Бұл, сенің өміріңе ешкімнің де қол сұға алмайтынын білдіреді. Бұл өз бақытыңды  өзіңе жасауға мүмкін екенін және мұнда ешкімнен сен тәуелді емес екеніңді білдіреді...

Жауапты болу дегеніміздің өзі не? Яғни, бұл сенің барлық ойларың, сенің сезімдерің, сенің көңіл күйің, сенің бақытты болуың, бақытсыздығың, немесе сенің ішкі дүниеңде болып жатқан жағдайларды үнемі саналы тұрғыда түсіну. Бұлардың барлығы тек сенікі, басқа ешкімдікі де емес. Сенің іс-әрекетің - бұл сенің жеке ісің, сенің жауапкершілігің, сенің таңдауың. Ешкім бұған жауап бере алмайды – тек сен өзің ғана жауап бересің.

Далай Лама бірде: «Егер адамның ішетін тамағы және жататын жері болса, ол өзін бақыттымын деп санауға толық себептер бар, ал қалғаны - оның таңдауы» деген екен.

Егер сен үнемі көңіл күйің төмен болса, сен бақытсыздықты сезінген кезіңде - өзіңнің ішіңе үңіл, онда не болып жатқанына мән бер, түсінуге тырыс. Бұл жағдайға өзіңді тек өзің жеткіздің, басқалар емес. Егер осы жағдайға өзіңді өзің жеткізген болсаң онда осы жағдайды өзің ғана өзгерте аласың.Осындай саналы түсінік өзіңді, өміріңді  өзгертетін  күш пайда болады.

Сен өзіңе жауапкершілікті алған кезде сен өзіңнің күшіңе ие боласың. Бұл асыра айтқандық емес аллегория – бұл қандай болған жағдайда бізде үнемі болып отыратын нәзік энергетикалық прцесті тікелей бейнелеу. Мұның барлығы жай қарапайым ғана нәрсе – сен жауапкершіліктен қашсаң осы энергиядан айырыласың, жауапкершілікті мойныңа алсаң энергияны аласың.

Жауапкершілікті басқаға артып қойсаң, онда сен өз қолыңмен өзіңді сол адамға тәуелді етесің.

Еркін болудың арқасында сен өзіңнің өміріңді, өзіңнің бақытыңды жасай аласың. Сен үшін басқалар мұны жасамайды. Тек өзің ғана өзіңді бақытты ете аласың. Сенде басқаларды кінәлауға деген қажеттілік те болмайды. Егер де, сен өзгелердің өзгергенін ашық немесе жасырын болса да өзгергенін қалап, оны өзіңнің қалауың бойынша көргің келеді, мәжбүрлейсің, оларды кінәлайсың. Өмірде өзгені өзгерту деген ең қиынның қиыны, миға сиымсыз нәрсе. 

Өз өміріңді  - ойыннан тұратын жеңіл биге,  тұрақты жеке таңдауыңа айналдыр, өзіңнің болашағыңның әрбір секундын таңдай отырып сіз өзіңіздің әр сәт сайын, кешегіден де жақсы екенініңізді сезінесіз!

Өзіндік дәрежені анықтау тесті.

Бұл тест адамның қаншалықты жауапты шешімдерді қабылдай алуға қабілеттілігін анықтауға мүмкіндік береді. Өмірде өзінің мәселелерін  шешуді басқалардың мойнына артып, «шешім қабылдай алмайтын» адамдар кездеседі. Бұл методика арқылы қандай да бір деңгейде жауапты және қажет кезінде жеке  шешім қабылдай алуға қабілетті адамдардың үш категориясын анықтауға болады.

«Бақа» туралы аңыз әңгіме.

Күндердің бір күнінде бір бақа ауылдың лас жолындағы транспорт жүретін жолдың ортасына түсіп қалады да одан шыға алмайды. Ол әбден қиналады, қаншама шығуға әрекет жасаса да ешәрсе шықпайды, не істерін білмейді. Оның достары да қолдарына келгенше әс әрекет жасайды. Сонымен кеш болады, әбден қорыққан, ренжіген олар амал жоқ бақаның өзін сол жерге қалдырып кетуге тура келеді. Келесі күні олар бақа осы уақытқа дейін өліп қалған шығар деп келіп қараса жоқ. Бірақ ол көңілді, секіріп жүргенін көріп, таңқалады.

Олар: «Бұл қалай болғаны, не болды? Қалай батпақтан шықтың?» деп сұрайды.

 «Жай ғана, бір жүк машинасы көрінді, ол кейін жақындай түсті, ал мен ол жерден шығуым керек болды деп жауап береді бақа. 

Талқылау. Талқылауға арналған сұрақтар:

· Аңыз не туралы?

· Бақаның батпақтан шығып кетуіне не көмектесті?

· Сен бар күшіңді салып мақсатыңа жеткенде нені сезінесің?

Қорытынды. Сабақта қткендерді  толығымен талқылау.

Педагог студенттермен сабақтың қорытындысын талқылайды. 

· Адам үшін жауапкершілікті қабылдау қаншалықты маңызды?

· Еркіндік пен жауапкершіліктің бір-бірімен байланысты?

· Осы сабақтан өздеріңіз үшін маңызды және пайдалы не алдыңыздар?

Қоштасу рәсімі. 

«Мен сыйлаймын» жаттығуы.

Әрбір студент үш қағаздан алады да, өзінің досына, тобына, әлемге не сыйлағысы келген сөзді жазады. Кейіннен қағаздарды жинаймыз, араластырамыз, содан соң студенттердің әрқайсысы үш қағаздан алып, өзіне, тобына, әлемге сыйлық таңдайды. Топта барлық «сыйлықтар» оқылады.
4 -МОДУЛЬ. «ҰСТАЗ» МАМАНДЫҒЫ – БҰЛ МАҚТАНЫШ
Кіріспе
Білім беру жүйесі қоғамның әлеуметтік институты бола отырып, сол қоғамнан талап ететін оның даму деңгейін сипаттайды. Дегенмен де, қоғамдағы әлеуметтік – мәдени дағдарыс кезеңіндегі мәдениетті таратудың негізгі өте маңызды қызметін сақтай отырып, білім қоғамдық қарым–қатынастардың дамуына ықпал ететін, дағдарысты жағдайларды шешудің белсенді компоненті болып қала береді.
Қазақстан Республикасының 2011-2020 жылдарға арналған білімді дамытудың Мемлекеттік Бағдарламасының мақсаттарыына сәйкес
 бәскеге қабілетті білімді жоғарылатудың, сапалы білімге қол жеткізуге қамтамасыз етуде адам капиталанаң дамуын, педагог мамандығының мәртебесін көтеру, білім беру жүйесіне перспективті технологияларды ендіру үшін қажетті жағдайлар жасау болып табылады. 


 «Ұстаз» мамандығы – бұл мақтаныш 4 - модулі болашақ педагогтың маңызды күшке ие тұлға, оның әлеуметтік және кәсіби шығармашылықтың мәдениет субъектісі ретінде  рухани мүмкіндіктерінің дамуы мен баюына әсер етуге бағытталған.  


Берілген модуль «Өзін -өзі тану» курсын соңғы сабақтарының мазмұнын құрайды және толығымен «педагог» мамандығының құндылықтары мен, сондай ақ, таңдап алынған мамндықтың мәртебесінің негізгі принциптерін оқып-үйренуге арналған.


Бұл модулдің міндеті «Білім» мамандықтарындағы топ студенттерінде өзін-өзі тану процесінде балаларға деген махаббат, руханилық, азаматтық, ақылдылық, гумманизм «педагог» мамандығының негізгі постулаттары болып қалатынын терең түсінуге және өздері таңдап алған мамандықтарына деген құндылықты қарым-қатынасты қалыптастыруды көздейді.


Бүгінгі күнде жас маманда қажетті кәсіби- маңызды қасиеттерді қалыптастыру бір актілі академиялық педагогикалық білімді алумен шектелмейді. Жаңа буын мамандары үшін бұл процесс ойы мен өмірінің бейнесі өзін- өзі дамытумен, өзін-өзі танумен және үздіксіз өзін-өзі жетілдірумен байланысты болып отыр.

Модулде студенттерге классикадан қазіргі заманға дейінгі мамандықтың рухани-адамгершілік негіздерін сақтай отырып, сондай -ақ қазіргі даму кезеңіндегі уақыт талаптарына жауап бере алатын  жаңа педагог имиджін құруға деген тілегіне ықпал етуге бағытталған дәріс-әңгімелер, шығармашылық тапсырмалар, диспуттар, ойын әдістері, жаттығулар қолданылады.

13 - сабақ

Тақырыбы: «Педагогтың имиджі:  классикадан қазіргі заманға дейін»

Сабақтың мақсаты: «педагог» мамандығының негізгі қағидалары мен құндылықтарын зерттеу; мамандықың артықшылықтарын, педагогтың маңызды қасиеттерін ашу; «имидж» ұғымының мәнін өзін-өзі анықтау факторы ретінде қарастыру, харизматикалық тұлғаның негізгі қасиеттерін зерттеу.

Әдістері мен формалары: дәріс-әңгімелесу, талқылау, жаттығу, тестілеу, коллаж, шағын топтармен жұмыс жасау.

Материалдар: хрестоматия,  тесттің бланктері, ватман, қарындаштар, маркерлер, коллаж үшін әртүрлі газет-журналдар (тігіндісі). 

Сабақтың барысы:

Сәлемдесу рәсімі.

Оқытушы жаңа модульдың сабағында  барлық қатысушылармен сәлемдесіп, «Мүсін» жаттығуын  ұсынады.


Жаттығу «Мүсін».

Топ жұптасып бөлінеді. Педагог нұсқау береді: «Бір-біріңді сезініп, түсінулеріңіз үшін мен «Мүсін» жаттығуын ұсынамын». Өзіңізді топта тап осы мезетте қалай елестететініңізге қарай 
қиялдап көріңіздер, серігіңізді «саз балшық» ретінде пайдаланып, бірде-бір сөз айтпастан, одан сіздің бейнеңізді анықтайтын мүсінді жасаңыз. Сіз серігіңізге нені және қалай жасайтыныңызды айтпай, бірақ көрсетіп, оның денесі мен бет әлпетімен жұмыс жасай аласыз». Топ мүшелері  өз мүсіндерін жасап болган соң, педагог кішігірім піірталас ұйымдастырып, келесі сұрақтарды қояды:

· авторға: мүсініңіз арқылы қандай сезімдеріңіз бен ойларңызды жеткізгіңіз келді?

· «мүсіндерге»: сіз арқылы жасалынған бейнені қалай түсінгеніңізді айтып беріңізші?

Талқылау. Жалпы жаттығу адамдардың бір-бірін түсінулеріне, сабақта оңтайлы көңіл-күйді қалыптастыруға бағытталады.

Дәріс-әңгімелесу.

«Адам бола білу – ең  қиын мамандық».

Хосе Марти
«Ұстаздық еткен жалықпас үйретуден балаға...»

Абай.

Елдің келешегі – ұстаздың қолында.

Адамның адамгершілігі
жақсы ұстаздан басталады.

Өмірдің өзі – ұлы ұстаз.

Оқытушы. Адам баласының өзінің ұзақ тарихында жасаған рухани, мәдени қазынасы, қымбатқа түскен тәжірибесі, соның ішінде көрегенділік деп аталатын адамгершілік, тәлімгерлік тағлымдары ұрпақтан ұрпаққа ұстаздық-шәкірттік үрдісі арқылы беріліп, жалғасын табады. Ұстаздық пен шәкірттік – адамбаласы арақатыынастарыныың ең бір абзал әрі мағыналы, мәнді түрі. Ұстаз ұғымыны кең.  Оның ең негізгі мәні жақсылыққа тәрбиелеу, өмірде өзі де бақытты болып, өзгелерді де бақытқа жеткізуге үйрету дегенді білдіреді. Адамзаттың тұтастай  тіршілігінің барысында «педагог» мамандығы  ең қажеттісі, беделдісі және жауаптысы болып табылады. Жас ұрпақ дүниетанымының, адамгершіліктің қалыптасуы, баланың рухани әлемінің дамуы, демек – елдің болашағы педагогқа байланысты болады. 


Ұстаз болғаныңмен, балалық шақтың елестері және әлемді кіршіксіз таза қабылдау ешқашан ұмытылмайды. Балалардан көп дүниелерді үйренуге болады, олармен өзіңді мәңгі бақи жас сезініп, әрбір күнің алдыңғысына ұқасамайды. 

Барлық кезеңдегідей қазір де ұстаз ол – білімдердің қоры, еліктеу үлгісі ғана емес, сонымен қатар балар үшін рухани тәлімгер. Ол балаларға мейірімді зұлымдықтан, шындықты өтіріктен ажыратуға үретеді. Мұғалім өз еңбегінің нәтижесін – табысты дана адамды  көргенде – ол ұстаз үшін еі жоғарғы марапта болып табылады. 

Мұғаліммен жұмыс жасағанда және қызметтік міндеттерді орындау шеңберінде әртүрлі семинарларға, кездесулерге, конференцияларға қатысу арқылы пікірлестеріңді, жаңа достарды тауып, ұстаздықты мамандық емес, өмір салды ретінде қабылдайтындармен араласу мүмкіндігі туады. 

Мұғалім мамандығының артықшылығы бұл - шығармашылық қабілеттеріңді ашу, бедел мен силастыққа ие болу, оқушыларыңның жүрегінде өзің жайлы естелік қалдыру әрі кездескенде  алғысқа кенелу мүмкіндігі.

Ұстаздық бұл – мәні білімдерді жеткізуде анықталатын мамандық, сондай-ақ адамның басқа адамның алдында өзін-өзі дәлелдеу, тұлғаны қалыптастырудың жоғарғы миссиясы. Жаңа типтегі мұғалімнің жалпы және кәсіби дамуы келесі жағдайлармен сипатталады:

· жоғары азаматтық жауапкершілік және әлеуметтік белсенділік;

· балаларға деген сүйіспеншілік, оларға өзінің жүрегін табыс ету қажеттілі мен қабілеті;

· шынайы зиялылық, рухани мәдениет, өзгелермен жұмыс жасай алу іскерлігі және тілегі;

· жоғары кәсібилік, ғылыми-педагогикалық ойлаудың ақпараттық үлгісі, жаңа құндылықтарды жасауға және шығармашылық шешімдерді қабылдауға даярлық;

· тұрақты түрде білімін жетілдіріп отыру қажеттілігі және оған даярлық;

· дене және психикалық денсаулық, жұмысқа деген кәсіби қабілеттілік.

Ұстаздық борыштың негізін балаларға деген махаббат құрайды. Осындай негізгі қасиет ұмтаздың кәсіби-педагогикалық бағыттылығын сипаттайтын көптеген кәсіби маңызды қасиеттердің мақсатты дамуының, өзін-өзі жетілдірудің алғышарты болып табылады. Ондай қасиеттердің ішінен педагогикалық борыш пен жауапкершіліктің орны ерекше. Мұғалім ұстаздық борыш сезімін басшылыққа ала отыра әрдайым балаларға және ересектерге, көмегіне мұқтаж адамдардың барлығына өзінің құқықтары мен біліктіліктерінің шеңберінде қол ұшын беруге даяр болады.


Жаттығу: «Бала»

Жаттығудың мақсаты: студенттердің балаларға эмоциялы-жағымды қатынасын қалыптастыру.

Студенттер тобы шеңбер құрып отырған соң, кезек-кезекпен «бала» сөзіне анықтама береді (мысалы, бала, ол – бастауыш мектеп жас шамасындағы оқушы). Алғашқы сөйлемнің мәні әркез: «Бала ол - ... » деген сөздерді қамтиды. Ары қарай сөйлемді қалауынша аяқтай алады.

Талқылауда педагог топтың назарын жағымды анықтамаларға бағыттайды. 

Оқытушы.  (Дәріс-әңгімелесудің жалғасы)

Мұғалімнің өзін-өзі дәлелдеуі педагогикалық борыштың басты көрінісі болып табылады. Оның еңбекке деген мотивациялық – құнды қатынасы дәл сонда анықталады. Ондай қасиетке ие болған мұғалім жұмысында уақытқа тәуелді болмайды, тіптен денсаулығын сарп етуге даяр болады. А. С. Макаренконың, В.А. Сухомлинскийдің, И. Алтынсариннің өмірі мен іс-әрекеті өзін-өзі кәсіби дәлелдеудің айқын көрінісі болып табылады. 

Оқытушы  дәріс-әңгімелесуді слайдтармен жалғастырады:

1 слайд - Педагогикалық әділдік адамдардың артықшылықтары мен олардың қоғаммен мойындалуының, құқықтары мен міндеттерінің арасындағы сәйкестікті сипаттайды. Ол оның оқушылардың қылықтарын, олардың оқуға, қоғамдық іс-әрекетке деген қатынастарын бағалауда көрініс беретін педагог объективтілігінің өзіндік бір өлшемін, оның адамгершілік тәрбиесінің (мейріміділігі, принципшілдігі, адамилығы) дәрежесін білдіріп, ерекше сипатқа ие. 

2 слайд- Педагогикалық абырой бұл – педагогтың өзінәң қызметінің маңызын сезінуімен қатар, оның моральды еңбегінің және қасиеттерінің қоғаммен мойындалуын анықтайтын ұғым. Педагог мамандығындағы жеке-дара абырой мен ар-намыстың жоғары деңгейде ұғынғандығы айқын байқалады. Педагогтың ар-намысы – оның кәсіби борышты өтеуде көрініс беретін шынайы кәсіби артықшылықтарының қоғаммен бағалануы.
3 слайд - Педагогикалық бедел бұл  – беделді және сыйлы педагогтың тәрбиеленушілердің мінез-құлықтарын реттеп, олардың сенімдеріне ықпал ететін тәртіптің өзіндік бір үлгісі, педагогтың оқушылар мен қызметтестерінің ұжымындағы моральды мәртебесі. Педагогикалық беделдің деңгейі педагогтың  алдыңғы моральды-этикалық және психологиялық-педагогикалық даярлығына байланысты болады.

4 слайд – Педагогикалық сана педагогтың өзінің мінез-құлқының нормаларын, көзқарастарында, түсініктерінде, сезімдері мен әдеттерінде бекітілетін тұлға қасиеттерінің құндылығын және қоғамдағы өзара қатынастарының сипатын ұғынуы (түсінуі және қабылдауы) ретінде ұарастырылады. Жеке-дара адамгершілік санада адам тұратқты өзара әрекеттесетін ортаның ерекшеліктері де сипатталады. Ол өз кезегінде педагогтың адамгершілік көзқарастарының, адамгершілік санасының қалыптасуына біршама ықпал етеді. Педагогикалық санадан адамгершілік тәжірибеге көшу педагогикалық такт ретінде қарастырылатын педагогикалық әдептің бір категориясы ретінде ашылады.
5 слайд - Педагогикалық такт ой мен әрекет тұспа-тұс келетін педагогтың іс-әрекетінде педагогикалық моральды жүзеге асырудың түрі ретінде анықталады.
Тұлғаны сыйластықпен қабылдау, жоғары талапшылдықты, серіктесін қызығушылықпен тыңдап, оған кһңіл білдіру іскерлігін, тепе-теңдік пен өзін-өзі меңгеруді, қатынастардағы іскер екпінді, принципшілдікті, адамдарға қатысты зейінілік пен елгезектікті және т.с.с. педагогикалық такттың элементтеріне жатқызуға болады. 

Жоғарыда аталғандардың барлығы әрдайым педагогикалық іс-әрекеттің ажырамас элементтері болып қала береді. 

Талқылау. Талқылау сұрақтары:

· «Педагог» мамандығы қандай артықшылықтарымен ерекшелінеді?

· Педагогикалық борыштың негізі қандай?

· Педагогикалық іс-әрекеттің элементтері қандай?

· Бұл мамандық сізді несімен қызықтырды?

Оқытушы. Қазіргі заманғы жаңа технологиялар және жетістіктер заманында «педагог» мамандығы жаңадан қарастырылуда. Жаһандану, компьютерлендіру, эмансипация адам еңбек еткен барлық іскер кеңістікті толтыруда. Педагогикалық іс-әрекет дамуының жаңа болашағын ашуда. Тәжірибе, жұмыс жасау әдістемесімен, алмасу жөнінде, оқыту және білім беру саласында жаңа технологияларды меңгеру шетелдік мемлекеттермен ынтымақтастық кеңістігі ашылуда. Бұл педагогтарды қуантуда, өйткені олардың өз еңбектерін жетілдірудің, қазіргі заманғы жаңа деңгейге көшудің  мүмкіндіктері туындауда. Мұның барлығы педагогикалық еңбектің қызметкерлерін уақытқа және оның жылдамдығына сәйкес келіп, жаңа оңтайлы деңгейде оқыту мүмкіндігін ашуға міндеттейді.

Оқытудың қолайлылығы мен қолжетімдігі, қарым-қатынастың жеңілдігі мен конструктивті тұрғы, позитивтілік пен толеранттылық педагог тұлғасының басты артықшылықтары ретінде анықталуда.  Педагогтар үшін ғана емес, сонымен қатар жалпы қатынасу немесе тұлғааралық өзара әрекеттестікке тікелей байланысты мамандық өкілдері үшін де имиджді қалыптастыру өзін-өзін анықтаушы қағидалардың бірі және табыстың кілті болып табылады. 

Тест тапсырмасы «Имиджмейкердің көзқарасымен бағалау» (шағын топтармен жұмыс).

Топ  5 адамнан құралған шағын топшаларға бөлінеді. Әрбір шағын топшадағы әр студент өзін топшадағы достарының бағалауы үшін  педагогтан бланк алады. 

Процедурасы. Студент «имджмейкердің көзімен» өзін, сондай-ақ бес ұпай өлшеміндегі имидждік сипаттамалар бойынша топшадағы баланы бағалап  1 бланкыны толтырады. Шағын топшалардағы барлық студенттер процедураны аяқтаған соң, бланктерін ауыстырады. Сонымен олардың әрқайсысының қолында өзін-өзі және өзін достарының сырттай бағалауын қамтыған бланк болады.  Әрбір сыналушы әрбір сипаттама бойынша ұпайлардың орташа арифметикалық көрсеткішін есептейді. Егер сырттай бағалаудың орташа ұпай саны дербес бағасынан жоғары болса, бұл студен тің өзін-өзі жете бағаламайтындығын білдіреді. Егер керісінше болса, онда студентке «өзінің бейнесін» қайта қарап шығу ұсынылады. Егер сыртқы баға мен студенттің дербес бағасы бір-біріне сәйкес келсе, бұл айналадағылардың тарапынан «өзінің бейнесін» қабылдаудың тепе-теңдігін білдіреді.

	№
	Бейненің сипаттамасы
	Айқындылығының дәрежесі

	
	
	1
	2
	3
	4
	5

	1
	Қанықтығы
	
	
	
	
	

	2
	Түсініктілігі
	
	
	
	
	

	3
	Оңтайлылығы
	
	
	
	
	

	4
	Беделдігі
	
	
	
	
	

	5
	Танымалдығы
	
	
	
	
	

	6
	Табиғилығы
	
	
	
	
	


Педагогтың міндеті нұсқауды дұрыс та оңтайлы ұсынып, студенттерге сыртқы сын тұрғысының олардың әрқайсысына дербес имидждерін түзетуге  көмектесуде екендігін түсіндіруде екендігін естен шығармаған жөн. 

Талқылау. Алған әсерлерімен алмасу.

Оқытушы. Жаңа заманның педагогы бұл – ең алдымен, харизмаға (ерекше дарындылыққа) ие көшбасшы. Ал харизма дегеніміз не?

Владимир Дальдың түсіндірме сөзідігінде аталмыш сөзге түсініктеме берілмеген. Соған байланысты біз оның орыс тілінде жақын арада ғана кеңінен қолданыла бастаған-ау деп болжай аламыз. «Харизма» термині: «Құдайдың қайрымдылығы» және «өзіне назар аударту» деген негізгі екі мағынада қолданылған көне грек тілінен алынған. 

Этимологиялық тұрғыда аталмыш екі мән де ежелгі грек аңыздарында сұлулықтың әйел құдайлары – үш сымбаттың атауы «хариттер» сөзімен байланысты. 

Войтек Замаровский сымбатты келесі үлгідегі сипаттамасын береді: «Хариттер – көрік пен сұлулықтың әйел құдайлары, Зевс пен океанида Эвриноманың қыздары». Олардың шығу тегі даусыз емес. Кейде олар Дионис пен Афродитаның қыздары деп те айтылады. Антикалық авторлардағы хариттердің саны да сәйкес келмей жатады. Әдетте олар үшеу болған деседі: Аглая (Нұрланған), Эфросина (Жүректі жадыратушы) және Талия (Гүлденген). Олардың үшеу болғаны да кездейсоқтық емес. Олар шарапаттың үш түрі: берумен, алумен және қайтарумен ұштасады. 

Олардың «педагог» мамандығымен қалайша байланысатынын қараңыздар. Педагог білімдерді береді, тәрбиеленушісін баз қалпында қабылдау қабілетіне ие, әрі оны қоғамға жаңа  білім мен тәжірибеге толтыра отырып, қайтарады.

Автор адамдардың хариеттердің жүректерінде қуаныш пен шаттық сезімдерін оятқандары үшін жақсы көргендерін айтады. Олар адамдардың өмірін тартымды етіп, көріктендіруге, әсіресе адамзатқа ортақ құндылықарды айқындауға тырысады. Ежелгі әлемде харизматикалық қасиеттерге ие болған  адамдар ерекше табысқа қол жеткізетін және айналасындағы адамдарға жағымды ықпал ететін мүлтіксіздіктің үлгісі және құдайлардың сүйіктісі деп есептелінген. 


Коллаж (шағын топтармен жұмыс)


Студенттерге келесі тақырыптар бойынша коллаж жасау ұсынылады:

· «ХХІ ұстазының бейнесі»;

· «Өзін-өзі тану»пәнінің мұғалімі»;

· «Педагог» мамандығы  - беделді!» 

Коллажты жасап болған соң, студенттер өздерінің шығармашылық туындыларын көрсетеді. Коллаждың тақырыбы тұтастай топқа немесе әрбір топшаға ортақ болуы мүмкін.  

Қоштасу рәсімі.

Жаттығу «Шеңбер бойымен шапалақтау».

Оқытушы. «Біз бүгін жақсы жұмыс жасадық, сондықтан менің сіздерге бір ойын ұсынғым келіп тұр. Ол ойынның барысында дыбысын бәсеңдетіп шапалақтап, біртіндеп ұлғайту қажет». 

Бір студент қолын шапалақтап, жанындағы студенттердің біріне жақындайды. Ары қарай екінші студент топтан келесі адамды таңдап, оған екеулеп қол соғады. Үшіншісі төртіншісін таңдайды, ары қарай соңғы студентке тұтастай топпен қол соғады.

14 - сабақ.

Тақырыбы: «Кәсібилік – педагогтың өзін-өзі тануының және өзін-өзін дамытуының нәтижесі»

Сабақтың мақсаты: «өзін-өзі тану» ұғымын педагогтың өзін-өзі кәсіби дамытуының негізі, педагогикалық іс-әрекет табыстылығының негізгі жағдайларын зерттеу; «кәсіби біліктілік» кәсіби қарым-қатынас, кәсіби белсенділік, кәсіби қабілеттер, білімдер мен іскерліктер ұғымдарын меңгеру ренітде қрастыру.

Әдістері мен формалары: дәріс-әңгімелесу, талқылау, рөлдік ойын, тестілеу, слайдттарды көрсету, ертегі тыңдау (ертегі терапиясының тәсілдері). 

Материалдар: хрестоматия, әдістеменің стимулды материалы, ертегі тыңдауға арналған тыныш әуеннің аудио жазбасы.

Өнер де, даналық та, егер оны үйренбесе, қолға түспейді.

Демокрит.

Нағыз тәрбие ережелерден емес, жаттығулардан тұрады.

Жан Жак Руссо.

Сабақтың барысы:

Сәлемдесу рәсімі.

Оқытушы. Бүгін біз бір-бірімізді сіздерді педагогтардың қалай қарсы алғандарын қалайтындарыңа қарай сәлемдесеміз. 

Әрбір студент топпен педагогтың өзінің тәрбиеленушілерін қарсы алудың ең жақсы деп есептейтін сөзімен сәлемдеседі. Ол жақсы таныс сәлемдесу рәсімдері де болуы мүмкін. Жаттығудың басты шарты – жұмысқа жағымды эмоциялы бағыт-бағдар беруде. 

Дәріс-әңгімелесу.

Оқытушы. Өзін-өзі тану мен өзін-өзі дамыту проблемаларының талқылануы, жеке-дара дамуының әрқилы кезеңдерінде тұлғаға психологиялық-педагогикалық қолдаудың көрсетілуі жөніндегі жұмыстардың басым көпшілігі педагогикалық ұжымға және нақты педагогқа жұктеледі.

Өзін-өзі жүйелі түрде танып, дамытып отыратын, өзін-өзі белсенді тәрбиелеп отыратын ұстаз ғана өзгелерге тиімді көмек көрсетіп, өзін-өзі тәрбиелеу мәдениетіне ықпал ететін ахуалды қалыптастыра алады. Олай болмаған жағдайда оның  балаларды өзін-өзі дамытуға ынталандыру іс-әрекеті  оның дербес тәжірибесімен бекітілмей тек баяндаушы сипатта болады. 

Дағдылы жұмыс күндері мұғалімнің тұлғалық-кәсіби өсуі және өзін-өзі жетілдіруі- педагогикалық мамандықты айтпағанда, кез-келген мамандықтың міндетті шарты болып табылады.  Мұндағы белсенділіктің  кез келген жаңылысы, төмендеуі педагогикалық үдерістің мүшелерінен бірден байқалады, педагогикалық еңбектің нәтижелеріне кері ықпал етеді. 

Педагогтың кәсіби өзін-өзі дамытуы мен өзін-өзі тануының талдамасына көшу үшін оның тұлғалық ерекшеліктеріне және кәсіби біліктілігіне, іс-әрекетіні ерекшеліктеріне аз да болса тоқталып өту қажет.  

Педагог келесі ақпаратты қамтитын слайдтарды көрсетеді.

Қазіргі таңда ғылымда педагог тұлғасының, оның іс-әрекеті мен қарым-қатынасының құрылымындағы компоненттерді ажыратудың әртекті тұрғылары, оның кәсіби біліктілігінің ерекшеліктері мен қайталанбастығы туралы әрқилы көзқарастар қалыптасқан. Ол көзқарастарды келтіруге және талдауға мүмкіндігіміз болмағандықтан, тәрбиешілердің, ұстаздардың, оқытушылардың едәуір маңызды қасиеттері мен күйлерін, олардың іс-әрекеті мен мінез-құлықтарын сипаттап өтуге тырысамыз. Педагог тұлғасының құрылымындағы маңызды компоненттерді келесі жағдайлар анықтайды:

1 слайд

· Кәсіби-педагогикалық бағыттылық;

· Кәсіби белсенділік; 

· Кәсіби білімдері мен іскерліктері; 

· Кәсіби педагогикалық қабілеттері, есі, ойлауы және қиялы;

· Өзін-өзі кәсіби ұғынуы.

Кейбір ұғымдарға қысқаша сипаттама берелік:

2 слайд – Тұлғаның кәсіби-педагогикалық бағыттылығы әдетте балаларға, іс-әрекетке, өзіне қатынасы жетекші мәнге ие болатын қатынастардың тобы ретінде анықталады. Қатынастардың негізгі үш түрін құрылымдай келе, кәсіби-педагогикалық бағыттылықтың сегіз түрін алуға болады, алайда оңтайлысы ретінде үш компонент: балаларға қатынасы, заттарға қатынасы және өзіне қатынасы айқындалған типті анықтаған жөн.

3 слайд – Кәсіби белсенділік оқытудың жаңа әдіс-тәсілдерін тұрақты іздестіруде, туындаған міндеттерді ерекше үлгіде шешуіскерлігінде, әкімшілікпен, қызметтестерімен, ата-аналармен, оқушылармен қатынастарын жетілдіру қабілетінде, өзінің жұмысын талдауда, өзін-өзі тәрбиелеудің барлық құралдары мен тәсілдерін қолдана отырып, өзін-өзі дамытумен айналысуда анықталатын педагогтың нормативтердің шеңберінен шығу, өзінің іс-әрекетінің аумағын тұрақты түрде кеңейтіп отыру ұмтылысымен сипатталады.

4 слайд – Кәсіби білімдері мен іскерліктері кәсіби даярлықтың негізін құрайды. Білімдер мен іскерліктерге ие болмаған педагог өзінің қызметін мүлде атқара алмас еді. Кәсіби білімдер әртекті келеді: ол – өзінің  пәнін жақсы білу, педагогика, психология, әдістемелер саласындағы, өзге адамдармен қатынастарды орнату аумағындағы білімдері, өзінің кәсіби мұмкіндіктеріне қанық болуы.

5 слайд – Педагогикалық қабілеттері әр педагогтың, алайда әр дәрежеде ие болған тұлғалық әлеуетін сипаттайды. Дәл педагогикалық қабілеттер және педагогтың оларды өзінде анықтауы педагог болудың сәйкес кәсіби ниетін, педагогикалық іс-әрекетпен айналысу бейімдігін, педагогикалық еңбектің тиімділігін анықтайды.


Талқылау. Талқылау сұрақтары:

· Оқытушының өзін-өзі дамытуы не үшін қажет?

· Оқытушының  өзін-өзі дамыту үдерісі не нәрсеге бағыттплуы тиіс?

Рөлдік ойын "Оңтайлы қарым-қатынас"

Ойынның мақсаты: болашақ ұстаздың коммуникативті құралдарының аумағын кеңейту, педагогикалық қарым-қатынастың тиімді жеке-дара стилін іздеу.

Ойын үш кезеңде жүргізіледі.

Бірінші кезеңде оқытушы топтағы  екі студентке  мұғалім мен оқушы-жасөспірімнің немесе жоғары сынып оқушысының арасындағы өзара әрекеттестіктен алынған әдеттегі жағдайлардың бірін ойнап көруді ұсынады. Қалғандары бақылап отырады. Келесі жағдайларды ойнап көруге болады:

· «Оқушы сабақты болдырмай, мұғалім оны әңгімелесуге шақырды»;

· «Оқушы мектепте шылым шекті»;

· «Жоғары сыныптағы оқушының үлгерімі күрт төмендеді» ж»не т.б.

Таңдалынған жағдай ұсынылған коммуникативті ұстанымдарға сәйкес ойнатылады: «мұғалім» ресми бағалаушы үлгіні жүзеге асырушы қатал тұлға ретінде болса, ал «оқушы» мұғалімнің ақылын үнсіз тыңдап, ақталады.

Ары қарай талқылау орын алады: ондай әңгімелесуден «оқушы» қандай әсер алды, қандай сезімде болды, «мұғалім» өзін қалай сезінді, аталмыш көрініс топтың қандай эмоциялары мен ойларын тудырды. 

Жағдайларды ойнайтын студенттер мінез-құлықтың стереотипті үлгілерін ұстанады. Педагог бойкүйез оқушыны жазалау үшін әділдікпен қолданылатын  ықпалдың қатал да бұйрықшыл шараларының оқушының енжарлығын, кей жағдайларда ашуын тудыратынын  түсіндіреді.Топ студенттері жасөспірімдермен қарым-қатынаста қолданылатын бұйрықшыл құралдардың жалпы алғанда аса тиімді болмайтындығын түсінеді.

Екінші кезеңде мұғалім мен оқушы қарым-қатынасының сол жағдаяты қайта ойнатылады, алайды «әртістері» мен ұсынылған коммуникативті ұстанымдар ауыстырылады. Мұғалімнің рөлін атқарған студент өтіну мәнеріне көшу үсынылса (мысалы, қымбат жоғары санаттағы мектепте мұғалім миллионердің баласын үгіттеуге мәжбүр), жоғары сынып оқушысы өзін тым тәкаппар ұстап, қиқарланады. Ойынның екінші кезеңінен алынған нәтижелердің  топтық талқылануы мұғалімнің оқушыға тәуелді болу жағдайларының қандай себептерден туындайтындығын талдауға және оларды қалай жеңуге, болдырмауға болатынына арналады.

Үшінші кезеңде сол жағдайдың үлгісінде, бірақ педагогикалық басқарылатын ұстанымды жүзеге асыруға мүмкіндік беретін «мұғалімнің» (студенттің) оқушымен психологиялық толыққанды қарым-қатынасын реттеуге көмектесетін құралдар мен тәсілдерді топтық ізденіс ұймдастырылады.

Қарастырылатын сұрақтар: 

· мұғалім оқушымен әңгімені қалай бастауы керек, 

· қалай отыру керек, қандай сөздерді айтып, қай кезде бастау қажет,
· әңгімелесу қандай ахуалда болып, қандай бағытта жүргізілуі тиіс және т.б..


Әдістеме «Толеранттылықты анықтау тесті  (шыдамдылық)»

Әдістеме жүргізілген соң, мұғалім педагог мамандығында оның тұлғасының маңызды қасиеті толеранттық екендігін айтады. Аталмыш қасиетті балаларды оқыту мен тәрбиелеудің жеткілікті дәрежеде жоғары деңгейінде ие болу қажет.  Аталмыш мәселені студенттермен талқылап, оларға бірқатар сұрақтарды қоюға болады: 
· Олар оны қалай түсінеді? Неліктен? 

· Оны дамыту үшін не қажет? (хрестоматияны қарау).

Оқытушыларға арналған ертегі

КЕЛІСІМ
Ертегілер елінде, ағысы жылдам әрі әдемі өзеннің жағалауында бір сарай болыпты. Ежелгі дәуірлердің өзінде-ақ ол елдің өкілдері сарайға барлық дана кітаптарды жинап, бөлмелерін кішкентай тұрғындардың өзіне де ыңғайлы болатындай етіп, ойластырған. Сол сарайда ең шынайы ертегілер Мектебі болыпты. Онда елдің кішкентай тұрғындары өмірдің заңдарын біле бастайтын, көне білімдердің мәнін түсіне бастайтын, өздерін қабілеттерін танитын. Мектепте көптеген мұғалімдер ауысады. Бір күні ол мектепке Маугли, Көр тышқан және Инелік сабақ беруге келеді. 

Сіздерге олардың әртүрлі ертегілердің кейіпкерлері болғандықтан, бірге болып, тіптен мектепте сабақ беруі мүмкін емес болып көрінуі мүмкін. Дегенмен, бұл ертегі ғой, ал ертегіде барлығыда мүмкін. Сеніңіздер, тыңдағандарыңыздың барлығы да дәл солай болған. 

Маугли оқушыларымен көп ойнайды. Ол өзі оқытып, өзін оқытуға да мүмкіндік беретін. Оған барлығы да қызыты болып көрінетін, ол сабақтарын ешқашан біртекті ғып өткізбейтін. Ол үлкен сауыққой әрі қиялшыл болатын. 

Көртышқанға Мауглидің сабақты жүргізу әдістемесі ұнамайтын. Өйткені Көртышқанның өзі өте ақылды болып, мұғалімдердің көптеген өкілдері сияқты «дұрыс» оқыта алатын. Көртышқан жарық пен жаңа идеяларды ұнатпайтын. Оның сабағында оқушылар көптеген жаңа білімдерді меңгеретін, оалайда ол білімдер тым көп болатын. Сол себепті олардың басы оны игере алмайтын. 

Инелік болса өте ерекше мұғалім болар, сірә. Оның оқыту бөлмесінде алтынмен жалатылған жақтаудағы  үлкен айна тұратын. Сабақты жүргізгенде Инелік ол айнаға қарайлай беретін. Оған өзінің талғампаз мүсіні, қанаттарының құбылмалы реңкі сондай ұнайтын. Ал оның үлкен көздері ше!.. Әрине, олар керемет болатын. Инелік сабақты жүргізгенде  өзіне-өзі қатты ұнайтын. 

Бір күні Инелік: Болды, жетер! Маған ақылсыз оқушылар мен олардың маңғаз ата-аналары мені жалықтырды. Менің қанаттарым бар емес пе, одан да менің аспанда қалықтап ұшқаным жақсы емес пе... дейтін уақыт келді. Инелік соны жария еткен соң, өзінің құбылмалы қанаттарын самғап, ұшып кетеді.   

Сол күннен бастап, мектептегі сарайдың тыныштығы мен үйреншікті ырғағы бұзылады. Көр тышқан бажылдақ, ал Маугли мазасыз болып кетеді. Кейде Көртышқан Мауглидің жеткілікті дәрежеде оқытпағандығын айтып қоймайды. Ал Маугли болса Көртышқанды жалықтырып жіберетін, қызықсыз деп деп есептейтін. Инелік ойына келген кезде үшып келетін, кейде бірін келесі бірде екіншісіне жақтасатын. 

Иә, мектептегі сарайды ыңғайсыз жағдай орын алады. Алайда оның арасы тым ұзаққа созылғандықтан, үйреншікті жәйтқа айналғандығы қызық еді. 

Бір күні мектептегі сарайға Балу Аю келеді. Ол мейірімді де көңілді болатын, көптеген оқиғаларды білетін және ерекше білімдерге ие еді. Оның сарайға келуі кездейсоқтық емес еді. Оның қоржынында бай да қанық өмір бар болатын, ол өзінің білімдерін оқушылармен және ұстаздармен бөліскісі келетін, олардың өмірін қызықты да әртекті қылғысы келетін, олардың ертегілер әлемінде қандай қызықты дүниелердің болып жатқандығын айтып бергісі келетін, оларды бір-біріне шыдамды, мейірімді болуға үйреткісі келетін.

 Балудың келгенін әркім әрқилы қабылдайды. Оқушылар  қызығушылықпен қарайлайтын. Көртышқан миығынан кұлетін, Инелік қылымсып, қанаттарын жаятын, ал Маугли болса Балумен бірден достасады. Әрине дейтін шығарсыздар сіздер, өйткені олар бір ертегіден ғой! Иә, олар бір ертегінің кейіпкерлері ғана емес, сонымен қатар пікірлес болатын. Өмірдің қазаны қыж-қыж қайнайды, өйткені оқушылар да оны ұнатады.

Бір күні Балу үлкен Кеңес шақырады. 



«Менің достарым – дейді ол. – Мен мұнда келе жатқанымда мұнда әртүрлі керемет ұстаздарды көретін шығармын деп ойлап келген болатынмын. Өйткені сіздер жақсылыққа үйретуден басқа, ерекше қабілетке иесіңдер. Инелік ұша алады, Көр тышқан жер астында жүреді, ал Маугли оның үстінде шебер жүре алады Сіздердің осы қабілеттіліктеріңізді біріктірсе, зор қуатқа айналар еді.

Сіздер ойлап көріңіздерші: біз жердің астындағы, үстіндегі және ауадағыны танып, айтып бере аламыз».

«Онда тұрған не бар! – дейді түңіліп, Көртышқан мен Инелік. Ал Маугли қызығушылықпен үндемейді.

«Несі бар дегендеріңіз қалай?!» Жарыққа тартылған ағаштардың тамырларын қамқорлыққа алған жер сияқты, Көр тышқан да біздің алдымыздағы даналардың білімін сақтап келе жатқан жоқ па. Көртышқан сақтап қана келе жатқан жоқ, ол оны оқушыларына анық та қанық жеткізеді емес пе. Әрбір жаңаны ауаның алмастырғанындай Инелік те әр жерде ұшып жүріп, бізге көптеген жаңалықтарды алып келеді, сіздердің жұмыстарыңызды жақсы етіп көрсетіп, біздің ертегілер елімізден жырақтағы жерлерде де оларды қызығушылықпен жеткізіп жүрген жоқ па.  Ал барлық жаңалық пен бұрыннан белгіліні қолдана алатын ол – Маугли, өйткені ол өзгермелі ертегілер әлемінде шебер ыңғайланады ғой».

Көр тышқан, Инелік және Маугли бір-біріне қарап, жымияды. Олардың күлімсіреуі қараңғыланған ақшамда сарайдың бөлмелерін жарыққа бөлейді. Дәл сол кезде Көр тышқан бірінші рет көзін жұмбайды.

«Бәрекелді Балу, мен сен бізді түұсінбей,сынар ма деп ойлап едім! Ал сен біздің бұрыннан ұмыт болғанымызды көре алдың...»

Сол кезден бастап, Көр тышқан, Инелік және Маугли жиі-жиі Үлкен Кеңестерге жиналатын болды. Олар бір-бірімен өздерінің бақылауларымен, идеяларымен және білімдерімен бөлісіп тұрады. Олардың әрқайсысы өзін пайдалы да қажет деп есептейтін болды.

Ал мектеп сарайы жарқырап, таңғажайып тартымды қуатқа ие болады: ол өзіне барлық жақсыны, шығармашылық пен ашық-жарқынды тарта бастайды, өйткені онда Келісім орнаған еді».
Талқылау.

· Неліктен мектепте тыныштық пен ырғақ бұзылған еді? 
· Ол ертегідегі Балу кім?

· Мектептегі мұғалімдерге ол қалайша көмектесе алды?

· Олардың келісімінің мәні неде?

Қорытынды. Сабақты талқылау.

Қоштасу рәсімі.

Жаттығу «Сыйлық»


 Студенттер шеңбер құрып орналасады. Оқытушы: «Қазір біз бір-бірімізге сыйлық жасаймыз. Жетекшіден бастап, барлығымыз кезек-кезекпен пантомима құралдарымен әлдебір затты бейнелеп (балмұздақ, гүл, кірпі, тышқан және т.б.), оны өзінің оң жағындағы көршісіне табыс етеді». Барлығы әртүрлі сыйлықтарды алған соң, бір-біріне ризашылықтарын білдіріп, қоштасады.

15 - сабақ. 
Тақырыбы:«Өмір кемесі»
     Сабақтың мақсаты: «мақсаткерлік» ұғымын қарастыру; өмірдегі өзінің жеке мақсатын түсіну, мақсат қоя білу, өзіндік жеке құндылықтар иерархиясын, өзінің болашағының жағымды бейнесін жоспарлау икемділігін дамыту.

  Әдістері мен формалары: дәріс-әңгімелесу, талқылау, арт-терапия, тестілеу, слайдтарды көрсету, ағыз әңгімелер оқу, «даналық сабақтары».

Материалдар: хрестоматия, әдістемелердің  ықпал етуші матриалдары, тыныш мелодиялық жазба, А4 форматы ақ қағаз, қарандаштар, маркерлер, қаламсаптар, бояулар.
Сабақтың барысы:
Сәлемдесу рәсімі. 
Оқытушы.
Бүгін біздің соңғы сабағымыз. Бүгінгі сабаққа барлығыңыз қош келіпсіздер. Мен сіздермен осындай қызықты «Өзін -өзі тану» курсын оқып –үйренуде бірге  болғаымызға өте қуаныштымын. Сіздерге өздеріңіздің қалауларыңыз бойынша сәлемдесуді ұсынамын. 
      Студенттер шеңбер құрып отырады. Әрқайсысы соңғы сабақта кезекпен өздерінің тілектерін айтады.

Оқытушы. Бүгін бізде соңғы сабақ болғанымен, өміріміздің барлығы алда. Біздің әрқайсымыз нақты «өзін- өзі танудың» және шындықты, жасампаздық, қайырымдылықты табу бағытында «өмір кемесіне» отырып, еркін жүзетін боламыз.

        Біздің бағытымыз – «өзін өзі тану» бағыты –жаңа күштермен, жаңа серпіліспен, жаңа әсерлермен енетін болашағымызға жаңа көзқарас, өміріміздің жаңа бастауы.

     Әрине, бүгінгі сабағымыз да алдыңғы сабақтар сияқты құрылған. Бірақ бұл сабақ -ерекше... Біз өзін өзі тану процесіне ене отырып бүгін де бұл сабақтан ең қызықты және пайдалы мәліметтерді алуға тырысамыз.

       Дәріс-әңгімелесу.
Әрбір жаңа  күніңді өзіңді табуға, жан дүниеңді байытуға арнағын.
Өмірдің мәнін біле алмағандар өзінің де кім екенін білмей өтеді.

Өмірді тану – ғылым, өзіңді білу - өнер.

Куба жазушысы


Адам өзінің ішкі дүниесінің шынайы күресінің арқасында жетіледі.

Мақсатқа жету үшін өзгені емес, өзіңді жеңе білуің керек!

Өзінен үйренбеген – ештеңені де үйрене алмайды. Адам өзіне ден қоймай абыройын арттыра алмайды. Күнделікті өмір ағысымен қалай болса, солай кете беруге болмайды. Иә, әрине өмір ырғағын, күн сайынғы өмір тәртібін бұзбаған . Тізгін өз қолыңда болуы шарт.

         Кез  келген адам, бала ма, ересек пе алғашында саналы, кейіннен мәніне бармай - ақ бір нәрсеге қол жеткізуге тырысамыз. Кішкентай сәби ойыншықты алғысы келіп оған ұмтылады, Қандай жолмен болса да, оны алуға тырысып, қол жеткізеді.

         Ақылды адам өзінің алдына  мақсаты  қоймай, ондағы жетістікке жету жолдарын пайымдамайынша өмір сүрмейді және іс әрекет жасамайды. Мақсатсыз өмір -  өміріңді бос өткізгенмен бірдей. Ал өтіп кеткен өмір қайта айналып келмейді. Өзінің алдына мақссат қоя отырып, оған жету үшін қаншама іс әрекет жасайсын, уақытыңның қалай өткенін білмей де қаласың, сенің қайғыруға, уайыдауға, өзгені жамандап, өсектеуге уақытың болмайды. 
Адамның алдына қойған мақсатының маңызы өткен уақытпен өлшенбейді. Себебі, сен өмір бойы ұсақ түйекті ғана орындап, шын мәніндегі адам үшін маңызды нәрселерден құр қаласың. 

        Менің ойымша, әрбір адамның ең алғашқы алдына мақсат қоюы мамандық таңдаудадан басталатын сияқты. Өмірде кім боламын?,  мына өмірде өзімді қандай арнаймын? деген сұрақтар өзін-өзі саналы ұғынған адамды мазалары сөзсіз.

          Сіздер өз таңдауларыңызды жасадыңыздар,  бұл таңдау «педагог» мамандығы. Ал енді біз сіздермен педагогикалық іс әрекеттегі ең маңызды қасиет  - мақсатерлік туралы әңгімелесеміз.
Мақсаткерлік – алға қойған мақсатына қайткен күнде де орындап шығудан, бастаған істі  ол, оқу ісі болсын, ғылыми ізденісте, сабақ беру, өнер саласында, адамның өмірі үшін күресте және т.с.с. өте көп,  нәтижелі етіп орындаудан көрінеді. Бұл ұстанған бағытына, бет алысына, танымы мен сеніміне қалтықсыз сене білетін адамдарда жиі кезедеседі. Мақсатқа ұмтылушылық – алған беттен қайтпайтын күшті ерік–жігері бар кісінің сапасы. Адамның мақсатқа қмтылушылық қуаты, үміт–арманы, алға қарай ілгерілеу талабы неғұрлым тартымды, әрі биік болса, оның қабілет, талабы да жоғары болады. Адам жолындағы бөгетті жоя алатын, қиындықтан қорықпайтын болу керек. Адам мақсатына жетуде көре алмайтынға дархан мінезіңді, зұлымға қайырымдылығыңды, сараңға жомарттығыңды мойындат. Жаманды жақсылықпен  жеңген дұрыс.Жамандыққа жамандықпен жауап берсең, арада мәңгілік өшпенділік қалады.Бұрынғылар айтқан сөз бар емес пе? Дүниеде бір–бірінен алыс неше жол бар?
Үш жол: жас пен кәрінің, жақсы мен жаманның, аспан мен жердің. Соның ішінде жақсы мен жамманның жолы дегеніміз, жақсының мақсаты: адамгершіліктен, ізгіліктен, қайырымдылықтан, яғни адамдық асыл қасиеттерден тұрады, жаманның мақсаты: қызғаншақтықтан, көре алмаушылықтан, екі жүзділіктен ... құралады. Сондықтан да, алдарыңызға қойған мақсатыңызға жетуде сіздер тек жақсылық жолын таңдасаңыздар мерейлеріңіз үстем болып, оның жемісін жейсіздер. Қытай ойшылы   Конфуций: «Адам өзі жүріп келе жатқан жолын ұлы ете алады. Ал жол адамды ұлы ете алмайды» – дейді. «Өз мақсатыңа жетуде солқылдақтық таныту, бастапқы ойын өзгерту сияқты нәрсе кез келген адамға тән құбылыс. Дүние жолы – тар соқпақ, тайғақ кешу, қауіпті жол. Өте алмайтын жолыңнан бір адым кері шегінудің еш оқасы жоқ. Өтетін жол болса алдымен басқадан бұрын өзің өтіп алғаның жөн» – дейді екен қытайлықтар. Өмір- бұлақ. Тереңдей түссең дария, мухитқа айнала береді. Өмірді түсінген сайын адамдықтың тіршілігі таусылмайды. Қайта өмірге деген құштарлығың арта түседі. Өзіңді тану арқылы адамдар әлеміне жол тартасың. Кемелдену де, биіктеу де бәрі-бәрі өзіңе байланысты. Өзіндік ой саңа   қадам жасайсың. Бұл ғаламның бағасын білуге құштарланасың.Ішкі дүниеңмен сырласу арқылы өзіңді қоршаған әлемді тани түсесің. Жадыңа жақсылықты, ізгілікті жинай берсең алдыңа қойған мақсаттарыңа сүрінбей жетесің. Алар асуларың биік болмақ. Сонда ғана жеңіл сезінесің. Сонда ғана адам екеніңді түсінесің!
Мақсатың айқын болмай еш нәтижеге жете алмайсың. «Мақсатсыз өмір сүрген адам неткен бейшара», – демеп пе еді  И.Тургенев.
Талқылау. Сұрақтар:

· Сіз алдыңызға қалай мақсат қоясыз?

· Барлық уақытта өз қалауыңызға жетесіз бе?

· Сіз үшін мамандықта мақсатқа ұмтылыушылық қаншалықты маңызды?
Оқытушы. Мен қазір сіздерге екі аңыз әңгіме айтып берейін (оқытушының таңдауы бойынша біреуін де алуға болады). 
Мақсатқа ұмтылушылық туралы аңыз
Әлемде Дрона атты ұлы садақ атушы болыпты. Садақ оғымен дәл тигізуден тең келер ешкім болмапты. Ол осы өнерге көптеген шәкірттерді баулып, үйретіпті. Бірде ол ағашқа мишенді іліп, шәкірттерінен не көріп тұрғандарын сұрайды. Біреуі былай деп жауап береді:
· Мен ағаш пен ондағы мишенді көріп тұрмын . Екіншісі:

· Ағаш діңгегін, жапырақтарды, аспандағы күнді, құстарды көріп тұрмын депті.Содан соң, Дрона өзінің ең мықты шәкірті Арджуннан сұрайды:
· Ал сен не көріп тұрсың?

· Мен мишеннен басқа еш нәрсе көріп тұрған жоқпын деп жауап беріпті Арджун.

Дрона қалған шәкірттеріне қарап, тек осындай адам ғана мақсатына жете алады, –  деген  екен. 
Талқылауға арналған сұрақтар:

· Аңыздың мәні неде?

· Неге ол соңғы шәкіртін бөліп көрсетті?

Тілек күші туралы аңыз әңгіме

Шәкірті ұстазынан мен қашан даналыққа жетемін деген сұрақты үнемі қойып, ұстазының мазасын ала береді екен.

 Ұстазы оны: ниет тілегің болса болғаны деп сендіріпті.
Бірде, олар өзеннің жағалауымен кетіп бара жатқанда шәкірті осы әңгімені қайтадан қозғапты, сонда ұстазы шәкіртін суға итеріп жіберіп, бірнеше уақытқа дейін сонда ұстапты. Қандай да бір уақыт өткен соң жасөспірімді босатады, ол демін алған соң, ұстазы сұрапты:

-Судың астында бәрінен де саған не қажет болды?

- Ауа! Бәрінен де бұрын ауа қажет болды!

- Мүмкін саған байлық, махаббат, билік қажет болған шығар?

- Жоқ ұстазым! Сол сәтте маған тек ауа қажет болды!

- Даналық та осы сияқты, жаңағы су астында бір жұтым ауаға ұмтылғаныңдай даналыққа жетуге ұмтылатын болсаң,  сен сөзсіз даналықты танисың! 

Талқылауға арналған сұрақтар:

· Аңыз әңгіменің мәні неде?

· Аңыз іңгімеден нені үйренуге болады?

«Төрт сфера» жаттығуы

Бастапқыда педагог студенттерге төмендегідей сұрақтарды қояды

·Егер сіздердің қолдарыңыздан бәрі келетін болса не істер едіңіз?
· Сіз не туралы армандайсыз алдыңғы бес аптадағы, бес айдағы, бес жылдағы тілегіңіз, қалауыңыз бен мақсаттарыңыз қандай?
        Өздерінің энергиясын өмірдің түрлі сфераларына бағыттау адамдарға тән нәрсе. Солардың ішіндегі негізгі төртеуін: тән, іс әрекет, қарым-қатынас және қиялды бөліп көрсетіңіздер. Осы энергиялар өз араларында бірдей тепе-теңдікте таралатын болса жақсы болар еді.

Тапсырма. Жақсылап ойланыыңыздар, содан соң өздеріңіздің энергияларыңыз бен уақытыңызды қалай пайдаланатындарыңызды  жазыңыздар?

· Физикалық аспект бойынша: өзіңіздің физикалық денсаулығыңыз үшін не істейсіз?

· Өзіңіздің жұмысыңыз, айналысатын іс әрекеттеріңіз, карьераңыз үшін сіз не істейсіз?

· Отбасы, достарыңыз, оқып жатқан жоғары оқу орныңыз үшін ше? 

· Шығармашылығыңыз, болашағыңыз үшін ше?

· Қалаңыз, ауылыңыз, мемлекет, адамзат үшін, мысалы, әлемге қол жеткізу үшін сіз не істейсіз?


      Студенттер тапсырманы орындайды. Кейін жазғандарын дауыстап оқып береді. Педагог студенттермен бірге тапсырманы, оның өздерінің жеке құндылықтар иерархиясын, өздерінің мақсаттары мен ұмтылыстарын дұрыс түсінуге қалай көмектесетінін талқылайды. 
Оқытушы (слайдтарды көрсету).
1- слайд 

Мақсатқа ұмтылушылық – тұлғаның  қандай да бір әс ірекетте нәтижеге жетуде көрінетін саналы, белсенді бағыты. Мұндай адам өзіне не қажет екенін, қайда бара жатқанын және не үшін күресетінін нақты біледі, жақсы түсінеді. 
Мақсаткерлік – анық мақсатқа бағытталған, нақты бір нәрсеге қол жеткізу.

2- слайд – Түсіндірме сөздік бойынша

Мақсаткерлік – мақсатты анықтауға көмектесетін, рухани күш беретін, кездескен тосқауылдарға қарамастан, мақсатқа жетуге көмектесетін ақылдың анықтығы.

Мақсаткерлік – адамның қиын жағдайларға қарамастан өз дегенінен бас тартпайтын сенімділігі.
Мақсаткерлік – барлық уақытта, басқа әрекет процестеріне көңіл бөлместен,  өзіне не керек екенін үнемі ақылда ұстай алу икемділігі.
Мақсаткерлік – бұл қазіргі іскерлік әлемінде адамға дұрыс бағыт беріп отыратын  компас.
3 –слайд – Мақсатқа ұмтылушылықтың артықшылықтары
Мақсаткерлік –мақсатқа қозғалыс векторын береді.

Мақсаткерлік – кедергілерді жеңуге  мүмкіндік береді.

Мақсаткерлік – істерімізде жетістікке жеткізеді.

Мақсаткерлік – әрбір ісәрекетімізді түсінуде қуаныш сыйлайды.
Оқытушы. Өзіңе сенім, өзіңе құрметпен қарау – мақсатқа ұмтылушылықта жетістікке жетуде  жақсы көмектеседі. Мақсаткерлік біздің болашағымызбен және біздің қиялымыздағы шынайы елестермен тығыз байланысты.
Арт – терапияны пайдалана отырып «Әлем бейнесі» проективті әдістемесін жүргізу

Жүргізу шаралары. Жеке ерекшеліктерін зерттеу мақсатында «әлем бейнесі», «әлем суреті» салуда төмендегідей нұсқаулар беріледі:
«Әлемнің бейнесін, суретін сіздер қалай елестетесіздер, солай салыңыздар».

Талдау. Бейнелердің ерекшеліктеріне байланысты бес негізгі суреттің түрі бөлінеді.

      1.Әлемнің бейнесі планетарлы бейнеленсе – жер шарының, басқа да Күн системасындағы  планеталар – мектепте алынған, меңгерілген жалпы қабылданған нормативті білімдер түрінде әлемнің когнитивті бейнесі. Шындықтан алыс дегенді білдіреді. 

      2. Әлемді пейзажды бейнелесе, қаланың немесе ауылдың өмірі, адамдар, жануарлар, ағаштар, гүлдер және т.б. осындай өзін қоршаған көріністердің  пейзажды бейнеленуі. Мұнда адамның когнитивті ойлауға ие, тұлғаның ерекшелігін білдіреді.
        3. Өзін қоршаған заттар - өзінің айналасындағы, үйіндегі, шын мәнінде сол кезде болып жатқан ойына келген  жағдайлар. Адам түйсігінен өтетін, күтілмеген бейнелер – шам, жанып тұрған шырағдан. Кинестетикалық қабылдауының дамығандығын (әлемді түйсіну арқылы «көрінеді»)  білдіреді.

       4. Бірдеңеге байланысты немесе метофрикалық әлемнің бейнеленуі қандай да бір күрделі, түсініксіз елестетулері түрінде берілген мәнін, мазмұнын түсіну, ұғыну қиын бейнелер. Әртістік қабілетін, креативтілігін білдіреді.
       5. Лаконизмділігімен ерекшеленетін, символ, белгі, абстратылы түрде қандай да абстрактылы құрылымдар түрінде берілген, схемалы, абстрактылы бейнелер. Жағымды ойлау, фактілерген сүйене отырып, себептерді ақылмен ойластыра алушылық ерекшелігін білдіреді.
Осыдан, олардың планетарлық құрылым туралы немесе қандай да әсерлі бейнелерді жеке  түйсіну, сезінулері немесе әлемді өзінің қалауы бойынша көру және т.б. туралы білімдері әлемнің бейнесін түрлі бейнелеулеріне негіз болатынын айту керек.
«Даналық сабақтары» 

Оқытушы мақсаткерлік, мақсатқа ұмтылушылық  турала айтылған, жазылған қанатты сөздерді оқиды.

Мақсатың болмаса – жолыңды тұман шалғаны,  талабың болмаса – тауды да көре алмайсың!
Талпынып қанат қақпаса, 

Қиыннан қисын таппаса, 

                                                            Талап мінсіз бе.

Саққұлақ шешен.

Бар ізгілік, қабілет, білім- талаптан туады.

      Студенттер берілген мақсатқа ұмтылушылық туралы айтылған даналық сөздерді қалай түсінетінін  жөнінде пікірлерін айтады.

Оқытушы. Адамның өзіне мақсатқа ұмтылушылығын дамытуға және бекітуге көмектесетін ережелер бар.

1. Аз болса да, күнделікті жұмыс істеңіз, сіздің  адамгершілігіңіз «жүректің әдетіне» айналсын.
2. Абсолютті кемелділікке жетуге ұмтылмаңыз.
3. Ешуақытта берілмеңіз: есіңізде болсын, ең ұлы адамдардың да үнемі жолы бола бермеген.
4.Өзіңіздің ішкі түйсігіңізге сеніңіз.
5. Мақтанудан сақтан. Қол жеткен табысыңды «осы менің биігім» деп ойлама. Бұл әлі үлкен ісімнің бастауы деп ойла. 

6. Өміріңе оң жаңалық негізуге құмар бол.
7. Алдағы күндеріңе арналған бағдарламаң болуы керек. Онсыз биіктерге жету мүмкін емес!

8. Атқарған жұмысыңыздың нәтижесін дұрыс бағалап, рахатын сезіне біл. Әрқашан мақсатыңа жетуде оптимист бол, жарқылдап күл.

Сабақтың соңы. Сабақты талқылау.
Студенттерге сұрақ:

· Сабақ соңындағы көңіл-күйлеріңіз, әсерлеріңіз қандай?

· Өздеріңіз үшін бүгінгі сабақтан маңызды не алдыңыздар?

· Қандай қорытынды жасадыңыздар?
· Сіз өзіңізге қандай  жаңа нәрсе алдыңыз?

«Өмір кемесі» жаттығуы
       Барлығы бір-бірінің оң жақта және сол жақта  тұрған көршісінің белінен ұстап өте жақын шеңбер құрып тұрады. Бұл өте тығыз шеңбер «өмір кемесі». Ол жай, қалықтап өмір ағысымен жүзуге аттанады. Осындай кемеде орын алған жылы және сенімді атмосферада жүзіп жүріп, педагог студенттерге он бес сабақты өткізу барысындағы бірге жүзу нәтижесі жайында әңгімелесуді ұсынады.
Қоштасу рәсімі.
Барлығы орындыққа шеңбер құра отырады. 
«Ізгі тілек» жаттығуы
Әрбір студент бір бет қағазға өздерінің тілектерін жазады, оны бүктеп, ортаға тастайды. Барлығы тілектерін жазып болғаннан кейін,  олар ортаға тастаған неше түрлі тілектерді тамашалап қарайды,  содан соң, әрқайсысы бір тілекті таңдап алады. Осылайша, барлық топ студенттері бір – біріне арналған тілектерімен алмасады.  
ГЛОССАРИЙ
	
	Түсінік
	Мазмұны

	1
	Адаптация 
	(лат. бейімделу) -  әсерлерге немесе өмір жағдайлардың өзгерісіне  тұлғаның, ағзаның бейімделуі. 

	2
	Адекваттылық
	 шақырылған тітіркендіргішке жауаптардың сәйкес келуі.    

	3
	Агрессивтілік
	өзінен басқа адамға немесе адамдар тобына физикалық неме психологиялық  нұқсан келтіру мақсатымен  сипатталтын әрекеті немесе мінез-құлық. 

	4
	Актуалдандыру 
	(лат. шынайы,  қазіргі) -  адамның белгілі бір қасиетінің, бейімділігінің, кәсіби жарамдылығының іс-әрекеттік күйге ауысуы.  

	5
	Акцентуация
	индивидтің қандай да бір психикалық қасиетінің  басқа жағдайда, әлсіз көрінуі. 

	6
	Анкета 
	 ( фр. сұрақтар тізімі ) - көрсетілген ереже бойынша сұралушы толтыратын сауалнама қағазы 

	7
	Апатия
	(грек. қызықпаушылық) – қоршаған адамдарға, оқиғаларға, құбылыстарға қызығушылықтың болмауы, енжарлық күй. 

	8
	Аффект
	Сананың тарылуымен немесе өшуімен байланысты қысқа уақытты эмоциялық бастан кешірулер.

	9
	Ауыру  


	органикалық түйсік, дискомфорт  және ағза тұтастылығына қауіп төнгенде, адекватты емес тітіркендіргіштерге   жауабы ретінде ағзаның қорғаныс реакциясы. 

	10
	Ашу,ыза


	қандай да бір құбылысқа деген қанағатанбаушылық және оған деген шұғыл   жағымсыз қатынаспен көрінетін эмоция.

	11
	Абырой 
	тұлғаның ішкі ар намысында және дербестігінде көрінетін моральдық сезім.

	12
	Адалдық 
	іскер, салмақты және ұйымшыл тұлғаның қасиеті.

	13
	Алдау 
	бір нәрсе туралы немесе біреу туралы дұрыс емес ойды құру, шатасуға ену, уәденің бұзылуы 

	14
	Адамның қажеттілігі
	ағзаның күйін жақсартатын мұқтаждық күйі; ағзаның ішкі күйі; бір затқа немесе іске мұқтаж болу; 

	15
	Ар-намыс
	өзінің мінез-құлқын іштей жақсы және жаман тұрғыдан бағалау, өзінің сезімдерін, сондай-ақ әрееттерін, басқалардың ойларын бағалау  қабілетінде көрінетін тұлғаның рухани бейнесінің қасиеті.

	16
	Адам
	дамудың жоғары деңгейінде тұрған тіршілік иесі, қоғамдық-тарихи іс-әрекет субъектісі.

	17
	Адамгершілік  
	басқа адамдарға адамгершілік қатынаста көрінетін тұлғаның моральды-психологиялық қасиеті.

	18
	Ақыл-ой сезімі
	танымдық іс-әрекетпен және тұлғаның реттеуші интеллектуалды белсенділігімен байланысты сезім 

	19
	Абырой 
	Қиын жағдайларда абыройлы мінез-құлқында көрінетін тұлғаның әлеуметтік-психологиялық қасиеті.

	20
	Әңгімелесу
	тұлғаны, оның мотиверін, сезім, ойларын, ниеттерін, алдында тұрған міндеттерін түсінуін зертеу әдістері.

	21
	Әуестік
	адамның бір нәрсеге деген биологиялық немесе рухани қажеттілігінің жеткіліксіз саналанбаған көрінісі немесе ұғынылмауы. 

	22
	Әдептілік, биязылық, сыпайылық 
	адамгершілік намысын сыйлауда, өзарақарым-қатынаста сыпайылықта, басқа адмдардың субъективтік күйін түсінуде көрініс беретін мінез қасиеті.

	23
	Әдіс 
	көздеген мақсатқа жетудің бірыңғайланған тәсілдері, тәртіпке келтірілген  қызмет жүйесі.

	24
	 Әуентерапиясы 
	босаңсу және өзін-өзі реттеу мақсатында әуенді қолдануға негізделген эстетотерапия түрі 

	25
	Әдет 
	сананың күшін талап етпейтін қажеттілік болып табылатын мінез-құлық бөлігі.

	26
	Әлеуметтену 


	қарым-қатынаста, іс-әрекетте жүзеге асатын индивидтің әлеуметтік тәжірибені белсенді қайта жаңғыртудың және меңгерудің нәтижесі

	27
	Әлеуметтік-психологиялық тренинг (ӘПТ)
	топтық психологиялық тренинг түрі, қатысым кезінде құзырлылықты дамыту мақсатында қолданылатын топтық психологиялық жұмысты ұйымдастырудың белсенді әдісі.

	28
	Әлеуметтік рөл
	тұлғаның әлеуметтік қызметі, оның әлеуметтік мекемелердің қоятын талаптарына, әлеуметтік күтуіне сәйкес келуі, мінез-құлық моделі.

	29
	Бекзаттылық


	күрделі жағдайларда өзін сенімді ұстай алуға, жағдайлардың үстінен қарауға және риясыз қылықтар жасауға мүмкіндік беретін тұлғаның моральды-психологиялық қасиеті.

	30
	Балалық шақ
	адамның туылғаннан  жеткіншектік жасқа дейінгі кезеңі.

	31
	Білім 
	адамның танымдық іс-әрекетінің нәтижесі. Адамның белгілі бір жүйедегі ұғымдарының, деректері мен пайымдарының жиынтығы.

	32
	Бәсекелестік 
	(лат. қақтығысу) – әлеуметтік-психологиялық мағынада адамдар арасындағы өзарақарым-қатынастың жарысы 

	33
	Батылдық
	адамға рухын жоғалтпауға және тіпті өмірге қауіп төндіретін жағдайларда өзін сенімді ұстай алуына мүмкіндік беретін тұлға қасиеті.

	34
	Бақылау 
	объектісі әрекет және қылық болып табылатын психология әдісі. 

	35
	Бейне 
	шынайылықтың адам психикасында тұтастай бейнелену нәтижесінің ерекше формасын белгілеу үшін қолданылады.

	36
	Білім бағдарламасы
	барлық білім беру саласындағы белгілі бір бағыт (мамандық) бойынша  жоғары білім деңгейінің мазмұнын анықтайтын құжат немесе құжаттар жиынтығы.  

	37
	Бауырмалдық 
	қоршаған ортаға және жақындарына сезімтал қарым-қатынаста, басқа адамның көңіл-күйін тез әрі дұрыс анықтай алуда, қиын сәттерде көмекке келуге дайын болуда көрінеді.

	38
	Баға 
	оқушылардың білім, білік, дағдыны меңгеру дәрежесін шартты белгімен - балмен анықтау және көрсету

	39
	Бастан кешіру
	мәнді объективті оқиғамен немесе алдыңғы өмірдің эпизодтарын елестетумен шақырылған мағыналанған эмоционалды күй.

	40
	Бейімділік,борыш
	адамның іс-әрекетіне мағына, тұтастылық беретін бағыттылығы және өмірлік бейімділігі.

	41
	Батылдық 
	адамға шешімді уақытымын қабылдауға және оларды тез арада орындауға кірісуге мүмкіндік беретін ерік қасиеті.

	42
	Біріккен іс-әрекет
	топпен мақсатқа жету процесі 

	43
	Бақыт 
	қалауына жеткен кезде пайда болатын тұлғаның  ерекше эмоционалды, психикалық күйі

	44
	Бірегейлік
	 қайталанбайтын, ерекше, сирек

	45
	Бағдар 
	қазіргі жағдайда өзекті қажеттілікті жүзеге асыруға дайындық

	46
	Гуманизм 
	(лат.адамгершілік) - адамның мүмкіншілігінің шексіздігіне, өзін-өзі дамыту қабілетіне деген сенімі мен ерік бостандығына, абыройын қорғау, адамның бақытқа жету жолындағы құқығына деген көзқарастардығ жиынтығы.

	47
	Денсаулық
	рухани саулық, тепе-теңдік, өмірлік оқиғалардың мәнін басынан өткізуде субъективті бейнелердің сәйкестігі тән адамның (рухани) күйі.

	48
	Дайындық 

	тапсырманы орындауға деген тұлғаның белсенді-әрекеттік күйі, нақты мінез-құлыққа деген бағдар, күшін  жұмылдыру 

	49
	Депрессия 
	(лат, көңілсіздік, басылу) – басылудың, пессимисттің, рухани күштің жаншылуының субъективті күйі  

	50
	Достық 
	Симпатиямен және өзара бауырмашылдықпен сипатталатын тұрақты жеке таңдаулы тұлғааралық қарым-қатынас түрі.  

	51
	Даралық 
	адамның индивид және тұлға ретіндегі өзіндік ерекшелігі

	52
	Дәріс
	оқу материалын жүйелі, бірізді, монологты түрде баяндау.

	53
	Дүниетану 
	қоршаған шынайылыққа деген көзқарастардың, ойлардың, түсінікер жүйесі.

	54
	Даналық 
	өмір процесінде әлеуметтік тәжірибені жоғары деңгейде меңгерген тұлғаның интеллектуалды және адамгершіліктік сипаттамасы 

	55
	Дағды 
	сананың қатысуынсыз, рационалды, тез әрі дұрыс, физикалық және психикалық энергия шығынынсыз жүзеге асырылатын, автоматтандырылған әрекет.

	56
	Дәстүр


	(лат. тасымалдау, баяндау) -   ұрпақтан ұрпаққа берілетін адамдар өмірінің нормалары мен ережесі. 

	57
	Даңқғойлық
	өркөкіректікте, өізінің мүмкіндіктерін жоғары бағалауда, атаққұмарлықта көрінетін тұлғаның әлеуметтік-психологиялық қасиеті. 

	58
	Денеге-бағыталған психотерапия
	адамның  денесін  демалу, жанасу, бұлшықет тонусы, қозғалыс көмегімен реттеудің психотерапевтік әдісі.

	59
	Ерікті әрекеттер
	қойған мақсатқа жетудегі кедергілерді және қиыншылықтарды жеңуге бағытталған саналы бақыланатын әрекеттер.

	60
	Ертегі терапиясы

	метафорлар, ертегілер, аңыздар әсер етудің құралы ретінде болатын, тұлғаның үйлесімділігіне, шығармашылық  потенциалын және ресурстарын ашуға  қабілеттендіру негізгі міндеті болып табылатын практикалық психологияның әдісі

	61
	Ерекшелік
	(грек. сый) -  құдайдың берген қабілетін белгілейтін сөз 

	62
	Емтихан 
	(жоо-да)  -  студенттердің білімін тексеру, кәсіби тапсырманы шешуде олардың білімді қолдану  дағдылары мен білімдерін айқындау  

	63
	Жас 
	индивидтің онтогенездегі объективті, тарихи, хронологиялық даму сатыларын тіркеу.

	64
	Жас дағдарыстары
	онтогенездің қауырт психологиялық өзгерістерімен сипатталатын, уақыты жөнінен біршама ұзақ емес ерекше кезеңдері.

	65
	Жан 
	адамның ішкі әлемін, оның санасын және өзіндік санасын белгілеу үшін қолданылатын түсінік. 

	66
	Жалған 
	дұрыс еместі, немесе шынайылыққа сәйкес келмейтін нәрсені адамның саналы түрде қолдауы

	67
	Жек көрушілік
	біреуге немесе бір нәрсеге деген ашумен көрінетін  топтың, тұлғаның  психикалық күйі  

	68
	Жиіркенушілік 
	объектімен (заттармен, адамдармен, жағдайлармен және .б.) шақырылатын жағымсыз эмоционалды бастан кешірулер.

	69
	Жоспарлау 
	алдағы іс-әрекеттің (оның мақсатын, салдарын, күтілетін нәтиженің) бейнесін құрудың когнитивті және интеллектуалды-еріктік процесі.

	70
	ЖОО дағы  оқу бағдарламасы
	мақсат, мотив, болашақтарының ортақтығына негізделген  оқу іс-әрекетіне түгелдей қатысу үшін студенттерді біріктіру.

	71
	Жастық шақ
	адам өмірінің 15-21 жас аралығы. Жастық шақ кезеңіне әлеуметтену, тұлғалық белсенділік, психикалық процестер ағымының динамикалылығы тән. 

	72
	Жомарттық 
	Басқа адамдармен өзінің материалды және рухани құндылығымен бөлісуге  қабілетті  және дайындықта көрінетін тұлғаның моральды – психологиялық қасиеті.  

	73
	Имаготерапия
	Негізгі мақсаты- нәтижеге тұлғаны байыту және дамыту арқылы жету. Бұл үшін адамның (жеке немесе топпен жұмыс жасауда) шығармашылық белсенділігі пайдаланылады. 

	74
	Индивид 
	(лат, бөлінбейтін) -  адам, тіршілік иесі, человек,  homo sapiens өкілі, филогенетикалық және онтогенетикалық дамудың өнімі.  

	75
	Инсайт 
	(ағыл. түсіну) — бір нәрсені іштей сезу, ішкі түйсік.

	76
	Интеллект 
	(лат. түсіну, тану) — кең мағынада адамның ақыл-ой қабілеті, барлық танымдық процестерінің жиынтығы; тар мағынада - ақыл, ойлау. 

	78
	Интуиция
	шартсыз-рефлекторлы реакциялар негізінде яғни санадан тыс деңгейде  орындалатын әрекет.

	79
	Интимділік 
	бауырбасу, руханилық, симпатия, бір адамның басқа адамға қатынасындағы жақындықпен көрінетін жеке терең сезім

	80
	Ислам
	(мұсылмандық)-  әлемдік діндердің бірі.

	81
	Иудаизм 
	еврейлер ортасында кеңінен тараолған діндердің бірі.

	82
	Іскерлік 
	айқындылық және ұйымшылдық, жауапкершілікпен, бастаған ісін ақырына дейін жеткізуде көрінетін тұлғаның әлеуметтік-психологиялық қасиеті.

	83
	Іскерлік ойын 
	белгілі бір іс-әрекеттің, өзараәрекеттің, қатынастың және өзарақарым-қатынастың  әлеуметтік мазмұнына рөлдік құрулар

	84
	Іс-әрекет 
	мақсатқа жету құралдарын пайдаланудағы мотивтелінген процесс

	85
	Кінә 
	моральды және эстетикалық нормалардың бұзылған кезінде пайда болатын эмоция. Кінә субъектінің өзінің қылықтарын, өзін айыптауда, өзіндік бағалаудың төмендеуінде, өкініше көрініс береді.

	86
	Кәсіп таңдау 
	адам өзі игере алатын және ұзақ уақытта айналыса алатын іс-әрекет саласын  саналы түрде анықтау 

	87
	Кемелдену 
	адамның биологиялық, физиологиялық, интеллектуалды, еріктік, эмоционалды және адамгершіліктік параметрлерінің дамуының жоғары деңгейіне жету.

	88
	Компетенттілік
	 маманның кәсіби талаптарға сәйкес келу деңгейінің жеке сипаттамасы.

	89
	Кешендер 
	адамның өз-өзіне көңілі толмай және қоршаған ортадағы адамдардан жасыруға тырысуымен сипатталатын мінез қасиеттері

	90
	Комфорт
	қанағаттану және сабырлық күйі 

	91
	Конгруэнттілік
	таңдау жағдайларында өзінің шынайы «Менімен» келісімде бола алуы 

	92
	Кеңес беру 
	клиенттің мәселесін зерттеу барысында, кикілжіңді анықтауда, жағдаяттарды игерудің жаңа тәсілдерін іздеу барысында көрінетін психологиялық көмектің бір формасы.  Психолог бұл жерде өзгеру процесін басқармайды көмек берудің бұл түрі кеңес беру деп аталады.

	93
	Кикілжің 


	түрлі мотивердің, қызығушылықардың және қажеттіліктердің негізінде қарама қарсы көзқарастардың қақтығысуы.

	94
	Конформдылық


	адамның  өз төңірегіндегі топтың ықпал-әсеріне берілгіштігі, көпшіліктің бастапқыда өзі қостамайтын ұстанымдарына сәйкес өзінің мінез-құлық ұстанымдарын өзгертуінен көрінеді. 

	95
	Коммуникабелділік 
	басқа адамдармен жолдастық қарым-қатынасқа деген қабілеттіліктен көрінетін  тұлғаның әлеуметтік-психологиялық қасиеті.

	96
	Креативтілік


	ойлаудың дәстүрлі жүйесінен бас тарта отырып жаңа идеялар тудыру, мәселелік жағдаятарды тез шеше алу қабілеті.

	97
	Көңіл-күй
	индивидтің психикалық өмірінде құптарлық немесе құптамайтын эмоциялық фонда жай немесе әлсіз сапада көрінетін біршама ұзақ, орнықты психикалық күй.

	98
	Кәсібилік 
	кәсіби іс-әрекетті сәтті орындау үшін қажетті адамның тұлғалық қасиеттерінің жиынтығы. 

	99
	Кәсіби бейімділік
	кәсіптің нормасы мен талаптарына, кәсіби ортаның нақты жағдайларына  маманның бейімделу процесі.

	100
	Кәсіби компетенттілік 
	маманның кәсіби талаптарға сәйкес келу деңгейінің жеке сипаттамасы

	101
	Кәсіби-этикалық нормалар
	психологтың кәсіби біліктілік деңгейіне қойылатын талаптар, оның өзінің іс-әрекетінде мінез-құлықтың адамгершілік нормаларында жүзеге асуы.

	102
	Кәсіби ойлау

	мәселелік міндеттерді шешу үшін осы кәсіби облыста қолданылатын тәсілдермен, мәселелік жағдайларды шешудің әдістерін меңгеруші

	103
	Кәсіптік өзін-өзі анықтау  


	кәсіптің талаптарын, нормалары мен құндылықтарын өзінің дайындық деңгейі, тұлғаның жеке қасиеттерімен дербес салыстыру процесі және нәтижесі.  

	104
	Кәсіби қабілетілік
	басқалардан ерекшелеп тұратын және кәсіби іс-әрекеттің талаптарына жауап беретін адам тұлғасының жеке-психологиялық қасиеті.

	105
	Кәсіп   
	қоғамға қажетті іс-әрекеттің тарихи пайда болған формасы, оны орындау үшін адамда білім, дағдыны  және соған қатысты кәсіби маңызды қасиеттердің болуы керек.

	106
	Кәсіби маңызды қасиеттер


	адамның еңбек әрекетінің негізгі сипаттамалары бойынша (өнімділік, сенімділік т.б.) жүзеге асуының тиімділігіне әсер ететін қасиеттері. 

	107
	Кәсіби білім


	адамда кәсіпке қажетті білім, ептіліктерді және  оның таңдаған еңбек саласына деген бейімділігін және қасиетін қалыптастыруға бағытталған мамандарды дайындау жүйесі.

	108
	Қалау, ниет
	өзекті қажеттіліктің көрінуі, саналанған эмоционалды күй.

	109
	Қатыгездік
	адамгершіліксіз дөрекі жағдайларда, басқа адамдарға жәбірлеуші қатынаста, оларға зиян келтіруде көрінетін тұлғаның моральды психологиялық қасиеті.

	110
	Қызғаныш 
	басқа адамдарға деген наразылық және теріс ниеттілікте көрінетін тұлғаның әлеуметтік-психологиялық қасиеті.

	111
	Қозу 
	ағзаның тітіркендіргішке әдеттегіден де белсенді, күштірек жауап беру қасиеті.

	112
	Қысылу, тұйықтық 
	өзінің қабілеттері мен жетістіктерін дұрыс бағаламау,артық тұйықтықта көрінетін тұлғаның моральды-психологиялық қасиеті.

	113
	Қызығушылық 
	тануға деген ұмтылысты шақыратын объектіге немесе құбылысқа деген жағымды (танымдық), эмоционалды боялған қатынастың көрінуі 

	114
	Қорқу 
	қауіппен бетпе бет соқтығысқанда немесе ортаның қауырт жағымсыз өзгеруінде өзін-өзі сақтау инстинктінің негізінде пайда болады.

	115
	Қарым-қатынас 
	субъектінің біріккен іс-әрекет қажеттілігінен туындайын,  өзараәрекеттерінің және өзараәсеретуінің арнайы формасы

	116
	Қатынас 
	болмыстың және танымның нақты тәсілін белгілеу үшін   Аристотель енгізген термин.

	117
	Қарым-қатынас мәдениеті 
	қоршаған орта адамдарымен түрлі жағдайларда дұрыс қатынас жасай алу, адамгершілікке тән ережелер мен нормаларды сақтау.

	118
	Құмарлық
	адамды жаулап алатын және оны билеп алатын, басымдырақ сезім

	119
	Қайғы  

(қайғыру, қиналу)
	өмірлік маңызды қажеттіліктерді қанағаттандыру мүмкіндігі туралы эмоционалды сигнал және әлеммен, адамдармен байланыс орнатуға деген ниет.

	120
	Қылық 
	адамгершіліктік бағаға ие болатын, әлеуметтік мәнді әрекет

	121
	Қанағаттану


	адамның ниеттерінің, бағдарының, қажеттіліктерінің іс-әрекеттің салдары мен нәтижесіне, сәйкес келуінің нәтижесінде, әлеуметтік және табиғи ортамен өзараәрекеттесу нәтижесінде пайда болатын эмоционалды боялған психикалық күй 

	122
	Құндылық 
	жоғары адамгершіліктік, әлеуметтік және мәдени мәнге ие, қоғамдық санада бекітілген шынайылықтағы белгілі бір құбылыс.

	123
	Құндылық бағдарлары  
	олардың субъективті мәнін өмірдің жағдайында және іс-әрекетте   қабылдауға бейім материалды және рухани деп бөлінетін құндылықтар

	124
	Қатыгездік 
	эмоционалды күйге, толқу, мазасыздану, бірге мазасыздану,аяушылық қабілеттерінің жойылуын білдіретін тұлғаның моральды-психологиялық  қасиеті

	125
	Лидер 
	(англ, жетекші) – белгілі бір жағдайда шешім қабылдауда топтың бір мүшесінің артықшылық құқығына қолдау беру.  

	126
	Намыс 
	тұлғаның өзіне және өзгелерге деген құнды қатынасы.

	127
	НЛБ (нейролингвистикалық бағдарламалау) 

	өзара әрекеттің әдеттенген сызбасын өзгертуге, өмірде сенімділікті меңгеруге, шығармашылық потенциалды белсендендіруге бағытталған психотерапевтік әдіс

	128
	Немқұрайдылық
	қоршаған ортаға, басқа адамдарға деген қызығушылықтың болмауымен сипаталатын психикалық күй.

	129
	Мақсат 
	жеке адамның, адамдар тобының іс-әрекетінің болжанатын нәтижесі 

	130
	Мемлекеттік қорытынды аттестация 
	бітірушілердің дайындығын, олардың дайындықтарының мемлекеттік білім стандарты талапарына сәйкестігін  тексеру және бағалау, бітірушіге мамандық бойынша біліктілікті игеру және оларға диплом беру  туралы сұрақтың шешілуі.

	131
	Мемлекеттік білім стандарты
	пәндік білімдік мақсаты мен міндеттерін, бітірушілердің түсініктері мен дағдыларын, білім нәтижелерін тексеру технологиясын белгілейді, білім деңгейін айқындайтын негізгі құжат.

	132
	Мұрат 
	(греч. елес) - адамның жеке ұмтылыстарының бағыттылығы көрінетін мотивация формасы 

	133
	Махаббат 
	объектіге (адам, Отан, отбасы, қала, шындық, адамгершілік, дін т.б.)деген эмоционалды-құнды қатынас арқылы көрінетін, сезім

	134
	Медитация 
	(лат, ойлау) – өз ойларына және сезімдеріне, өзінің психикалық күйіне өзіндік әсер ету

	135
	Менталитет 
	тұлғаның, топтың бағыттылығы мен ойлауының қалыптасуы

	136
	Миға шабуыл
	ізденіс жолдарын сынау жүзеге асырылмайтын, ізденіс барысында туындаған барлық болжамдар қамтылатын, өмірде кездесетін қиындықтарды жеңу үшін қолданылатын сол болжамдарға талдау жасалатын пікірталас әдісі.

	137
	Мотив 
	(лат, қозғалысқа келтіру, итеру) – іс-әрекетті ішкі оятушы, оған тұлғалық мағына беруші 

	138
	Мотивация 
	мақсатқа жетуге оятушы барлық мотивтердің жиынтығы.

	139
	Мойындамау
	өзін иегере алмау, ерік қасиетінің жоқтығын көрсететін, басқалардың ойына негізсіз қарсы келу.

	140
	Маманның кәсіби бағыты
	кәсіби менталитеттің іс-әрекеттік көрінісі яғни кәсіби іс-әрекеттің түрлі жақтарына деген қатынасының жиынтығы және оның өзіндік бағалауы.

	141
	Мұғалім профессиограммасы


	оның тұлғасына, қабілетіне, шеберлігіне және психолого-физикалық мүмкіндігіне қойылатын талаптар тізімі

	142
	Мұғалімнің кәсіби іс-әрекеті


	оқушының жеке және жас ерекшеліктерін, сұранысын, қызығушылығын, құмарлығын, рухани әлемін  ескере отырып оған психолого-пеадгогикалық әсер етуде көрінетін үнемі орындалатын іс-әрекет түрі. 

	143
	Мамандану 
	маманның кәсіби қызығушылығын және жоо мүмкіндігін ескере отырып нақты бағытының профильді ажыратылуы. 

	144
	Мазасыздану
	жағымсыз жағдайды күтудегі адамның басынан өтетін қорқыныш, мазасыздану күйі 

	145
	Мінез 
	(грек. сызық, мөр) – адамның тұрақты қасиеттерінің жиынтығы

	146
	Мұғалімның оқушыға шоғырлануы
	оқушының қызығушылығына деген мүдделіктің болуы, ерекше таңдалған психологиялық үндеу, оқушыға «бұрылу» және оның қызығушылығына қызмет ету

	147
	Моральды сезім (адамгершіліктік)
	адамның басқа адамдарға, қоғамға, өмір сүру ережесі мен нормаларына деген қатынасының бастан кешірулері

	148
	«Мен-тұжырымдама»
	 Индивидтің өзіне-өзі қатынасынан ұрады: а) өзінің даралығы туралы ойы; б) нақты қызығушылықтардың, бейімдліктердің, құндылық бағдарының бірлігі; в) нақты өзіндік бағалау және өзіндік сыйлау 

	149
	«Мен» (ішкі)
	өзінің бейнесі.  Өзін-өзі қабылдау және өзін-өзі түсіну. Әсерлер мен бастан кешірулерді есте кейінгі қалдыруларға және тануға байланысты.  

	150
	Оқытушы іс-әрекеті 
	оқушыларды оқыту және тәрбиелеумен байланысты міндеттерді орындау процесі

	151
	Ойын психотерапиясы
	балаларға және ересектерге ойынды қолдану арқылы әсер етудің психотерапевтік әдісі.

	152
	Ойын  
	іс-әрекеттің белгілі бір саласын жасап, шартты жағдаяттардағы іс-әрекет түрі.

	153
	Оқытушы іс-әрекетінің жеке стилі
	түрлі міндеттерді шешудің тұрақты, жеке-ерекше тәсілдері мен әдістерінің жүйесі.

	154
	Ой 
	талқылау нәтижесі. Бейнелік және жалпыланған түрде және өткенге, болашаққа, қазіргі кезге қатысы болуы мүмкін.  

	155
	Оқыту 
	қоғамдық-тарихи тәжірибені мақсатты түрде тасымалдау үдерісі; білім, білу, дағдыны қалыптастыруды ұйымдастыру.

	156
	Объект
	субъектігнің танымдық немесе затық-практикалық іс-әрекеті бағытталған  сыртай қарсы тұрған зат немес құбылыс

	157
	Онтогенез
	адамның өмірге келгеннен өмірінің соңына дейінгі жеке дамуы

	158
	Оптимизм-пессимизм
	(лат.Optimus – ең жақсы және pessimus  – ең нашар). Оптимизм адамның жағымды көзқарастарының жүйесі. Пессимист өмірге және әлемге жағымсыз көзқарастар жүйесіне ие. 

	159
	Оқытушы тәжірибесі 
	оқытушының оқу-тәрбие жұмысында білім, дағды, іскерлік, әдетті игеруі

	160
	Отбасы 
	ерлі зайыптылар, ата – ана мен бала арасындағы   қатынастарын реттейтін нақты әлеуметтік нормамен, санкциямен, мінез-құлық үлгісімен, құқық және міндеттермен, сипаталатын әлеуметік институт.

	161
	Оқу іс-әрекеті
	оқушыда оқуда мақсатқа жетуде мотивтелінген белсенділіктің көрінуі

	162
	ЖОО дағы  оқу бағдарламасы
	мақсат, мотив, болашақтарының ортақтығына негізделген  оқу іс-әрекетіне түгелдей қатысу үшін студенттерді біріктіру.

	163
	Оқу бірлестігі
	педагог пен оқушы бірігіп отырып проблема және ақыл-ой тапсырмаларын  қойып және шешетін өзараәрекеттесу формасы

	164
	Оқу бағдарламасы

	әрбір оқу пәні бойынша меңгерілуге тиісті білімнің, шеберлік пен дағдылардың мазмұны мен көлемін айқындайтын құжат.

	165
	Оқулық 
	оқу бағдарламалары мен дидактиканың талаптарына, оқыту мақсатына сай нақты оқу пәнінің мазмұны ғылыми негізде, жүйемен баяндалатын кітап.

	166
	Оқу-әдестемелік бірігу (ОӘБ)


	ЖОО да маман-психологтарды дайындау мазмұнына жалпы бақылау жасауды жүзеге асыратын ұжымдық мемлекеттік-қоғамдық ұйым

	167
	Оқу киносы

	оқу процесінде қолданылатын, арнайы оқытудың құралы ретінде құрылған фильмдер, сондай-ақ ғылыми-атақты, технико-насихаттаушы, хронико-деректі  фильмдер. 

	168
	Оқу жоспары 
	оқу орындарында оқылатын оқу пәндерінің құрамын, оның оқу жылы бойынша өту тәртібі мен бірізділігін, әр оқу пәніне берілетін уақыт мөлшерін және оқу жылының құрылымын белгілейтін құжат.

	169
	Өзараәрекет 
	өзара байланысты және шартылықты  тудыратын  объектілердің бір-біріне өзараәсер  ету процесі.

	170
	Өзарақарым-қатынас
	әлеуметтік топтағы адамдар арасындағы субъективті байланыстар және қарым-қатынастар 

	171
	Өзаратүсіну 
	көзқарастары, бағыттары, қызығушылықтары максималды түрде мағынаға ие болатын жеке адамдардың, әлеуметтік топтардың, ұжымдардың, ұйымдардың, елдердің арасындағы қарым-қатынас тәсілі.

	172
	Өмірлік жол
	тұлғаның жеке даму тарихы

	173
	Өзін-өзі өзектілеу 

	адамның өзінің тұлғалық мүмкіндіктерін неғұрлым толығырақ көрсетуге және дамытуына ұмтылуы

	174
	Өзін-өзі сендіру
	бір нәрсенің жүзеге асуы үшін өзін-өзі психологиялық дайындау (өзіне бағытталған психологиялық бағдар)

	175
	Өзін-өзі тәрбиелеу 
	тұлғаның өзінде жағымды қасиеттерінің қалыптасуына және жағымсыз қасиеттерін шеттетуге саналы түрде бағытталған жұмысы. 

	176
	Өзін-өзі бақылау
	қойған мақсатына қатысты нәтижеге жету үшін  адам өзінің мінез-құлқын және іс-әрекетін саналы реттеуінен көрінеді.

	177
	Өзін-өзі сүю
	адамның өзін-өзі  бағалауында көрінетін, эмоционалды қатынас 

	178
	Өзін-өзі игеру
	дұрыс ұйымдастырылмағын жағдайда іс-әрекетін жүзеге асыру қабілеті, ішкі еріктік реттеу.

	179
	Өзін-өзі ұйымдастыру
	саналатын ерік және ақыл-ой ерекшеліктерінде, мінез-құлық мотивінде  іске асырылатын табиғи және әлеуметтік  меңгерілген қасиеттердің жиынтығы және іс-әрекет және мінез-құлықтің реттілігімен жүзеге асады.

	180
	Өзін-өзі бағалау
	адамның өзіне сындарлы көзқараспен қарап, өз мүмкіндігін өмір талабына сәйкес бағдарлай білуі.

	181
	Студенттің өзін - өзі бағалауы
	студенттің өзін, өзінің маман болу мүмкіндігін, басқа студенттер арасында өзінің қасиеттерін бағалау.

	182
	Өзін-өзі таңдау
	қоғамдық іс-әрекет процесінде өзінің ішкі мәнін зерттеу, өзін-өзі тану процесі.

	183
	Өзін-өзі аңғару
	өзі туралы тұрақты,  индивид өкілінің қайталанбайтын жүйе екендігін жоғары немесе төмен деңгейде ұғынуы. Адамның өзін-өзі аңғару күйі.

	184
	Өзіне деген эмоционалды-құнды қатынас 
	Өзінің ар намыс сезімінде, өзін-өзі сыйлауда, немесе керісінше, өзін сөгуде, өзінен ұялуда көрінетін  тұлға құрылымының компоненті

	185
	Пікірталас 
	дұрыс шешімін табу мақсатында қандай-да бір сұрақтарды топтық талқылау.

	186
	Парыз 
	адам ар ұятының арқасында орындайды және өзіне талап, міндет ретінде сезінеді

	187
	Педагогикалық эмпатия 
	студенттердің психикалық күйін, эмоция, сезімдерін, бастан кешірулерін оқытушының түсінуі

	189
	Педагогикалық еңбек 
	өсіп келе жатқан ұрпақты және ересектерге білім беру және оқыту, тәрбиелеу мақсатында мақсатқа бағытталған шығармашылық іс-әрекет

	190
	Педагогикалық шеберлік  
	мұғалімнің, жоо оқытушысының, педагогтің кәсіби іс-әрекетінің жоғары деңгейі

	191
	Педагогикалық қарым-қатынас
	оқушы тұлғасын қалыптастыруға бағытталған педагогикалық әсер етудің әдістері мен тәсілдерінің жүзеге асуы  

	192
	Психика
	объективті шындықты  белсенді бейнелейтін мидың жүйелі қасиеті. 

	193
	Психодиагностика 
	( грек. жан және тануға бейім) -  тұлғаның жеке индивидуалды ерекшелігін айқындау және зерттеу әдістерін  өңдейтін психология ғылымының саласы

	194
	Психодрама 
	адамның мәнді мәселесімен байланысты 1эмоциялардың аяқ астынан көрінуі үшін қажетті жағдайлар құрылатын рөлдік ойынның бір түріне жататын топтық психотерапия әдісі

	195
	Психологиялық мәртебе


	субъектінің құқығын, міндетін анықтайтын тұлғарааралық қарым-қатынас жүйесіндегі орны

	196
	Психотерапия 
	субъектінің өзінің өмірлік проблемаларын шешуде, өмірлік қиындықтарды жеңуде психологиялық көмек көрсету 

	197
	Психожаттығу


	бастан кешірулерді, эмоционалды күйлерді, мәселелерді қимыл қозғалыс, ым-иашра, пантомимика көмегімен көрсетуді болжайды.

	198
	Проективті сурет 
	адамның ішкі проблемалары туралы қосымша ақпарат алу негізінде қолданылады, сөзбен жеткізе алмайтын жағдайларды анықтауға және ұғынуға мүмкіндік береді. 

	199
	Рефлексия 
	(лат. бейнелеп көрсету) -  субъектінің психикалық акты мен күйлерді өзінше талдау және тану процесі.

	200
	Рақымдылық 
	басқа адамның психикалық күйін түсіне алу, адамды сүюдің көрінуінің формасы

	201
	Сыпайылық  
	адамдарға деген сый, қарым-қатынастың және өзарақарым-қатынас жасаудың әдеттегі құралына, күнделікті нормасына айналған тұлғаның моральды-психологиялық қасиеті.

	202
	Сенім 


	адамның ақыл-ойы, күші, ерік, қабілет және эмоционалды компоненттерден тұратын  және адамның шынайылық немес ойдағы құбылыстарға деген қатынасынан көрінетін рухани күй.

	203
	Сұхбат 


	алдын ала дайындалған сұрақтар көмегімен  әлеуметтік-психологиялық ақпарат алу тәсілі. 

	204
	Студент тұлғасы
	белгілі бір еңбек іс-әрекеті облысындағы маманның қызметін жоғары біліктілікпен орындауға дайындық үстіндегі жас адамның тұлғасы

	205
	Студенттің ғылыми іс-әрекеті
	студенттің тұлғасының өзін-өзі көрсетуінің  формасы, оның өмірлік өзін-өзі бекітуге ұмтылысы; шығармашылық ойлауын, ынталылықты, дербестілікті дамытады, ақпарат ағымын ажыратып оның қажеттесін таңдай алуы.  

	206
	 Сезімнің бейнеленуі 
	адам өз сезімдерін өз бастан кешірулерін сөз арқылы немесе  вербальды емес мінез-құлықта көрсетуден құралатын тәсіл.

	207
	Сана асты
	сана табалдырығының астынан өтетін психикалық процестер (жақсы таныс туралы ойлар, дағдылар, әдеттер, еріксіз реакциялар т.б.)

	208
	Студент дамуындағы  тұлғаның кәсібиленуі


	кәсіпке деген терең қызығушылықтың болуы, таңдаған мамандық бойынша білім, дағдының қалыптасуы, жоо болашақ бітіруші тұлғасының жетілуі

	209
	Студенттің кәсіби дайындығы


	тұлғалық қасиет және жоо-нын аяқтаған соң іс-әрекетінің тиімділік алғышартының болуы.

	210
	Студенттің өзін - өзі бағалауы
	студенттің өзін, өзінің маман болу мүмкіндігін, басқа студенттер арасында өзінің қасиеттерін бағалау.

	211
	Стандарт 
(білімдегі)
	білім беру жүйесі секілді күрделі көппрофильді, көп деңгейлі мақсатты үлгінің туралы түсінікті бекітуге шақырылған инеграцияланған пәнаралық категория

	212
	Стресс
	күшті әсердің негізінде пайда болатын күй, шиеленіс. 

	213
	Сабақ
	жалпы білім беретін мектептерде, оқытудың сыныптық-сабақтық жүйесінде оқу сабақтарын ұйымдасырудың негізгі нысаны. 

	214
	Сендіру
	адамның бағалау қатынасын көрсететін тұлғалық құрылым. 

	215
	Сабақ берудегі мақсаттылық бағдары 
	пән мақсатының қысқаша анықтамасы және оның маманды дайындау жүйесіндегі рөлі.

	216
	Сезгіш  тон
	өмірлік маңызды әсерлерді (дәмдік, температуралық т.б.) алып жүретін және оларды сақтауға немесе шеттетуге итермелейтін жағымды немесе жағымсыз бастан кешірулер.

	217
	Сезім
	әлеуметтік қажеттіліктердің (махаббат, намыс, жек көрушілік т.б.) қанағаттану кезінде пайда болатын  адамның неғұрлым тұрақты бастан кешірулері 

	218
	Сергектік 
	Адамдарға қамқор болуда, олардың мұқтаждықтарына және сұраныстарына зейін қоюда көрінетін тұлғаның әлеуметтік-психологиялық қасиеті. 

	219
	Субъект


	адам заттық-тәжірибелік іс-әрекетті алып жүруші ретінде

	220
	Тұлға белсенділігі 
	өзгелерге және қоршаған ортаға  ынталы әсер ету, оның мінез-құлқының мотиверінен, дүнеиеге деген көзқарасынан, құндылық бағдарынан, мінезі және темпераментіне тәуелді. 

	221
	Тұлғаішілік кикілжің 
	тұлғаның құндылық бағдарының, оның қажеттіліктерінің, қызығушылықтарының, ұмтылыстарының қақтығысуы.

	222
	Тәрбие 
	жас  ұрпаққа қоғамдық-тарихи тәжірибені тасымалдау іс-әрекеті. 

	223
	Тәкаппарлық 
	басқа адамдарға деген асқақ, менсінбеушілік қатынасында көрінетін моральды-психологиялық қасиет.

	224
	Топ 
	дамудың  түрлі деңгейінде болатын, тұтастылық, ұйымдастыру жетекшілік стилі бойынша, әлеуметті-психологиялық климаты бойынша ерекшеленетін адамдардың шынайы әлеуметтік қауымдастығы (ұлт, класс, пария, бригада, экипаж). 

	225
	Тұлғаның деградациясы 
	психикалық тепе-теңдіктің, тұрақтылықтың, белсенділіктің  жойылуы және жұмысқа қабілеттіліктің төмендеуі.

	226
	Тәртіптілік 


	тұлғаның мотивациялық, танымдық, эмоционалды жән басқа компоненттерінен тұратын тұлғаны тұрақты қасиеттері

	227
	Түзету  
	психикалық немесе физикалық дамудың жетіспеушілігін, психикалық функциялардың бұзылуын меңгеру, игеру.

	228
	Тұлға 
	адам әлеуметтік қатынас субъектісі ретінде; қоғамдық қатынасқа енуімен анықталатын біріккен іс-әрекет және қарым- қатынаста қалыптасатын индивидтің жүйелі қасиеті.

	229
	Тұлғалық өсу
	кәсіби өзіндік жетілудің қызығушылығы мен қажеттілігінен туындаған субъект іс-әрекетінің жағымды өзгеруі

	230
	Тұлғалық мәртебе 
	өзарақарым-қатынас құрылымында тұлғаның орналасуы

	231
	Тұлғааралық кеңістік 
	қарым-қатынас дистанциясы, адамдардың эмоционалды жақындығының субъективті кеңстіктік критерийі  

	232
	Топтық бағалау әдісі
	біріккен жұмыс бойынша бақыланушыны жақсы білетін, бағалай алатын адамдардың яғни бірнеше эксперттердің  ойларының негізінде  тұлға туралы  неғұрлым толық ақпарат алу.

	233
	Тұлғаның бағыттылығы
	тұлғаның мақсаты және мінез-құлық мотивінде, қажеттілігінде, қызығушылығында, мұратында, сенімдерінде, бағдарында көрініс беретін маңызды қасиеттерінің бірі.

	234
	Табандылық 
	қиыншылықтарға қарамастан  мақсаттың жүзеге асуына бағытталған тұлғаның еріктік қасиеті 

	235
	Торығу 
	рухани күштің төмендеуінің психикалық күйі, болашақ жоқ, өзінің мүмкіндігіне сенбеу, қиын жағдайлардан сәтті шығуға деген үміттің болмауы. 

	236
	Түсіну 
	өткен тәжірибесінде меңгерілген бір нәрсе туралы ақпараттың болуы және осының нәтижесінде оқиғаның, фактінің мәні мен мағынасына, әсерету мазмұнына ие болупроцесі

	237
	Түсінік 
	нақты заттардың және құбылыстардың бірдей қасиеттерін жалпылаудың нәтижесі, олардың айқын белгілерін көрсететін абстрактілі ойлаудың формасы.

	238
	Тұлғаның дамуы 
	сандық және сапалық қасиеттердің, көзқарасының, өзіндік сананың, шынайылыққа деген қатынасының өзгеруі, тәжірибенің жинақталуы. 

	239
	Талант 
	қандай да бір іс-әрекеттегі ұлы қабілеттілік және табиғи дарындылық

	240
	Транспоренттілік
	халықаралық қарым-қатынаста максималды ашық болу.

	241
	Траст 
	қоғамды әрбір адам қажетсінетін , сенім 

	242
	Толеранттылық  
	түрлі ойларға,  адамдарды және оқиғаларды бағалауға деген шымдылықта көрінетін тұлғаның қасиеті.

	243
	Тестілеу
	жеке айырмашылықтар көлемін салыстыру үшін белгіленген қысқа, стандартталған, уақыт бойынша шектелген сынақ  

	244
	Тесттер
	жеке тұлғаның даралық-психологиялық қасиеттерін, сондай-ақ білімін, білігі мен дағдысын салыстырмалы шамалармен өлшеуге арналған стандартталған тапсырмалар.

	245
	Таңырқау
	олардың тұлға құрылымында пайда болуына және елікіргіштігне байланысты болатын интеллектуалды эмоция немесе сезім.

	246
	Табыс 


	қоршаған ортасының табысты мойындауы, бір нәрсені, біреудің жетістіктерін қоғамдық қолдау.

	247
	Талаптану деңгейі
	өзінің мүмкіндіктерін өзіндік бағалаудың негізінде тұлғаның ұмтылуы және іс-әрекеттің нәтижесінде ұжымда нақты орынға ие болу, тапсырманы орындаудың қанағаттандыратын деңгейін анықтау. 

	248
	Тұлға қасиеттері
	танымдық, эмоционалды, еріктік қасиеттерден  тұратын тұрақты психологиялық құрылым.

	249
	Тәжірибелік сезім
	адамның іс-әрекетімен байланысты сезімдер (табыс, қанағаттану, шығармашылық шың)

	250
	Үрей
	тәуекелмен, қауіппен байланысты тапсырмаларды орындау алдындағы эмоцианалды күй  

	251
	Үйреншікті таным
	Адамдардың күнделікті өмір тәжірибелерінде жүзеге асатын қасиеттер және басқа объектілерге қатынасы, тануы

	253
	Ұялшақтық
	санадан тыс дұрыс емес психологиялық бағдардың, қорқынышпен берілген және басқа да стресстік факторлардың болуы

	254
	Ұжым


	(лат. жинақтау)- біріккен іс-әрекетте дамудың жоғары деңгейіне жеткен, бір мақсатқа бағытталған адамдардың біріккен тобы.  

	255
	Ұлттық мінез 
	ұлттың психикалық қалыптасуының психикалық құрылымы. 

	2556
	Ұят
	субъектінің өзінің әрекеттерінің, ойларының сыртқы орта күтімдеріне сәйкес келмеуін саналы түрде ұғынуы

	257
	Шабыт 
	тұлғаның шығармашылық көтерілуінің психикалық күйі.

	258
	Шығармашылық
	адамның белсенділігінің және дербестілігінің өнімді формасы

	259
	Шыдамдылық
	адамның әлеуметтік-психологиялық қасиеті, ерліктің, ішкі күштің көрсеткіші.

	260
	Эстетикалық сезім
	арнайы заттың сапасына деген біздің қатынасымызды сипаттайтын түйсінулеріміздің ерекше бояуы. табиғаттағы, өнерде, өмірде, адамдағы керемет немесе жаманды сезіну.

	261
	Эгоизм 
	өзін сүюден, өзінің «Меніне» шоғырланған, басқаларға селқос қарауда көрінетін тұлғаның қасиеті. 

	262
	Эйфория 
	объективті жағдайға қатыссыз көтеріңкі көңіл-күйдің болуы, қаннен қаперсіз, ризашылдық күйі.

	263
	Эксперимент 
	жалпы ғылыми танымның және жеке психологиялық зерттеудің негізгі әдістерінің бірі.

	264
	Эмоция 
	адамның қажеттілікерінің қанағаттану және қанағаттанбау күйін көрсететін психикалық құбылысардың жиынтығы.

	265
	Этникалық таптаурындар 
	адам өмірлік тәжірибелеріне ұлтық дәстүрдің, әдет-ғұрыптың, рәсімдердің меңгерілуі және енуі 

	267
	Христиандық 
	әлемдік діндердің бірі (буддизм және исламмен қатар).

	268
	Фрустрация 
	 (лат. алдау, бұзылу) -  ішкі шиеленістің өсуінәі психикалық күйі, мақсатқа жеудегі сәтсіздікке байланысты  көңіл қалумен көрінетін психикалық күй  

	269
	Фасилитация
	санасында мәнді бейненің өзектіленуінің салдарынан индивид іс-әрекетінің өнімділігінің немесе жылдамдығының өсуі.

